
رووداو - هەولێر
بە فەرمانی دادوەر دووبارە ئەكتەری كۆمێدی حەمكۆ لەســەر دۆســیەی دەســتدرێژی بۆ ســەر كچێكی 30 ســاڵان بۆ جاری دووەم 
دەســتگیركرایەوە. دوای ئەوەی حەمكۆ لە 2019/9/19 بە تۆمەتی هەڵخەڵەتاندن، دەســتگیركرا، دوای ســێ مانگ بە كەفالەتی 10 
ملیۆن دینار ئازاد كرا، بەڵام لەلایەن پارێزەرەری كچەكەوە بەتۆمەتی ناوزڕاندنی بنەماڵەكەیان سكاڵا لەدژی حەمكۆ تۆماركرایەوە و 

لە رۆژی 2020/2/16 دووبارە دەستگیركرایەوە.
یاســین وەلــی، پارێزەری )س. م(ی 30 ســاڵ، ئــەو كچەی حەمكۆ بەوە تۆمەتبار دەكات دەســتدرێژی كردووەتە ســەری، 
بــە )رووداو(ی راگەیانــد: "جێگــەی نیگەرانیمان بوو كە دادگا پێشــتر حەمكۆی ئازاد كرد، لە كاتێكدا لیژنەیەكی پزیشــكی، 
پشتڕاستیان كردبووەوە كە حەمكۆ دەستدرێژی كردووەتە سەر )س.م( و كچێنی بردبوو، حەمكۆ لە وتەكانیشیدا بۆ پۆلیس 

ئەمانەی باسكردبوو، بەڵام ئازاد كرا".
ئەو پارێزەرە دەشڵێ: "حەمكۆ دوای ئازادكردنی، لە روونكردنەوەیەكدا كە لە پەیجی خۆشی داینابوو بە بڵاوكردنەوەی 
ناوی سیانی )س.م( ناوی كچەكەی زڕاندبوو، ئەمەش مەترسی لەسەر ژیانی كچەكە و بنەماڵەكەی دروستكرد، بۆیە 

سكاڵامان لەدژی تۆماركرد و بە فەرمانی دادوەر دەستگیركرایەوە".
بەگوتەی كەســێكی نزیك لە )س. م(، ئەو كچە دوو جار هەوڵی خۆكوشــتنی داوە. ئەو ســەرچاوەیە كە 
نەیویست ناوی ئاشكرا بكرێت بە )رووداو(ی راگەیاند: "رۆژانە ئاگاداری )س(ـین ئەو لەڕووی دەروونییەوە 
بەتەواوی رووخاوە، بەجۆرێك ژیانی تێكچووە كە توانای قسەكردنیشی نییە، بەردەوامیش دەگری 

و دەقیژێنێت". گوتیشی "ئەو كچە لە ترسی كوشتن، لە شوێنێكی پارێزراو دانراوە".

حەمكۆ دەستگیركرایەوە

شیعە و سوننە لە 20 مادەی 
دەستوور لەگەڵ كورد ناكۆكن

سەرپەرشتی میلیشیاكانی عێراق
دەدرێتە حیزبوڵڵای لوبنانی

ژنێكی كورد 
چەكدارانی داعش 

دادگایی دەكات

رووداو – هەولێر

ژمارەیەكی زۆر لەو پۆستانەی كە بەركەوتەی 
گۆڕانن لە كابینەی حكومەتی هەرێمی كوردستان 
لە دەســتی یەكێتیــدان، گۆڕان گازەنــدە دەكات 
لــەوەی یەكێتــی ئامــادە نییــە ئەو پۆســتانەی 
ئــەو  پارتــی  دەكات  داواش  بــكات،  رادەســت 

پۆستانەی بۆ لە یەكێتی وەربگرێتەوە.

شەماڵ عەبدولوەفا، ئەندامی خانەی راپەڕاندنی 
بزووتنەوەی گــۆڕان بە )رووداو(ی گوت: "بەپێی 
ئەو رێككەوتنەی لەگەڵ پارتی كردوومانە، گۆڕان 
12%ی پۆستەكانی حكومەتی بەردەكەوێ. 8%ی 
ئەو پۆســتانەی بەركەوتەی گۆڕانن ئێســتای لای 

یەكێتین".
یەكێك لەو پۆستانەی كە گۆڕان داوای دەكات 
و یەكێتی دەستبەرداری نابێ، پۆستی ئەمینداری 

گشــتیی وەزارەتی پێشــمەرگەیە. ئێســتا گۆڕان 
دەیەوێ لە رێگەی پارتییەوە قەناعەت بە یەكێتی 
بهێنێ دەســتبەرداری ئەو پۆستانە بێ كە گۆڕان 
بە بەركەوتەی خۆی دەزانێت. شەماڵ عەبدولوەفا 
دەڵێ: "ئێمە داوامان لە پارتی كرد قســە لەگەڵ 
یەكێتی بــكات، دوای ئەوەش كۆبوونەوەی ســێ 

قۆڵی بكەین".
بزووتنــەوەی گــۆڕان كــە چــوار وەزارەتی لە 

حكومەت هەیە، داوای چوار بریكاری وەزیر و 23 
بەڕێوەبەری گشتی و 23 راوێژكار دەكات. 

دانــا عەبدولكەریــم، وەزیــری ئاوەدانكردنەوە 
لــە حكومەتی هەرێمی كوردســتان كــە ئەندامی 
شــاندی دانوســتاندنكاری گۆڕانــە بــۆ گفتوگــۆ 
)رووداو(ی  بــە  حكومــەت،  ســەرۆكی  لەگــەڵ 
راگەیانــد: "چــوار بریــكاری وەزیرمــان هەیە، لە 
دواییــن كۆبوونەوەمانــدا لەگەڵ پارتــی بەڵێنیان 

پێداین كە فەرمانی دەســتبەكاربوون بۆ بریكاری 
وەزارەتی ناوخۆ و وەزارەتی پەروەردە دەربكەن، 
بــە حیســاب فەرمانەكە دەرچووە، بەڵام هێشــتا 
بەدەســتی ئێمــە نەگەیشــتووە، جگــە لــەوەش 
هــەردوو بریــكاری وەزارەتی شــارەوانی و كارەبا 
كــە گــۆڕان داوای كــردووە، لــەلای یەكێتییــە و 
پارتی دەبێ قسە لەگەڵ یەكێتی بكات بۆ ئەوەی 

رادەستمان بكەن".

رووداو – هەولێر

حكومەتــی هەرێمــی كوردســتان مۆڵەتی ســێ مانــگ دەداتە 
ئــەو كۆمپانیایانەی قەرزیان لەلایە و ئەگــەر لەو ماوەیە قەرزەكە 
نەدەنەوە، ئەوە دەســت بەســەر ئەو ماڵ و موڵكەیاندا دەگرێ كە 

لە بەرامبەر قەرزەكە لە رەهنیان داناوە.
بەپێی نووسراوێكی بەڕێوەبەرایەتی گشتیی بانكە بازرگانییەكان 
كــە بــە ژمــارە )س/290( لــە رۆژی 2020/2/10 دەرچــووە 
و ئاراســتەی گشــت بانكــە بازرگانییەكانــی هەرێمی كوردســتان 
كــراوە، حكومەت مۆڵەتی تەنیا 3 مانــگ دەداتە ئەوانەی قەرزی 
بازرگانییــان لــە حكومــەت كــردووە و دەبێ لە ماوەی ئەو ســێ 

مانگەدا قەرزەكانیان بدەنەوە.
لە نووســراوەكەدا هاتــووە: "گەڕانەوەی قــەرزەكان بە چەكی 
بانكــی یاخــود بە كاش بــە مەرجێك كڕین و فرۆشــتن بە چەكی 
بانكییەكە نەكرابێ و چەكی بانكیی حكومەتی هەرێمی كوردستان 
بێــت". هەروەها "چەكــە بانكییەكان بەنــاوی قەرزدارەكەوە بێ، 
چەكــی بانكــی هەمان پارێزگا بێ، بەهیچ شــێوەیەكیش چەكەكە 

چەكی بانكی ئەهلی نەبێت".
بانكــە  گشــتیی  بەڕێوەبەرایەتــی  نووســراوەكەی  بەپێــی 

بازرگانییــەكان، ماوەی وەرگرتنەوەی قــەرزەكان لە 2020/2/10 
دەستپێدەكات، دوایین وادەش بۆ دانەوەی قەرزەكان 2020/5/10 
دەبێت، واتە سێ مانگ. ئەگەر خاوەن قەرزەكانیش لەو ماوەیەدا 
قەرزەكانیان نەدەنەوە، رێكاری یاسایی بەرامبەریان دەگیرێتەبەر.
بازرگانییــەكان  بانكــە  نامیــق، بەڕێوەبــەری گشــتیی  كازم 
بەوەكالەت بە )رووداو(ی راگەیاند: "بڕی ئەو قەرزە لەنێوان 770 
بــۆ 800 ملیار دینارە، پێشــتر چەند جارێــك رێنمایی دەركراوە 
و داوای گەڕاندنــەوەی قــەرزەكان كــراوە، بەڵام بەهــۆی قەیرانی 
داراییــەوە نەیانتوانیــوە بیگەڕێننەوە، حكومەتیــش ماوەكەی بۆ 

درێژ كردنەوە".
وەزارەتــی دارایــی دواییــن دەرفــەت دەداتــە قــەرزدارەكان. 
بەڕێوەبەری گشــتیی بانكە بازرگانییەكان گوتی: "ئێســتا بەپێی 
رێنمایی ژمارە چواری وەزارەتی دارایی بۆ ســاڵی 2020 ، ماوەی 
ســێ مانگ مۆڵەت دراوە بە كۆمپانیا و بازرگانان و هاووڵاتیان بۆ 
گەڕاندنــەوەی ئەو قەرزانەی لەلایانە، ئەمــەش دوایین دەرفەتە و 
ئەگەر لەو ماوەیەدا نەیانگەڕاندەوە، دەست بەسەر ئەو موڵكانەدا 

دەگیرێت كە لەبری قەرزەكە لە رەهن دایانناوە".

گۆڕان داوا لە پارتی دەكات پۆستەكانی لە یەكێتی بۆ وەرگرێتەوە

حكومەت مۆڵەتی سێ مانگ 
دەداتە كۆمپانیا قەرزدارەكان

رووداو – هەولێر

محەممــەد تۆفیــق عەللاوی، راســپێردراو بــۆ پێكهێنانی 
حكومەتــی كاتــی رایگەیانــدووە ئــەم هەفتەیــە كابینــەی 
حكومەتەكــەی رادەگەیەنــێ، بــەڵام تاوەكــو ئێســتا هیــچ 
گفتوگۆیەكــی لەگەڵ كورد نەكردووە، بەرپرســێكی كوردیش 
دەڵێت ئەگەر راوێژمان پێنەكرێ، بەشداریی حكومەت ناكەین.
رۆژی 2020/2/15 محەممەد تۆفیق عەللاوی لە تویتێكدا 
رایگەیاند "نزیكین لە بەدیهێنانی دەســتكەوتێكی مێژوویی كە 
بریتییــە لە پێكهێنانــی كابینەی حكومەتێكی ســەربەخۆ لە 
خەڵكی بەتوانا و دەستپاك، بەبێ دەستوەردانی هیچ لایەنێكی 
سیاســی، ئەم هەفتەیەش بەپشتیوانیی خودا ناوی ئەندامانی 

كابینەكەم دوور لە دەنگۆ و دزەپێكردن رادەگەیێنم". 
ئەگەرچی پێشتر بەرپرسانی كورد و عێراقی رایانگەیاندبوو 
كــە عەللاوی بــۆ پێكهێنانــی كابینەكەی ســەردانی هەرێمی 
كوردستان دەكات و لەگەڵ لایەنە كوردییەكان گفتوگۆ دەكات، 
بەڵام تا ئێستا هیچ سەردانێكی نەكردووە، لە كاتێكدا ئەگەری 

زۆرە رۆژی سێشەممەی داهاتوو كابینەكەی رابگەیەنێ.
عەرەفــات كــەرەم، بەرپرســی مەلەفی بەغد لــە بارەگای 

بارزانی، بە )رووداو(ی راگەیاند: "لە راگەیاندنەوە بیستوومانە 
محەممــەد تۆفیق عەلــاوی دێتە هەرێمی كوردســتان، بەڵام 
كاتەكــەی دیــار نییــە". عەرەفــات كــەرەم هۆشــداری دا لە 
پێكهێنانــی حكومــەت بەبێ پرســی كــورد و گوتــی "ئەگەر 

راوێژمان پێ نەكرێ، بەشداری لەو حكومەتەدا ناكەین".
كــورد بە ســێ وەزارەت لە حكومەتی عێراقدا بەشــدارە، 
ئەوانیــش وەزارەتــی دارایــی و ئاوەدانكردنــەوە كە پشــكی 
پارتین، هەروەها وەزارەتی داد كە پشكی یەكێتییە. عەللاوی 
پێشــتر رایگەیاندبوو كە هیچكام لە وەزیرەكانی ئەو كابینەیە 

دانانێتەوە.
جەعفــەر ئیمینكی، ئەندامی مەكتەبی سیاســی پارتی بە 
)رووداو(ی گــوت: "پرســی گۆڕینی وەزیرەكانمــان لە ئارادا 
نییە". بــەڵام ئەحمەد حاجی رەشــید، ئەندامی ئەنجوومەنی 
نوێنەرانــی عێــراق لــە فراكســیۆنی كۆمــەڵ بــە )رووداو(ی 
راگەیانــد: "پارتی دەیــەوێ هەردوو وەزیرەكــەی وەك خۆی 
بمێنێتــەوە، ئەگەر محەممــەد تۆفیق عەللاوی بەمە رازی بێ، 

ئەوە ئێمە دەنگ بە كابینەكەی نادەین".

پارتی دوو وەزیرەكەی
بەغدا ناگۆڕێ

بازرگانێكی كورد لە 
دەروازەی پەروێزخان 
بێسەروشوێن دەبێت

وەسیەتی كچە 
كوردێك

دەبێتە جێی سەرنجی 
سوێدییەكان

قائیمقامی هەولێر: رۆژانە 400 تۆن غاز دەگاتە هەولێرراپۆرتە هەواڵ
رووداو - هەولێر

قایمقامی هەولێر رایگەیاند، رۆژانە 400 تۆن غاز دەگاتە ســنووری پارێزگای هەولێر و بەشــی ‏پێداویســتی هاووڵاتیان دەكات.‏ نەبەز عەبدولحەمید، قائیمقامی 
هەولێر بە)رووداو(ی راگەیاند، ماوەی دوو رۆژە 400 ‏تۆن غاز دەگاتە ســنووری پارێزگای هەولێر و ئەو بڕەش بەشــی هەموو پێداویســتییەكانی ســنوورەكە دەكات.‏ 

ناوبراو گوتیشــی "هەموو كارگەكانی ســنووری هەولێر غازیان پێگەیشــتووە و ‏كاردەكەن، هەموو بریكارەكانیش غازیان وەرگرتووە و بۆ هەموو گەڕەكەكانیان بردووە، 
بەڵام نەگەیشــتنی غاز بە هەولێر بۆ ماوەی چەندین رۆژ لە رۆژانی پێشــوودا بۆشــایی زۆری دروســتكردووە و هاووڵاتیان لە ترســی دووبارە‏بوونەوەی كێشــەكە زیاد لە 

پێویست غاز دەكڕن".‏

شكار ئەحمەد
رووداو – هەولێر

زیاتــر لە ســێ ســاڵە بازرگانێكــی خەڵكی 
رۆژهەڵاتی كوردســتان لە دەروازەی ســنووریی 
پەروێزخان دیار نەماوە، كەسوكارەكەی دەڵێن لە 
دەروازەكە مۆری دەرچوونیان لە پاســپۆرتەكەی 
داوە، بــەڵام دواتر گەڕاندوویانەتەوە و تائێســتا 

بێسەروشوێنە. 
شــاری  دانیشــتووی  حوســێنی،  بەهمــەن 
جوانــڕۆی رۆژهەڵاتــی كوردســتان و بازرگانــی 
قوماشــە. لە ســاڵی 2017ـەوە بێسەروشوێنە. 
عەبدوڵڵا حوسێنی، باوكی بەهمەن بە )رووداو(ی 
راگەیاند: "بەهمەن لە 2017/2/4 بە ئۆتۆمبێلی 
خۆی هاتووەتە نێو خاكی هەرێمی كوردســتان، 
لــە 2017/2/9 لە كاتی گەڕانەوەی بۆ ئێران لە 
كــەلار پەیوەندی پێوەكردین، گوتــی دوای دوو 
ســەعاتی دیكــە دەگەڕێتەوە، بــەڵام لەوكاتەوە 

مۆبایلەكەی داخراوە و بێسەروشوێنە".

بەهمەن تەمەنی 33 ســاڵ بووە و خێزاندارە 
و كوڕێكی 5 ســاڵانی بەناوی بڕیار هەیە، خۆی 
و براكانــی بۆ كڕینی قوماش زوو زوو ســەردانی 
هەولێریان دەكرد. ئەیوب حوسێنی، برای بەهمەن 
بە )رووداو(ی گوت: "براكەم بەتەنیا چووبوو بۆ 
هەولێر و هەر بە تەنیاش گەڕاوەتەوە. لە هەولێر 
كوتاڵــی كڕیوە، لەكاتی گەڕانەوەی لە دەروازەی 
ســنووریی پەروێزخــان مــۆری دەرچوونیان لە 
نووســراوی  هەروەهــا  و  داوە  پاســپۆرتەكەی 
دەرچوونــی ئۆتۆمبێلەكەشــیان بۆ كــردووە كە 

بەرەو ئێران گەڕاوەتەوە".
كەســوكاری بەهمــەن پێیانوایە لــە دەروازە 
ســنوورییەكە گەڕاندوویانەتەوە. ئەیوبی براشی 
دەڵــێ: "ســەردانی بەڕێوەبەرایەتی پاســپۆرتی 
سلێمانیمان كرد، ئەوان دەڵێن گەڕاوەتەوە ئێران، 
بــەڵام لــە دامــودەزگا پەیوەندیدارەكانی ئێران 
بەدواداچوونمــان كــردووە دەڵێن نــە خۆی و نە 
ئۆتۆمبێلەكەشی نەهاتوونەوە نێو خاكی ئێران".

لــەدژی  ســكاڵایان  بەهمــەن  كەســوكاری 

لایەنــە  و  ســنوورییەكە  دەروازە  بەرپرســانی 
ئەمنییــەكان تۆمار كــردووە، براكــەی دەڵێت: 
"داوامــان لە بەرپرســانی دەروازەی ســنووریی 
پەروێزخان كرد كامێرای چاودێرییەكانمان پێشان 

بدەن، ئەوان گوتیان دەبێت لە خانەقین ســكاڵا 
تۆمــار بكەن و ئێمەش كردمــان، بەپێی ئەوەی 
لە كامێرای چاودێری دەردەكەوێت، براكەم دوای 
ئــەوەی نزیكی ســەعات 9ی شــەو دەچێتە نێو 

مەرزەكە، دوای 20 خولەك دیارنامێنێ".
ئەیــوب گوتیشــی: "ڤیدیۆكەمــان داوەتــە 
كونســوڵگەریی ئێــران لــە ســلێمانی و هەولێر 
و نوێنــەری یەكێتیــش، بــەڵام هیــچ وەڵامیان 
نەبوو، تەنیا كونســوڵگەریی ئێران لە سلێمانی 
پێیانگوتیــن نامەمان بۆ لایەنە پەیوەندیدارەكان 

ناردووە، بەڵام وەڵامیان نەداوەتەوە".
لــەدژی  ســكاڵایان  بەهمــەن  كەســوكاری 
دەزگای  و  ســنوورییەكە  دەروازە  بەرپرســانی 
زانیاری تۆمار كــردووە. ئەیوب عەبدوڵڵا گوتی: 
"ســەرەتا لــە خانەقین ســكاڵامان تۆمــار كرد، 
دواتر لە دادگای ســلێمانی و داواكاری گشــتیش 
سكاڵامان لە دژی دەزگای زانیاری و بەرپرسانی 
دەروازەی ســنووریی پەروێزخــان تۆمــار كــرد، 
چونكــە لەڕێگــەی چەنــد خزمێكــی خۆمانەوە 

بەدواداچوونمان كردووە، ئەوان دەڵێن لە دەزگای 
زانیاری لە قەڵاچوالان گیراوە".

ئەیــوب نازانــێ بەهمەنــی برای لەســەر چی 
گیراوە و دەڵێت: "ئێمە بە بنەماڵە كۆتاڵفرۆشین 
و هیــچ پەیوەندییەكمــان بە سیاســەت و كاری 
تاوانكارییەوە نییە، بۆیــە نازانین براكەم ئەگەر 
دەســتگیر كرابێــت لەســەر چــی گیــراوە و چ 
تاوانێكی كردووە، دەزگا ئەمنییەكانیش نە دەڵێن 
گرتوومانــە نە دەشــڵێن لەنێو خاكــی هەرێمی 

كوردستاندا ماوە".
لەبــارەی دۆســیەی بەهمــەن و هەمــوو ئەو 
كەســانەی لەنێــو خاكــی هەرێمی كوردســتان 
بێسەروشوێنن، محەممەد گۆمەشینی، گوتەبێژی 
دەستەی سەربەخۆی مافی مرۆڤ بە )رووداو(ی 
راگەیاند: "ئێمە پێشتریش رامانگەیاندووە كە هەر 
حاڵەتێكی بێسەروشــێنبوون هەبێت، بەتایبەت 
ئەگەر پێیانوابێت ون بووە، كەسوكاری ونبووەكە 
دەتوانن لەلای ئێمە سكاڵا تۆمار بكەن، ئێمەش 

بەدواداچوون بۆ دۆسیەكەیان دەكەین".

بازرگانێكی كورد لە دەروازەی 
پەروێزخان بێسەروشوێن دەبێت

وو

سكاڵامان لەدژی 
دەزگای زانیاری 

و بەرپرسانی 
دەروازەكە تۆمار 

كردووە

برای بازرگانەكە:

وو
كوڕەكەم بێتاوانە

باوكی گەنجە ئێزدییەكە: 

شكار ئەحمەد
رووداو – هەولێر

وەزارەتی رۆشــنبیری بەهــۆی پابەندنەبوون 
بــە رێنماییــەكان و پەخشــكردنی بەرنامــەی 
خێرخــوازی بەشــێوەیەكی نایاســایی، شــەش 
كەناڵی لۆكاڵی داخســت كە بەشێكیان سەر بە 
حیزبــە ئیســامییەكانن. دوو كەناڵیش بەهۆی 
بڵاوكردنەوەی بیری توندئاژۆیی و دوو كەناڵیش 

بەهۆی بەرنامەی خێرخوازییەوە داخراون.
بەپێــی نووســراوێكی وەزارەتی رۆشــنبیری 
كــە لــە 2020/2/5 دەرچــووە، هەریــەك لــە 
كەناڵەكانــی )داهێن، سرووشــت، تەســەوف، 
كۆمەڵ، ئاســمان و U2 بۆ ماوەی یەك هەفتە 
داخران، لەكاتی دووبارەكردنەوەی سەرپێچیشدا 
كەناڵەكە بە بەیەكجاری دادەخرێ و مۆڵەتەكەی 

هەڵدەوەشێتەوە.
هــۆكاری داخســتنی ئــەو كەناڵانــە بەهۆی 
"بەرنامەی خێرخوازی"یە. ســیروان عوســمان، 
بەڕێوەبــەری راگەیاندن و چاپ و بڵاوكردنەوەی 
هەولێر بە )رووداو(ی راگەیاند: "ئەو كەناڵانە كە 
بەشێكیان سەر بە حیزبە ئیسلامییەكانن، پابەند 
نەبوون بە رێنماییەكانی تایبەت بە پەخشكردنی 

بەرنامەی خێرخوازی".
یەكێك لە مەرجەكانی پەخشكردنی ئەو جۆرە 
بەرنامانە ئەوەیە كە كەناڵەكە حیسابێكی بانكی 
هەبێت و داهاتی بەرنامە خێرخوازییەكان بخرێنە 
سەر ئەو حیسابە بانكییە، سێ مانگ جارێكیش 
داهاتەكانــی بۆ وەزارەت ئاشــكرا بــكات. بەڵام 
سیروان عوســمان دەڵێت: "زۆربەی كەناڵەكان 

ئەم حیسابە بانكییەیان نییە".

خاڵێكــی دیكــەی رێنماییــەكان ئەوەیە كە 
نابێت روخساری كەسە كەمدەرامەتەكە پیشان 
بدرێت، بەڵام سیروان عوسمان دەڵێت: "پابەندی 
ئەوەش نابن، پێشــتریش دوو كەناڵمان لەسەر 

ئەو بەرنامە خێرخوازییانە داخستووە".
بەپێــی قســەی ئــەو بەرپرســەی وەزارەتی 
رۆشــنبیری، بەشــێك لە كەناڵەكان مامەڵە بە 
خەڵكــی كەمدەرامەت دەكەن: "ئێمە زانیاریمان 
هەیە %40ی ئەو داهاتە نەگەیشتووەتە دەستی 
كەمدەرامەتان و مامەڵەی نایاسایی پێوەكراوە".

تاوەكــو ئێســتا 19 كەناڵی ئاســمانی و 86 
كەناڵی لۆكاڵی مۆڵەتی پەخشیان لە وەزارەتی 
رۆشــنبیری وەرگرتووە، ســاڵانەش رسوماتیان 
لێوەردەگیرێ. پێشــتر چەند كەناڵێك لەســەر 

نەدانی رسومات سزادراون.

ســیروان عوسمان دەڵێ: "پێشتر بەشێك لە 
كەناڵەكان رســوماتی چەند ساڵێكیان نەدابوو، 
بەپێــی تایبەتمەندیش كاریان نەدەكرد، كەناڵی 
وەرزشــی هەبوو وتاری ئاینی و كەناڵی ئاینیش 
هەبوو یاریی تۆپی پێی پەخش دەكرد، كەناڵیش 
هەبــوو تایبەت بە منداڵان، بــەڵام تا بەرەبەیان 
پەخشــی هەبوو، ریكلامەكانیشیان بۆ كەسانی 
گــەورە بوو نەك منــداڵ، بۆیە رێكخســتنێكی 
گشتیمان كرد و پۆلێنمان كردن و سزاشمان دان، 
ئێستا زۆر لە جاران باشترە و زۆربەی كەناڵەكان 

رسوماتیان داوە، بەڵام بەشێكیان نایدەن". 
و  چــاپ  و  راگەیانــدن  بەڕێوەبــەری 
بڵاوكراوەكانی هەولێر دەڵێ: "ئێســتا 8 كەناڵ 
كە چواریان حیزبین و چواریشیان ئەهلین بەبێ 
مۆڵەتی وەزارەتی رۆشنبیری كاردەكەن، ئەوانە 
واســتەیان هەیە و واستەكەشــیان هــەر لەنێو 

وەزارەتی رۆشنبیری بۆ كراوە".
ژمارەیەكی زۆر كەناڵی ئیسلامی لە هەرێمی 
كوردستان هەن كە بە گوتەی سیروان عوسمان 
تێیاندایــە بیــری توندئاژۆیــی بڵاودەكەنــەوە. 
ســیروان عوســمان دەڵێ: "لــەو بابەتە كەناڵە 
ئیسلامییەكان زۆر باش پابەندی رێنماییەكانی 
ئێمە دەبن، بەڵام دوو كەناڵی دیكەمان لەســەر 
بڵاوكردنــەوەی بیری توندئاژۆیی داخســتووە، 
ماڵپــەرە  بــەر  بردووەتــە  پەنایــان  ئێســتا 
نافەرمییەكان و سۆشــیاڵ میدیــا، هەمان ئەو 
بەرنامانــە بڵاودەكەنــەوە، بەهــۆی نەبوونــی 
یاســایەكیش بۆ چۆنیەتی مامەڵەكردن لەگەڵ 
ماڵپــەرەكان، ناتوانین لێپرســینەوەیان لەگەڵ 
بكەین، بۆیە پێویســتە یاســایەكی تازەیان بۆ 

دەربكرێت".

ناسر عەلی
رووداو - دهۆك

بەهــزاد عەلــی ئادەم، كە ماوەی 28 ســاڵ 
جێگــری پارێــزگاری دهــۆك بــوو، حەفتــەی 
رابــردوو بڕیــاری خانەنشــینییەكەی دەرچوو. 
بە گوێرەی زانیارییەكان كەســێكی مەســیحی 
لــە شــوێنی ئــەو دادەنــرێ و دوو كەســیش 
كاندیــدی بەهێــزن بۆ ئــەو پۆســتە. جگە لە 
پۆســتی جێگری پارێزگاری دهۆك، كۆمەڵێك 
گۆڕانــكاری دیكــەش لە بەڕێوەبەرە گشــتی و 

قایمقامەكانی پارێزگاكە دەكرێن.
گۆڕینی جێگری پارێزگاری دهۆك پرسێكی 
نوێ نییە، ماوەی دوو ســاڵ بوو باسوخواســی 
زۆر لەســەر گۆڕانــكاری لــەو پۆســتە دەكرا. 
ســاڵی رابردوو باســەكە گوڕوتینــی تێكەوت، 
كاتێك بڕیار بوو كەســێكی زاخۆیی لەو پۆستە 
دەستبەكار بێ، بەڵام بەگوێرەی زانیارییەكانی 
لەســەر  رێكنەكەوتــن  بەهــۆی  )رووداو( 
بەربژێرێك، ئەو بابەتە هەر یەكلایی نەبووەوە.
مەرجــی  بــە  ئــاگادار  ســەرچاوەیەكی 
ئاشــكرانەكردنی ناوی بۆ )رووداو(ی ئاشــكرا 
كــرد كە بڕیارە هەتا پێش نــەورۆز گۆڕانكاری 
دیكــەش بكرێــن و گوتــی: "بەهــزاد عەلــی 
ئــادەم، جێگــری پارێــزگاری دهــۆك خــۆی 
خانەنشــین بووە، ئێســتا بابەتی هــەرە گەرم 
پڕكردنــەوەی ئەو پۆســتە و چەند پۆســتێكی 
دیكە لــە بەڕێوەبەری گشــتی، قایمقامەكان و 

بەڕێوەبەری ناحیەكانە".
بەهزاد عەلی بڕیارەكەی پشتڕاستكردەوە و 
گوتــی: "بڕیاری خانەنشــینم دەرچــووە و لەم 

چەند رۆژەدا واز لە پۆستەكەم دێنم".
مانگێــك  چەنــد  زانیارییــەكان،  بەپێــی 
لەمەوبــەر شــاندێكی بزافــی ئاشــووری كــە 
ئەندامێكیان لــە ئەنجوومەنی پارێزگای دهۆك 
هەیە، ســەردانی مەســروور بارزانی، سەرۆكی 
حكومەتــی هەرێمــی كوردســتانیان كردبــوو، 
شــاندەكە لــەو كۆبوونەوەیەدا داوای پۆســتی 
جێگری پارێزگاری دهۆكیان كردبوو، بەشێوەی 
زارەكیش بەڵێنیان وەرگرتبوو كە ئەو پۆســتە 

بۆ ئەوان دەبێ.
سەرچاوەكە ناوی دوو بەربژێرە بەهێزەكەی 
ئەو پۆستەشــی ئاشــكرا كرد كــە هەریەك لە 
ئەنجوومەنــی  ئەندامــی  عەودیشــۆ،  لینــوس 
پارێزگای دهۆك لەسەر لیستی بزاڤی ئاشووری 
و ئاشــوور ســەرگۆن، فەرمانبەری شارەوانیی 

دهۆكن.
)رووداو(ی  بــۆ  عەودیشــۆ  لینــوس 
پشتڕاســتكردەوە كــە بــە زارەكــی ئــاگادار 
كراونەتەوە پۆســتی جێگری پارێزگاری دهۆك 
بــۆ بزاڤــی ئاشــوور دەبێ، بەڵام هیشــتا هیچ 
رێككەوتنێكی لەســەر نەكراوە. سەرچاوەكەی 
)رووداو( دەڵێ: "ئەگەر كەســێكی مەســیحی 
زاخۆیــی هەبــێ، ئەوە چانســی لــە هەمووان 
بەهێزتــر دەبێ بۆ وەرگرتنی پۆســتی جێگری 

پارێزگاری دهۆك".

لە كاتــی دەســتبەكاربوونی كابینەی نوێی 
حكومەتــی هەرێمــی كوردســتانەوە كۆمەڵێك 
گۆڕانكاری لــە بەڕێوەبەرایەتییەكانی پارێزگای 
دهۆكــدا كــراون، بەپێی زانیارییــەكان، بڕیارە 
هەتا پێش نەورۆزی ئەمساڵ جێگری پارێزگار، 
شــەش بەڕێوەبەری گشــتی و پێنــج قایمقامی 
ســنووری پارێــزگای دهۆك بگۆڕدرێــن، دوای 
نەورۆزیش گۆڕانكاری لە پۆســتی بەڕێوەبەری 

ناحیە و پۆستەكانی دیكە بكرێ.
ئیدریس هەركی، ســەرۆكی لیژنەی یاسایی 
لــە ئەنجوومەنــی پارێــزگای دهــۆك، لەبارەی 
گۆڕانكارییەكە دەڵێ: "بەپێی یاسای پەرلەمانی 
كوردستان، ژمارە سێی ساڵی 2009، پارێزگار 
دەبێ ســێ ناو بۆ ئەنجوومــەن بنێرێ، تاوەكو 
لەلایــەن ئەنجوومەنەوە پەســەند بكرێ. ئێمە 
چاوەڕێــی ناوەكانین بۆ پەســەندكردن. دواتر 
ناوەكــە بۆ ئەنجوومەنی وەزیــران دەنێرین، بۆ 
ئەوەی بڕیاری دەستبەكاربوونیان بۆ دەربچێ".
بەهــزاد عەلــی ئــادەم، كــە هەتــا كۆتایی 
ئەم هەفتەیە لە پۆســتەكەی دەبێ، لە ســاڵی 
1992 لەســەر حیســابی یەكێتی نیشــتمانیی 
كوردســتان بووە جێگری پارێزگاری دهۆك، لە 
ساڵی 1994 لەبەر سەرهەڵدانی شەڕی نێوخۆ 
رووی لــە دەرەوەی وڵات كــرد بــێ ئەوەی لە 
پۆســتەكەی دووربخرێتــەوە، لە ســاڵی 2005 
هاتــە ناو پارتــی دیموكراتی كوردســتان و لە 
ئەوروپــاوە گــەڕاوە كوردســتان و لە پۆســتی 

جێگری پارێزگاری دهۆك بەردەوام بوو.

شەش كەناڵی ئایینی سزا 
دوای 28 ساڵ جێگری پارێزگاری دەدرێن و پەخشیان رادەگیرێت

دهۆك دەگۆڕدرێ

مەسیحییەك لە شوێنی دادەنرێت

ناسر عەلی
رووداو - دهۆك

دەرچوونــی بڕیــاری لەســێدارەدان بۆ گەنجێكی 
كــوردی ئێزدی لەلایــەن دادگای نەینەوا كاردانەوەی 
توندی ئێزدییەكانــی لێكەوتووەتەوە. باوكی گەنجە 
ئێزدییەكــە دەڵــێ كوڕەكەی لە رۆژی ئــەو تاوانەی 
لەســەری سزا دراوە لە شــوێنی رووداوەكە نەبووە، 
دەكــەن  داوا  كوژراوەكــەش  گەنجــە  كەســوكاری 

دادگاییەكە لە هەرێمی كوردستان بەڕێوەبچێ. 
لە رۆژی ســێی ئابــی 2017 گەنجێكــی كوردی 
خەڵكــی زوممار بە نــاوی فارس نــەواب محەممەد، 
25 ســاڵ، لــە رووداوێكی تەقەكــردن لە كۆمەڵگای 
خانەســۆری سەر بە ناحیەی ســنوونێ لە سنووری 
قەزای شنگال كوژرا، هاوڕێیەكیشی بریندار بوو. 15 
رۆژ دواتــر چەند گەنجێكی كــوردی ئێزدیی خەڵكی 
شــنگال لەســەر ئەو رووداوە دەســتگیركران. رۆژی 
چــواری شــوبات، دادگای تاوانــی نەینــەوا بڕیاری 
لەســێدارەدانی بۆ خالد شــەمۆ، تەمەن 21 ســاڵ و 

دانیشتووی سەنتەری شنگال دەركرد.
شەمۆ قەیرانی، باوكی خالد، بە )رووداو(ی گوت: 

"رۆژی رووداوەكە كوڕەكەم لە كەمپی قادیا لە زاخۆ 
بــوو. نیوەڕۆی ئــەو رۆژە ئێمە نانی خێرمان دابەش 
دەكــرد و دەیان كەســی گوند لە ماڵــی ئێمە بوون 
و كوڕەكــەی منیان بینیوە. بۆیــە بڕیارەكەی دادگا 
دادپەروەرانــە نییــە، داوا لــە هەموو لایــەك دەكەم 

بەرامبەر ئەو بڕیارە بێدەنگ نەبن".
لە دوای دەركردنی داعش لە شنگال، بۆشاییەكی 
گەورەی ئەمنی لەو ناوچەیە دروســتبووە كە بووەتە 
هۆی ئەوەی ناوچەی شنگال ببێتە گۆڕەپانی ململانێی 
هێز و لایەنە جیاجیاكان. ئێستا حەوت هێز لە شنگال 
هــەن كە هەركامیان فەرمان و راســپاردە لە لایەنی 
ســەرەوەی خۆی وەردەگرێ. ئــەو دۆخە وایكردووە 
لە چەند ســاڵی رابردوودا 85 كەس بكوژرێن و هیچ 

كەسێكیش لەسەر ئەو كوشتنانە دەستگیر نەكرێ.
نــەواب محەممــەد، باوكــی فــارس، دەڵــێ: 
"كوڕەكــەم پێشــمەرگە بوو، لە ریزی پێشــەوەی 
شــەڕی دژی داعش بــوو. رۆژی دووی ئاب لەگەڵ 
ئامۆزایەكــی خۆمان ســەردانی شــنگالیان كرد، 
ئێــوارە گەڕایــەوە و گوتــی چەنــد تۆنێك پیازی 
لە شــنگال كڕیوە. رۆژێــك دواتر لەگەڵ خزمێكی 

دیكەمان چوونە شنگال، پاشنیوەڕۆكەی كوژرا".

خزمەكــەی فارس لە رووداوەكەدا رزگاری بوو، 
هــەر ئەویش دواتر بۆ باوكی فارســی گێڕابووەوە 
كە چوار كەســی چەكدار رێگەیــان لێ گرتوون و 
تەقەیــان لێكــردوون. نــەواب دەڵێ "بە قســەی 
خزمەكەمان ئەو گەنجــە ئێزدییەش لەگەڵ ئەوان 

بووە، بەڵام نازانین كێ تاوانبارە".
باوكــی فارس بــە دووری دەزانێ خالد بكوژی 
سەرەكی بێ و دەڵێ: "ئەوەی زانیاری بەو گەنجانە 
داوە و پلانی بۆ داڕشــتوون، دەســتگیر نەكراوە. 
ئێمە نازانین كێ تاوانەكەی كردووە، بەڵام دەڵێین 

تاوانباری دیكەش هەن".
شــەمۆ بڕیارەكەی دادگا بە "سیاسی" وەسف 
دەكات و دەپرســێ: "بۆچی بڕیاری لەسێدارەدان 
بۆ دەیان عەرەبی داعش دەرناكەن كە سەدان كچ 

و كــوڕی ئێمەیان كوشــت و كڕین و فرۆشــتنیان 
پێوەكردن".

باوكــی كوژراوەكــە نایــەوێ رووداوەكە ببێتە 
تایفــی و دەڵێ: "تەنیا دەمــەوێ مافی كوڕەكەم 

ون نەبــێ، ئەگــەر ئەوان بــە بڕیارەكە قایل نین، 
ئــەوە ئێمە رازین لە هەرێمی كوردســتان دادگایی 
بكرێن، بۆ ئەوەی تاوانباری راســتەقینە بە سزای 

خۆی بگات".

دادگای نەینەوا بڕیارەكەی دەركردووە

بڕیاری لەسێدارەدانی گەنجێكی ئێزدی ناڕەزایەتی لێدەكەوێتەوە

وو

ئەگەر بە بڕیارەكە 
قایل نین، ئەوە ئێمە 

رازین لە هەرێمی 
كوردستان دادگایی 

بكرێن

باوكی كوژراوەكە:

وو

هەشت كەناڵ بەبێ 
مۆڵەت كاردەكەن 

و لە وەزارەت 
واستەیان كردووە

بەرپرسێك لە وەزارەتی رۆشنبیری:

فارس نەواب لە سێی ئابی 2017 لە کۆمەڵگەی خانەسۆر کوژرا

زریان حاجی 
رووداو - هەولێر

 محەممــەد تۆفیــق عەلــاوی، راســپێردراو بــۆ 
پێكهێنانــی حكومەتی كاتــی وا چــاوەڕوان دەكرێ 
ئەم هەفتەیــە كابینەی حكومەتەكــەی رابگەیەنێ، 
بەڵام تاوەكو ئێســتا هیچ گفتوگۆیەكی لەگەڵ كورد 
نەكردووە، بەرپرسێكی كورد دەڵێت ئەگەر راوێژمان 

پێنەكرێ، بەشداریی حكومەت ناكەین.
بەپێی مادە 76ـی دەســتووری عێراق، محەممەد 
تۆفیــق عەلــاوی، ســەرۆكوەزیرانی راســپێردراوی 
عێراق تا ســەرەتای مانگــی ئــاداری داهاتوو كاتی 
لەبەردەســتە بۆ راگەیاندنی كابینەكەی لە پەرلەمان 
و بەدەســتهێنانی متمانــە، بــەڵام بەنیــازە بــەر لە 

تەواوبوونی ئەو وادەیە كابینەكەی رابگەیەنێ.
رۆژی 2020/2/15 محەممــەد تۆفیــق عەللاوی 
لــە تویتێكــدا رایگەیانــد "نزیكیــن لــە بەدیهێنانی 
دەســتكەوتێكی مێژوویی كە بریتییە لە پێكهێنانی 
كابینەی حكومەتێكی ســەربەخۆ لە خەڵكی بەتوانا 
و دەســتپاك، بەبێ دەســتوەردانی هیــچ لایەنێكی 
سیاســی، ئەم هەفتەیەش بەپشتیوانیی خودا ناوی 
ئەندامانــی كابینەكــەم دوور لە دەنگۆ و دزەپێكردن 

رادەگەیێنم". 
ســەرۆكوەزیرانی راســپێردراوی عێراق دەشڵێت 
هیوادارە ئەندامانــی پەرلەمان دەنگ بە كابینەكەی 
جێبەجێكردنــی  بــە  دەســتكردن  "بــۆ  بــدەن: 

داواكارییەكانی گەل". 
ئەگەرچی پێشــتر بەرپرســانی كــورد و عێراقی 
رایانگەیاندبوو كە عەللاوی بۆ پێكهێنانی كابینەكەی 
سەردانی هەرێمی كوردستان دەكات و لەگەڵ لایەنە 
كوردییــەكان گفتوگۆ دەكات، بەڵام تا ئێســتا هیچ 
سەردانێكی نەكردووە، لە كاتێكدا ئەگەری زۆرە رۆژی 

سێشەممەی داهاتوو كابینەكەی رابگەیەنێ.

عەرەفــات كەرەم، كە لــە خولی رابردوو ئەندامی 
ئەنجوومەنــی نوێنــەران بووە و ئێســتا بەرپرســی 
مەلەفــی بەغدایە لە بارەگای بارزانــی، بە )رووداو(
ی راگەیاند "لە راگەیاندنەوە بیســتوومانە محەممەد 
تۆفیــق عەللاوی دێتــە هەرێمی كوردســتان، بەڵام 

كاتەكەی دیار نییە". 
عەرەفــات كــەرەم هۆشــداری دا لــە پێكهێنانی 
حكومەت بەبێ پرسی كورد و گوتی "ئەگەر راوێژمان 
پێ نەكرێ، بەشداری لەو حكومەتەدا ناكەین، ناكرێ 

حیسابی پارتی وەك عەسائیب بكرێ".
هاوكات مستەفا چاوڕەش، ئەندامی ئەنجوومەنی 
ســەركردایەتیی یەكێتــی، ســەبارەت بە پێكهێنانی 
حكومەتی عێراق بەبێ پرسی كورد دەڵێت: "ئەوەی 
ئــەو دەیكات لای هیــچ كەس قبووڵ نییــە، دانانی 
وەزیر بێ پرسی كورد و بەبێ ئەوەی كورد نوێنەری 
راستەقینەی خۆی هەبێ، وەك خەڵكە كارتۆنییەكانی 

رابردووی لێدێ".
هەوڵەكانی ســەرۆكوەزیرانی راسپێردراوی عێراق 
بــۆ دەستنیشــانكردنی وەزیرەكانــی كابینەكەی لە 
دەرەوەی حــزب، كــوردی لــە بەغــدا كردووەتە دوو 

بــەرە، بەرەیــەك پێــی رازی نییــە و دەڵــێ ناكرێ 
كەسێكی دیكە لە بری حیزبە بەشدارەكانی حكومەت 
بڕیــار بدات، بــەرەی دووەمیش لەگەڵ عەللاویدایە و 
پشــتگیری لە دانانی وەزیرەكان لە دەرەوەی حیزب 

دەكات.
كــورد بــە ســێ وەزارەت لە حكومەتــی عێراقدا 
بەشدارە، ئەوانیش وەزارەتی دارایی و ئاوەدانكردنەوە 
كە پشكی پارتین، هەروەها وەزارەتی داد كە پشكی 
یەكێتییە. عەللاوی پێشتر رایگەیاندبوو كە هیچكام 

لە وەزیرەكانی ئەو كابینەیە دانانێتەوە.
جەعفــەر ئیمینكی، ئەندامی مەكتەبی سیاســی 
پارتــی بــە )رووداو(ی گــوت: "پرســی گۆڕینــی 
وەزیرەكانمان لە ئارادا نییە". بەڵام د.بەشیر حەداد، 

جێگــری ســەرۆكی ئەنجوومەنــی وەزیرانــی عێراق 
دەڵێت: "پارتی گرفتی لە گۆڕینی كەســەكانی نییە 
و هەر ئەو كەسانەشی نییە، ئەگەر زانی بەرژەوەندی 
لەوەدایە و رێككەوتن كرا بۆ ئەوەی كەسەكان بگۆڕن، 

دەیانگۆڕێ". 
گرووپــی 15 كــە لــە پەرلەمانتارانــی )گۆڕان، 
نەوەی نوێ، یەكگرتوو و كۆمەڵی ئیسلامی( پێكدێن، 
پشــتگیری لــە عەلــاوی دەكــەن كــە وەزیرەكانی 

كابینەكەی لە كەسانی دەرەوەی حیزبەكان بن. 
ئەحمەد حاجی رەشــید، ئەندامــی ئەنجوومەنی 
نوێنەرانی عێراق لە فراكسیۆنی كۆمەڵ بە )رووداو(
ی راگەیاند: "پارتی دەیەوێ هەردوو وەزیرەكەی وەك 
خــۆی بمێنێتەوە، ئەگــەر محەممەد تۆفیق عەللاوی 

بەمــە رازی بــێ، ئــەوە ئێمە دەنگ بــە كابینەكەی 
نادەین".

هەفتــەی رابــردوو عەلــاوی لەگــەڵ گروپی 15 
كۆبــووەوە، ئەحمەد حاجی رەشــید كە یەكێك بوو 
لــە بەشــداربووانی كۆبوونەوەكە، كاتــی راگەیاندنی 
كابینەكەی عەللاوی ئاشكرا كرد و گوتی: "عەللاوی 
گوتوویەتــی هەفتــەی داهاتــوو كابینەكــەم بە 13 
وەزیــرەوە رادەگەیەنم". گوتیشــی: "شــیعەكان 13 
وەزیریــان بەردەكــەوێ و هــەر هەموویــان یەكلایی 

كراونەتەوە، بەڵام ناوەكانیان نازانم".
وا بڕیارە لەو كابینەیەدا ســوننە پێنج وەزارەتی 

بەربكەوێ و كوردیش سێ وەزیر. 
رۆژی 2020/2/15 ئەیــاد عەلــاوی، ســەرۆكی 

هاوپەیمانی نیشتیمانی كە ئامۆزای محەممەد تۆفیق 
عەللاوییــە، ســەردانی هەرێمی كوردســتانی كرد و 
لەگەڵ مەسعود بارزانی، سەرۆكی پێشووی هەرێمی 

كوردستان كۆبووەوە. 
بەگوێرەی راگەیەنــراوی كۆبوونەوەكــە، بارزانی 
و عەللاوی لەســەر ســێ خاڵ رێككەوتــوون، خاڵی 
ســێیەم باس لەوە دەكات كە "پێویســتە پێكهاتەی 
حكومەتــی داهاتــوو نوێنەرایەتی هەمــووان بكات و 
هەموو پێكهاتەكانی عێراق بەشــداریی تێدا بكەن تا 
یەكانگیریی نیشتمانی و خواستە ئاشتیخوازانەكانی 

خۆپێشاندەران و بزاڤی جەماوەری بگرێتە خۆی".
عەرەفات كــەرەم دەڵێــت هەوڵەكانی محەممەد 
عەلــاوی بــۆ پێكهێنانی حكومەت بــە دڵی هەموو 
لایەنــەكان نییە "هەریەك لە نــووری مالیكی، ئەیاد 
عەلــاوی، عەمــار حەكیم، محەممەد حەلبووســی و 
زۆر حیزبی شــیعە و ســوننە رازی نیــن بەم جۆرە 
مامەڵە لەگەڵ حیزبەكان بكرێ، بۆیە پێمانوایە ئەگەر 
محەممەد تۆفیق عەللاوی گوێ بە حیزبەكان نەدات، 

حكومەتەكەی سەركەوتوو نابێت".

زریان حاجی 
رووداو - هەولێر

ژمارەیەكی زۆر لەو پۆستانەی كە بەركەوتەی 
گۆڕانن لە كابینەی حكومەتی هەرێمی كوردستان 
لە دەســتی یەكێتیدان، گۆڕان گازەندە دەكات 
لــەوەی یەكێتی ئامــادە نییە ئەو پۆســتانەی 
رادەســت بــكات كــە دیارترینیــان پۆســتی 

ئەمینداری گشتیی وەزارەتی پێشمەرگەیە.
ئەندامێكی خانــەی راپەڕاندنی بزووتنەوەی 
گۆڕان ژمارەی ئەو پۆســتانە ئاشكرا دەكات كە 
گــۆڕان لە حكومەت داوای دەكات و ئێســتا بە 

دەست یەكێتییەوەن.
شــەماڵ عەبدولوەفا، لەوبارەوە بە )رووداو(
ی گــوت: "بەپێــی ئــەو رێككەوتنــەی لەگەڵ 
پارتی كردوومانە، گۆڕان %12ی پۆســتەكانی 
حكومەتی بەردەكەوێ. %8ی ئەو پۆســتانەی 

بەركەوتەی گۆڕانن ئێستای لای یەكێتین".
یەكێــك لــەو پۆســتانەی كە گــۆڕان داوای 
دەكات و یەكێتی دەســتبەرداری نابێ، پۆستی 
ئەمینــداری گشــتیی وەزارەتی پێشــمەرگەیە. 
ئێســتا گۆڕان دەیــەوێ لە رێگــەی پارتییەوە 
قەناعەت بە یەكێتی بهێنێ دەســتبەرداری ئەو 

پۆســتانە بێ كــە گۆڕان بــە بەركەوتەی خۆی 
دەزانێت.

شــەماڵ عەبدولوەفا دەڵێ: "ئێمە داوامان لە 
پارتی كرد قســە لەگەڵ یەكێتی بــكات، دوای 

ئەوەش كۆبوونەوەی سێ قۆڵی بكەین".
و  پارتــی   2020\2\6 پێنجشــەممە  رۆژی 
بزووتنــەوەی گۆڕان دوور لە چــاوی كامێراكان 
و  ناڕەزایەتــی  دوای  ئەمــەش  كۆبوونــەوە، 
گلەییەكانــی گــۆڕان هــات كــە گازەندەیان لە 
پڕنەكردنەوەی پۆستەكانیان لە حكومەتدا كرد.

شەماڵ عەبدولوەفا گوتی: "ئەوان ئامادەییان 
دەربڕی ئەو پۆســتانەی پشكی گۆڕانە و لەلای 
خۆیانە بماندەنێ، بەڵام هێشــتا ئەو بڕیارەیان 

جێبەجێ نەكردووە".
بزووتنــەوەی گــۆڕان كە چــوار وەزارەتی لە 
حكومــەت هەیە، داوای چــوار بریكاری وەزیر و 
23 بەڕێوەبەری گشتی و 23 راوێژكار دەكات. 

دانــا عەبدولكەریم، وەزیــری ئاوەدانكردنەوە 
لە حكومەتی هەرێمی كوردســتان كە ئەندامی 
شــاندی دانوســتاندنكاری گۆڕانە بــۆ گفتوگۆ 
لەگــەڵ ســەرۆكی حكومــەت، بــە )رووداو(ی 
راگەیانــد: "چوار بریــكاری وەزیرمان هەیە، لە 
دواییــن كۆبوونەوەماندا لەگەڵ پارتی بەڵێنیان 

پێدایــن كــە فەرمانــی دەســتبەكاربوون بــۆ 
بریكاری وەزارەتی ناوخۆ و وەزارەتی پەروەردە 
دەربكــەن، بە حیســاب فەرمانەكــە دەرچووە، 
بەڵام هێشتا بەدەستی ئێمە نەگەیشتووە، جگە 
لەوەش هەردوو بریكاری وەزارەتی شــارەوانی و 
كارەبا كە گۆڕان داوای كردووە، لەلای یەكێتییە 
و پارتی دەبێ قســە لەگــەڵ یەكێتی بكات بۆ 

ئەوەی رادەستمان بكەن".
دانا عەبدولكەریم ئاشكرای كرد كە جگە لەو 

چوار بریكارەی وەزیر، داوای سێ نوێنەرایەتیی 
حكومەتیشــیان لــە دەرەوە كردووە و لەســەر 
دوویــان رێككەوتــوون، بەڵام هێشــتا ئەوەیان 
یەكلایی نەكردووەتەوە كە نوێنەری كام وڵاتانە 
وەردەگرن. هەروەها داوای ئەمینداری وەزارەتی 
فەرمانگــەی  بەڕێوەبەرێكــی  و  پێشــمەرگە 

پەیوەندییەكانی دەرەوەیان كردووە.
ئــەو  گــۆڕان،  بەرپرســانی  گوتــەی  بــە 
رێككەوتنە سیاسییەی لەگەڵ پارتی كردوویانە، 
جێبەجێكردنەكەی بە دڵی ئەوان ناچێتە پێش، 
یاداشــتنامەیەكیان  بۆیــە رۆژی 2020/2/14 
ئامادە كــردووە و بەنیازن لەم هەفتەیە بیدەنە 

پارتی.
دەرباز محەممەد، ئەندامی خانەی راپەڕاندنی 
بزووتنــەوەی گۆڕان لــە بەرنامــەی )رووداوی 
ئەمــڕۆ(ی تەلەڤزیۆنــی )رووداو(دا رایگەیانــد 
"كۆمەڵێــك تێبینیمــان هەیــە، گرنگترینیــان 
كۆمەڵێــك مەلەفــی گــەورەی چاكســازیە كە 

هەنگاوی بۆ نەهاوێژراوە".
ئەندامێكی جڤاتی نیشــتیمانی بزووتنەوەی 
گــۆڕان پێیوایــە جەمســەرەكانی نــاو یەكێتی 
هــۆكار بــوون لــەوەی تاوەكو ئێســتا یەكێتی 
و بزووتنــەوەی گۆڕان تەواوی پشــكەكانیان لە 

حكومەت وەرنەگرتووە.
خەلیل ســەركانی ئەندامی جڤاتی گشــتیی 
بزووتنــەوەی گــۆڕان بــە )رووداو(ی راگەیاند: 
"بەشــێك لەو هۆكارانەی كە تا ئێستا كابینەی 
حكومەت بەتــەواوی پێكنەهێنراوە و لایەنەكان 
نەیانتوانیــوە شــوێنەكانیان پڕبكەنــەوە، ئەو 
ئاریشــە و ئاڵۆزی و یەكتــر قبوڵنەكردنەی ناو 
جەمســەرەكانی یەكێتییە، جگە لەوەش پارتی 
خاوەخاو دەكات و گۆڕانیش بۆ ئەو بابەتە زۆر 

جددی نەبووە".
بــەڵام ســەمیر هەورامــی كــە گوتەبێــژی 
جێگری ســەرۆكوەزیرانی هەرێمی كوردستانە، 
رەتیكــردەوە یەكێتــی هــۆكاری دواكەوتنــی 
پڕكردنەوەی پۆســتەكان بووبێ و بە )رووداو( 
گوت: "دەبێ گۆڕان چاوەڕێ بكات تا هەرســێ 
لایــەن رێكبكــەون لەســەر ژمــارە و جــۆری 
پشكەكان، بۆیە ئەو بابەتە سیاسییە و دەبێ لە 

رووی سیاسیەوە وەڵامی بدرێتەوە".
هەورامــی ئاماژەی بەوەدا "یەكێتی داواكاری 
خــۆی پێشــكەش كــردووە و چاوەڕێی وەڵامی 
یەكلاكەرەوەی پارتییە، ئیدی هیچ كێشــەیەك 
لەو بابەتەدا نییە و تا ئێســتاش دوو بۆ ســێ 
كۆبوونــەوە لەســەر جۆر و ژمارەی پشــكەكان 

كراوە و لە رێككەوتنیش نزیكن".
لــە  بزووتنــەوەی گــۆڕان داوای هەریــەك 
لێپرســراوی ســندووقی داهاتــە نەوتییەكان و 
یاریدەدەری سەرۆكی حكومەت بۆ چاكسازیشی 
كردووە. شەماڵ عەبدولوەفا دەڵێت بۆ پۆستی 
یەكەم چەند بەربژێرێكیان هەیە. بۆ پۆستەكەی 
دیكەش تا ئێســتا ناوی جــەلال جەوهەر دێت، 
بەڵام ئەو پۆســتە پێویســتی بە یاســا هەیە و 

دەبێ یاسای بۆ دەربچێ.
سەبارەت بە كاتی وەرگرتنی ئەو پۆستانەی 
كە ماون، شــەماڵ عەبدولوەفــا گوتی: "ئەوەی 
مــن ئاگاداربــم كۆتایــی ئــەم مانگــە فەرمانی 
دەســتبەكاربوون بــۆ هەمــوو راوێــژكارەكان و 
بەڕێوەبەرە گشتییەكان و سەرۆكی دەستەكانی 
راوێــژكار و 23  گــۆڕان دەردەچــێ كــە 23 
بەڕێوەبــەری گشــتین، ئەوانەی لــەلای پارتین 
كێشــەمان نییــە و پارتی رازی بــووە بیانداتە 
گــۆڕان، بەڵام ئەوانەی لەلای یەكێتین، یەكێتی 
دەڵێــت تا هاوســەرۆكەكانی یەكێتی دانەنرێن، 

دەستبەرداریان نابن".

رووداو - هەولێر

حكومەتی هەرێمی كوردستان مۆڵەتی سێ مانگ 
دەداتە ئەو كۆمپانیایانەی قەرزیان لەلایە و ئەگەر لەو 
ماوەیە قەرزەكە نەدەنەوە، ئەوە دەست بەسەر ئەو 
ماڵ و موڵكەیانــدا دەگرێ كە لە بەرامبەر قەرزەكە 
لە رەهنیان داناوە. كۆمپانیاكانیش سەرپشك كراون 
لــەوەی قەرزەكانیــان بــە كاش یــان چەكی بانكی 

بدەنەوە.
بەپێی نووسراوێكی بەڕێوەبەرایەتی گشتیی بانكە 
بازرگانییــەكان كــە بە ژمــارە )س/290( لە رۆژی 

2020/2/10 ئاراستەی گشت بانكە بازرگانییەكانی 
هەرێمی كوردســتان كراوە، حكومەت مۆڵەتی تەنیا 
3 مانــگ دەداتــە ئەوانــەی قــەرزی بازرگانییان لە 
حكومەت كردووە و دەبێ لە ماوەی ئەو سێ مانگەدا 

قەرزەكانیان بدەنەوە.
لە نووسراوەكەدا هاتووە: "گەڕانەوەی قەرزەكان 
بــە چەكی بانكی یاخود بە كاش بە مەرجێك كڕین 
و فرۆشــتن بە چەكی بانكییەكــە نەكرابێ و چەكی 
بانكیی حكومەتی هەرێمی كوردستان بێت". هەروەها 
"چەكە بانكییەكان بەناوی قەرزدارەكەوە بێ، چەكی 
بانكــی هەمــان پارێــزگا بێ، بەهیچ شــێوەیەكیش 

چەكەكە چەكی بانكی ئەهلی نەبێت".
بانكــە  گشــتیی  بەڕێوەبــەری  نامیــق،  كازم 
بازرگانییەكان بەوەكالەت بــە )رووداو(ی راگەیاند: 
"لەدوای ساڵی 2003 و 2004 بەپێی رێنماییەكانی 
حكومــەت و بانكەكان قەرزی ئاســانكاری دراوە بە 
كۆمپانیا و بازرگانان و هاووڵاتیان، بڕی قەرزەكەش 
لەنێــوان 770 بۆ 800 ملیار دینارە، پێشــتر چەند 
جارێــك رێنمایــی دەركــراوە و داوای گەڕاندنەوەی 
قەرزەكان كــراوە، بەڵام بەهــۆی قەیرانی داراییەوە 
نەیانتوانیوە بیگەڕێننەوە، حكومەتیش ماوەكەی بۆ 

درێژ كردنەوە".

وەزارەتــی دارایــی دواییــن دەرفــەت دەداتــە 
بانكــە  گشــتیی  بەڕێوەبــەری  قــەرزدارەكان. 
بازرگانییەكان گوتی: "ئێستا بەپێی رێنمایی ژمارە 
چــواری وەزارەتی دارایی بۆ ســاڵی 2020 ، ماوەی 
ســێ مانگ مۆڵەت دراوە بە كۆمپانیا و بازرگانان و 
هاووڵاتیان بــۆ گەڕاندنەوەی ئەو قەرزانەی لەلایانە، 
ئەمــەش دواییــن دەرفەتــە و ئەگەر لــەو ماوەیەدا 
نەیانگەڕانــدەوە، دەســت بەســەر ئــەو موڵكانەدا 

دەگیرێت كە لەبری قەرزەكە لە رەهن دایانناوە".
رێباز حەملان، یاریدەدەری ســەرۆكی حكومەتی 
هەرێمــی كوردســتان بــۆ كاروبــاری وەبەرهێنان و 

پارتی دوو وەزیرەكەی بەغدا ناگۆڕێ

گۆڕان داوا لە پارتی دەكات بەركەوتەی 
پۆستەكانی لە یەكێتی بۆ وەرگرێتەوە

حكومەت مۆڵەتی سێ مانگ 
دەداتە كۆمپانیا قەرزدارەكان

ئەنجوومەنــی راژەی گشــتی، لــە هەڤپەیڤینێكــدا دەڵێت ئەوە دوایین دەرفەتە
لەگــەڵ هەفتەنامــەی )رووداو( كە هەفتەی رابردوو 
بڵاكرایــەوە، ئاشــكرای كرد كــە 700 ملیار دیناری 
حكومــەت لەلای كۆمپانیاكانــە و حكومەت بەنیازە 

بەمنزیكانە لێیان وەربگرێتەوە.
رێباز حەمــان دەڵێت: "ئەو ماوەیەی كە دەبوو 
قەرزەكە بگەڕێننەوە بەسەرچووە، بۆیە دەبێ ئێستا 
بە یەكجار قەرزەكە بگەڕێننەوە. حكومەت لێژنەیەكی 
لە نێوان وەزارەتی دارایی و سەرۆكایەتی ئەنجوومەنی 
وەزیــران و فەرمانگــەی بەدواداچــوون و چاودێریی 
دارایــی دانــاوە، بۆ ئەوەی ئەو قــەرزەی لەلای ئەو 

كۆمپانیا و سەرمایەدارانەیە لێیان وەربگیرێتەوە". 
گوتیشــی: "وەرگرتنەوەی قەرزەكە لەمســاڵەوە 

دەستپێدەكات و لە نزیكترین كاتیشدایە".
بەپێی نووسراوێكی بەڕێوەبەرایەتی گشتیی بانكە 
بازرگانییەكان، مــاوەی وەرگرتنەوەی قەرزەكان لە 
2020/2/10 دەســتپێدەكات، دواییــن وادەش بــۆ 
دانەوەی قەرزەكان 2020/5/10 دەبێت، واتە ســێ 

مانگ.
بەگوێرەی نووسراوەكە، ئەگەر خاوەن قەرزەكان 
لەو ماوەیەدا قەرزەكانیان نەدەنەوە، ئەوە ئیجرائاتی 
یاســاییان بەرامبەر دەگیرێتەبەر "دوای تەواوبوونی 
ئــەو ســێ مانگــە، رێــكاری یاســایی بەرامبەریان 

دەگیرێتەبەر".
بــەڵام رێبــاز حەمــان دەڵێــت هەندێــك لــەو 
كۆمپانیایانــە فێڵیــان لــە حكومەت كــردووە "ئەو 
موڵكەی لــە جیاتی قەرز دایاننــاوە، یان وجوودی 

نییــە، یان نرخەكەیــان زۆر كەمترە لــە قەرزەكە، 
ئەمەش كێشەی بۆ حكومەت دروستكردووە".

تا ئێستا حكومەت چەند جارێك رێنمایی و بڕیاری 
بۆ گەڕاندنەوەی ئــەو قەرزانە دەركردووە، لەوانەش 
بڕیاری ژمارە دووی ساڵی 2019ی بەڕێوەبەرایەتیی 
گشتی بانكە بازرگانییەكان. بەڕێوەبەرایەتیی ناوبراو 
لــە رۆژی 2019/2/17 پاڵپشــت بە نووســراوێكی 
ســەرۆكی حكومەتــی هەرێمــی كوردســتان داوای 
گەڕانەوەی ئــەو قەرزانەی كردووە. لە رێنماییەكەدا 
تاوەكــو   2019/2/20( مانــگ  شــەش  مــاوەی 
2019/8/20( بــۆ خــاوەن قــەرزەكان دانرابوو كە 
قەرزەكانیان بگەڕێننەوە، بەڵام زۆربەی كۆمپانیاكان 

لەو وادەیە قەرزەكانیان نەگەڕاندووەتەوە.
پێشتر سۆران عومەر، پەرلەمانتاری فراكسیۆنی 
كۆمەڵی ئیسلامی لە پەرلەمانی كوردستان لە رێگەی 
جێگری سەرۆكی پەرلەمانەوە داوای روونكردنەوەی 
لە حكومــەت كردبوو لەبــارەی نەگەڕاندنەوەی ئەو 

700 ملیار دینارەی لەلای كۆمپانیاكانە.
جێگری ســەرۆكی پەرلەمانی كوردســتانیش لە 
رۆژی 2019/12/4 نووسراوەكەی ئەو پەرلەمانتارەی 
ئاراســتەی حكومەت كردووە، وەزیــری داراییش لە 
وەڵامی ئەو نووسراوەدا گوتوویەتی كە كۆمپانیاكان 
و هاووڵاتیان 700 ملیار دیناری حكومەت قەرزدارن 
و بە بیانووی جۆراوجۆر نایدەنەوە. لەو ماوەیەشــدا 
چەندیــن رێنمایــی دەرچوون بۆ گەڕاندنــەوەی ئەو 

قەرزانە كە دوایینیان رێنمایی ژمارە دوو بووە.

8 %ی ئەو 
پۆستانەی بەر 

بزووتنەوەی گۆڕان 
دەكەون لەلای 

یەكێتین
ئەندامێكی خانەی راپەڕاندنی 

بزووتنەوەی گۆڕان:

ئەگەر راوێژمان 
پێنەكرێ، بەشداری 

لە حكومەتەكەی 
عەللاویدا ناكەین

عەرەفات كەرەم

وەزیرەكانی پارتی 
دابنرێنەوە دەنگ بە 
كابینەكەی عەللاوی 

نادەین

لیژنەی هەمواری دەستووری عێراق پێداچوونەوەی 
بــە زۆربەی مادەكاندا كــردووە، ئەندامە كوردەكانی 
لیژنەكە دەڵێن لەسەر 20 مادەی دەستوور ناكۆكی 
هەیە كە بەشــێكیان پەیوەندیی راســتەوخۆیان بە 

دەسەڵاتەكانی هەرێمی كوردستانەوە هەیە.
ڤیــان ســەبری، ســەرۆكی فراكســیۆنی پارتی 
و یەكێــك لــە ئەندامانــی لیژنە 30 كەســییەكەی 
هەمواری دەســتووری هەمیشــەیی عێــراق ئاماژەی 
بــۆ ئــەوە كرد كە هیــچ مادەیەكی دیاریكــراو نییە 
"ناكۆكیمان لەســەری هەبێ" و گوتی "ئەو خاڵانەی 
لە كاتی كۆبوونەوەكاندا تێبینییان لەسەرە، لە دوای 
پێداچوونەوە بە مادەكانی دەســتوور كۆبوونەوەیان 
لەســەر دەكەین و هەوڵ دەدەین بگەینە رێككەوتن، 
ئــەو خاڵانــەش كە رێككەوتنیــان لەســەر نەكراوە 

دەبردرێنە پەرلەمان و دەخرێنە دەنگدانەوە". 
بەڵام ئەندامێكی دیكەی كورد لە لیژنەكە دەڵێت 
ناكۆكی لەســەر زۆر خاڵ هــەن. د.جەمال كۆچەر، 
پەرلەمانتــاری عێــراق لــە فراكســیۆنی یەكگرتوو 
لەوبارەوە بە )رووداو(ی راگەیاند "نزیكەی 20 مادە 
هەن كە ناكۆكییان لەسەرە"، لەوانەش مادەكانی "1، 

49، 65 و 76".
بەگوتــەی پەرلەمانتارەكەی یەكگرتوو، كێشــە 
لەســەر مادەكانــی 110 هەتــا 120یــش هــەن كە 
دەكەونــە بەنــدی چوارەمی دەســتوور و بوارەكانی 
هەرێمــەكان  دەســەڵاتی  و  فیدراڵــی  دەســەڵاتی 
دەگرنــەوە، جیــا لەمــە مادەكانــی 140 و 141 و 

142یش ناكۆكییان لەسەرە.
لە ســەرەتای مانگی تشرینی یەكەمی 2019 وە 
خۆپیشــاندان بەغدا و شــارەكانی خوارووی عێراقی 
گرتــەوە. پەرلەمانــی عێــراق بــۆ هێوركردنــەوەی 
خۆپیشــاندەران، لە رۆژی 28ی تشــرینی یەكەمی 
2019 لیژنەیەكی كاتی بۆ هەمواركردنی دەســتوور 
پێكهێنا كە شەش ئەندامی كوردن. ئەو هەنگاوە لە 
كاتێكــدا بوو كە زۆرینەی هەرەزۆری داخوازییەكانی 
خۆپیشــاندەران تایبــەت بوون بــە خزمەتگوزارییە 

سەرەتاییەكان.
ڤیان ســەبری لەبارەی كارەكانی لیژنەكە دەڵێ: 
"تەنیا چوار مانگمان بۆ دانرابوو، دەبووایە لە 28ی 
شــوباتی ئەمســاڵ كارەكانمان تــەواو كردبا، بەڵام 
پشــووی یاســادانان هاتەپێش، بۆیە مانگێك دوای 

پشووەكەمان دەوێ هەتا كارەكانمان تەواو بكەین".
مــادەی 140 پەیوەنــدی بــە یەكلاكردنــەوەی 
چارەنووســی ناوچــە ناكۆكی لەســەرەكانەوە هەیە 
لەنێــوان هەولێر و بەغدا. كۆی ئەو پرۆســانەی كە 
پەیوەندییــان بە جێبەجێكردنی ئەو مادەیەوە هەیە 
دەبــوو هەتا مانگی كانوونی یەكەمــی 2007 تەواو 
بكرێن، بەڵام چارەنووسی ئەو ناوچانە هەتا ئێستاش 
یەكلانەبوونەتەوە، وەك دیارە پەرلەمانتارە شیعەكان 

دەیانەوێ بەسەر مادەی 140دا باز بدەن.
پەرلەمانتارەكەی فراكسیۆنی یەكگرتوو دەڵێت: 
"شــیعەكان فۆكەســێكی زۆریان لەســەر كێشــەی 
كەركووكــە و دەڵێن كێشــەی كەركووك چارەســەر 
بووە، یاسای هەیە و تەعدیلی دەكەین، مەبەستیان 
یاســای پــۆڵ بریمەرە كە كاتی خــۆی داینابوو، لە 
پارێــزگای  ئەنجوومەنــی  هەڵبژاردنــی  یاســاكەدا 

كەركووك لە پارێزگاكانی دیكە جیاكراوەتەوە".
كۆتایی ساڵی رابردوو پرسی گۆڕینی سیستەمی 
حوكمڕانیی عێراق لە پەرلەمانییەوە بۆ سەرۆكایەتی 
هاتە بەرباس. لە مادەی یەكەمی دەستووردا، عێراق 
بەو جۆرە پێناسە كراوە كە "رژێمی حوكمڕانی تێیدا 
كۆماری، نوێنەرایەتی )پەرلەمانی( و دیموكراسییە". 
د. جەمال دەڵێ: "مادەی یەكەم خیلافی لەسەر بوو 
كە سیستەمەكە ببێتە سەرۆكایەتی یان پەرلەمانی، 

ئەمە دەبێ لە پەرلەمان یەكلایی ببێتەوە".
مــادەی 65ی دەســتووری عێــراق یەكێــك لەو 

مادانەیــە كە مشــتومڕی نێــوان نوێنەرانی هەرێم و 
نوێنەرانی بەشــەكانی دیكەی عێراقی لەسەرە. ئەو 
مادەیــە پەیوەنــدی بــە دامەزراندنــی ئەنجوومەنی 
فیدراڵییــەوە هەیە كــە بە لقی دووەمــی پەرلەمان 
لەقەڵــەم دەدرێ و دوای پێكهێنانی دەتوانێ لە پاڵ 

ئەنجوومەنی نوێنەران كار بكات.
فیدراڵــی  ئەنجوومەنــی   65 مــادەی  بەپێــی 
)ئیتیحادی( نوێنەرانی هەرێمەكان و ئەو پارێزگایانە 
لــە چوارچێــوەی هەرێمێكــدا  لەخۆدەگــرێ كــە 
رێكنەخراون. یاســاكانی پێكهێنانی ئەنجوومەنەكە 
بەپێی 2 لەسەر 3ی دەنگی ئەندامانی ئەنجوومەنی 
نوێنەرانی عێــراق رێكدەخرێ كە تێیدا مەرجەكانی 
ئەندامبــوون و دەســەڵاتەكانی دەخرێنــەڕوو. بــەو 
پێیــەش كــە هەتــا ئێســتا رەشنووســی یاســای 
پێكهێنانــی ئەنجوومەنەكــە نەخراوەتــەڕوو، بۆیــە 
لێڵییەكی زۆر لەبــارەی جێبەجێكردنی ئەو مادەیە 

هەیە. جێبەجێكردنی ئەو مادەیە مەترســی ئەوەی 
دروســتكردووە كە مافی هەرێمی كوردســتان وەك 

قەوارەیەكی دەستووری پێشێل بكرێ.
دەسەڵاتی جێبەجێكار، یاســادانان و دادوەریی 
عێــراق لەســەر ســێ ئاســت دابەشــكراون كــە 
دەســەڵاتە ئیتیحادییەكان، دەسەڵاتە هاوبەشەكان 
و دەسەڵاتەكانی هەرێم و پارێزگاكان لەخۆدەگرێ. 
بــە گوتەی ئەندامــە كوردەكانی لیژنــەی هەمواری 
دەســتوور، چەنــد گروپێكــی ســەرەكیی شــیعە 
دەیانەوێ دەســەڵاتە هاوبەشــەكان بۆ دەســەڵاتی 

ئیتیحادی بگۆڕن. 
ڤیان ســەبری لەوبارەوە گوتی: "چەند لایەنێك 
هەوڵ دەدەن دەسەڵاتە هاوبەشەكان بەرز بكەنەوە و 
بیانكەن بە دەسەڵاتی ئیتیحادی، ئێمە بەرامبەر ئەوە 
وەستاوین و رێگریمان لێكردووە". پەرلەمانتارەكەی 
پارتــی ناوی ئــەو گروپانەی بۆ )رووداو( ئاشــكرا 

نەكرد.
بەڵام د.جەمال كۆچەر لەوبارەوە زانیاری زیاتری 
دا و گوتــی زۆربەیان ئەو گروپانەن كە میلیشــیا و 
چەكداریان هەیە و "حەزیان لێیە كۆنترۆڵی دەوڵەتی 
عێــراق بكــەن، ئــەوان دەڵێن دەبــێ حكومەتێكی 
مەركــەزی بەهێز دابنێن، ئەوانە خەڵكانی ســەر بە 
قەیس خەزعەلی، ســەدرییەكان و عەممار حەكیمن 
كە لــە هەمــوو شــتێكدا بەرامبەر كــورد توندیان 
كــردووە و جەماعەتی حیزبی دەعــوە )بە هەردوو 
باڵــی مالیكی و عەبادییــەوە( و فەتح حەزیان لێیە 
حكومەتــی عێراق ببێتە مەركەزی و سیســتەمەكە 
ببێتە سیســتەمی ســەرۆكایەتی و دەســەڵاتەكانی 

حەسری ببنەوە".
پرسی دابەشكردنی داهاتی نەوت و غاز یەكێكە 
لەو كێشــانەی لە دوای پەســەندكردنی دەســتوور 
لە ســاڵی 2005 بەرۆكی پەیوەندییەكانی هەرێم و 

بەغدای گرتووە. ئەو كێشەیە لە هەردوو مادەی 111 
و 112ی دەستووری عێراقدا باسكراوە، بەڵام كورد 

و بەغدا خوێندنەوەی جیاوازیان بۆی هەیە.
مادەی 111 باس لەوە دەكات كە "نەوت و غازی 
هەموو هەرێمەكان و پارێزگاكان هی هەموو خەڵكی 
عێراقە". كێشــەكە لە مادەی 112دا دروست دەبێ 
كە تێیدا هاتووە: "حكومەتی فیدراڵی لەگەڵ پارێزگا 
و هەرێمە بەرهەمهێنەرەكانی نەوت ئیدارەی هەموو 
ئەو نەوت و غازانە دەكەن كە لە كێڵگەكانی ئێستا 
دەردەهێنرێــن" بەبێ ئەوەی ئاماژە بۆ ئەو كێڵگانە 
بكات كە دوای دەرچوونی ئەو مادەیە دەدۆزرێنەوە. 
هەرێمی كوردســتان جەخت دەكاتــەوە لەوەی ئەو 
مادەیە تەنیا باسی ئەو كێڵگانە دەكات كە لە كاتی 

دەرچوونی دەستووری عێراقدا هەبوون.
نوێنەرەكەی یەكگرتوو دەڵێ: "ئەوان )نوێنەرانی 
شــیعە( دەڵێــن هەرێــم نابێ بــە ئــارەزووی خۆی 
نەوتەكەی بفرۆشــێ، چونكە ئەمە ســامانی هەموو 
عێراقــە، جگــە لــەوە باســی گومرگــەكان، باج و 

ئامرازەكانی پەیوەندیش دەكەن".
ئەجێندای نوێنەرە كوردەكان لە لیژنەی هەمواری 
دەستووردا پاراستنی ماف و دەسەڵاتەكانی ئێستای 
هەرێمی كوردســتانە لە دەستووردا، دكتۆر جەمال 
كۆچەر دەڵێ: "نەخێــر، ئێمە هیچمان نییە زیادی 
بكەین، بەڵام ئەو سەڵاحیاتانەی ئێستا هەیە دەبێ 

بمێننەوە".

شیعە و سوننە لە 20 مادەی دەستوور لەگەڵ كورد ناكۆكن

سەرۆكی فراكسیۆنی پارتی:

دەیانەوێ 
دەسەڵاتە 

هاوبەشەكان 
بكەنە دەسەڵاتی 

ئیتیحادی

ئەندامێكی لیژنەی هەمواری 
دەستوور

شیعەكان بەرامبەر 
هەموو شتێكی 
كورد كێشەیان 

هەیە

زریان حاجی
رووداو – هەولێر

ئەو هۆشدارییەی كە هەفتەی رابردوو كۆسرەت 
رەســوڵ بە ئەنجوومەنی سەركردایەتیی یەكێتی 
دا، جێگــەی خــۆی گــرت و كۆبوونەوەكانــی 
ئەنجوومەنی سەركردایەتی لەبارەی هەمواركردنی 
پەیــڕەوی ناوخۆ راگیران، ئێســتاش كۆســرەت 
رەســوڵ بە ســەفەرێك لە دەرەوەیە و دیار نییە 

كەی دەگەڕێتەوە. 
رۆژی 2020/2/11 كۆسرەت رەسوڵ، سەرۆكی 
ئەنجوومەنی باڵای سیاسی و بەرژەوەندیی یەكێتی 
نامەیەكی ئاراســتەی ئەنجوومەنی سەركردایەتی 
هەڵپەســاردنی  داوای  و  كــرد  حیزبەكــەی 
كۆبوونەوەكانــی كــرد، لــە نامەكــەدا هاتبــوو: 
"كۆبوونەوەكانتــان بۆ ماوەیەك هەڵپەســێرن.. 
تــەواوی ئــەو بڕیارانــەی داوتانن بۆ دەســەڵات 
و ئۆرگانــەكان مەترســی لەســەر هاوســەنگیی 
ریزەكانمان هەیە.. پێویستە كۆبوونەوەی تایبەتی 
و بەرپرســیارانە بــۆ چارەســەركردنی گرفــت و 

كێشەكان و بۆچوونە جیاوازەكان بكەین".
ئەنجوومەنــی  كۆبوونــەوەی  دواییــن 
ســەركردایەتیی یەكێتی لــە رۆژی 2020/2/15 
بە سەرپەرشــتی كۆسرەت رەســوڵ بەڕێوەچوو، 
كۆبوونەوەكــە زۆری نەخایانــد و لەســەر داوای 
كۆسرەت رەســوڵ كۆبوونەوەكانی هەمواركردنی 
پەیڕەوی ناوخۆی یەكێتی هەڵپەسێردران، تا ئەو 
كاتەی ناوبراو لە ئوردن دەگەڕێتەوە كە بە گوتەی 
بەرپرسانی یەكێتی بە سەفەرێكی كورت سەردانی 

دەرەوەی وڵاتی كردووە.
2020دا  شــوباتی  8ـی  كۆبوونــەوەی  لــە 
ئەنجوومەنی ســەركردایەتیی یەكێتی سیســتمی 
هاوسەرۆكی پەسەندكرد و بڕیارە دوو هاوسەرۆك 
بۆ یەكێتــی هەڵبژێردرێن، هەرچەندە زیاتر ناوی 
لاهــوور شــێخ جەنگی و بافــڵ تاڵەبانــی وەك 
هاوســەرۆك دەهێنرێت، بەڵام تاوەكو ئێســتا بە 

فەرمی رانەگەیێنراوە.
ســەرەڕای نامەكەی كۆســرەت رەسوڵ، بەڵام 
كۆبوونەوەكانــی ئەنجوومەنــی ســەركردایەتیی 
یەكێتــی بــۆ هەمواركردنــی پەیــڕەوی ناوخــۆ 
بــەردەوام بــوون، لــە كۆبوونــەوەی رۆژی 13ی 
مانگیــش گفتوگــۆ لەبــارەی پەیڕەوەكــە تەواو 
بــوو. دوای كۆبوونەوەكــە، مســتەفا چــاوڕەش 
سەرپەرشــتیاری كۆبوونەوەكانــی ئەنجوومەنــی 
ســەركردایەتیی یەكێتی بە )رووداو(ی راگەیاند: 

"لە كۆبوونەوەكــەدا تەواوی ماددەكانی پەیڕەوی 
نێوخۆی یەكێتی گفتوگۆیان لەبارەوە كرا، زۆربەی 
ماددەكانیــش پەســەندكران، تەنیا ئــەو ماددانە 
نەبــن كــە پەیوەندییــان بە ئەنجوومەنــی باڵای 
سیاســیی یەكێتییەوە هەیە". مستەفا چاوڕەش 
گوتیشی: "دەمانەوێ دوای راوێژ لەگەڵ برادەرانی 
ئەنجوومەنــی بــاڵای سیاســی، ماددەكانی دیكە 
پەسەند بكەین، چونكە ئەوانیش هەڤاڵی ئێمەن 
و دەمانەوێ گفتوگۆ لەگەڵ ئەوان بكەین و دواتر 

تەواوی ماددەكان پەسەند بكەین".
ناكۆكییەكانــی نێوان نــەوەی كۆنی یەكێتی 
)ئەنجوومەنی باڵای سیاسی( لەگەڵ نەوەی نوێ 
)ئەنجوومەنی سەركردایەتی( لە هەفتەی رابردوودا 
بــە ئاشــكرا دەركەوتــن. دوای هۆشــدارییەكەی 
كۆســرەت رەســوڵ، هەریەك لە بافــڵ تاڵەبانی 
و لاهــوور شــێخ جەنگــی كــە زۆرتریــن دەنگی 
كۆنگرەیان هێنا، ســەردانی كۆسرەت رەسوڵیان 

كرد.
رۆژنامەڤانێكــی  كــە  عەبدوڵــا،  مەریــوان 
یەكێتییــە، باســی رێككەوتنی هــەردوو نەوەكە 
دەكات و دەڵێت "بە ئەگەرێكی زۆرەوە پەیكەری 
یەكێتــی بــە جۆرێــك دەبێ كــە یەكێتــی دوو 

هاوســەرۆكی دەبێ، ئەگەری بەهێز ئەوەیە بافڵ 
تاڵەبانی و لاهوور شێخ جەنگی ببنە هاوسەرۆك، 
بەو پێیەی زۆرتریــن دەنگی كۆنگرەیان هێناوە. 
هاوسەرۆكەكان دوو جێگریان دەبێت، بەهێزترین 
بەربژێرەكانیش شاڵاو كۆسرەت رەسوڵ و رەفعەت 

عەبدوڵڵا دەبن".
بەڵام مســتەفا چــاوڕەش، سەرپەرشــتیاری 
گشــتیی  ئەنجوومەنــی  كۆبوونەوەكانــی 
ســەركردایەتیی یەكێتی دەڵێت: "هێشــتا ناوی 
هیچ كەســێك بۆ هاوسەرۆكانی یەكێتی یەكلایی 
نەكراوەتەوە، ئەوە دوای تەواوبوونی گفتوگۆكان 
لەگەڵ ئەنجوومەنی باڵای سیاسی و پەسەندكردنی 

تەواوی ماددەكان دەبێت".
پێشــتر ئەنجوومەنــی بــاڵای سیاســی لــە 
كۆبوونەوەیەكدا لە رۆژی 2020/1/16 لێژنەیەكی 
لە هەریەك لە )مەلا بەختیار، حاكم قادر، دلێری 
سەید مەجید( پێكهێنا بۆ ئامادەكردنی پرۆژەیەك 
دەســەڵاتەكانی  دیاریكردنــی  بــە  ســەبارەت 

ئەنجوومەنەكە لە پەیڕەوی ناوخۆدا.
دەڵێــت:  یەكێتــی  رۆژنامەنووســەكەی 
"دەســەڵاتەكانی ئەنجوومەنــی باڵای سیاســی و 
بەرژەوەنــدی یەكێتــی بەجۆرێــك دەبێت كە لە 

ئاســت پێگــە و خەباتــی ســەرۆك و ئەندامانی 
ئەنجوومەنەكە بێت، واتا بەشێك لە دەسەڵاتەكانی 
بەڕێوەبردنی یەكێتییان لا دەبێت بە هەماهەنگی 
لەگەڵ هاوســەرۆكان و جێگرەكانیان و مەكتەبی 

سیاسی یەكێتی".
ئەگەرچــی لــە پەیــڕەوی ناوخــۆدا مەكتەبی 
هەموارەكــەدا  لــە  بــەڵام  نەمابــوو،  سیاســی 
مەكتەبــی سیاســی دانراوەتەوە كە بــە گوتەی 
رۆژنامەنووسەكەی یەكێتی، ئەگەری زۆرە ژمارەی 
ئەندامانی 20 كەس بێ. ســەعدی ئەحمەد پیرە 
پشتڕاستی كردەوە كە مەكتەبی سیاسی یەكێتی 
دەمێنــێ و گوتی "مەكتەبی سیاســیمان دەبێ و 
ژمارەی ئەندامەكانیشــی لەوانەیــە تا 15 كەس 

بڕوات". 
بەگوتــەی هەرێــم كەمــال ئاغــا، ئەندامــی 
ئەنجوومەنی ســەركردایەتی یەكێتی: "بەرپرسی 
مەكتەبەكانی یەكێتی كە بریتین لە پەیوەندییەكان، 
رێكخســتن، هەڵبژاردن، كۆمەڵایەتی، شەهیدان، 
بیــر و هۆشــیاری، دارایــی، ناوەنــدی دەرەوە، 
دەبنــە  هەموویــان  دیموكراتــەكان  رێكخــراوە 
ئەندامــی مەكتەبی سیاســی و پێدەچێ ژمارەی 
مەكتەبەكانیــش زیاتربــن، هەروەهــا ســەرۆكی 

ئەنجوومەنی سەركردایەتیش، ئەگەری هەیە ببێتە 
ئەندامی مەكتەبی سیاسی".

مستەفا چاوڕەش لەبارەی وادەی كۆبوونەوەی 
داهاتــووی ئەنجوومەنی ســەركردایەتی دەڵێت: 
"رەنگە رۆژی شەممەی داهاتوو كۆببینەوە، بەڵام 
لەوانەشە كاتی كۆبوونەوەكە بەپێی پێشهاتەكان 

گۆڕانكاریی بەسەردا بێت".
نیگەرانییەكانی ئەنجوومەنی باڵای سیاســی، 
دوای پەســەندكردنی سیســتمی هاوسەرۆكی بۆ 
یەكێتــی ســەریانهەڵدا كە بەگوێــرەی پەیڕەوی 
ناوخــۆ هاوســەرۆكەكانی یەكێتی دەســەڵاتێكی 

زۆریان دەبێ.
سەعدی ئەحمەد پیرە، ئەندامی ئەنجوومەنی 
سەركردایەتی یەكێتی دەڵێت: "هەموو بڕیارەكان 
لەلایەن ئەنجوومەنی سەركردایەتییەوە دەردەچن 
و سەرچاوەی بڕیار لای ئەوە، هەموو مەكتەبەكان 
دەگەڕێنەوە بۆ ئەنجوومەنی سەركردایەتییە 124 
كەسییەكە، هەروەها ئەنجوومەنی سەركردایەتی 
بڕیار لەسەر دەسەڵاتی هەموو ئۆرگانەكان دەدات، 
لەگــەڵ ئەوەشــدا هەمــوو رێككەوتننامەیەكــی 
ســەركردایەتی  ئەنجوومەنــی  دەبــێ  سیاســی 

موسادەقەی بكات".
سەبارەت بە دەسەڵاتەكانی ئەنجوومەنی باڵای 
سیاسیش، دەڵێت: "ئەنجوومەنی باڵای سیاسی 
دەسەڵاتی لە پرسە ستراتیژی و گرنگەكان و ئەو 
بابەتانەدا دەبێت كە پەیوەندییان بە بەرژەوەندیی 
یەكێتــی و كــوردەوە هەیــە. ئەگەر هەســت بە 
كەموكووڕی بكات، ئەوا دێتە جواب و رایاندەگرێ. 
یان جاری وا هەیە بەڕێز ســەرۆكی ئەنجوومەنی 

باڵای سیاســی بانگێشــت دەكرێ و بۆ هەندێك 
بڕیار و گفتوگۆ، ئەوكات بڕیارەكان دەبنە بڕیاری 

هاوبەش".
یەكێتــی  ســەركردایەتیی  ئەنجوومەنــی 
كــردووە،  تــەواو  پەیڕەوەكــەی  هەمواركردنــی 
ماوەتەوە گفتوگۆ لەسەر دەسەڵاتی ئەنجوومەنی 
باڵای سیاسی بكات كە ئۆرگانێكی نوێی یەكێتییە 

و لە كۆنگرەی چوارەمدا دامەزرا.
پۆڵا ســیروان تاڵەبانی، ئەندامی ئەنجوومەنی 
ســەركردایەتی یەكێتی بــە )رووداو(ی راگەیاند: 
"رۆژی 15\2\2020 دەبووایە قســە لەســەر ئەو 
بابەتــە بكەیــن، بەڵام بەهــۆی ســەفەری كاك 
كۆســرەتەوە بــۆ چەنــد رۆژێــك بابەتەكەمــان 

دواخست". 
بەگوتــەی سەرپەرشــتیاری كۆبوونەوەكانــی 
یەكێتــی،  ســەركردایەتی  ئەنجوومەنــی 
كۆبوونەوەكانیان بە بڕیاری كۆســرەت رەســوڵ 
وەستاون و چاوەڕوانی گەڕانەوەی دەكەن. مستەفا 
چــاوڕەش گوتــی: "كاك كۆســرەت گوتی ســێ 
رۆژم پێدەچێت، تا سێشــەممە كۆبوونەوەكانتان 
دوابخــەن و بوەســتن دێمەوە، ئێمەش لەســەر 
قسەی ئەو كۆبوونەوەكانمان وەستاندووە، ئەگەر 
نەهاتەوە ئەو كاتە رەنگە قسەیەكی دیكە بكەین".

كۆسرەت رەسوڵ عەلی 
دەگەڕێتەوە؟

كۆســرەت رەسوڵ ساڵانێكە باری تەندروستی 
باش نییە، پێشتریش چەند نەشتەرگەرییەكی بۆ 
كراوە. بەرپرسانی یەكێتی قسەی جیاواز لەبارەی 

سەفەری ئەمجارەی بۆ دەرەوە دەكەن.
سەعدی ئەحمەد پیرە، لە بارەی تەندروستیی 
كۆســرەت رەســوڵ عەلی دەڵێ: "تەندروســتیی 
باشــە و خراپ نییە، مەوعیدێكی دكتۆری هەبوو 

بۆ قاچی، بۆیە سەفەری ئوردنی كردووە". 
وەزیــری  رەشــید،  د.دارا  لەوبــارەوە  هــەر 
پلاندانانــی حكومەتــی هەرێمی كوردســتان كە 
پزیشكی تایبەتی كۆسرەت رەسوڵە، بە )رووداو(
ی راگەیاند: "هەركات من لەگەڵ كاك كۆســرەت 
بــم بزانن نەخۆشــە، بــەڵام بابەتــی چوونی بۆ 
ئوردن سەرپێییە و شتێكی گشتییە لەگەڵ چەند 
هەڤاڵێكی رۆیشــتووە". مەســعود مــەلا هەمزە، 
ســكرتێری رۆژنامەوانیی كۆســرەت رەســوڵیش 
لەبارەی ســەردانەكەی بۆ ئــوردن گوتی: "باری 
تەندروستی زۆر باشــە و هیچ نەشتەرگەرییەكی 

بۆ ناكرێ".

ململانێی نەوەی كۆن و
نوێی یەكێتی بە كوێ دەگات؟

مستەفا چاوڕەش

كاك كۆسرەت گوتی 
سێ رۆژم پێدەچێت، 

ئەگەر نەهاتەوە 
رەنگە قسەیەكی 

دیكە بكەین

بە بڕیاری كۆسرەت رەسوڵ عەلی، کۆبوونەوەکانی ئەنجوومەنی سەرکردایەتی یەکێتی هەڵپەسێردراون

ماوەیەكی كەم دوای كوژرانی قاسم سولەیمانی، 
رێكخــراوی حیزبوڵــای لوبنــان كۆبوونەوەیەكــی 
بەپەلەی لەگەڵ سەركردەی میلیشیا عێراقییەكان 
رێكخســت، ئامانج لە كۆبوونەوەكە یەكخستنەوەی 
ریزەكانــی حەشــدی شــەعبی و پڕكردنەوەی ئەو 
بۆشــاییە بوو كە بەهۆی كوژرانی سولەیمانییەوە 
دروســتبوو. ئەم هەوڵــەی گرووپەكانی ســەر بە 
ئێــران لــە كاتێكدا بوو كە گرژیی نێــوان ئەمریكا 

و عێراق گەیشتە لێواری جەنگێكی راستەوخۆ.
فەرمانــدەی  ســولەیمانی،  قاســم  كوژرانــی 
ئەبومەهــدی  و  قــودس  هێزەكانــی  پێشــووی 
موهەندیــس، فەرمانــدەی كەتایبــی حیزبوڵــای 
عێراق لە نزیك فڕۆكەخانەی بەغدا لە رۆژی سێی 
كانوونــی دووەمــی 2020 ، كەلێنێكــی گــەورەی 
لە هەوڵەكانــی ئێران بــۆ فراوانكردنی هەژموونی 
وڵاتەكــەی لــە عێــراق دروســتكرد. ژمارەیــەك 
ســەرچاوەی ئاگادار، بە مەرجی ئاشــكرانەكردنی 
ناویــان بــۆ ئاژانســی )رۆیتــەرز(ی بەریتانییــان 
ئاشــكرا كردووە كە حیزبوڵڵا ئەركی پڕكردنەوەی 

ئەو بۆشاییەی پێ سپێردراوە. 
بەرپرســی یەكێك لە هێزەكانی نزیك لە ئێران 
ئامــاژە بۆ ئەوە دەكات كــە هەوڵەكانی حیزبوڵڵا 
بەردەوام دەبن هەتا ئەو كاتەی فەرماندەیی نوێی 
ســوپای قودس دەتوانن قەیرانی سیاسیی عێراق 
هەڵســووڕێنن. ســوپای قــودس باڵــی چالاكییە 
شۆڕشــی  پاســدارانی  ســوپای  دەرەكییەكانــی 
ئیسلامیی ئێرانە و سولەیمانی لە ساڵی 1998ەوە 

فەرماندەیی ئەو هێزەی دەكرد. 
عێراقــی،  ســەرچاوەی  دوو  گوتــەی  بــە 
كۆبوونــەوەكان لــە كانوونــی دووەمــدا و چەنــد 
رۆژێكــی كــەم دوای كوژرانی ســولەیمانی بوون، 
یەكێك لە سەرچاوەكان ئاماژە بۆ ئەوە دەكات كە 
كۆبوونــەوەكان لە بەیروت بوون و ســەرچاوەكەی 

دیكەیان دەڵێ لە لوبنان یان لە ئێران بوون. 
مانگــی رابــردوو، ماڵپەڕی )میدڵئیســت ئای(
ی قەتەری لەســەر زاری كەســایەتییە سیاســییە 
باڵاكانی شــیعە ئاشكرای كرد كە شەش رۆژ دوای 
رووداوەكەی نزیك فڕۆكەخانەی بەغدا، ســەركردە 
دیارەكانی حەشدی شەعبی لە بەیروت كۆببوونەوە 
و بەڵێنیــان دابوو ناكۆكییەكانــی نێوانیان بەلاوە 
بنێــن و بەرەیەكی خۆڕاگریی یەكگرتوو دروســت 

بكەن. 
دوای ئەو كۆبوونەوەیە، سەركردەكان سەردانی 
تــاران و قومیــان كردبوو، لەوێ لەگــەڵ موقتەدا 
ســەدر، ســەرۆكی رەوتــی ســەدر كۆببوونــەوە 
كــە پێــش كوژرانــی ســولەیمانی داوای كردبــوو 
"دەســتتێوەردانی دەرەكــی" لە كاروبــاری بەغدا 

سنووردار بكرێ.
ئاژانســە  بــە  عێراقییــەكان  ســەرچاوە 
بەریتانییەكەیــان گوتــووە كــە شــێخ محەممــەد 
ئەلكەوســەرانی، نوێنــەری حیزبوڵــا لــە عێراق 
میوانــداری كۆبوونەوەكانی كردووە. كەوســەرانی 
ســاڵانێكی زۆر لەگەڵ ســولەیمانی سەركردایەتیی 
میلیشــیا  نێــوان  هاوئاهەنگیــی  و  رێكخســتن 

عێراقییەكانی كردبوو.
یەكەمــەوە،  تشــرینی  ســەرەتای  لــە 
خۆپیشــاندان بەغدا و شــارەكانی باشووری 

عێراقــی گرتــەوە. ســولەیمانی لــە چەند 
فەرماندەكانــی  لەگــەڵ  كۆبوونەوەیــەك 

حەشــد لێیــان تــووڕە ببــوو، داوای 
لێكردبــوون پلانێك بــۆ كپكردنەوەی 
ناڕەزایەتییــەكان دابنێن. ســەرچاوە 

دەڵێــن  عێراقییــەكان 
كەوسەرانیش لە سەركردەكانی 
كــە  بــووە  تــووڕە  حەشــد 
نەیانتوانیوە خۆپیشــاندانەكان 

داواشــی  و  بكــەن  كۆنتــڕۆڵ 
لێكردبوون لە دەستنیشــانكردنی 

سەرۆكوەزیرانی نوێی عێراقدا یەكڕیز بن.

ســەرەتای مانگی شــوبات، محەممــەد تۆفیق 
و  گواســتنەوە  پێشــووی  وەزیــری  عەلــاوی، 
گەیاندن، بۆ پۆستی سەرۆكوەزیرانی كاتیی عێراق 

راسپێردرا. 
ئەركێكی قورس

قاســم ســولەیمانی لە ســێ دەیەی رابردوودا 
پەیوەندیــی قووڵی لەگەڵ شــیعەكانی رۆژهەڵاتی 
نێوەڕاســتدا دامەزرانــدووە، یارمەتی رێكخســتنی 
نێوانیانــی  ناكۆكییەكانــی  و  داوە  هێزەكانــی 
چارەســەر كردووە، هەموو ئەوانەش وەك بەشێك 
لــە ســتراتیژی "بەرگــری پێشــڕەو"ی ئێــران كە 
تێیــدا تاران هەوڵدەدات لــە گروپەكانی دەرەوەی 
وڵاتەكەی ئەگەری جەنگێكی دیكەی هاوشــێوەی 
جەنگی هەشــت ســاڵەی ئێران و عێراق لە خۆی 

دووربخاتەوە. 
عێراقییــەكان بۆچوونــی جیاوازیــان لەبارەی 
كەوســەرانی هەیە. ســەركردەیەكی باڵای شــیعە 
بــە ئاژانســی )رۆیتــەرز( دەڵــێ: "كەوســەرانی 
پەیوەندیــی لەگەڵ گروپە میلیشــیاییەكاندا زۆرە، 
جێی متمانەی سولەیمانی بوو، پشتی پێدەبەست 
و لــە قەیرانەكان و كۆبوونەوەكانــی بەغدا داوای 

یارمەتی لێدەكرد".
بــەڵام كۆنتڕۆڵكردنی زیاتر لە 40 میلیشــیای 
عێراقــی كارێكــی ئاســان نابــێ، بــە تایبەتــی 
لەبــەر ئــەوەی موهەندیســیش لەئــارادا نەماوە. 
ســەرچاوەیەكی عێراقی دەڵــێ: "ژمارەیەكی زۆر 
لــە ســەركردەی گرووپەكان خۆیــان زۆر لەوە بە 
گەورەتــر و گرنگتر دەزانن كــە فەرمان وەربگرن. 
ئێستا لەبەر گوشاری ئێران هاوكاریی كەوسەرانی 
دەكــەن، بەڵام گومانم هەیە لەوەی بەردەوام بن و 

ئێرانییەكانیش ئەوە دەزانن".

ســاڵی  چەنــد  لــە  عێــراق  میلیشــیاكانی 
رابــردوودا شــوێنی خۆیان لە جومگە سیاســی و 
ئابوورییەكانــی عێراقدا قایم كردووە، ئەوە ئەگەر 
لە سەرێكەوە ســەرچاوەی هەژموونی ئەو هێزانە 
بەسەر دامەزراوە سیاسییەكان و كەرتی ئابووری 
عێراقدا بووبێ، لە ســەرێكی دیكەوە سەرچاوەی 
ململانێــی قووڵــی نێوان گروپەكان بووە لەســەر 
پۆستە سیاسییەكان و دەستكەوتە ئابوورییەكان. 
مانگــی رابــردوو فەرماندەیەكــی حەشــد كە 
بەشــداری كۆبوونــەوەكان بــووە، بــە ماڵپــەڕە 
قەتەرییەكەی راگەیاندبوو كە ئامانجی نەســروڵڵا 
ئەوەیــە "رێككەوتنێك لە نێوان ئــەو گرووپانەدا 
بكات، چونكە ئێران داوای لە نەســروڵڵا كردووە 
هەتا ئەوان بڕیارێك دەدەن، ئەو هەمان ئەو رۆڵە 
بگێڕێ كە ســولەیمانی لــە عێراق دەیگێڕا. ئێران 
بــە لایەنی كەمەوە ســێ مانگی دەوێ هەتا بڕیار 
بــدات چۆن ئیــدارەی ئەو گروپانە بــكات كە بە 

بەرەی خۆڕاگری ناسراون".
بەرپرســێكی بــاڵای ئەمریكــی لــە رۆژهەڵاتی 
نێوەڕاســت و ســەركردەیەكی سیاســی عێراق لە 
لێدوانیــان بۆ ئاژانســە بەریتانییەكە جەخت لەوە 
دەكەنــەوە كــە میلیشــیاكانی حەشــد هێنــدەی 
حیزبوڵڵا بە دیسیپلین نین. بەرپرسە ئەمریكییەكە 
پێیوایــە نەســروڵڵا لای میلیشــیاكانی ئێــران لە 
رۆژهەڵاتی نێوەڕاســت رێزێكی زۆری لێدەگیرێ و 
"لای زۆر لــە میلیشــیا شــیعە عێراقییەكان وەك 

كەسایەتییەكی كاریزمی سەیر دەكرێ".
ئەمریكا و عێراق لەسەر لێوار

لــە دوای كوژرانــی ســولەیمانی و موهەندیس 
لەســەر خاكی عێراق، زۆرینەی گرووپە شیعەكانی 
عێــراق داوای دەرچوونــی هێــزە بیانییــەكان لە 

عێراقیان كرد، بە تایبەتیش هێزە ئەمریكییەكان. 
هەرچەنــد لــە رواڵەتــدا دۆخەكــە ئــەو گرژییەی 
ســەرەتای مانگی رابــردووی پێوە دیــار نەماوە، 
بەڵام لە پشــتی پــەردەوە پەیوەندییەكانی نێوان 
واشــنتن و بەغــدا رووی لە لاوازی ناوە، هەرچەند 
فەرماندەكانــی ســوپای عێــراق دژی دەرچوونــی 

هاوپەیمانانن. 
دوو بەرپرسی ســەربازیی عێراق و فەرماندەی 
یەكێك لە میلیشــیاكان بە ئاژانسی )ئەسۆشێتید 
پرێس(ی ئەمریكییــان راگەیاندووە كە حكومەت 

پێیگوتوون لە ئۆپەراسیۆنەكانی دژی داعش داوای 
هاریــكاری لــە هێزەكانــی هاوپەیمانــان نەكەن و 
هاوكارییەكانیان لەگەڵ هاوپەیمانان كەم بكەنەوە. 
بەرپرســێكی باڵای هەواڵگریی سەربازیی عێراق 
دەڵــێ: "هەتا ئێســتا داوامــان لــە ئەمریكییەكان 
نەكــردووە هاریكارمان بكــەن، ئێمە بۆ دۆزینەوەی 
چەكدارانــی داعــش پشــت بــە تواناكانــی خۆمان 
لــە  ئەمریكییــەكان  بەشــداریی  دەبەســتین. 
شــكڵییە".  شــتێكی  تەنیــا  ئۆپەراســیۆنەكان 
كاربەدەستێكی دژەتیرۆری عێراقیش ئاماژە بۆ ئەوە 
دەكات كە سەرەڕای بەردەوامیی هەندێك لە مەشقە 
سەربازییەكان "لە ئۆپەراسیۆنە سەربازییەكاندا هیچ 

پشتگیرییەك نییە".
بەگوێــرەی راپۆرتەكــە، هاوپەیمانــان لە دوای 
كوژرانی سولەیمانییەوە هیچ هێرشێكی ئاسمانییان 
لەدژی چەكدارانی داعش نەكردووە. لە كاتێكدا تەنیا 
لە دوو مانگی تشرینی یەكەم و دووەمی پارساڵدا 45 
هێرشی ئاســمانییان كردبووە سەر چەكدارانی ئەو 
رێكخراوە. میلیس كاگینز، گوتەبێژی هاوپەیمانان، 
لــەو بارەوە دەڵێ: "عێراقییەكان لە چەند هەفتەی 
رابردوودا داوای هێرشــی ئاسمانییان نەكردووە، لە 
كاتێكدا ئۆپەراسیۆنەكانمان وەستاون". گوتەبێژەكە 
لە هەفتەی یەكەمی شــوبات قســەی بۆ ئاژانســە 

ئەمریكییەكە كردووە. 
تێكچوونــی هاوئاهەنگی و هاوكارییەكانی نێوان 
هێــزە عێراقییەكان و هاوپەیمانان لە كاتێكدایە كە 
بە گوێــرەی زۆربەی ســەرچاوەكان داعش قۆناغی 

خۆڕێكخستنەوەی تەواو كردووە. 
مەســرور بارزانــی، ســەرۆكوەزیرانی حكومەتی 
هەرێمــی كوردســتان، لــە لێدوانێكدا بــۆ گۆڤاری 
)ئەتڵەنتیك(ی ئەمریكی دەڵێ: "ئەم ململانێیە )لە 
نێوان ئەمریكا و ئێران( كاریگەریی نەرێنی لەســەر 
شەڕی دژی تیرۆر و داعش دەبێ، لە كاتێكدا ئەوە 
دەبێ ئەولەویەتی هەموومان بێ"، بارزانی جەختی 
لــەوەش كــردەوە كە "هەتا ئێســتاش داعش وەك 

خۆی ماوە".
ســەركەوتنە خێــرا و بەرفراوانەكانــی داعش لە 
2014 بەرهەمی ناكارامەیی هێزە عێراقییەكان بوو. 
ئەمریكییەكان و عێراقییەكانیش پێیانوایە ساڵانێكی 
زۆری مــاوە هەتا عێراق بتوانێ لەڕووی ســەربازی، 
تەكنەلۆژی و هەواڵگرییەوە پشت بە خۆی ببەستێ. 
دژەتیرۆری  بەرپرسەكەی 
عێــراق دەڵــێ: 
ە  هێــز "

عێراقییــەكان پێویســتیان بــە پشــتیوانیی هێزی 
ئــەو  لۆجســتیكییە،  هاوكاریــی  و  ئاســمانی 
هاوكارییانــەش لەلایەن هاوپەیمانانەوە پێشــكەش 
دەكرێن، بە تایبەتیــش ئەمریكییەكان، ئەگەر ئەو 

هێزانە دەربكرێن، ئێمە ئیفلیج دەبین".
ســەرەتای ئەم مانگــە، نوێنەرێكــی هێزەكانی 
عێــراق  ئەمنیــی  بەرپرســانی  لەگــەڵ  ئەمریــكا 
كۆبووەتــەوە و پێشــنیازی ئــەوەی كــردووە كــە 
وڵاتەكــەی لەبری دەرچوون لە عێراق، بەشــێك لە 
هێزەكانی بكشێنێتەوە. كۆبوونەوەكە "لە بنەمادا" 
بۆ باسكردن لە كشانەوەی هێزەكانی ئەمریكا بووە. 
لە كۆبوونەوەكەدا نوێنەرێكی ســەربازیی ئەمریكا، 
بەرپرســێكی ناتــۆ و راوێژكارێكــی ئەمنیــی باڵای 

عێراق ئامادە بوون. 
بەگوێــرەی راپۆرتێكــی )میدڵئیســت ئــای(، 
نوێنەرە ئەمریكییەكە بە عێراقییەكانی راگەیاندووە 
"ئێمــە ئامادەیــن هەندێك ناوچەی زۆرینە شــیعە 
جێبهێڵیــن، وەك بنكــەی بەلــەد. رەنگــە بتوانین 
وجوودمــان لە بەغــداش كەم بكەینــەوە". بنكەی 
ئاســمانیی بەلەد لە پارێزگای سەڵاحەددینە و 80 

كیلۆمەترێك لە بەغداوە دوورە. 
كۆبوونەوەكــە ئەوەنــدە هەســتیار بــووە كــە 
تەنانەت لە عێراق نەكراوە، بەڵكو بەرپرســەكان لە 
باڵیۆزخانەی كەنەدا لە عەممانی پایتەختی ئوردن 
كۆبوونەتەوە. لــەو كۆبوونەوەیەدا لایەنی ئەمریكی 
جەختــی لــەوە كردووەتەوە كە بنكەی ئاســمانیی 
عەین ئەلئەسەد لە پارێزگای ئەنبار "هێڵی سوور"ە 
و "ئێمــە تەنانەت ناتوانین باســی كشــانەوە )لەو 
بنكەیــە(ش بكەیــن. لەبارەی كشــانەوە لەوێ هەر 

پرسیاریشمان لێمەكەن".
ســەركردەیەكی ســوننە كە نەیویســتووە ناوی 
ئاشكرا بكرێ، بە ماڵپەڕە قەتەرییەكە دەڵێ: "هیچ 

كەس چیــدی متمانەی بە ئەمریكییــەكان نەماوە، 
بە بارزانیشــەوە كە لــە كۆبوونەوەیەكدا گوتبووی 
ئەمریكییەكان پشت لە هەرێمی كوردستان و عێراق 
دەكەن. وەك خۆم هەســت دەكــەم ئەمریكییەكان 

هێز كەم دەكەنەوە، بەڵام ناكشێنەوە".
ئەمریكا كارتە ئابوورییەكانی 

بەكاردەهێنێ
هەفتەی رابــردوو، ئەمریكا ماوەی رێگەدانی بە 
عێــراق بۆ كڕینی غاز لە ئێران درێژ كردەوە، بەڵام 
ماوەی درێژكردنەوەكە نیگەرانیی لای عێراقییەكان 
دروســتكردووە. پێشتر ئەمریكا ماوەكەی لە نێوان 
90 بــۆ 120 رۆژ بــۆ عێراق درێژدەكــردەوە، بەڵام 

ئەمجارەیان تەنیا 45 رۆژی بۆ درێژكردووەتەوە.
ئەگــەر مــاوەی ئەو رێگەپێدانە بــۆ عێراق درێژ 

نەكراباوە، ئەوە عێراق دوو رێگای لە پێش دەبوو: 
یان هاوردەی غاز و كارەبا لە ئێرانەوە بوەستێنێ و 
چاوەڕێی خۆپیشاندانی گەورە لەسەر كارەبا بكات، 
یان درێژە بە كڕینی غاز و كارەبا لە ئێران بدات و 

چاوەڕێی سزای ئەمریكا بكات. 
بەرپرســێكی عێراقــی بــۆ ئاژانســی )فرانــس 
پرێس(ی ئاشكرا دەكات كە مایك پۆمپیۆ، وەزیری 
دەرەوەی ئەمریكا لــە پەیوەندییە تەلەفۆنییەكەی 
مانگــی رابــردووی لەگــەڵ عــادل عەبدولمەهدی، 
ســەرۆكوەزیرانی كاربەڕێكــەری عێــراق، هــاواری 
كردووە بەسەریدا و گوتوویەتی: "ئەگەر هێرشەكان 
بــەردەوام بــن، ئــەوە بیــر لــە درێژكردنــەوەی 

رێگەپێدانەكە مەكەنەوە". 
عێــراق هەمــوو مانگێك 1 بــۆ 2 ملیار دۆلار لە 
داهاتی نەوتی وڵاتەكەی لە بانكی یەدەكی فیدراڵیی 
نیویۆرك دەردەهێنێ بۆ ئــەوەی بەهای دراوەكەی 
بــەرز رابگــرێ. ســەرچاوەیەكی بــاڵای عێراقی و 
ســەرچاوەیەك لە پیشەســازی نەوت بۆ ئاژانســە 
فەرەنســییەكەی ئاشكرا كردووە كە مانگی رابردوو 
گواســتنەوەی ئــەو پارەیە بۆ مــاوەی هەفتەیەك 

دواكەوت و هۆكارەكەشی سیاسی بووە. 
پارەكــەی مانگــی شــوبات لــە كاتــی خۆیــدا 
گەیشــتووە، بــەڵام بەرپرســانی عێــراق چــاوەڕێ 
دەكەن واشنتن سنوورێك بۆ ئەو بڕە پارەیە دابنێ 
كە عێراق لە ســندووقەكە وەریدەگرێ. ســەرچاوە 

عێراقییەكە دەڵێ "ئێمە لەسەر لێواری چەقۆین".
بەشــێك لــە كێشــەكانی نێــوان ئەمریــكا و 
عێراق پەیوەندییان بە گرێبەســتی نێوان كۆمپانیا 
ئەمریكییەكان و عێراقەوە هەیە، لەوانەش جەنەراڵ 
ئەلەكتریك و ئیكســۆن مۆبیل. پێشتر بڕیار وابوو 
كۆمپانیای جەنــەراڵ ئەلەكتریــك كەرتی كارەبای 
عێراق بنیات بنێتەوە، بەڵام گرێبەستەكە رادەستی 
سیمنســی ئەڵمانــی كــرا. كۆمپانیــای ئیكســۆن 
مۆبیلیش لەســەر گرێبەســتێكی 50 ملیار دۆلاری 
بۆ كاركردن لە كێڵگەی قوڕنەی رۆژئاوا لە بەســڕە 
لەگــەڵ حكومەتــی عێــراق نەگەیشــتووەتە هیــچ 

رێككەوتنێك. 
لە كۆشكی سپیدا هەندێك دەیانەوێ گوشارەكان 
لەســەر حكومەتــی بەغدا زیاد بكرێــن، لە كاتێكدا 
هەندێكــی دیكە پێیانوایە دەبــێ نەرمی بنوێنرێ. 
لوئــەی خەتیــب، وەزیــری كارەبای عێــراق، دوای 
درێژكردنــەوەی رێگەدانەكە بە كڕینی غاز و كارەبا 
لە ئێران، بە )فرانس پرێس(ی راگەیاندبوو: "دڵنیام 
ئەمریــكا رێگەدانەكــە وەك چــەك بەكارناهێنێ"، 
ئاماژەی بۆ ئەوەش كرد كە كۆمەڵێك پێشــكەوتن 
بەدیهاتوون، لەوانــەش رێككەوتنێك لەگەڵ ئوردن 
و وڵاتانــی كەنداو بۆ دروســتكردنی بۆڕی و كڕینی 

غازی سروشتی لە هەرێمی كوردستان.

گرووپەكانی حەشد 
خۆیان زۆر لەوە 

بەگەورەتر دەزانن 
كە فەرمان وەربگرن

سەرچاوەیەكی عێراقی:

حەسەن نەسروڵڵا 
لەلای حەشدی 
شەعبی وەكو 

كاریزمایەك سەیر 
دەكرێ

بەرپرسێكی ئەمریكی:

هێزەكانی 
هاوپەیمانان نەبن، 

ئیفلیج دەبین

بەرپرسێكی دژە تیرۆری عێراقی:

ئێران سێ مانگی 
پێویستە هەتا بڕیار 

لە چارەنووسی 
میلیشیاكانی 

حەشد بدات

بۆ شەڕی داعش 
پشت بەخۆمان 

دەبەستین 
و هاوكاری 

هاوپەیمانان شتێكی 
شكڵییە

بەرپرسێكی باڵای هەواڵگریی عێراقی:

ئەركەكەی قاسم سولەیمانی لە عێراق بە شێخ محەممەد كەوسەرانی دەسپێردرێ

سەرپەرشتی میلیشیاكانی عێراق 
دەدرێتە حیزبوڵڵای لوبنانی

)AFP :گرووپەکانی حەشدی شەعبی لە ساڵی 2014 بە فتوای عەلی سیستانی، مەرجەعی باڵای شیعەکان بۆ رووبەرووبوونەوەی داعش دامەزران. )فۆتۆ

لەوانەیە تاوانەكە 
بخەنە ئەستۆی 
جەماعەتی فەتۆ

پەرلەمانتارێكی هەدەپە:

هێمن خۆشناو
رووداو - هەولێر

وا مەزەندە دەكرێت، دیمەشق لە دانوستاندنیدا 
دیموكــرات  ســووریای  ئەنجوومەنــی  لەگــەڵ 
)مەســەدە( نەرمی بنوێنێ لــە گۆڕینی هەندێك 
یاسا و دەركردنی هەندێك یاسای نوێ. چاودێرێك 
دەڵێت: "ئەگەر لە دەســتووردا ئیعتراف بە كورد 

نەكرێ، دانوستاندن هیچ ئەنجامێكی نابێ".
لە 15ی تەمموزی 2018 شاندێكی )مەسەدە( 
لە دیمەشق لەگەڵ بەرپرسانی سووری كۆبووەوە، 
بەڵام كۆبوونەوەكە هیچ ئەنجامی نەبوو. پاشــان 
چەند كۆبوونەوەیەكی دیكەی بێ ئەنجامی بەدوادا 
هات. مەســەدە بێئەنجامیی ئەو دانیشتنانەی بۆ 
پێداگریی رژێم لەسەر گەڕانەوە بۆ بارودۆخی بەر 

لە ساڵی 2011 گەڕاندەوە.
بەڵام پێدەچێت كۆبوونەوەكەی دووی شوبات 
كــە لــە بنكــەی ســەربازیی حمێمیــم )بنكەی 
سەرەكیی ســوپای رووسیا(، لە نێوان شاندێكی 
)مەســەدە( و چەنــد پارتێكی دیكــەی كوردی 
لەگــەڵ بەرپرســانی رووســی و دواتریش لەگەڵ 
عەلــی مەملــوك جێگری ســەركۆماری ســووریا 
بەڕێوەچوو، وەكو كۆبوونەوەكانی رابردوو نەبێ.

شاندی كوردی پێكهاتبوو لە ئیلهام ئەحمەد، 
سەرۆكی جێبەجێكاری مەسەدە، مستەفا مەشایخ 
نوێنــەری )هاڤبەندی كوردی( كــە پێنج پارتی 
سیاسی لەخۆ دەگرێت، ئەحمەد سلێمان ئەندامی 
مەكتەبی سیاسی پارتی پێشــڤەڕۆ، سەنحاریب 
بەرسوم، سەرۆكی پارتی یەكێتی سریانی و چەند 
بەرپرســێكی باڵای عەرەب لەناو بەڕێوەبەرایەتی 
خۆسەر، لەگەڵ شاندی رووسیا گفتوگۆیان لەسەر 
)رەشنووســی لێكتێگەیشــتن( كرد. بە گوێرەی 
رۆژنامەی )شەرقەولئەوســەت( شــاندی ناوبراو 
جەختیان لەوە كردووەتەوە كە ســووریای ئەمڕۆ 

سووریای پێش ساڵی 2011 نییە. 
مستەفا مەشــایخ، جێگری سكرتێری پارتی 
وەحــدەی كــورد، كەشــی نــاو كۆبوونەوەكە بە 
"ئەرێنی" وەســفكرد و بە )رووداو(ی گوت: "لەو 
كۆبوونەوەیــە هەســتمان بە جدیبوونــی لایەنی 
رووســی كــرد بۆ سەرپەرشــتیكردنی دیالۆگ لە 
رێگای ئەم شــاندە پایەبەرزەی هاتبووە حمێمیم 
كە چەندین پێشنیازیان خستەڕوو بۆ سەركەوتنی 

دانوستاندن".
بەر لە چوونی شــاندی كــوردی بۆ حمێمیم، 
شــاندی رووســی ســەردانی دیمەشــقیان كرد و 
لەگــەڵ بەشــار ئەســەد ســەركۆماری ســووریا 

كۆبوونــەوە. مەشــایخ كۆبوونەوەی رووســەكان 
لەگەڵ ئەسەد وەكو ئاماژەی جدیبوونیان دەبینێ 
بۆ سەرپەرشتیكردن و سەركەوتنی دانوستاندن. 
هەروەهــا دەڵێــت: "كۆبوونــەوە لەگــەڵ عەلــی 
مەملوك لە جارانی پێشــوو نەرمتر و بەسوودتر 
بوو، رژێم هیچ لارییەكی لە ئامادەبوونی نوێنەری 

لایەن و ئەتنیكەكانی دیكە نیشان نەدا". 
لــە 19ی كانوونــی دووەمی 2019دا ســیپان 
حەمۆ فەرماندەی گشــتی یەكینەكانی پاراستنی 
گەل )یەپەگە( سەردانی حمێمیم و مۆسكۆی كرد 
و یاداشــتێكی چەند خاڵی رادەستی رووسەكان 
كرد. ســیپان حەمۆ داوای لێكردن سەرپەرشتی 
دانوســتاندنی نێوان دیمەشق و قامیشلۆ بكەن. 

یاداشتەكە ئەم خاڵانەی لەخۆ دەگرت:
- یەكێتیی خاكی سووریا

- ســووریا وڵاتێكی كۆماری دیموكراتی بێت، 
بەڕێوەبەرایەتی خۆسەر بەشێكە لەم وڵاتە.

- خۆســەری لــە رێــگای نوێنەرەكانییــەوە 
نوێنەرایەتی لە پەرلەمانی دیمەشق دەبێت.

- جگــە لــە ئــاڵای ســووریا دەبێــت ئــاڵای 
بەڕێوەبەریی خۆسەریش هەبێت.

- دیپلۆماســیەتی ناوچەكانــی بەڕێوەبــەری 
خۆســەر دەبێت بەشێوەیەك بێت ناكۆك نەبێت 

لەگەڵ بەرژەوەندی گەلی سووریا و دەستوور.
- هەســەدە بەشــێكە لە ســوپای ســووریا و 

بەرپرسە لە پاراستنی سنوورەكانی.
- زمانــی عەرەبــی زمانــی فەرمــی هەمــوو 
سووریایە، بەڵام لەناوچەكانی خۆسەر پەروەردە 

بە زمانە لۆكاڵییەكان دەبێت.
- ســامانی ســووریا بــە یەكســانی بەســەر 

ناوچەكاندا دابەش دەكرێت.

نەســرەدین ئیبراهیم، سكرتێری ئەلپارتی كە 
یەكێكــە لە پێنــج پارتەكەی نــاو )هاڤبەندی(، 
وەكــو  دیمەشــقی  و  حمێمیــم  كۆبوونــەوەی 
زەمینەخۆشــكردن بۆ دانوستاندن وەسف كرد و 
بە )رووداو(ی گوت: "لە كۆبوونەوەی دیمەشــق 
لایەنــی كــوردی و حكومەت لەســەر میكانیزمی 
دانوســتاندن رێككەوتــوون. چەنــد لیژنەیەكــی 

تایبەت بە دۆسیە جیاوازەكان دروست دەكەن".
لەبارەی شــێواز و چۆنیەتی دانوستاندن، ئەو 
سیاســەتوانە كــوردە دەڵێت: "ئەوەنــدەی بزانم 
دانوســتان ســەرەتا لەسەر دۆســیە ئاسانەكان 
دەبێــت. لای حكومەت ئەولەویەت بۆ دۆســیەی 
پەروەردە و ئابوورییە. واتە بە تێڕوانینی دیمەشق 
ئەم دوو دۆسیەیە ئاسانترە لە ئەوانەی دیكە". 

بەگوێرەی پێشبینییەكانی نەسرەدین ئیبراهیم: 
"حكومەتی سووریا ئامادەیە گۆڕانكاری لە چەند 
یاســایەكی بنەڕەتیی دەوڵەتدا بكات و هەندێك 
یاســای دیكەش دەربكات، بــەڵام گۆڕانكاری لە 
دەستووردا هێشتا لەلای حكومەت هێڵی سوورە".

نێــوان  لــە  دانوســتاندن  ســەركەوتنی 
بەڕێوەبەرایەتــی خۆســەر و رژێمی ســووریا بە 
سەرپەرشتی رووســیا، دەرفەتێكی مێژووییە بۆ 
دیمەشــق. چونكە لە ســایەی ئــەم رێككەوتنە 
دەســەڵاتی بۆ ناوچەیەكــی زۆر دەگەڕێتەوە كە 
ســاڵانێكە لەدەســتی داوە، لەوانەش ناوچەكانی 
رۆژهەڵاتی فــورات كە دەوڵەمەنترین ناوچەیە بە 

سامانی ژێر زەوی و سەر زەوی. 
بــەڵام ســەركەوتنی دانوســتاندن بەنــدە بە 
تێگەیشتنی دەوڵەت لە چەمكی سەروەری. ئەگەر 
دەوڵەت بە گوێرەی سیستەمی سەروەریی پێشوو 
بخوازێ دانوســتاندن بكات و خۆبەدەستەوەدانی 
كورد بكاتە ئامانج، دانوستاندن هیچ ئەنجامێكی 
نابێــت. پێشــبینیش ناكرێــت بەڕێوەبەرایەتــی 
خۆســەر مەرج قەبوڵ بكات، لەكاتێكدا هێشــتا 

چەندین دەریچە و كارتی گوشاری لەبەردەستە.
پێشــبینی دەكرێت، زەحمەتترین دۆســیەی 
دانوســتاندن مانەوەی بەڕێوەبەرایەتی خۆســەر 
بێــت. چونكــە رژێــم هێشــتا ســوورە لەســەر 

چارەسەركردنی ئەم مەسەلەیە بەگوێرەی یاسای 
ژمارە )107(، واتە یاسای ئیدارەی لۆكاڵی.

ئەم یاسایە كە تایبەتە بە ئیدارەكردنی ناوچە 
جیــاوازەكان، دەركردنــی بڕیــار دەداتە دەســت 
ناوەند و وەزارەتی ئیدارەی خۆجێیی سەرپەرشتی 
دەكات كە راستەوخۆ سەر بە دەسەڵاتی حیزبی 

بەعسە. 
خۆســەر  بەڕێوەبەرایەتــی  پێیوایــە  كــورد 
ئەڵتەرناتیڤــی هــەرە باشــە بۆ یاســای ژمارەی 
107، بــە گوێــرەی مانیفێســتۆی كۆمەڵایەتــی 
بەڕێوەبەرایەتی خۆســەر: "یاســای ژمــارە 107 
چوارچێوەیەكــی گەنــدەڵ و ناوەڕۆكێكی بەتاڵی 
هەیــە. لۆژیكێكــی تەندروســت لەخــۆ ناگرێت 
لەبارەی یەكخستنی كۆمەڵگاكان لە چوارچێوەی 

یەك جوگرافیادا". 
هەر بە گوێرەی ئەم مانیفێستۆیە: "لامەركەزیی 
ئیــداری دەوڵەتــی ســووریا لــە پارچەبــوون و 
لێكترازان دەپارێزێت، ئازادییەكان دەكاتە بنەما، 
بەرگری لە دەســتكەوتەكانی گەلانی ســووریا و 

هەموو پێكهاتەكان دەكات لە هەموو بوارەكاندا".
ئینســتتیوتی  ســەرۆكی  خەلیــل،  نــەواف 
توێژینەوەی كورد، لەبارەی ئەگەری ســەركەوتن 
و ســەرنەكەوتنی دانوستاندن لە نێوان دیمەشق 
– قامیشلۆ پێیوایە ئەگەر رووسیا گەرەنتی بدات 
ئەوە پێشــكەوتن بــەدی دێت "بەڵام تا ئێســتا 

رووسیا ئەو رۆڵەی نەبینیوە".
خەلیــل،  نــەواف  قســەكانی  بەگوێــرەی 
بارودۆخەكــە ئەرێنــی دەبێــت ئەگــەر رووســیا 
سەرپەرشــتی دانوســتاندن بــكات و دەڵێــت: 
"پەیماننامەی ســۆچی و ئاســتانە بە دڵی رژێم 
نەبوو، رژێم نەیدەویســت توركیا عەزاز و ئەلباب 
داگیر بكات. بەڵام كاتێك رووسیا دەستی خستە 
ناو كاروباری سووریا، رژێم نەیتوانی بڵێ نەخێر". 
نــەواف هەوڵەكانی كــورد و بەڕێوەبەرایەتی 
خۆســەر بۆ دانوســتاندن لەگەڵ دیمەشــق بەم 
شــێوەیە پوخت دەكاتــەوە: "چەند مانگێك بەر 
لــە تویتــە بەناوبانگەكەی ترەمپ ســەبارەت بە 
كشاندنەوەی سوپای ئەمریكا لە رۆژئاوا، شاندی 
مەسەدە چووە دیمەشق. دوای ئەوەی كۆمەڵگای 
نێودەوڵەتی لە بانگەشەی رووخانی رژێم پاشگەز 
كرایەوە، هەســەدە داوای دانوســتاندنی لە رژێم 
كــرد. كاتێك رژێــم بمێنێتەوە و گۆشــەگیریش 
كرابــێ، ئەگــەر ئــەم رژێمــە دیموكراتیش نەبێ 

باشترە دانوستاندنی لەگەڵ بكەیت".
ســەبارەت بــە ئەنجامی دانوســتاندنەكانیش 
نەواف دەڵێت: "كاتێك رژێم ســوور بێ لەســەر 
دەســتكارینەكردنی دەســتوور، رەوشی تایبەتی 
كورد لەبەرچاو نەگرێت، دانوســتاندن هیچی لێ 

شین نابێ".

كورد بۆ سەركەوتنی گفتوگۆ لەگەڵ 
ئەسەد چاوی لە رۆڵی رووسیایە

رووداو – هەولێر

لە دۆســیەی لێكۆڵینەوە لە تیرۆركردنی پارێزەر 
)تاهیر ئەلچی( سەرۆكی پێشووی بارۆی ئامەد، سێ 
پۆلیس وەكو گومانلێكــراو ئیفادەیان لێوەردەگیرێ 
كە هەرســێكیان كــوردن و یەكێكیان بــە تۆمەتی 
پەیوەنــدی لەگــەڵ گرووپــی فەتحوڵــا گولەن لە 

كارەكەی دوورخراوەتەوە.
ژووری  پێشــووی  ســەرۆكی  ئەلچــی،  تاهیــر 
پارێزەرانی ئامەد، رۆژی 2015/11/28 لە سەنتەری 
شــاری ئامــەد تیرۆر كــرا. لەو كاتەی دوو كەســی 
چەكبەدەســت بــە جلــی مەدەنییەوە لــە ناوچەكە 
هەڵدەهاتن، كەوتنە بــەر رێژنەی تەقەی هێزەكانی 
پۆلیس و لە ئەنجامدا گوللەیەك بەر ســەری ئەلچی 

كەوت و مرد. 
لە مەراسیمی چوارەمین ســاڵیادی تیرۆركردنی 
ئەلچــی لــە ئامەد، ئەحمــەد یاوز داواكاری گشــتی 
ئامەد كە كار لە دۆســیەكەدا دەكات، لە لێدوانێكدا 
رایگەیانــد: "درێژە بە كارەكانمان دەدەین بۆ ئەوەی 
دۆســیەی تاهیر ئەلچی لە ماوەیەكی كورتدا ئامادە 

بكەین".
رۆژی پێنجشەممەی رابردوو ماڵپەڕی )ئۆرتەدۆغو 
نیوز( كە ماڵپەڕێكی لۆكاڵییە لە ئامەد، لە هەواڵێكدا 
بڵاوی كردەوە كە داواكاری گشتیی ئامەد بۆ یەكەم 
جــار لە كەیســی تیرۆركردنی ئەلچیدا بە ســیفەتی 
گومانلێكراو ئیفادەی لە ســێ پۆلیــس وەرگرتووە. 
بەم شێوەیە بۆ یەكەمجار ناوی سێ گومانلێكراو لە 

دۆسیەكە تۆمار دەكرێ.
 )رووداو( زانیویەتی سێ پۆلیسە گومانلێكراوەكە 
كــوردن. )س.ت( خەڵكــی ئەلعەزیــزە و لەكاتــی 
تیرۆركردنی ئەلچیدا دەســتی چەپــی بریندار بووە. 
)ف.ت( خەڵكــی چەولیكــە و )م.س(یش خەڵكی 
شــەڕنەخە. ئــەوەی دواییان بەتۆمەتــی پەیوەندی 
لەگەڵ گرووپی گولەن لە كارەكەی دوورخراوەتەوە. 
هەروەها خزمی حامید یڵدرمە كە تاوانباری سەرەكی 
دۆسیەی تیرۆركردنی نووسەر و سیاسەتوانی كورد 

موسا عەنتەر بوو لە ساڵی 1992.

راپۆرتێكی بەریتانی ئاشكرای 
كردن

ئەو ســێ پۆلیســەی بە ســیفەتی گومانلێكراو 

ئیفادەیان لێ وەرگیراوە، بەهۆی راپۆرتی لێكۆڵینەوە 
لــە رووداوەكــە لەلایەن بەشــی دادوەریــی زانكۆی 
لەندەن دۆزراونەتەوە كە لەســەر راسپاردەی بارۆی 
ئامەد دەســتیان بە لێكۆڵینەوە كردبوو. بەگوێرەی 
راپۆرتەكە، ئەگەری زۆرە ئەلچی بە گوللەی یەكێك 

لەو سێ پۆلیسە تیرۆر كرابێت.
بــەڵام هەرســێكیان تۆمەتــی كوشــتنی ئەلچی 
رەتدەكەنــەوە. )س.ت( لــە ئیفادەكەیــدا دەڵێت: 
"لەكاتــی تەقەكردنــدا كــەس لەو شــوێنە نەبووە. 
خولەكێك دواتر كەســێك بــە بەردەممدا تێپەڕی و 
تەقەم لێكرد، كەسێكی دیكە بەدوای ئەودا رایكرد، 
تەقــەم لەویش كــرد. بیرمە 5 – 6 گوللەم تەقاند. 
ئەویــش تەقەی لێكــردم و گوللەیەك بەر دەســتی 
چەپم كەوت. دوای برینداربوونم هیچی دیكە تەقەم 

نەكرد".
ئەو تۆمەتبارە لە درێــژەی ئیفادەكەیدا دەڵێت: 
"لەكاتــی رووداوەكەدا تاهیــر ئەلچیم نەبینیوە. لەو 
شــوێنەی لێی بــووم منارەی چوار لینگــم لێ دیار 
نەبوو. ئەو تاوانــە رەتدەكەمەوە. من تاهیر ئەلچیم 
نەكوشــتووە. لەكاتــی رووداوەكە تەنیــا بۆ ئەوەی 

تیرۆریستان بكوژم، تەقەم كردووە".
هــاوكات )ف.ت( رەتیدەكاتەوە تەقەی لە تاهیر 
ئەلچی كردبێ و دەڵێــت: "تاهیر ئەلچیم نەبینیوە. 
مــن تەقەم لێ نەكردووە و لــە مەودای چەكی مندا 
نەبــووە. نازانم كێ تەقەی لە ئەلچــی كردووە، ئەو 

تۆمەتە رەتدەكەمەوە".
دیكــە  پۆلیســەكەی  دوو  وەكــو  )م.س(یــش 
تۆمەتەكــەی رەتكردووەتــەوە و گوتوویەتــی: "ئەو 

كاتەی گوللە بەر ئەلچی كەوتووە نەمبینیوە. من و 
كارمەندانی دیكەی ئەمنیەت تەقەمان لەو دوو كەسە 
كرد كە چەكیان پێبوو. من تەقەم لە كەسی یەكەم 
كرد. نازانم ئەوانەی دیكە تەقەیان لە كەسی یەكەم 
كرد یان نا. نازانم كێ بوو ئەوەی تەقەی لە ئەلچی 

كردووە".
پرۆسەی دادگایی چۆن 

دەستپێدەكات؟ 
وەرگرتنی ئیفادەی گومانلێكراوان جارێكی دیكە 
ئەو تاوانە دەكاتەوە رۆژەڤ. دوای ئەوەی داواكاری 
گشــتی راپۆرتی دۆســیەكە ئامادە دەكات، بارۆی 
ئامــەد كە لایەنی ســكاڵاكارە داوا لە دادگا دەكات 

سێ گومانلێكراوەكە دەستگیر بكات.

رێــگای  بــە  دۆســیەكە  گشــتیش  داواكاری 
سیســتەمی زانیاری تۆڕی دادپەروەری نیشــتمانی 
)UYAP( رەوانــەی یەكێــك لە دادگاكانی ســزای 
قــورس دەكات و داوای بەندكردنیان بۆ ماوەی 20 

– 25 ساڵ دەكات.
ئەحمەد یاوز ســەرۆكی داواكاری گشتیی ئامەد 
دەربــارەی لێكۆڵینــەوە لــە دۆســیەكە رایگەیاند: 
"لێكۆڵینەوە لە دۆسیەی تاهیر ئەلچی گەیشتووەتە 
قۆناغــی كۆتایــی. دوای تەواوكردنــی لێكۆڵینەوە 

دەست بە تۆماركردنی سكاڵا دەكەین".
دوای ئــەوەی داواكاری گشــتی دۆســیەكە بــە 
یەكێــك لە دادگاكانی ســزای قورس دەســپێرێت، 
دادگا لــە مــاوەی 15 رۆژدا بڕیاری خــۆی دەدات 
بە قەبوڵكردن یان قەبوڵنەكردنی دۆسیەكە. ئەگەر 
دادگا بەهۆی كەموكووڕی دۆســیەكە رەتبكاتەوە، 
جارێكی دیكــە بۆ تەواوكردنی رەوانــەی داواكاری 
گشــتی دەكاتەوە. ئەگەر قبوڵیشی بكات پڕۆسەی 

دادگایی دەستپێدەكات. 
پارێزەر بارش یاوز، پارێزەری خانەوادەی ئەلچی 
بە )رووداو(ی گوت: "وەرگرتنی ئیفادەی ئەم سێ 
پۆلیســە، بەو واتایە دێت كە دۆسیەی لێكۆڵینەوە 
گەیشــتووەتە قۆناغی كۆتایی. دوای چوار ســاڵ و 
نیو لە لێكۆڵینەوەی ورد، ئیفادە لە سێ كەس بە 
ســیفەتی گومانلێكراو وەرگیراوە. چاوەڕێ دەكەین 

سكاڵایان لەســەر تۆمار بكرێ و پڕۆسەی دادگایی 
دەستپێبكات".

جارێ تەنیا ئەو سێ پۆلیسە وەكو گومانلێكراو 
دیارن، بەڵام یاوز دەڵێت: "وەكو كەیسی كوشتنی 
)هیرانــت دینــك(ی رۆژنامەنووس لــە پەیوەندیی 
تەلەفۆنیی ئەو گومانلێكراوانە دەكۆڵدرێتەوە. ئێمە 
و كۆمیسیۆنی تاهیر ئەلچی كە لەلایەن بارۆی ئامەد 
پێكهێنــراوە داوا لــە دادگا دەكەین لێكۆڵینەوە لە 
پەیوەنــدی ئەم كەســانە و فەرماندەكانیان بكات. 
پێموایە بەم شــێوەیە هەموو وردەكارییەكانی ئەم 

تاوانە ئاشكرا دەبن".
دۆســیەی  چاودێریــی  كــە  ســەرچاوەیەك 
لێكۆڵینەوە دەكات، بە )رووداو(ی گوت: "لە رووی 
تەكنیكییــەوە ئەگەرێكی زۆرە گوللەی یەكێك لەم 
ســێ پۆلیســە بەر ئەلچی كەوتبێت. ئەگەری زۆرە 
گوللــەی پۆلیســە شــەڕنەخییەكەش بێــت. بەڵام 

لەوانەیە مەبەستی كوشتنی ئەلچی نەبووبێت". 
حەســەن ئۆزگەچمیش پەرلەمانتاری هەدەپە، 
شــێوازی كوشتنی ئەلچی بە شــێوازی تاوانەكانی 
بكــەر نادیــار دەچوێنــێ و دەڵێــت: "لە ســاڵانی 
1990دا زیاتر لە 17 هەزار كورد كە لە سیاسەتی 
دەوڵەت ناڕازی بوون، لەلایەن دەوڵەتەوە بەدەستی 
كەســانی نادیــار كــوژران. هەموومــان دەزانیــن 
خوالێخۆشــبوو، تاهیــر ئەلچی، بەهۆی قســەكانی 
لە تیڤی تووشــی ئەم چارەنووسە بوو. بەر لەوەی 
تیــرۆری بكــەن هەڕەشــەیان لێكــرد. پڕۆســەی 
لەناوبردنیشــی دیاربــوو كە پلانێكــە. چەكەكان، 
شوێنی راوەستانی، دیارنەبوونی تەواوی دیمەنەكە 
لەكامێــراكان هەموویان ئامــاژەی پلانێكیان پێوە 
دیاربــوو. لە روانگــەی ئێمەوە شــتێكی دیارە كە 
كێ لەپشــت تیرۆركردنــی ئەلچی بــوو. ئەم كارە 

بەدەستی كۆنترا گەریلاكانی ناو دەوڵەت كراوە".
ســەبارەت بــە پەیوەندیــی ئەو پۆلیســانە بە 
تاوانەكــە، پەرلەمانتارەكــەی هەدەپــە دەڵێــت: 
"نەریتی دەوڵەت وایە، بۆ خۆ رزگاركردن لە گوشار 
هەندێــك كــەس دەكاتــە قوربانــی. بەمدواییەش 
هەمــوو تاوان و كردە بەدەر لە یاســاكان دەخەنە 
سەر فەتۆ. لەوانەیە دۆسیەی ئەلچی بەهەمانشێوە 
بێت، كەســێك وەكو تاوانبار و بكــەری تیرۆرەكە 
نیشــان بدەن و وەكو ئەندامێكی گرووپی فەتۆ لە 

قەڵەمی بدەن".

تۆمەتبارەكان بەهۆی راپۆرتێكی بەریتانی ئاشكرا بوون

تیرۆری تاهیر ئەلچی دەبێتەوە رۆژەڤ

 سێ پۆلیس بە گومانی تیرۆركردنی تاهیر ئەلچی ئیفادەیان لێوەرگیراوە

وو

كەشوهەوای 
كۆبوونەوەكەی 

حمێمیم ئەرێنی بوو

نوێنەری هاڤبەندی:

وو

گۆڕینی دەستوور 
هێشتا لای دیمەشق 

هێڵی سوورە

بەرپرسێكی كورد:

دانیشتووانی گوندی ئەبوو راسین لەنزیک سەرێ کانیێ پێشوازی لە گەڕانەوەی سوپای سووریا دەکەن

 )فۆتۆ: رووداو(

هەڤپەیڤین

دارای حاجی برایمی چەرمەگا بۆ )رووداو(:

لەسەر داوای مام جەلال فەوجم وەرگرت

بەشی دووەم

سەددام بە قسەی من 
بەڕێوەبەری ئەمنی 

سلێمانی گواستەوە

مام جەلال دەیگوت 
100 هەزار دیناری 

دارامان لەلایە

بنەماڵەی سەددام 
حوسێن خۆیان بە 

كورد دەزانن

ئێران دەیویست 
حیزبێكی ئیسلامیم 

بۆ دروست بكات

هەر تەكلیفێكم 
هەبووبێ حكومەتی 

عێراق بۆی جێبەجێ 
كردووم

رووداو: تــۆ لــە ئەڵقەی رابــردوو گوتت ئەندامی 
كۆمەڵــە بووی، كەچی بوویتە ئەندامی ئەنجوومەنی 

تەشریعی و تەنفیزی، كۆمەڵە ئاگاداری ئەوە بوو؟
دارای حاجــی برایــم: حكومەتــی بەعــس چەند 
كەســایەتییەكی دانابــوو بۆ ئەو مەجلیســە. لەوانە 
ئەنوەربەگی بێتواتە، كاوەی شێخ لەتیف، من، محێ 

هەركی و كۆمەڵێك كەسی دیكە. 
رووداو: تەنیــا ســەرۆك عەشــیرەت بــوون، یان 

خەڵكی خوێندەواریشی تێدابوو؟
دارای حاجی برایم: بەڵێ خەڵكی خوێندەواریشی 
تێدابوو، لەوانە حەمەســدیقی محامی، حەمەی شێخ 
عەبدولكەریم، محەممەدئەمیــن پێنجوێنی. هەندێك 
كــوردی تێدابــوو بەعســی بــوون. هەندێكیشــیان 

پەیوەندییان بە بەعسەوە نەبوو.
رووداو: ئەم دەزگایە ئیشــی چی بوو؟ فەرمانتان 

لە بەعسەوە وەردەگرت؟
دارای حاجــی برایــم: دەزگایــەك بــوو هیچــی 
پێنەدەكــرا، هــەر دانرابووین بۆ ئــەوەی بڵێن ئەوە 
حوكمی زاتــی و پەرلەمانیان هەیە، كاروبارەكان بە 
دەســت بەعســەوە بوون. ئەوپەڕی تۆ داوات دەكرد 
پەیكەرێك بۆ فڵان كەس دروست بكەن، یان رێز لە 
فڵان شــاعیر بنێن. ئەگەرنا باسی پرۆژە و باڵەخانە 
و شتی لەو بابەتە نەبوو. مانگانە رۆژێك یان دوو رۆژ 
دەواممان دەكرد. ئەندامێتیش بە هەڵبژاردن نەبوو، 
بەڵكو بە تەعین بوو، بۆ نموونە پرسیان دەكرد كێ 

باشە ببێ بە ئەندام.
رووداو: كاتی خۆی راپۆرتێكتان لەسەر تێكدانی 
گوندەكان نووســیبوو، هەندێك لە ســەرانی بەعس 

لێتان تووڕە بوون، كێ راپۆرتەكەی نووسی؟
دارای حاجــی برایم: بۆ هەر ناوچەیەك لێژنەیان 
دروســت دەكــرد. بۆ پێنجوێن من و حەمەســدیق و 
كاوەی شــێخ لەتیــف و حەمەئەمیــن پێنجوێنییان 
دانــا. ســەردانی خەڵكمــان دەكــرد، پێماندەگوتن 

چیتــان دەوێ و حكومــەت چیتــان بــۆ بــكات. لە 
راپۆرتەكە وشەیەكی تێدابوو نووسرابوو: "ئیسرائیل 
وای لە عــەرەب نەكردووە". ئێمە رادەگوێزن، وڵاتی 
خۆمانــە بۆ وامان لێدەكــەن. راپۆرتەكەمان بردەوە 
بۆ مەجلیس، لەوێ پێشكەشــی خالید كوبەیسییان 
كرد كە وەزیری كاروباری كورد بوو. ئەو زۆر تووڕە 
بــوو گوتــی: چۆن شــتی وا دەنووســن. لێژنەیەكی 
لێكۆڵینــەوە دروســت كــرا، بەڵام لە شانســی ئێمە 
دوای 20 رۆژ لەسێدارە درا. كابرایەكی شۆفێنی بوو، 

وابزانم بە نیازی كودەتابوو.
رووداو: ئەوكات كۆمەڵێك پارتی سیاسی كوردی 
هەبوون. شێخ ستار و مەلا ماتۆڕ و عەزیز عەقراوی 
حیزبیان هەبوو، ئەو حیزبانە رۆڵیان چی بوو، ئێوە 

پەیوەندیتان لەگەڵ ئەو حیزبانە هەبوو؟
دارای حاجــی برایــم: پەیوەندیــم نەبــوو، بەڵام 
وەكو شــەخس دەمناســین. كە دەچووم بۆ بەغدا، 
مەلا ماتــۆڕم دەبینی. كاك عەبدولســتارم دەبینی. 
بــە هەموویــان 15 كەس نەدەبوون. هیــچ نەبوون، 
پیاوی موخابەرات بوون و راپۆرتیان لەســەر خەڵك 

دەنووسی.
رووداو: زۆر باســی خەڵكانی خیانەتكار دەكرێ، 
هەیە ئیشــی خراپی بەرامبەر میللەتەكەی كردووە و 
ئێســتاش دەڵێت من كاتی خۆی لەگەڵ فڵان حیزب 
و فــان بەرپــرس بــووم. ئەوانەی بــەدڵ خزمەتی 

بەعسیان دەكرد زۆر بوون؟
دارای حاجی برایم: هەیانە شــتی باشی كردووە، 
هەشیانە شــتی خراپی كردووە. موستەشار هەبووە 
كوشــتووە.  پێشــمەرگەی  كوشــتووە،  خەڵكــی 
موستەشاریش هەبووە خەڵكی رزگار كردووە. بەڵام 

ئەوەی چاكەی كردبێ زۆر كەمە.
رووداو: تۆ لە شــوێنێك دەڵێی زۆربەی ئەوانەی 
فەوجــی خەفیفەیان هەبوو بەشــدارییان لە شــەڕدا 

كردووە، بە تایبەتی لە كاولكردنی گوندەكان؟

دارای حاجــی برایــم: بەدڵنیاییــەوە. كــە ئامر 
لیواكــەی پێیگوتووە بجوڵــێ، نەیتوانیوە نەجوڵێ. 
چونكە پارەی ناداتێ. موستەشار هەیە لەلای پارتی 
و یەكێتــی كراوە بە زیندانی سیاســی كە لە بەغدا 

فەرمانی گرتنی هەیە. ئەمە كەی رەوایە!
كاولكردنــی  لــە  بەشــداریتان  ئێــوە  رووداو: 

گوندەكاندا نەكردووە؟
دارای حاجی برایم: من تەنیا شەش مانگ فەوجم 

هەبوو، دوایی رامكرد بووم بە پێشمەرگە.
رووداو: پەیوەنــدی تــۆ لەگــەڵ یەكێتــی كــەی 

دەستیپێكرد؟
دارای حاجــی برایــم: لــە ســەردەمی شــەهید 
ئارامەوە دەســتیپێكرد، دوای ئەویش بەردەوام بوو. 
تازە شــۆڕش دەســتیپێكردبوو، ئێوارەیەك پیاوێك 
هــات گوتی چەند كەســێك داوای تــۆ دەكەن، كە 
چووم بینیم عوســمانی قالە منــەوەر و خاڵە نەجم 
و شــێخ مەنســوور بوون. هێنامن بۆ ماڵی خۆمان، 
دوو سێ رۆژ مانەوە، شەوێك گوتیان چوار دەورمان 
گیــراوە. گوتیــان وەڵڵا مــولازم موحســینە، گوتم 
كوڕینە شــەڕ بكەن هەتا دەكوژرێین. رۆیشتن، دوو 
رۆژ دواتر موحسین گوتی لەوناوە بووم، ویستم بێمە 
لات چایەك بخۆمەوە، بەڵام نەهاتم، لە دڵی خۆمدا 
گوتم بەس نەبوو نەهاتی. شتێك لە سلێمانی روویدا 
گوتیــان قەدەغــەی هاتوچۆیە. منیــش خەڵكم زۆر 
دەناسی فیرار بوون. رەنگە 500 كەس دەبوون، ژێر 
زەمینێكمان هەبوو گوتم بچنە ژێرزەمینەكە. رۆژێك 
گوتیان ئەفسەرێك هاتووە دەیەوێ بتبینێ، كە هات 
نەقیبێك بوو. گوتی ئەوانە هەموویان سەر بە تۆن؟ 
گوتــم بەڵێ، گوتــی ئەو گەڕەكە هــی تۆیە؟ گوتم 
بەڵــێ. ئەفســەرەكە گوتی یەك كەس نەپشــكنن. 
یەكێك لەوانە نەریمان بابان بوو. كەســێكی زۆر بە 
ســیفەتە، هەموو جارێك تەلەفۆنــم بۆ دەكات. من 
بۆ ئەوەمــە بڵێم من هیچ جیاوازییەكم لەنێوان هیچ 

حیزبێك نەكردووە، مادام كورد بووە یارمەتیم داوە.
رووداو: چ جــۆرە یارمەتییەكــەت پێشكەشــی 

یەكێتی كردووە؟
دارای حاجــی برایم: بە چەك یارمەتیم داون. لە 
1986 گاز و بەنزین و خواردنم بۆ ناردوون، بەردەوام 
پارەشــم بۆ ناردوون. قادری حاجی عەلی شایەتە، 
لەلای مام جەلال دانیشتبووین: مام جەلال گوتی من 
100 هەزار دیناری )سویسری( كاك دارام لەلایە. 

رووداو: بە قەرز پێتدابوون؟
دارای حاجــی برایــم: نا، ئەگەر بــە قەرز بووایە 

ئێستاش نەیاندەدامەوە.
رووداو: ئێوە ئاگاداری گفتۆگۆی نێوان حكومەت 

و یەكێتی بوون؟
دارای حاجی برایــم: من لە رێگەی عەبدولفەتاح 
یاســینەوە زانیــم. ئەندامی قیــادەی قوتری حیزبی 
بەعــس بوو. ئەوكات وەزیر بوو. نەخۆش بوو چووم 
بۆ لای گوتی: عیزەت دووری هاتووە بۆ ســلێمانی، 
نەتبینــی؟ گوتم: نەوەڵڵا نەمبینی، بۆچی هاتووە؟ 
گوتی كە چوویتەوە بچۆ بۆ لای كاك جەلال هەندێك 
شــت هەیە پێی بڵێ. شتەكان ئەوە بوو كە تۆزێك 
خۆیــان رابگــرن، دوژمنێكــی گــەورە لەپێشــمانە، 
حــەز ناكەیــن هەندێــك هەڵســوكەوت بكــەن. بۆ 

دانیشتنەكانیش سەدام خۆی سەرپەرشتی دەكات. 
منیــش هاتمــەوە بۆ مــام جەلالــم گێڕایــەوە. مام 
جەلالیش گوتــی داواكارییەكانمان جێبەجێ نەكەن 
رێگەی دیكە هەیە بیگرمەبەر، رێگەكەش ئێران بوو. 
دوای ئەوە عەبدولفەتاح یاسینم بینی. گوتی ئەگەر 
بابەتەكــە ئێرانە، بەخوا كوردســتان وێــران دەبێ. 
با شتێكیشــتان پێبڵێم: سەدام حوسێن بەرگریتان 
لێــدەكات، بــەڵام ئێمــە وەكــو بەعــس بەرگریتان 
لێناكەین. رەئی هەمووشمان خراپە بەرامبەرتان. با 
دان بەخۆیاندا بگرن، ئێمە لە شــەڕێكی گەورەداین 
كە ئەو شەڕە تەواو بوو، چییان بوێ بۆیان دەكەین. 
ئەم هەفتەیە ئێمــە رێكدەكەوین و رێككەوتنەكەش 
واژوو دەكەین. لەو هەفتەیەدا وەزیری گەشتوگوزاری 
توركیا هــات بۆ بەغدا. گوتی كاكــە ئێوە خەریكن 
لەگــەڵ كورد رێكدەكەون؟ گوتمــان: بەڵێ. گوتی: 
ئێمە دەرگاكانتان لێدەگرین. عیززەت دووری و عەلی 
حەســەن مەجیــد چوون بۆ ســوورداش بۆ لای مام 
جــەلال. بەڵام ئەوان رێگەیەكــی دیكەیان گرتەبەر، 
ئــەوەش هەڵەیەكی گــەورە بــوو. دەبووایە لەگەڵ 
بەعــس رێكبكەون. نە كوردســتان وێران دەبوو، نە 

هەڵەبجەش كیمیاباران دەكرا. 
رووداو: دوای ئــەوەی ســاڵی 1967 ســەدامت 

بینی، پەیوەندییەكانت بەردەوام بوو؟
دارای حاجــی برایــم: من دوو ســێ جاری دیكە 
ســەددامم بینی. چــووم بۆ عۆجە بــۆ ماڵی ئەبوو 
محەممــەد كە خاڵۆزای ســەددام بوو، شــەو لەوێ 
مامــەوە، گوتیان ســەید رەئیس لێرەیــە و دێت بۆ 
دیوەخانەكــەی، ئێمەش چووین بۆ ئەوێ. ســەددام 
پرسی چی هەیە لە سلێمانی؟ گوتم مودیر ئەمنێكی 

لێیە زۆر خراپە، بۆ بەیانی گواستیانەوە.
رووداو: ئــەی باس لەوە دەكرێ ســەددام دیاری 

بۆ ناردووی؟
دارای حاجــی برایم: بەڵێ. لــە هەموو جەژنێك 

پارەی دەنارد. یان ئۆتۆمبێلی پێدەداین.
رووداو: لەسەر چ بنەمایەك ئەو دیارییانەی دەدا 

بە ئێوە؟
دارای حاجــی برایــم: پەیوەندیمــان لەگەڵ ئەو 
شەخسی بوو، چ پێویستی نەدەكرد ببم بە بەعسی 
یان پیاوی ئەمن، راستەوخۆ دەمناسی. ئامۆزاكانیم 
دەناسی. پوورزاكانیم دەناسی. تێكەڵاوی خێزانیمان 
هەبوو لەگەڵ ســەددام. من ناڵێم سەددام پیاوێكی 

باش بوو، بەڵام پیاوێكی بە وەفا بوو.
رووداو: سەدام پیاوێكی چۆن بوو؟

دارای حاجــی برایــم: پیاوێكــی بــە بەڵێن بوو، 
حــەزی لە خیانــەت نەبــوو. درۆی پێناخۆش بوو. 
ئەو هەموو ســەركردەیەی كورد چــوون بۆ بەغدا و 

هەمووشیان بە سەلامەتی هاتنەوە. 
كابرایــەك هەبــوو شــێخ جەلالیــان پێدەگوت، 
دراوســێم بوو. ســاڵی 1986 هات بــۆ لام كوڕێكی 
لەگــەڵ بــوو ناوی محەممــەد بوو، موقــەدەم روكن 
بــوو، گوتی من تكریتیم و برازای حەردان تكریتیم. 
گێڕایــەوە كــە رێگایەكیــان دروســت دەكــرد لــە 
كەركووكــەوە بــۆ تكریــت، پردێكــی تێدەكەوت بۆ 
ئەوبــەری ئــاو، گوتــی هەندێك خانــووی ئێمە بەر 
رێگاكــە دەكەوتن، باوكم منی نــارد بۆ لای نەنكم، 
تاپــۆی خانووەكان لــەلای ئەو بوو، كــە تاپۆكانی 

هێنا لەســەری نووسرابوو ئیبراهیم ئاغا. گوتم نەنە 
ئیبراهیم ئاغــا كێیە. گوتی: باپیــرەی هەمووتانە. 
گوتــم لە نێو عەرەبدا ئاغا نییــە، گوتی رۆڵە ئێمە 

ئەسڵمان كوردە.
پەیوەندیــت  تــۆ  كــە  مــاوەی  لــەو  رووداو: 
لەگــەڵ بەرپرســانی بەعــس هەبووە و تــۆ دەڵێی 
وا  قــەت  بــوون،  شەخســی  پەیوەندییەكانــت 
رێككەوتووە كەسێك گیرابێ داوات لێ بكەن ئازادی 

بكەی و ئەوانیش بە قسەیان كردبی؟
دارای حاجی برایم: زۆر كەس هەبووە كە ئەگەر 
مــن نەبوومایــە، ئیعــدام دەكران. هــەر تەكلیفێكم 

كردبێ، سەد لە سەد جێبەجێیان كردووە.
رووداو: ئێــوە پەیوەندییەكــی باشــتان لەگــەڵ 
حكومەت هەبوو، بە تایبەتی لەگەڵ سەددام حوسێن 

و خێڵەكەی، ئەو پەیوەندییە بۆچی پچڕا؟
دارای حاجــی برایم: من تاقەتــی فەوجم نەبوو، 
بە نامەی مام جەلال فەوجم دروســتكرد. شــەڕێك 
لەگەڵ ئێران كرا فەوجەكەی من چەند شــوێنێكیان 
گرت، چەند چەكێكیان دەســتكەوت. گوتیان دەبێ 
چەكــەكان تەســلیمی حكومەت بكــەی. كردیان بە 
راپۆرت و راپۆرتكاری. ســەدام حوســێن تا ســاڵی 
1985یــش پیاوێكــی زۆر ئاســایی بوو، بــەڵام كە 
شــەڕەكە گەیشــتە لوتكە ئەو پیاوە تێكچوو. باوەڕ 
بكــەن ئــەو راپۆرتانــەی لەســەر من نووســرابوون 
بچووبانــە بەردەمــی دەیگوت لە ســێدارەی بدەن. 
لێژنەیەكــی لێكۆڵینەوەیــان لەســەر دروســتكردم، 
لێژنەكە بە سەرۆكایەتی شێخ جەعفەر بوو. گوتیان 
كابرایەكمان لە چەمچەماڵ دەســتگیر كردووە ناوی 
حاجــی رەزایــە و 200 پارچــە چەكــی پێگیراوە و 
دەڵێت دارای حاجی برایم پێیداوم بیبەم بۆ حیزبی 
دەعوە لە نەجەف. شــتەكەش ئەســڵ و ئەساســی 
نەبــوو، ئەمــە بووە هۆی ئــەوەی دووربكەومەوە لە 
حكومەت. مــام جەلالیش وەڵامی نارد گوتی ئەگەر 

پێتدەكــرێ وەرە دەرەوە. گوتــم نایەمــە دەرەوە 
هەتا هەندێك شــت هەیە جێبەجێــی نەكەم. گوتم 
من هەموو شــەوێك 50 كەس دەنێرم بۆ پارێزگاری 
لە لیوای سووســێ. كارگەی چیمەنتۆی تاســلوجە 
جەیشی شەعبی لێیە. هەموو شەوێكیش 30 كەس 
دەنێرم بۆ ئەوێ. من هێزەكە زیاد دەكەم و دەیكەم 
بە -70 80 كەس با 30 كەس لەلای من بێ و ئەوەی 
دیكەش پێشــمەرگە بن. لیواكــە و كارگەكە بگرین، 
ئــەوكات دێمــە دەرەوە. ئەوانــەی لــەلای من بوون 
ئەو پلانەیان ئاشــكرا كرد. ئەوانە لە ژێرەوە لەگەڵ 
بەعس بــوون. من خۆم بە تەنیــا لەگەڵ فەوجەكە 
نزیكەی 600 – 700 كەس بووین، چووینە لای مام 

جەلال. ئەمە بووە هۆی ئەوەی من داببڕێم. 
كــە لە لەندەن بووم، ســەدام باڵیــۆزی عێراقی 
نــاردە لام، چووینە رێســتورانتێك. ســاوی حیزب 
و ســاوی ســەدامی بۆ هێنابووم و گوتی: ســەدام 
دەڵێت تۆ كەســێكی نیشتیمانپەروەری و دەمانەوێ 
دانوستاندنت لەگەڵ بكەین. منیش گوتم من بە تەنیا 
هیــچ نیم، دانوســتاندن لەگەڵ كــورد بكەن. گوتی 
كێیان بۆ دەستنیشــان دەكەی؟ گوتم: د.مەحموود 
عوســمان. گوتیان: ئەو نا، كەســێكی دیكەمان بۆ 
دەستنیشــان بكە. گوتم خەڵكــی دیكە هەیە ئێوە 

بــۆ خۆتان حكومەتــن و دەزانن كێیــە. بۆ خۆتان 
لەگەڵیان دابنیشــن. پاشان ئەو كەسە تەلەفۆنی بۆ 
كردمەوە گوتی: ســەید رەئیس دەڵێت باوك و كوڕ 
شەڕیان دەبێت، باوك زللەیەك لە كوڕەكەی دەدات، 
كێی بە كەفیل دەوێت بابێتەوە لێرە دابنیشێ. گوتم 

من بە تەنیا ناگەڕێمەوە.
رووداو: ئەوە دوایین پەیامی ســەددام حوســێن 

بوو؟
دارای حاجــی برایم: نەخێر، كــە گیرا برادەرێك 
تەلەفۆنــی بۆ كردم و گوتی: حاكم رزگار ناناســی؟ 
گوتــم: نەوەڵڵا. بــۆ؟ گوتی دەمانەوێ قســەیەكی 
لەگەڵ بكەین، ســەدام گوتبووی بە دارا بڵێن بەڵكو 

ئەو قسەی لەگەڵ بكات. 
رووداو: زۆر بــە خراپــی باســی شــێخ جەعفەر 
بەرزنجی، پارێزگاری ســلێمانی دەكرێ، كەســێكی 

خراپ بوو؟
دارای حاجــی برایــم: لەگەڵ شــێخ جەعفەر زۆر 
بــرادەر بووین، بەڵام من بەو شــێوەیە نەمدەبینی، 
بەشێوە ساكارەكەی خۆی دەمبینی. بەڵام هەندێك 
شــتی لەســەر ماڵ بوو، وەكو شــەهیدكردنی پۆلە 
گەنجەكەی ســەر رێگای ســەرچنار.. شێخ جەعفەر 

بەعسی بوو، بە قسەی بەعسی دەكرد. 
رووداو: ئەوكاتــەی یەكێتی بڕیار دەدات لە چاڵە 

نەوتەكانی كەركووك بدات ئێوە هاوكاریتان كرد؟
دارای حاجــی برایــم: بەڵــێ. گوتیــان هەندێك 
تراكتــۆر دەپەڕنــەوە، پارێزگارییان لێ بكەن، بەڵام 
مەپرســن چییە. مــن نەبوومایە كــەس نەیدەتوانی 
پارێزگارییــان لــێ بــكات. دوایــی زانیــم لــە چاڵە 

نەوتەكانیان داوە. 
رووداو: حیزبی بەعس حوســێن كامل و ســەدام 
كاملی كوشــت، هیچ شــتێك دەزانیت لەســەر ئەو 

رووداوە؟
دارای حاجی برایم: ئامۆزاكەی سەددام گیرابوو، 
لە بەندیخانەی چەمچەماڵ بوو. حەوت ســاڵ حوكم 
درابوو، لەســەر ئەو پەلامارەی ســەر ماڵی حوسێن 
كامل بوو. ســاڵی 2016 وەڵامی بۆ ناردم سەردانی 
بكــەم. منیش چــووم بۆ لای. گوایە ئــەو ژنەی لە 
رووداوەكــەدا كــوژراوە ئــەو ئامۆزایــەی ســەددام 
كوشــتوویەتی.. هــەم لێــرە و هەم لە بەغــدا داوام 
كــرد تەســلیمی بەغدای نەكەن، چونكە تەســلیمی 
بەغــدا كرابا تێدەچوو. كە ئازاد كرا هێنام بۆ ماڵی 
خــۆم. دوایی ناردم بۆ هەولێر، لەوێ شــتێكیان بۆ 
جێبەجێ كرد و ناردیان بۆ توركیا و ئێستا لەوێیە. 
ئەو بۆی باســكردم بابەتەكە ســەدام نەبوو، بەڵكو 
عەلی حەســەن مەجید بوو. بە سەدامی گوتبوو تۆ 
وەكو ســەرۆك كۆمار لێیان خۆشبووی، بەڵام ئێمە 

وەكو عەشایر لێی خۆشنابین. 
رووداو: ئەی دەڵێن ژنەكەیان پێ تەڵاق دا؟

دارای حاجی برایم: ئەوە رۆژنامەنووســێك بۆی 
گێڕامەوە، ناوی عەباس جەنابی بوو، لەلای عودەی 
كاری دەكــرد، گوتی لە بارەگاكــەی عودەی بووم. 
ناردیان بە شــوێنمدا. كە چووین حوســێن كامیل و 
رەغدی كچی ســەددام و قازی بەغداش لەوێ بوون، 
زۆر هەوڵیــان لەگــەڵ دا كــە تەڵاقی بــدات، گوتی 

تەڵاقی نادەم.
رووداو: نامەی مام جەلال لە رێگەی تۆوە دەچێ 

بۆ حاجی سوڵتان، ئەو حاجی سوڵتانە كێ بوو؟
دارای حاجــی برایــم: ئــەم حاجــی ســوڵتانە 
تكریتییــە، بــرادەری مام جــەلال بــوو. كابرایەكی 
تكریتی لە قەرەداخ گیرابوو بەعسی بوو، تەكلیفیان 
لە من كرد كە بە مام جەلال بڵێم ئازادی بكات. مام 
جەلال داوای 11 بیكەیســی كردبــوو. حاجی عەبد 
هەبوو برای عەلی حەسەن مەجید، زۆر تكای لێكردم 
بەڵكــو ئــازادی بكــەم. پێمگوت وەڵڵا مــام جەلال 
داوای 11 بیكەیســی كردووە. بــەڵام مام جەلال بە 
ســەفەر چوو بوو بۆ سووریا و هەتا گەڕایەوە، كاك 

نەوشیروان ئەو كابرایەی گوللەباران كرد.  
رووداو: تــۆ دەچیتــە دەرەوە، هاشــم ســوڵتان 
پەیوەنــدی بە تــۆوە دەكات و دەڵێت وەرەوە ریزی 

نیشتیمان. ئەوە چۆن بوو و لە رێگەی كێ بوو؟
دارای حاجــی برایــم: كە ئەنفال دەســتیپێكرد، 
نامەیەكــی بــە كوڕێكــی ئامۆزامدا ناردبــوو. تێیدا 
نووســرابوو: ئەوێ شــوێنی تۆ نییە، تۆ دوای وەهم 
كەوتــووی و ئێمە تۆمان خۆشــدەوێ. تۆ كێشــەت 
چییە؟ چیــت دەوێ بۆت دەكەیــن. منیش وەڵامی 
نامەكەم دایەوە. گوتم: من شوێن وەهم نەكەوتووم، 
شــوێنی میللەتەكەم كەوتووم. ئــاوارە و دەربەدەر 
كراین، ئەنفــال كراین، ئێوە هەڵســوكەوتی خۆتان 
چاك بكەن هەزارانی وەكو من دێنەوە. ئەوكات كاك 
نەوشیروان لە سەقز بوو. پێمگوت كاك نەوشیروان 
من بەو شێوەیە وەڵامی ئەو پیاوەم داوەتەوە. گوتی 
ئیشــێكی باشــت كرد. برادەرێك ئــەو راپۆرتەی بە 
ئێرانییــەكان گەیاندبوو كە عەلی حەســەن مەجید 
نامــەی بۆ نووســیوم. بانگیان كردم بــۆ قەرارگەی 
رەمەزان. گوتیان چۆن عەلی حەسەن نامەی بۆ تۆ 
نووســیوە؟ گوتم: ئەو نەینووسیوە، هاشم سوڵتان 
نووســیویەتی لەبەر ئەوەی من هاوڕێی باوكی ئەوم. 
دەڵێت وەرەوە منیش بەو شێوەیە وەڵامم داوەتەوە. 
رووداو: تۆ لەگەڵ یەكێتی بووی، بەڵام پەیوەندی 
شەخسیت لەگەڵ ئەملا و ئەملا زۆر بوو، ئەمە چۆن 

بوو؟
دارای حاجــی برایــم: ئێرانییەكان دەیانویســت 
حیزبێكی ئیسلامیم بۆ دروست بكەن. مام جەلالیش 
رازی بوو كە شــتێك دروســت بكــەم لەگەڵ ئێران، 
بۆ سوودی یەكێتی. لەوێ كۆبوونەوەیەكیان لەگەڵ 
كردم، گوتیان چیتدەوێ، گوتم 200 خانوو و 2000 
چەك و پارەشــم دەوێ. گوتیــان دەبێ رەزامەندی 
ســەرووی خۆمــان وەربگرین. داواكردنــی ئەو 200 
خانووە لەســەر داوای مام جەلال بوو بۆ پێشمەرگە 
پەككەوتــەكان. چەكەكــەش هەزاری بــۆ خۆم بوو 
هەزاریش بۆ یەكێتی، بەڵام هیچیان جێبەجێ نەكرد، 
تەنیا یارمەتی خۆم و ئەو 70 – 80 كەســەیان دا 

كە لەگەڵم بوون.

موستەشاری وا 
هەیە لە بەغدا بڕیاری 

گرتنی هەیە، لێرە 
كراوە بە زیندانی 

سیاسی 

من نەبوومایە یەكێتی 
نەیدەتوانی لە بیرە 

نەوتەكانی كەركووك 
بدات

ئەو موستەشارانەی 
كاری چاكیان كردبێ 

زۆر كەمن

تەنیا شەش مانگ 
فەوجم هەبوو

یەكێتی هەڵەیەكی 
گەورەی كرد كە لەگەڵ 

بەعس رێكنەكەوت

مام جەلال لە 
بەرامبەر رزگاركردنی 

تكریتییەك داوای 11 
بیكەیسی كردبوو، 

بەڵام كاك نەوشیروان 
گوللەبارانی كرد

ئەگەر یەكێتی لەگەڵ 
بەعس رێككەوتبایە، 
هەڵەبجە كیمیاباران 

نەدەكرا

سەددام لە دوای 
گیرانی داوای كردبوو 

قسە لەگەڵ حاكم 
رزگار ئەمین بكەم

تێكەڵاوی خێزانیمان 
لەگەڵ سەددامدا 

هەبوو

داوای 2000 
كڵاشینكۆف و 200 
خانووم لە ئێران كرد

سەددام هەموو 
جەژنێك پارە یان 

ئۆتۆمبێلی بۆ دەناردم

445 ملیار دینار بۆ گەڕاندنەوەی ئاوارەكان تەرخان دەكرێتئابووری
رووداو - هەولێر

وەزیری كۆچ و كۆچبەرانی عێراق بڕیاری دا 445 ملیار دینار بۆ دووبارە گەڕاندنەوەی سەقامگیری و زوو گەڕاندنەوەی ئاوارەكان بۆ ناوچەكانیان تەرخانبكرێ و 
گوتی: "ئەمساڵ سەرجەم كەمپی ئاوارەكان دادەخرێن".  نۆفل بەها مووسا، وەزیری كۆچ و كۆچبەرانی عێراق رایگەیاند "445 ملیار دینار بۆ لیژنەی باڵای فریاكەوتن 

تەرخانكراوە، ئەوەش بۆ گەڕاندنەوەی ســەقامگیری لە پارێزگاكان، زوو گەڕاندنەوەی ئاوارەكان، بنیادنانی كۆڵەگەكانی دووبارە ئاوەدانكردنەوەو رێگرتن لە كردەوەی 
توندوتیژی كە رێگە لەبەردەم چالاكییەكانی دووبارە ئاوەدانكردنەوە و گەشەپێدان خۆشدەكەن، بەتایبەتی زۆربەی ئاوارەكان بەهۆی نەبوونی خزمەتگوزارییەكانی ئاو، 

كارەبا، قوتابخانە، نەخۆشخانە و وێرانبوونی خانووەكانیانەوە ناتوانن بگەڕێنەوە ناوچەكانیان".

پێویستمان بە 
هاوردەكردنی 

هێلكە نەماوە

بەڕێوەبەری سامانی ئاژەڵ لە هەولێر:

پرۆژە وەستاوەكانی بەرهەمی هێلكە دەكەونەوە كار

 وزەی ساڵانەی پرۆژەكانی هێلكە ملیارێك و 349 ملیۆن و 900 هەزار هێلكەیە

 لە ماوەی پێنج ساڵدا، سەوزە لە 475 هەزار تۆنەوە بۆ 692 هەزار تۆن و میوەش لە 51 هەزار تۆنەوە بۆ 69 هەزار تۆن زیاد بووە

رەوا عەبدوڵڵا
رووداو - هەولێر 

بەهــۆی كاریگەریی رێگری لــە هاوردەكردنی 
هێلكــەی توركی و زیادبوونی خواســت لەســەر 
بەرهەمــی خۆماڵــی، بووژانەوەیەكــی گەورە لە 
پرۆژەكانی بەرهەمهێنانی هێلكە روویداوە، لە 8 
مانگــی رابردوودا 3 پــڕۆژە بەگەڕخراونەتەوە و 

پرۆژەیەكی نوێش دامەزراوە.
و  كشــتوكاڵ  وەزارەتــی  ئامــاری  بەپێــی 
ســەرچاوەكانی ئاو، 12 پرۆژەی بەرهەمهێنانی 
هێلكــە لە هەرێمی كوردســتان هەن )هەشــت 
لە هەولێر، دوو لە دهۆك، یەك لە ســلێمانی و 
پرۆژەیەكیش لە گەرمیان( ئەگەر بە وزەی تەواو 
كاربكەن بەرهەمی ساڵانەیان دەگاتە ملیارێك و 

349 ملیۆن و 900 هەزار هێلكە. 
بــەڵام بەهۆی لێشــاوی بەرهەمی هــاوردە و 
گرفتی دابەزینی نرخ و بڵاوبوونەوەی نەخۆشــی 
لە هەندێك پرۆژەدا، بەر لە بڕیاری قەدەغەكردنی 
هێلكەی توركی لە ناوەڕاستی مانگی حوزەیران، 
لە كۆی 11 پڕۆژە، تەنیا 5 پرۆژە لەكاردابوون و 
بەرهەمی رۆژانەیان نزیكەی ملیۆنێك 253 هەزار 

هێلكە بوو.
دوای قەدەغەكردنی هاوردنی هێلكەی توركی 
و زیادبوونی خواست لەسەر بەرهەمی خۆماڵی، 
ئێستا 3 لە پرۆژە وەســتاوەكان كەوتوونەتەوە 
كار و پرۆژەیەكی تازەش لە سلێمانی دامەزراوە، 
بەرهەمــی رۆژانەی پــرۆژەكان نزیكبووەتەوە لە 
دوو ملیۆن هێلكە، بەڵام هێشــتا بەشــی ناوخۆ 

ناكات.  
فیراس ســدیق، بەڕێوەبەری ســامانی ئاژەڵ 
لە وەزارەتی كشــتوكاڵ و سەرچاوەكانی ئاو بە 
)رووداو(ی گــوت: "بووژانەوەیەكــی گــەورە لە 
پرۆژەكانــی بەرهەمهێنانی هێلكــە روویداوە. لە 
هەشــت مانگی رابردوودا ســێ پرۆژە كە پێشر 
وەســتابوون كەوتوونەتــەوە كار، پرۆژەیەكــی 

تازەش لە سلێمانی دامەزراوە".
بەپێی داتاكانی وەزارەتی كشتوكاڵ، هەرێمی 
كوردســتان ساڵانە پێویســتی بە نزیكەی 905 

ملیۆن و 72 هەزار هێلكە هەیە ئەگەر هەر تاكێك 
ســاڵانە بەتێكڕا 150 هێلكە بخوات، واتە رۆژانە 
بەتێكڕا لە هەرێمی كوردستان دوو ملیۆن و 480 

هەزار هێلكە دەخورێت.
فیراس سدیق، گوتی: "كۆی بەرهەمی رۆژانەی 
ئــەم 9 پرۆژەیەی كار دەكەن نزیكەی 2 ملیۆن 
هێلكەیە كە دەكاتە نزیكەی 80%ی پێویســتیی 
ناوخــۆ، بــۆ وەڵامدانــەوەی خواســتی بازاڕیش 
هەندێ لە پرۆژە داخراوەكان و ئەو پرۆژانەشــی 
كە پێشتر بەهۆی بێ بازاڕی و نەخۆشی هەندێ 
لە هۆڵەكانیان داخستبوو ، داوا دەكەن رێگەیان 
پێبدەین مریشــكی تەمەن 90 رۆژەی هێلكەكەر 
لە توركیا بهێنن بۆ ئەوەی گەشــە بە بەرهەمی 
پرۆژەكانیان بدەن و خواستی بازاڕ پڕ بكەنەوە".
پــرۆژەی خوانی زێڕین یەكێكە لە گەورەترین 
پرۆژەكانــی بەرهەمهێنانــی هێلكە لــە هەرێمی 
كوردستان كە ساڵانە توانای بەرهەمهێنانی 691 
ملیۆن هێلكەی هەیە، بەڵام بەهۆی بڵاوبوونەوەی 
نەخۆشی و دابەزینی نرخی هێلكە ساڵی رابردوو 

بۆ ماوەی 8 مانگ پرۆژەكە داخرا.
 لــە ناوەڕاســتی ســاڵی رابــردوو جارێكــی 
دیكــە پرۆژەكە كەوتەوەكار، ئێســتا لە 6 هۆڵ 
مریشكیان هەیە و رۆژانە نزیكەی 1300 كارتۆن 
هێلكەی سوور و سپی دەخەنە بازاڕی هەولێر، بۆ 

بەكارخستنەوەی 12 هۆڵەكەی دیكەش داوایان 
لە وەزارەتی كشــتوكاڵ كــردووە رێگەیان بدەن 

مریشكی هێلكەكەر لە توركیا بهێنن.
ســەرتیب نازم ئاغا، خاوەنی پرۆژەی خوانی 
زێڕیــن دەڵێــت: "پرۆژەكەمــان پێكهاتــووە لە 
پرۆژەی مریشكی دایكانە و هەڵهێنەر و كارگەی 
ئالیك، ئەگەر بە وزەی تەواو كار بكەین دەتوانین 
نزیكەی 2 ملیۆن و 200 هەزار مریشــك بەخێو 
بكەیــن و ملیۆنێك و 800 هەزار هێلكە بخەینە 
بازاڕەوە، بەڵام بەهۆی لێشاوی بەرهەمی هاوردە 
و دابەزینی نرخ و بڵاوبوونەوەی نەخۆشــی 1.5 
ملیۆن مریشكمان مرد، بەرهەمی رۆژانەمان لە 4 
هــەزار كارتۆنەوە بۆ 250 كارتۆن دابەزی، بۆیە 

پرۆژەكەمان بۆ ماوەی 8 مانگ داخست".
پێشــتر 85%ی بەرهەمــی پــرۆژەی خوانی 
زێڕین هەناردەی شــارەكانی عێراق دەكرا، بەڵام 
ســەرتیب نــازم ئاغــا دەڵێت ئێســتا 100%ی 

بەرهەمی پرۆژەكەیان لە هەولێر دەفرۆشن. 
پێشتر رۆژانە 40 تاوەكو 50 تڕێلە هێلكە لە 
توركیاوە دەهات، بەهۆی پاڵپشــتیی حكومەتی 
توركیــاش بۆ خاوەن پــرۆژەكان، نرخی هێلكە 
بەشــێوەیەكی بەرچاو دابــەزی، ئەمەش وایكرد 
زۆربــەی پرۆژەكان دابخرێن، بەهۆی ئەو زەرەرە 
زۆرەی كردیان سێ لەو پرۆژانە هێشتا هەر قوفڵ 

لە دەرگاكانیان دراوە. 
یەكێــك لــە پــرۆژە داخــراوەكان پــرۆژەی 

لاژەیــە كە دەتوانێ ســاڵانە 120 ملیۆن هێلكە 
بەرهەم بێنێ. حەسەن ئەحمەد، خاوەنی پرۆژە 
و كۆمپانیــای لاژە دەڵێــت: "بەهۆی لێشــاوی 
هێلكــەی توركی و ئێرانی زەرەرێكی زۆرم كرد، 
تــەواوی ئەو ســەروەتەی هەمبوو لەســەر ئەو 
پرۆژەیەم دانا، بەڵام ساڵێك لەمەوبەر پرۆژەكەم 

داخست".
پرۆژەكــەی  ئەگــەر  دەزانێــت  حەســەن 
بەگەڕبخاتــەوە قازانــج دەكات، بــەڵام دەڵێت 
پــارەی بەگەڕخســتنەوەی پرۆژەكەی نییە كە 
بە مەزەندەی خۆی 2.5 ملیۆن دۆلاری دەوێت. 
حەســەن دەڵێت: "حكومەتی عێراق قەرەبووی 
زیانی پرۆژەكانی پارێزگاكانی خۆی كردووەتەوە، 

تەنانەت بانكی كشتوكاڵی بۆ دەستپێكردنەوەی 
ئــەو پرۆژانە 10 ملیار دینار قەرز دەدات، داوام 
لە بانكی كشــتوكاڵی بەغدا كرد، بەڵام گوتیان 
پرۆژەكەت لە ســنووری كوردستانە و ناتوانین 

قەرزت بدەینێ.

هەولێر هێلكەی لێ زیادە

پشــكی شــێری بەرهەمهێنانــی هێلكــە لە 
هەرێمــی كوردســتان بــەر پارێــزگای هەولێــر 
كەوتــووە، بــە جۆرێــك لــە كــۆی 12 پرۆژە 
هەشــتیان لە هەولێــرن، ئەگەر پــرۆژەكان بە 
وزەی تەواوی خۆیان كار بكەن، دەتوانن ساڵانە 
یــەك ملیار و 38 ملیــۆن هێلكە بەرهەم بێنن، 
بەڵام ئێستا سێ پرۆژە لەم پارێزگایە داخراون، 
هەندێك پرۆژەش هێشتا نەگەیشتوونەتە قۆناغی 

تەواوی وزەی خۆیان.
عەبدولخالق عەبدولقادر، بەڕێوەبەری سامانی 
ئاژەڵ لــە هەولێر دەڵێت: "هەرچەندە هێشــتا 
سێ پرۆژەی هێلكە ماوەن بكەونەوە كار و ئەو 
پرۆژانەشی لەكاردان بە وزەی تەواو كار ناكەن، 
بەڵام لەگەڵ ئەوەشدا ئەو 5 پرۆژەیەی لەكاردان 
توانیویانە 100% پێویســتی مانگانەی هەولێر 
پڕبكەنەوە كە 23 ملیۆن و 478 هەزار هێلكەیە. 
مانگانە 13 هــەزار كارتۆن هێلكەمان لێ زیادە 
كە بەپێی خواســتی بــازاڕ بازرگانان هەناردەی 

شارەكانی دیكەی دەكەن".
بــە گوتــەی بەڕێوەبەری ســامانی ئاژەڵ لە 
هەولێــر، پارێــزگای هەولێر چیدی پێویســتی 
بــە هاوردنــی هێلكە نەمــاوە، لەگــەڵ خاوەن 
پرۆژەكانیش قسەیان كردووە كە بەهیچ جۆرێك 

نرخی هێلكە بەرز نەكەنەوە.
عەبدولخالــق عەبدولقادر، گوتی: "بەشــێك 
لــە پــرۆژەكان لەرێگــەی هێنانی مریشــك لە 
توركیا خەریكن گەشە بە پڕۆژەكانیان دەدەن، 
چەنــد وەبەرهێنەرێكیــش خەریكــی مامەڵەن 
بــۆ دامەزراندنی پڕۆژی تــازە، بۆیە لە ئایندەدا 
هەولێر دەتوانێ تەواوی هێلكەی كوردســتان و 

بەشێك لە شارەكانی عێراقیش دابین بكات".

80%ی هێلكەی بازاڕ بەرهەمی پرۆژەكانی ناوخۆیە

رەوا عەبدوڵڵا
رووداو - هەولێر 

بــۆ گەشــەپێدانی بەرهەمــی ســەوزە و میوە و 
پشتبەســتن بە بەرهەمی خۆماڵی، بەڕێوەبەرایەتی 
گشــتیی باخداری لە چوارچێوەی پلانی ستراتیژیی 
چوار ســاڵەی وەزارەتی كشتوكاڵدا پلانێكی ئامادە 
كردووە بۆ جێبەجێكردنی 44 پرۆژەی ســتراتیژی و 

داوای 73 ملیار دینار دەكات.
بەپێی ئاماری وەزارەتی كشتوكاڵ و سەرچاوەكانی 
ئاو، لە پێنج ســاڵی رابردوودا بەرهەمی ســەوزە لە 
هەرێمــی كوردســتان گەشەســەندنێكی بەرچــاوی 
بەخۆوە بینیوە، كۆی بەرهەم لە 475 هەزار تۆنەوە 
بۆ 692 هەزار تۆن زیاد بووە، هەروەها بەرهەمی میوە 
لــە 51 هەزار تۆنەوە بۆ 69 هــەزار تۆن زیاد بووە، 
بەڵام ئەم زیادبوونە لەگەڵ پێداویســتی و خواســتی 
ناوخــۆ یەكناگرێتەوە و ســاڵانە بە ملیۆنان دۆلار بۆ 

هاوردەكردنی سەوزە و میوە دەچێتە دەرەوە.
بەپێی داتاكانی وەزارەتی كشتوكاڵ، لە 5 ساڵی 
رابــردوودا كۆی بــڕی بەكاربراوی میــوە لە هەرێمی 
كوردســتان دوو ملیــۆن و 176 هــەزار و 810 تۆن 
بووە. لەم بڕە تەنیا 314 هەزار و 569 تۆن بەرهەمی 
خۆماڵــی بووە كــە دەكاتە نزیكــەی 14.4%ی بڕی 
بەكاربراو، هەر لە هەمان ماوەدا سەوزەی بەكاربراو 5 
ملیۆن و 608 هەزار و 553 تۆن بووە. لەم بڕەش 3 
ملیۆن و 36 هەزار تۆنی بەرهەمی خۆماڵی بووە كە 

دەكاتە 54%ی بڕی بەكاربراو.
حوسێن حەمەكەریم، بەڕێوەبەری گشتیی باخداری 
و دارســتان و پاوان، بە )رووداو(ی گوت: "ئامانجی 
ســەرەكی ئێمە و ئەنجوومەنی وەزیران لە داڕشتنی 
ئــەم پلانە كەمكردنــەوەی هاوردە و گەشــەپێدانی 
بەرهەمی خۆماڵی ســەوزە و میوەیە، بە تایبەتی لە 

هەندێك بەروبووم".
بەپێــی ئەم پلانە كــە بەڕێوەبەرایەتی گشــتیی 
باخداری بۆ گەشــەپێدانی بەرهەمی ســەوزە و میوە 
ئامــادەی كــردووە، دەبــێ 44 پرۆژەی ســتراتیژی 
جێبەجێ بكرێن كە پێویستیان بە زیاتر لە 73 ملیار 

دینار هەیە.

پارەكــەش بەو جۆرە دابەشــكراوە: هەولێر بۆ 9 
پرۆژە داوای 23 ملیار و 151 ملیۆن دیناری كردووە، 
سلێمانی بۆ 10 پرۆژە داوای 30 ملیار و 254 ملیۆن 
دیناری كردووە، دهۆك بۆ 11 پرۆژە داوای 14 ملیار 
و 521 ملیۆن دیناری كردووە، هەڵەبجە بۆ 8 پرۆژە 
داوای 3 ملیار و 20 ملیۆن دیناری كردووە، گەرمیان 
بــۆ 6 پــرۆژە داوای 2 ملیــار و 58 ملیــۆن دیناری 

كردووە. 
حوســێن حەمەكەریــم، دەڵێــت: "لــە هەمــوو 
پارێــزگاكان پــان و پــرۆژەی لــە پێشــینەمان بۆ 

بەرهەمهێنانی نەمام بووە بۆ ئەوەی بتوانین نەمامی 
بــاش لە هەمــوو جۆرەكانی میــوە بــۆ جووتیاران 
دابین بكەین. پــرۆژەی دیكەمان پەرەپێدانی جۆری 
باخدارییــە بــۆ نموونــە پەرەپێدانــی باخــی مێو و 
زەیتوون لــە رێگەی دامەزراندنــی باخی نموونەیی. 
هەروەها بۆ گەشــەپێدانی بەرهەمی سەوزە پلانمان 
هەیە پاڵپشــتی چاندنی تەماتە، باینجان، كولەكە، 
بیبــەر و هەندێ بەرهەمی دیكــە بكەین، ئەویش لە 
رێگەی دابینكردنی تۆوی باش، پەیین، گاز، نایلۆن و 

قڕكەری مێرووی زیانبەخش".

یەكێك لە پرۆژەكانی دیكەیان، سەرپەرشتیكردنی 
پرۆژەكانی خانووی پلاســتیكییە لەلایەن پسپۆڕانی 
تایبەتی وەزارەت بۆ ئەوەی جووتیاران بەشێوەیەكی 
زانســتی گەشــە بە بەرهەمەكانیان بدەن، هەروەها 
بەپێــی پێوســت و لەبەرچاوگرتنــی تایبەتمەنــدی 
پارێزگاكان پلانی دامەزراندنی كارگەی زەیتی زەیتوون 
و بە پیشەسازیكردنی خۆراكیان هەیە وەك كارگەی 
شــەربەتی تــرێ و هەنار و كارگەی لــە قوتوونان و 
وشــككردنەوەی میــوە و ســەوزە، هەروەهــا پلانی 
پاڵپشتیكردنی ئاودانی باخەكانیان هەیە، ئەویش لە 

رێگەی دابینكردنی ئامێری ئاودان و دڵۆپاندن.
بەڕێوەبەرایەتی گشتیی باخداری لە داڕشتنی ئەم 
پلانە ســتراتیژییەدا بە لەبەرچاوگرتنی پێویستی و 
تایبەتمەندی پارێزگاكان، جۆرێك لە سەربەخۆیی بە 
پارێزگاكان بەخشیوە. لە پلانی بەڕێوەبەرایەتی گشتی 
كشتوكاڵی پارێزگای سلێمانی بۆ جێبەجێكردنی 10 
پرۆژەی بەردەوام بۆ چوار ســاڵ، داوای 30 ملیار و 

254 ملیۆن دینار كراوە.
جەلیــل شەمســەددین، بەڕێوەبــەری باخــداری 
لــە  "یەكێــك  گــوت:  )رووداو(ی  بــە  ســلێمانی 

لە چوارچێوەی پلانی ستراتیژیی چوار ساڵە

وەزارەتی كشتوكاڵ بۆ 44 پرۆژەی 
ستراتیژی داوای 73 ملیار دینار دەكات

پرۆژەكانمــان بەرهەمهێنانــی نەمــام و پەرەپێدانی 
نەمامــی باخدارییە كە بۆ بەرهەمهێنانی ملیۆنێك و 
300 هەزار نەمامی باخداری داوای 4 ملیار دینارمان 
كردووە. مەبەســتمانە ســاڵانە 400 هەزار نەمام بۆ 
زیادكردنی رووبــەری باخەكان و نوێكردنەوەی باخە 
كۆنــەكان بەرهەم بهێنین، چونكــە بەهۆی قەیرانی 
داراییــەوە توانــای نەمامگەكانمــان لــە 620 هەزار 
نەمامەوە دابەزی بۆ 80 تاوەكو 120 هەزار نەمام".

بــە گوتەی جەلیل شەمســەددین، لە ســنووری 
پارێزگای سلێمانی زیاتر لە 400 هەزار داری زەیتوون 
هــەن، بەڵام تەنیا یەك كارگەی بچووكی گوشــینی 
زەیتوون هەیــە، بۆیە داوای دامەزراندنی كارگەیەكی 
گوشــینی زەیتوونیان بە بودجەی 750 ملیۆن دینار 

كردووە.
 لە سنووری پارێزگای سلێمانی نزیكەی 17 هەزار 
خانووی پلاســتیكی هەن، بۆ سەرپەرشتیكردنیان 
داوای 830 ملیۆن دینار كراوە، هەروەها بۆ رووپێوی 
دار و رووبەری باخەكان لە ماوەی دوو ســاڵ داوای 
ملیارێك دینار كراوە. بۆ گەشــەپێدانی باخی مێو 
داوای 660 ملیۆن دیناریان كردووە بۆ چوار ساڵ، 
پرۆژەیەكیشــیان بــۆ پەرەپێدانی باخــی زەیتوون 
هەیە، جگە لەوەش بۆ پاڵپشتیكردنی دامەزراندنی 
كارگەی پیشەســازیی خۆراك داوای ملیارێك دینار 
كراوە، بۆ پرۆژەی ســەوزە دانەپۆشراوەكانی وەك 
شووتی و كاڵەك و تەماتە و هەندێ بەرهەمی دیكە 

داوای دوو ملیار دیناریان كردووە.
ئــەو بەڕێوەبــەرە پێیوایــە جێبەجێكردنی ئەم 
پرۆژانە رۆڵی زۆر كاریگەری دەبێت بۆ زیادكردن و 
گەشەپێدانی بەرهەمی سەوزە و میوە لە سنووری 
پارێزگای سلێمانی و تەنانەت كوردستانیش، چونكە 
پارێزگاكە زۆرترین باخی میوە و خانووی پلاستیكی 

هەیە.
ســاڵی 2009 وەزارەتــی كشــتوكاڵ پلانێكــی 
ســتراتیژیی پێنــج ســاڵەی بۆ كەرتی كشــتوكاڵ 
داڕشــت، بــەڵام بەهــۆی دابیننەكردنــی بودجــە، 
بەشــێكی كەمی لــێ جێبەجێ كرا، ســاڵی 2014 
پلانێكــی دیكەی داڕشــت، بەڵام بەهــۆی قەیرانی 
داراییەوە، بەشــی زۆری هەر لەسەر كاغەز مایەوە، 
بۆ ساڵی 2019 تاوەو 2022 پلانێكی ستراتیژی بۆ 
گەشەپێدانی كەرتی كشتوكاڵ داوەتە ئەنجوومەنی 
وەزیــران، پلانی باخداریش بەشــێك لەو پلانەیە، 
بــەڵام دیــار نییە چارەنووســی ئــەم پلانەش چی 

دەبێت. 
حوسێن حەمەكەریم دەڵێت: "جێبەجێكردنی ئەم 
پرۆژانە رۆڵی كاریگەریان دەبێت بۆ گەشــەپێدان و 
زیادكردنی بەرهەمی میوە و سەوزە و كەمكردنەوەی 
هــاوردە، بەمەرجێك ئەگەر لەكاتی خۆی بودجەی 
پێوستی بۆ دابین بكرێت و پلانەكە وەكو پلانەكانی 

پێشوو پشتگوێ نەخرێ".

 )فۆتۆ: رووداو(

 )فۆتۆ: رووداو(

)AFP :فۆتۆ( 

پــاش ســاڵانێكی زۆر كــە رێكخــراوی وڵاتانــی 
هەناردەكاری نەوت )ئۆپێك( توانیبووی هاوسەنگیی 
بازاڕ لە نێوان سێگۆشەی داواكاری، هەناردەكردن و 
نرخی گونجاو بۆ وڵاتانی هەناردەكاری نەوت رابگرێت 
و رۆڵــی خــۆی و بەرژەوەندیی وڵاتانــی ئەندام لەو 
رێكخراوە مســۆگەر بــكات، ماوەیەكە رۆڵ و پێگەی 
ئەو رێكخراوە لاواز بووە و فاكتەری دیكە ئاراستەی 
بازاڕی نەوت دیاری دەكەن. لە پاش قەیرانی بازاڕی 
نەوت لە ســاڵی 2014 و دواتر بە دەستبەكاربوونی 
دۆناڵد ترەمپ وەكوو سەرۆكی ولایەتە یەكگرتووەكانی 
ئەمریكا كە بەردەوام هێرشــی كردووەتە سەر رۆڵی 
ئۆپێك و بەتایبەت بــە بەهێزتربوونی فاكتەرەكانی 
جیۆپۆلیتیــك و جیۆئیكۆنۆمیــك لــە 2019 وە، 
گۆڕانكارییەكی زۆر خێرا لە ئاراستەی بازاڕی نەوت و 
هێزە كاریگەرەكان لەسەر ئەو بازاڕە هاتووەتە ئاراوە. 
ئێستا ئەمریكا بە پشتبەستن بە نەوتی شێڵ و، 
رووســیاش پاش جێبەجێكردنی سیاسەتی گەشەی 
نەوتــی خــۆی، بەرهەمهێنــەری یەكــەم و دووەمی 
نەوتی جیهانن، كەنەدا زیاتر لە پێنج ملیۆن بەرمیل 
نــەوت بەرهەمدێنێ و چینیش توانای بەرهەمهێنانی 
نەوتــی خۆی بۆ زیاتر لە چــوار ملیۆن بەرمیل بەرز 
كردووەتــەوە. لە بەرامبــەردا دابەزینــی بەردەوامی 
قەبارەی نەوتی ئۆپێك بە مەبەستی بەرزكردنەوەی 
نرخ یان پێشگرتن لە دابەزینی زیاتری نرخی نەوت كە 
لە مانگی تشرینی دووەمی 2016وە دەستیپێكردووە، 
پێگە و پشكی ئۆپێكی لە بازاڕ بۆ نزمترین ئاست لە 
مێژووی ئەو رێكخراوەدا دابەزاندووە. هاوكات لەگەڵ 
ئەوانە، دابەزینی رێژەی گەشــەی ئابووریی جیهان و 
دابەزینی داواكاری بۆ نەوتی ئۆپێك، پێگەی ئۆپێكی 
لاوازتــر كردووە و ئێســتاش بەرزبوونەوەی ئەگەری 
جەنــگ لە رۆژهەڵاتی ناوەڕاســت و مەترســییەكانی 
وەكوو ڤایرۆســی كۆرۆنا زەنگــی مردن بۆ ئۆپێك و 
سیستەمی پێشووی باڵانسی بازاڕی جیهانیی نەوت 
لێدەدەن. لەوانەیە ئەو رووداوانە ســەرەتایەك بن بۆ 
هەڵوەشــانەوە یان دامەزراندنی ركابەرێكی بەهێز بۆ 

پەكخســتنی كاریگەریی ئۆپێك لە داهاتووی بازاڕی 
جیهانیی وزەدا.

 ئێســتا بــازاڕی نــەوت بەهــۆی هەڕەشــەكانی 
دەرەوەی بــازاڕ‌، لە حاڵەتی پاشەكشــەدایە و نرخی 
كڕینــی خێرا )ســپۆت( لــە نرخی كڕینــی داهاتوو 
زیاتــرە. ئــەوەش ئالارمێكی هۆشــیاركردنەوەیە بۆ 
شارەزایانی ناو بازاڕ. لاوازبوونی فاكتەرەكانی باڵانسی 
بازاڕ بۆ سەر نرخی نەوت، وادەكات رووداوە سیاسی، 
ئەمنی و ئابوورییەكان كاریگەریی بەهێزتریان لەسەر 
نرخــی نەوت هەبێت و پاشەكشــەی زیاتــر بە بازاڕ 
بكەن. وەكوو نموونە هێرشــێكی سنووردار بۆ سەر 
كێڵگــە و عەمبارەكانی ئارامكۆی ســعودیە لە 14ی 
ســێپتەمبەری 2019، نرخی نەوتــی بەڕێژەی %20 
بەرزكــردەوە، یان هێرشــی فڕۆكەیەكی ئەمریكی بۆ 
سەر قاسم سولەیمانی، فەرماندەی سوپای قودسی 
ئێران و هەڤاڵانی لە بەغدا لە سەرەتای ساڵی 2020، 
توانی نرخی نەوت تەنیا لە ماوەی یەك رۆژدا زیاتر لە 
4.5% بەرزبكاتەوە. یان بە پێچەوانەوە سەرهەڵدانی 
ڤایرۆســی كۆرۆنا لە ماوەی پازدە رۆژدا نرخی نەوت 
18% دادەبەزێنێ. هەڵبــەت ئەو بەرز و نزمبوونەوە 
خێرایانەی نرخی نەوت لەكاتێكدایە ئۆپێك ئێستاش 
كۆبوونەوەی ئاســایی ســاڵانە و نائاسایی خۆی هەر 
هەیە و بەهاوكاریی بەشێك لە وڵاتانی هەناردەكاری 
دەرەوەی ئــەو رێكخــراوە )ئۆپێــك پڵــەس( هەوڵ 
دەدات بــازاڕ كۆنتــرۆڵ بكات! بەڵام ئۆپێك ئێســتا 
لە رێكخراوێكی دانەری ســتراتیجی و ئاراســتەكەری 
بــازاڕەوە، گــۆڕاوە بــۆ بەرگریكارێــك لە هێرشــی 
فاكتەرەكانی دیكە‌. بۆیە پێدەچێت ئەوە سەرەتایەك 
بێت بۆ گۆڕان لە شێوازی كۆنترۆڵكردنی بازاڕی نەوت 
وەك گرینگترین ســەرچاوەی وزە لە ساڵی 2020 و 
پاش ئــەو، ئەو بازاڕە زیاتر بكەوێتە ژێر كاریگەریی 
فاكتەرەكانــی دیكــە، بەتایبــەت جیۆپۆلیتیــك و 

جیۆئیكۆنۆمیك. 
فاكتەرە كاریگەرەكان بۆ سەر 

بازاڕی نەوت لە 2020 
بەپێــی ئــەوەی فاكتەرەكانــی جیۆپۆلیتیك لە 
وەردەگیرێــن،  گــەورەكان  ســتراتیجییە  ئامانجــە 
پێداچوونەوەیــەك بــە ئامانجــە ســتراتیجییەكانی 
ئەمریكا، وەك بەهێزترین وڵاتی ئابووری و سەربازیی 
جیهان، دەتوانێت ئەو فاكتەر و هەڕەشانە زیاتر روون 

بكاتەوە. 
لە‌ سەدەی نوێدا و پاش بەهێزتربوونی رووسیا و 
چین و هەروەها چارەسەرنەبوونی كێشەی ئەمریكا و 
ئێران، دەتوانین بڵێین ئامانجە ستراتیجییە سەرەكی 

و گرینگەكانی ئەمریكا بریتین لە:
- كۆنترۆڵی رووســیا و چین لە بواری ســەربازی 

و ئابووری
- كۆنترۆڵی بازاڕی سەرمایە 

- كۆنترۆڵی رێگای گواستنەوە و بازرگانیی نەوت
بەشــێك لە هۆكاری ئەو ئامانجە ستراتیجیانە بۆ 
پــان و هەوڵەكانی رووســیا و چین لــە پەرەپێدان 
بە دەســەڵاتی ئابووری و كاریگەریی خۆیان لەســەر 

بازاڕی وزە دەگەڕێتەوە. 
ئێســتا چین پلانــی هەیە تا 400 ملیــارد دۆلار 
وەبەرهێنان لە كەرتی نەوتی ئێراندا بكات. لەكاتێكدا 
بــە دەرچوونی كۆمپانیــا رۆژئاواییــەكان لە كەرتی 

نەوتی عێــراق، كۆمپانیا چینییەكان پێگەی خۆیان‌ 
لــە بەرهەمهێنانــی نەوتــی عێراقدا بەهێــز دەكەن. 
رێككەوتنــی ئابووریــی عێــراق - چین لــە كۆتایی 
دەســەڵاتی عەبدولمەهدیش كاریگەریی چین لەسەر 
كەرتــی نــەوت و وزەی عێراق بەهێزتر دەكات. ئەوە 
ســەرەڕای هەوڵی چین بۆ كۆنترۆڵی دەریای هیند و 

گــەرووە ئاوییەكانی ئەو ناوچەیــە و وڵاتانی دیكەی 
نەوتی.

رووســیا پشــكی ســەرەكی لــە بــازاڕی گازی 
سروشتیی ئەوروپا و دابینكردنی وزەی ئەو وڵاتانەدا 

هەیــە و دەتوانێــت كاریگــەری لەســەر داهاتــووی 
پەیوەنــدی ئەوروپا - ئەمریكا هەبێت. هەروەها، رۆژ 
لە دوای رۆژ پەرە بە دەســەڵاتی خۆی لە ســووریا، 

رۆژهەڵاتی ناوەڕاست و ئەفریقا دەدات.
واتا پێگەی ســتراتیجیی ئەمریكا لــە داهاتووی 
و  جیــدی  مەترســی  ژێــر  دەكەوێتــە  جیهانــدا 
چارەســەركردنی ئەو مەترسیە پێویستی بە هەنگاو 

و پلانی خێرا هەیە. 
لاچوونی مەترســی ســتاندنەوەی متمانە لەسەر‌ 
دۆناڵــد ترەمپ، بە دڵنیاییەوە ئــەو بۆ هەڵبژاردنی 
لــە  داهاتــوو بەهێزتــر دەكات و دوودڵیــی ئــەو 
بەرەنگاربوونەوەی قەیرانە سیاســی و ئابوورییەكان 
لەگــەڵ وڵاتانی ئامانج ناهێڵێ. لێــرە بەدواوە چین، 
رووســیا، ئێران و تاڕادەیەك ئەوروپا زیاتر لە جاران 
دەكەونە ژێر گوشاری سیاسی و ئابووریی ئەمریكاوە 
مەترســییەكانی  بەهێزتربوونــی  واتــا  ئــەوەش  و 
جیۆپۆلیتیــك یان جیۆئیكۆنۆمیك بۆ ســەر بازاڕی 
نــەوت. چونكە قووڵتربوونی ئەو ململانێیە تەنانەت 
ئەگــەر نەبێتــە هــۆی جەنگێكــی كورتخایــەن یان 
سنووردار لە ناوچەی رۆژهەڵاتی ناوەڕاست، دەتوانێت 
ببێتە هۆی خاوبوونەوەی گەشــەی ئابووریی جیهان 
یان لاوازبوونی ســەقامگیری و ســەرهەڵدانی كێشە 
بۆ گواســتنەوەی نەوت كــە هەردووكیان كاریگەریی 

بازاڕی نەوت و مەترسییەكانی
جیۆپۆلیتیك و جیۆئیكۆنۆمیك

رووداو - هەولێر

مانگی رابردوو ئۆپێك پێشبینی كرد گەشەی 
خواست لەسەر نەوت لە 2020 دا نزیكەی یەك 
ملیۆن بەرمیل بێت لە رۆژێكدا، بەڵام راپۆرتێكی 
ئەم مانگەی رێكخراوەكە ئاماژە بۆ ئەوە دەكات 
كە دۆخی بازاڕەكان و ڤایرۆســی كۆرۆنا ناچاری 
كردوون پێشــبینییەكانیان بۆ خواســت لەسەر 
نەوت دابەزێنــن. هاوكات راپۆرتێكی ئاژانســی 
نێودەوڵەتیــی وزە، پێشــبینییەكانی ئۆپێــك 

پشتڕاست دەكاتەوە.
لە راپۆرتەكەی ئەمجارەی ئۆپێكدا ئاماژە بۆ 
ئەوە دەكرێ كە لە 2020 خواست لەسەر نەوتی 
ئۆپێــك نزیكەی 29.3 ملیۆن بەرمیل دەبێت لە 
رۆژێكــدا، ئەوەش 200 هــەزار بەرمیلی كەمترە 
لــەوەی ئۆپێك لە راپۆرتەكەی مانگی رابردووی 
خۆیدا پێشبینی كردبوو. لە پێشبینی رابردووی 
ئۆپێكدا گەشەی خواستی نەوتی جیهان بە 1.2 
ملیــۆن بەرمیل لــە رۆژێكدا دانرابــوو، بەڵام لە 
راپۆرتەكەی ئەمجارەدا گەشەی خواست بە 990 

هەزار بەرمیل لە رۆژێكدا مەزەندە كراوە. 
هاتــووە:  راپۆرتەكــەدا  لــە  بەشــێك  لــە 
"كاریگەریــی بڵاوبوونــەوەی ڤایرۆســی كۆرۆنا 
لەســەر ئابووریی چیــن نادڵنیاییەكــی زیاتری 
لەســەر گەشــەی ئابووریی جیهان و خواســتی 
جیهانی لەســەر نەوت دروستكردووە. بێگومان 
ئەوەی لە چین روودەدات پێویستی بە چاودێری 

و هەڵسەنگاندنی بەردەوامە".
ئۆپێك و 10 وڵاتە هاوپەیمانەكەی )ناســراو 
بــە كۆمەڵــەی ئۆپێك پڵــەس( لە ســەرەتای 
جێبەجێكردنــی  بــە  دەســتیان  ئەمســاڵەوە 
رێككەوتنێك كــردووە كە بەهۆیەوە 1.7 ملیۆن 
بەرمیــل لــە بەرهەمــی رۆژانــەی رێكخراوەكــە 

كەمدەكرێتەوە، لە كاتێكدا ســعودیە بەشێوەی 
ئارەزوومەندانــە و لــە دەرەوەی رێككەوتنەكــە 
400 هــەزار بەرمیلی دیكە لە بەرهەمی رۆژانەی 
دادەبەزێنێ. ماوەی ئەو رێككەوتنەی ئێســتا لە 

كۆتایی ئاداری ئەمساڵ تەواو دەبێ.
درێژكردنــەوەی  ئەمجــارە  رێككەوتنەكــەی 
رێككەوتنێكی دیكەیە كە لە سەرەتای 2017 بۆ 

گەڕاندنەوەی باڵانسی نێوان خواست و خستنەڕوو 
دەســت بــە جێبەجێكردنی كرا، ئــەوەش دوای 
ئــەوەی لە 2014 بۆ 2016 نرخەكانی نەوت بە 

شێوەیەكی بەرچاو دابەزین.
سەرەتای ئەم مانگە تیمی راوێژكارانی ئۆپێك 
پێشــنیازیان كــرد ئۆپێــك پڵــەس 600 هەزار 
بەرمیلی دیكە لەو نەوتە كەمبكاتەوە كە رۆژانە 

بەرهەمی دەهێنێ و وادەی كۆبوونەوەی وەزیرانی 
نەوتــی ئۆپێــك لە 5ی ئادارەوە پێشــبخرێ بۆ 

مانگی شوبات. 
رووسیا بەربەستی سەرەكی بەردەم داواكەی 
ئۆپێكە كە سعودیە بە تایبەتی پێداگری لەسەر 
دەكات. ئەگــەر مۆســكۆ بــە داواكــەی ئۆپێك 
رازی بێ، ئەوە بەشــێك لەو بارگرانییەی ســەر 

بازاڕەكانــی نــەوت كەمدەبێتــەوە. بەگوێــرەی 
راپۆرتێكــی ئاژانســی )رۆیتــەرز(ی بەریتانی، 
ئاســتی بەرهەمهێنانــی ئۆپێــك لــە كانوونــی 
دووەمی ئەمساڵ هەتا 28.86 ملیۆن بەرمیل لە 
رۆژێكدا دابەزیبوو، ئەوەش زیاترە لەوەی ئۆپێك 
لــە رێككەوتنەكــەی كۆتایی ســاڵی رابردوویدا 
چاوەڕێی دەكرد. رووداوەكانی لیبیا و هەنگاوی 
ئارەزوومەندانەی سعودیە بە هۆكاری سەرەكیی 

ئەو دابەزینە بەرچاوە دەزانرێن.
لە رۆژی بڵاوكردنەوەی راپۆرتەكەی ئۆپێكدا، 
نرخی نەوتی برێنت 2% بەرزبووەوە و گەیشــتە 
55 دۆلار بــۆ هــەر بەرمیلێك. بەو حاڵەشــەوە 
نرخەكانــی نــەوت لــە چــاو كانوونــی دووەمی 
ئەمســاڵ 20% دابەزیون، هۆكاری ئەو دابەزینە 
گەورەیەش بۆ بڵاوبوونەوەی ڤایرۆسی كۆرۆنا و 

كاریگەریی لەسەر ئابووریی چین دەگەڕێتەوە.
خســتنەڕووی  ئەمســاڵ  ســەرەتای  لــە 
نەوتی جیهــان 800 هەزار بەرمیــل لە رۆژێكدا 
كەمــی كردبــوو، هــۆكاری ئــەوەش دابەزینــی 
بەرچاوی نەوتی لیبیا و كەمكردنەوەی ئاســتی 
بەرهەمهێنانــی ئیمــارات بــوو. ئەگەر ئاســتی 
بەرهەمهێنان لە وڵاتانی دەرەوەی ئۆپێك پڵەس 
ئەو گەشــە خێرایەی بەخۆوە نەبینیبا، ئاستی 
خســتنەڕووی نەوتی جیهــان یەكجار زیاتر كەم 

دەبووەوە.
بەهــۆی بڵاوبوونەوەی ڤایرۆســی كۆرۆناوە، 
ژمارەیەكــی زۆر لە كارگەكانی چیــن داخراون، 
هاتوچــۆی 400 ملیــۆن دانیشــتووی ئەو وڵاتە 
ســنووردار كــراوە و پاڵاوگەكانی ئــەو وڵاتەش 
كارەكانیان كەمتر كردووەتەوە، هەموو ئەوانەش 
داوای  ئاســتی  كەمكردنــەوەی  بــۆ  هــۆكارن 
ســووتەمەنی لە چین، هەندێك لە شرۆڤەكاران 

پێیانوایە ئاستی داوای چین 20% دابەزیوە. 

رۆژێك دوای راپۆرتەكەی ئۆپێك، ئاژانســی 
نێودەوڵەتیی وزە )IEA(راپۆرتی مانگانەی خۆی 
بڵاوكــردەوە كە تێیدا نەك هەر نیگەرانییەكانی 
ئۆپێك پشتڕاســت دەكاتەوە، بەڵكو پێشبینی 

مەترسیدارتر بۆ بازاڕەكانی نەوت دەكات.
ئاژانســی  راپۆرتەكــەی  لــە  بەشــێك  لــە 
"كاریگەریــی  هاتــووە:  وزەدا  نێودەوڵەتیــی 
ڤایرۆسی كۆرۆنا لەسەر بازاڕەكانی نەوتی جیهان 
گەورە دەبێ. ئێستا چاوەڕێ دەكرێ لە چارەكی 
یەكەمدا ئاستی داوا بە بڕی 430 هەزار بەرمیل 
كەم ببێتەوە، لە زیاتر لە 10 ســاڵی رابردوودا، 
ئەوە یەكەمجارە داوای نەوت بەو ئاستە دابەزێ".
ئاژانســەكە كە بنكەی سەرەكی لە پاریسە، 
پێشــبینی دەكات ئاستی داوا لە ساڵی 2020دا 
بــە بــڕی 365 هــەزار بەرمیل لــە رۆژێكدا كەم 
ببێتەوە و بگاتە 825 هەزار بەرمیل، لە ســاڵی 
2011 وە ئەوە یەكەمجارە ئاســتی داوا بەو بڕە 
بەرچاوە دابەزێ. گەشەی داوای نەوتی جیهان لە 
چارەكی دووەمی ئەمساڵ جارێكی دیكە ئاسایی 
دەبێتەوە و بۆ 1.2 ملیۆن بەرمیل و لە چارەكی 
ســێیەم بۆ 1.5 ملیۆن بەرمیل لە رۆژێكدا بەرز 

دەبێتەوە.
پێش بڵاوبوونەوەی ڤایرۆسی كۆرۆنا چاوەڕێ 
دەكرا لە 2020 دا جۆرێك لە هاوسەنگی بۆ داوا 
و خستنەڕووی نەوت بگەڕێتەوە، بە تایبەتیش 
دوای ئەوەی ئۆپێك لە كۆتایی ســاڵی رابردوو 
ئاســتی كەمكردنەوەی بەرهەمــی زیاتر كرد و 
چاوەڕێش دەكرا گەشــەی پیشەســازیی نەوتی 
ئەمریــكا خاوتــر بێتەوە، لە كاتێكدا گەشــەی 
خێــرای كەرتــی نەوتی ئەمریكا لە 10 ســاڵی 
رابــردوودا بــە هۆكارێكی گــەورەی تێكچوونی 
باڵانســی نێوان داوا و خواســت لــە بازاڕەكانی 

جیهان دادەنرێ.

كۆرۆنا خواست لەسەر
نەوتی ئۆپێك بەرەو دابەزینی زیاتر دەبات

ئۆپێك لە رێكخراوێكی دانەری 
ستراتیجی و ئاراستەكەری بازاڕەوە 

گۆڕاوە بۆ بەرگریكار لە هێرشی 
فاكتەرەكانی دیكە

‘‘ ‘‘

نێگەتیڤیان لەسەر بازاڕەكانی نەوت دەبێت. شانسی 
لاچوونــی ئەو مەترســیانەش لەم كاتــەدا لاوازە و 

رووداوەكان بە پێچەوانەوە دەڕۆن.
ئەگەر لــە دەرئەنجامی ئــەو ململانێیەی نێوان 
وڵاتانــی زلهێز، نــەوت بگاتە ســەرووی 100 دۆلار 
بۆ هەر بەمیلێك، دەبێت بۆ چەندین ســاڵ ماڵاوایی 
لــە گەشــەی ئابووریــی جیهــان بكرێــت. ئەوەش 
هەڕەشەی سەرهەڵدانی جەنگێكی گەورە و رووخانی 
بەشــێك لە جیهان بەهێز دەكات. واتا‌ داڕمانێك لە 
ئابووریی جیهان روودەدات و ســەرمایەی جیهان لە 
جیاتــی ئەوەی بۆ دانانــی ژێرخانەكانی ئابووری و 
پیشەسازی خەرج بكرێت، روو لە عەقارات، ئاڵتوون 
و كاڵای هاوشێوە دەكات و لە دەرئەنجامدا پێشبینی 
بۆ گەشەی ئابووریی جیهان لە درێژخایەندا هێندەی 

تریش لاواز دەبێت.

ئەگەرەكانی جیۆپۆلیتیك و 
جیۆئیكۆنۆمیك بۆ ساڵی 2020

لە ئەگەری پەرەنەسەندنی ململانێكان و بەپێی 
ئــەوەی پێشــبینی دەكرێــت دۆلاری ئەمریكا وەك 
دراوی ســەرەكی بۆ دیاریكردنی نرخی نەوت هەروا 
بەهێز بمێنێتەوە و وڵاتانی ئۆپێك پڵەس بەردەوام 
بن لە نزم راگرتنی رێژەی هەناردەكردن، پێدەچێت 
نرخــی نــەوت لــە نێــوان 60 بــۆ 75 دۆلار بەرز و 
نزمی بكات، بەڵام ئەو ئەگەرە زۆر لاوازە و مەترسی 

كاریگەریی فاكتەرەكانی دیكە زۆر بەهێزن.
 پێشبینی دەكرێت ئەگەر رێككەوتنێكی بەپەلە 
نەكــرێ، بە هەڵبژاردنــەوەی ترەمپ بە ســەرۆكی 
ئەمریــكا، ململانێــی نێــوان ئــەو وڵاتــە و ئێــران 
قووڵتــر ببێتەوە و ئەوە كێشــەیەكی گەورە دەبێت 
بــۆ هەناردەكردنی نەوتــی رۆژهەڵاتی ناوەڕاســت، 
لانیكــەم بــۆ ماوەیەك. لــە ئەگەری ســەرهەڵدانی 
شــەڕی سنوورداریشدا پێشبینی دەكرێت نەوت بۆ 
80 تــا 90 دۆلار بــۆ هەر بەرمیلێــك بەرز ببێتەوە 
و ئەگەر جەنــگ بۆ ماوەیەكی كورت رووبدات، نرخ 
بگاتە ســەرەوەی 100 یان تەنانەت 120 دۆلاریش. 
سەرهەڵدانی جەنگێكی درێژخایەن، وەك ئەوەی لە 
دژی عێراق روویدا، نەختێك دوورە چونكە ئابووریی 

جیهان تووشی داڕمانێكی جیدی دەكات.

 ئەگەری ململانێی ئابووری
 لە نێوان ئەمریكا و چین

هەروەها ئەگەر ململانێی ئابووریی نێوان ئەمریكا 
و چیــن بــەردەوام بێت، لەوانەیە نــەوت بۆ ژێر 60 
دۆلار دا‌بەزێت و ئەگەر ململانێكە رووسیا و وڵاتانی 
ئەوروپیش بگرێتەوە، دەتوانین بڵێین دەگاتە كەمتر 

لە 50 دۆلاریش. 
واتا، هەرچەند ئەگــەری بەردەوامیی بارودۆخی 
ئێســتا هەیە، بــەڵام ئەگەری بەهێزتــر، كاریگەری 
فاكتەرەكانی جیۆپۆلیتیك و جیۆئیكۆنۆمیكە لەسەر 
بــازاڕی نەوتی جیهان و ئــەوەش دەتوانێت متمانە 
بــە بازاڕی نەوت زیاتر دابەزێنێ و قەیرانی ئابووری 
و سیاســی لە وڵاتانی هەنــاردەكاری نەوت قووڵتر 
بكاتــەوە و لە دەرئەنجامدا، بێتە كۆتایی رێكخراوی 

ئۆپێك. 

بەهۆی ڤایرۆسی كۆرۆناوە ئاستی پێویستیی چین بە نەوت 20% دابەزیوە

تاراوگە ئەمساڵ 23 هەزار كەس لە سوێد داوای ئیقامە دەكەنهونەری كوردێك كۆرۆنای گەیاندە تونس
رووداو - ستۆكهۆڵم

دەزگای كۆچی سوێد پێشبینی دەكات ژمارەی ئەو كەسانەی ئەمساڵ داوای مافی مانەوە لە سوێد دەكەن بەرز ببێتەوە و بگاتە 23 هەزار كەس.
بەپێی پێشــبینییەكانی دەزگای كۆچ، چاوەڕوان دەكرێت ئەمســاڵ زۆربەی كۆچبەران لە وڵاتانی باشــووری ئەمریكا و هەروەها ســووریاوە ڕوو لە سوید بكەن. 

چاوەڕوان دەكرێ، ئەمســاڵ 23 هەزار كەس داوای ئیقامە لە ســوێد بكەن، لە كاتێكدا پێشــتر دەزگاكە پێشــبینی كردبوو كە لەوانەیە لە ســاڵی 2020دا 21 هەزار 
كەس پەناخواز روو لە سوێد بكەن. ساڵی رابردوو نزیكەی 22 كۆچبەر داوای مافی پەنابەریان لە سوێد كردبوو.

رووداو - هەولێر
شانۆكارێكی كورد بەناوی نەژاد نەجم، شانۆگەرییەكی بەناوی خۆشەویستی لەسەردەمی كۆرۆنادا، لە تونس نمایشكرد.

نەژاد نەجم، شــانۆكاری كورد بە)رووداو(ی راگەیاند: "دوای ئەوە بانگێشــتنامەیەكم لە تونس پێگەیشــت بۆ دروستكردنی ۆورك شۆپێك لە دیداری نێودەوڵەتیی 
شــانۆی شــەقام، 30 فێرخواز و شــانۆكاری تونس و جەزائیر بەشــداریان تێدا كردبوو". گوتیشــی "دوای ۆركشــۆپەكە شــانۆگەرییەكمان بەناونیشــانی خۆشەویستی 

لەسەردەمی كۆڕۆنادا بە هاوكاری شانۆكار نزار الكشو و شانۆكار كەمال ئەبوزەید نمایش كرد. هونەرمەندی كورد زانیار حوسێن كە خەڵكی كەلارە بە گۆڕانی و ئیقاع 
و دەف لە نمایشەكەماندا بەشداربوو".

لە زیندان فێری 
ژەنینی گیتار بووم

نامەوێ لەسەر 
ئەحمەد تورك 
حیساب بكرێم

20ی شوبات یەكەم 
ئەلبوومی گۆرانیم 

بڵاودەبێتەوە

هێژا تورك، گۆرانیبێژی باكووری كوردستان بۆ )رووداو(:

چیرۆكی هەڵاتنم لە توركیا دەكەمە فیلم

ئەلبوومــت  یەكەمیــن  بەمنزیكانــە  رووداو: 
بڵاودەكەیتــەوە، چەند گۆرانییــە و چ پەیامێكی 

تێدایە؟ 
هێــژا تــورك: یەكەمیــن ئەلبوومــی گۆرانیم 
بەناوی “Stranên Neşuştî” دەبێت كە بڕیارە 
لە 20ی شــوبات لەســەر هەموو پلاتفۆرمەكانی 
دیجیتەڵــی و ماركێتی میوزیكــی بڵاوبكرێتەوە. 
ئەم ئەلبوومە تێكەڵەیەكــە لە میوزیكی مۆدێرن 
و میوزیكــی كــوردی و فۆلكپــۆپ و فۆلكــڕۆك. 
تێكستی گۆرانییەكان لەلایەن ژنانەوە نووسراون. 
ئەلبوومەكەش لە سێ گۆرانی پێكدێت. یەكێك لە 
گۆرانییەكان باسی ژیانی ژنێك لە رۆژێكدا دەكات 
كە 24 ســەعات كار دەكات و هیچ مافێكی نییە. 
گۆرانییەكــی دیكــە باس لە تەنیایــی ژن دەكات 
كە تێكســت و ئاوازەكەی خۆم دامناوە. گۆرانیی 
ســێیەمیش باس لــە تەنیایــی نەتــەوەی كورد 
دەكات، تێكســتی ئەم گۆرانییە رەوشەن رۆژبیر 

نووسیویەتی.
رووداو: بۆچی درەنگ دەستت بە گۆرانیگوتن 

كرد؟
هێــژا تورك: لەبــەر ئەوەی من لــەو باوەڕەدا 

نەوەی سیاسەتوانی كوردی باكووری كوردستان ئەحمەد توركە، بەڵام 
نایەوێ لەسەر بنەماڵەی تورك حیساب بكرێ. هێژا ساڵی 1988 لە مێردینی 
باكووری كوردستان لەدایكبووە. ئەگەر بە قسەی كەسوكارەكەی بكردایە 
ئێستا كچە لادێییەكی نەخوێندەوار دەبوو، بەڵام ئەو كۆڵی نەدا و خوێندی 
تا لە بەشی ئەدەبیاتی ئینگلیزی لە زانكۆی بۆگازیچی وەرگیرا. لە زانكۆش 
لە پــاڵ خوێندنەكەی پەرەی بــە كاری هونەری دا، بڕیــارە 20ی ئەم مانگە 
یەكەمیــن ئەلبوومی گۆرانی بڵاوبكاتەوە. هێژا لــەم هەڤپەیڤینەدا لەگەڵ 

)رووداو( باسی ژیانی خۆی و كارە هونەرییەكانی دەكات.

هەڤپەیڤین: هیوا سەڵاح
رووداو  - هەولێر

بــووم بنەماڵەكەم ناخــوازن ببمــە گۆرانیبێژ، بۆیە 
دوای ئەوەی زانكۆم تەواو كرد، دەســتم لە میوزیك 
و گۆرانیگوتــن هەڵگرت و زیاتــر دوای خوێندنەكەم 
كەوتــم، زۆرم حــەز دەكــرد بچمە ئەمریــكا و لەوێ 
ئەدەبیات بخوێنم، بۆیە بۆ خوێندنی ماستەرەكەم كە 
لەســەر ئەدەبیاتی كوردی و بــەراورد بە ئەدەبیاتی 
ئەمریكای لاتین و ئێرلەندا بوو، لە زانكۆی كۆلۆمبیا 
لــە ئەمریكا وەرگیــرام، خەریك بووم خــۆم ئامادە 
دەكرد، بەڵام لەبەر هۆكاری سیاسی دەستبەسەركرام 
و كەوتمە زیندان، ئیدی نەمتوانی درێژە بەخوێندنی 

ماستەرەكەم بدەم.
رووداو: لەسەر چی بەندكرایت؟

هێژا تورك: بەهۆكاری ئەوەی كچێك لە ماڵەكەی 
من دەژیا، پۆلیسی توركیا ئیدیعای ئەوەی دەكرد كە 
ئەو كچە ئەندامــی پەكەكەیە، منیش هاوكاریی ئەو 
كچــە و پەكەكە دەكەم. ئەو كچــە تۆمەتبار كرابوو 
بە تەقینەوەیەك لە ئیســتەنبوڵ. جــا لەبەر ئەوەی 
من نــەوەی ئەحمــەد توركم، ئەو گومانەیــان زیاتر 

بوو، دەیانویســت بە ســیناریۆیەك سیاســەتوانانی 
كــورد لەبەر چاوی خەڵك ســووك بكــەن، بۆیە لە 
رۆژنامەكانی توركیا منیان وەكو تۆمەتبار ناســاند، 
داوایان دەكرد من بە 19 ساڵ بەندكردن سزا بدرێم، 
بەڵام لەبەر ئەوەی هیچ بەڵگەیەكیان نەبوو، دوای نۆ 

مانگ ئازادیان كردم.
رووداو: ئەو نۆ مانگە لە زیندان بە چی ســەرقاڵ 

بووی؟
هێــژا: لە زینــدان خۆم فێــری گیتارژەنین كرد، 
هەروەهــا كۆمەڵێــك ئــاواز و تێكســتی گۆرانیــم 
نووســینەوە، بۆیە دوای ئەوەی لە زیندان ئازادكرام، 
رووم لە ســینەما و كاری ئەكتــەری كرد، یەكەمین 
كاری سینەماییم فیلمێك بوو بەناوی مۆمێ، رەنگە 
ئەمســاڵ لــە ســینەماكان نمایش بكــرێ. هەروەها 
بڕیارمدا دەســت بە گۆرانیگوتــن بكەم، هەوڵمدا بە 
شــێوەیەكی پرۆفیشــنال گۆرانییەكان تۆمار بكەم، 
میوزیكژەن جانســون كوچوك تــورك زۆر هاوكار و 
پاڵپشــتم بوو، توانی هەشــت گۆرانیم بۆ دروســت 
بــكات، بەڵام كاتێك ســەرقاڵی تۆماركردنی گۆرانی 
بووین، دادگایی من دەســتیپێكرد، سزای پێنج ساڵ 
بەندكردنم بۆ دەركرا، بۆیە دەستبەرداری تۆماركردنی 
گۆرانییەكان بووم و بەناچاری رووم لە ئەڵمانیا كرد، 
ئەوە ساڵ و نیوێكە لە ئەڵمانیا دەژیم، ناخۆشترین 
شــت لە ئەڵمانیا ئەوەیە كــە میوزیكژەنی هاوڕێ و 
هــاوكاری منی لێ نییە، چونكە لێرە زۆر پێویســتم 
بــە هــاوڕێ و هونەرمەند و ســینەماكار هەیە، بۆیە 
لەڕێگەی رووداو داوا لە میوزیكژەن و سینەماكارانی 
كوردی دانیشتووی ئەڵمانیا دەكەم هاوكاریم بكەن و 

بەیەكەوە كاری جوان بكەین.
رووداو: كەواتــە تــۆ تەنیــا لەبەرئــەوەی نەوەی 

ئەحمەد توركی تووشی كێشە بووی؟
هێــژا: بەڵێ من نــەوەی ئەحمــەد توركم، بەڵام 
ناخوازم لەسەر بنەماڵەی خۆم پێناسە بكرێم، ئەحمەد 
تورك كەسایەتییەكی هەیە و منیش كەسایەتی خۆم 
هەیە، هەر شــتێك كە من دەیكەم و دەیڵێم، هزر و 
بۆچوونــی تەنیا خۆمە، من هەرگیــز نامەوێت ببمە 

هۆی كێشە و گیروگرفت بۆ بنەماڵەكەم.
رووداو: چۆن گەیشتییە ئەڵمانیا؟

هێــژا: بە قاچاخ، نامەوێ زانیاری زیاتر لەســەر 
گەیشــتنم بە ئەڵمانیا ئاشــكرا بكەم، بەڵام هێندە 

دەڵێم بە رێگەی قاچاخ گەیشتمە ئەڵمانیا.
رووداو: لە ئەڵمانیا بەچییەوە سەرقاڵی؟

هێژا: ئێستا لە قوتابخانەیەكی میدیایی دەخوێنم، 
لەو مانگە كورتەفیلمێك بۆ تەلەڤزیۆنێكی ئەڵمانی 
بەنــاوی Phoenix لەســەر ژیانــی خۆم دروســت 
دەكــەم كە چۆن لە توركیاوە گەیشــتمە ئەڵمانیا. 
دەمەوێت ئەو ئەزموونەی خۆم بكەمە فیلم، بیرۆكەی 

ئەلبوومە نوێیەكەم تێكەڵەیەكە لە میوزیكی مۆدێرن و فۆلكۆر

لە توركیا سزای پێنج ساڵ بەندكردنم بۆ دەرچووە

ئــەم فیلمە هی خۆم بوو پێشكەشــی ئــەو كەناڵەم 
كرد، ئەوانیش بە سوپاســەوە قبوڵیان كرد، من لە 
قوتابخانەی Hamburg Media School  دەخوێنم، 
بۆیە بە هاوكاریی ئەوان فیلمەكە بەرهەمدێنم، ئەمە 
جــاری یەكەمــە وەكو دەرهێنــەر كاردەكــەم، بۆیە 
كەمێك ترســم هەیە. ئێستا من لە شانۆگەرییەكیش 
وەكو ئەكتــەر لەگەڵ ئەكتەری بەتوانــا ئالان جوان 
رۆڵ دەبینین كە لە دەرهێنانی حوسێن ئومایزسیە. 
لەم شانۆگەرییەدا رۆمانێكی نووسەری كورد بەختیار 
عەلیمان كردووە بە دەقی شانۆیی كە لە رۆژی 26ی 
نیسان نمایش دەكرێت. لەگەڵ ئەوەشدا لە هامبۆرگ 
بەنیازیــن لەگــەڵ چەند ســینەماكارێك رێكخراوێك 
دابمەزرێنین، دوو پرۆژەی كورتەفیلمیش هەن كە من 

وەكو ئەكتەر رۆڵیان تێدا دەبینم.

رادیۆی كرماشان خەڵك لە گۆرانی 
و میوزیكی كوردی دووردەخاتەوە

رووداو: لــە گرووپە میوزیكیــە كوردییەكان 
لەگەڵ چ گرووپێك كارت كردووە؟

فەرزاد: لەگەڵ گرووپی میوزیكی ئۆركێسترای 
سەمفۆنیكی سەراییڤۆ لە بۆسنە كارم كردووە. 
45 رۆژ لەگەڵ هونەرمەند شەهرام نازری، لەگەڵ 
ئۆركێســترای ســیدنی لە ســیدنی میوزیكمان 
ســەرۆكی  ســاڵە  دوو  كــردووە.  پێشــكەش 
ئەنجوومەنی میوزیكی پارێزگای كرماشــانم كە 
ژمارەیــەك چالاكیی گەورە و گرنگمان هەبووە. 
لــە وڵاتانی وەكو فەرەنســا، ئیتاڵیا، ئەڵمانیا، 
نەمســا، بولگاریــا، یۆنان، توركیا، پاكســتان، 
ئەلبانیا، ئوسترالیا، ئیندۆنیزیا، كۆریای باشوور 
و كەنــەدا، لەگەڵ هونەرمەندانی ئێرانی و كورد 

كۆنسێرتمان كردووە.
 رووداو: رەوشــی هونەر و میوزیكی كوردی 

ئێستا لە كرماشان چۆنە؟
شــوێن  مێــژوودا  لــە  كرماشــان  فــەرزاد: 
و مەنزڵــگای میوزیــك و گۆرانــی و هونــەر 
تەلەفزیۆنــی  و  رادیــۆ  بــووە،  رۆشــنبیری  و 
كرماشــان رۆڵێكــی كاریگــەری لەســەر بزاڤی 
هونــەر و میوزیكی كــوردی هەبووە. بەتایبەتی 
لــەو ســەردەمەی مامۆســتا مەزهــەری خالقی 
بەڕێوەبەری ئەم دەزگایە بوو، پێشكەوتنی زۆری 
بەخۆیەوە بینی. مامۆستا عەلی مەردان و ناسر 
رەزازی و دەیان هونەرمەندی دیكە لەم رادیۆیەدا 
گۆرانییــان تۆمــار كردووە. هەڵبەتە كرماشــان 

ســااڵی 1974 لە قەسری شــیرین لەدایكبووە، لە تەمەنی هەشت ساڵانەوە لەگەڵ 
میوزیك خەریكە و سەرەتا بە ئامێری ســەنتوور دەستیپێكردووە، بەڵام كاتێك گوێی لە 

دەفی دەروێشان بووە، شەیدای دەف بووە. 
فەرزاد شاســواری لە ســاڵی 1989 لە رادیۆ و تەلەفزیۆنی كرماشان دەستی بە 

لێدانی دەف كردووە، تاوكو ســاڵی 2006یش هەر لــەو دەزگایە بووە، بەڵام دواتر 
رووی لە تاران كردووە و لەوێ لەگەڵ رادیۆی تاران درێژەی بە كارە هونەرییەكانی 

داوە. لە پاڵ ئەوەشدا سەرقاڵی خوێندن بووە و ماستەری لە یاسای نێودەوڵەتی 
لە زانكۆی تاران وەرگرتووە.

هەڤپەیڤین: هیوا سەڵاح
رووداو- هەولێر

بە میوزیك و گۆرانیی هەمەڕەنگ و شــێوەزاری 
جیــاواز بەناوبانگــە، وەكــو هەورامــی، لەكــی، 
میوزیكــی ناوچــەی دیــوەر و میوزیكی ناوچەی 
قەسری شــیرین، میوزیكی تەمبوور و میوزیكی 
یارســان، كەواتە كرماشــان لە بواری میوزیك و 
گۆرانی و شێوەگوتن زۆر دەوڵەمەندە. دەتوانین 
بڵێین گەنجینەیەكە لە میوزیك و گۆرانی كوردی. 
بەڵام بەداخەوە رەوشی ئێستای هونەر و میوزیك 
لە كرماشــان خراپە، چونكە رادیۆ و تەلەڤزیۆنی 
كرماشــان رۆڵێكی خــراپ لە دوورخســتنەوەی 
خەڵكــی لە هونەر و میوزیكــی كوردی دەبینێ، 
هەمیشە گوتوومە ئەم دەزگایە خەڵكی كرماشان 
لە كولتوور و فەرهەنگی كوردی، سینەما و شانۆ و 
زمانی كوردی دووردەخاتەوە. ئەمە هونەرمەندان 
و خەڵكی ئەم ناوچەیەی نیگەران كردووە و هەر 
ئەوەش وای لە من كرد لەو دەزگایە بڕۆم، چونكە 
سیاسەتی تەلەڤزیۆن و رادیۆی كرماشانیان گۆڕی 
و من لەگەڵ ئەو گۆڕینە نەبووم، ئێستا بەشێكی 
زۆری خەڵكی كرماشــان حەز لــە گۆرانی پۆپی 

فارسی دەكەن، ئەم ستایلە لەگەڵ ئەم ناوچەیە 
ناگونجــێ و نامۆیــە، بــەڵام خەریكــە تێكەڵی 

كولتووری كوردی دەبێت.
 رووداو: دۆســتایەتیی زۆر لــە نێــوان تــۆ و 
هونەرمەند شەهرام نازری هەیە، ئەم دۆستایەتیە 

بۆ كەی دەگەڕێتەوە؟
فــەرزاد: دۆســتایەتیی من و شــەهرام نازری 
دەگەڕێتــەوە بــۆ ســەردەمی گەنجــی، ئێمە بە 
بنەماڵە دۆست و هاوڕێ و خزمین، من لە تەمەنی 
15 ساڵییەوە لەگەڵ شەهرام نازری دۆستایەتیم 
هەیە، شــەهرام كەسایەتییەكی مەزن و دلۆڤانی 
هەیە، شارەزا و لێهاتووە لە میوزیك، زۆر دۆستی 
خەڵكــە، هەر بەهــۆی ئەم دۆســتایەتیەی بوو 
كە چەندین كۆنســێرتی خۆی هەڵوەشــاندەوە، 
هەمیشــە دەڵێت گرنگیدان بە میوزیكی كوردی 
ئەرك و واجبە و شــانازییەكی گەورەیە، یەكێك 
لە خەونە گەورەكانی شــەهرام نازری كە لەسەر 

ئەلبوومەكەشی نووسیوە، سازكردنی كۆنسێرتی 
مەزنــە لە هەولێر و ئامەد و قامشــلۆ، بەڵام زۆر 
گلەیی لە میدیای باشــووری كوردستان هەیە كە 

گرنگی بە كولتوور و فەرهەنگی كوردی نادەن.
رووداو: تەمبوور لە ناوچەی كرماشان گرنگیی 
زۆری هەبــووە، ئــەم ئامێرە ئێســتاش گرنگیی 

پێدەدرێ؟
فەرزاد: كورد هەزاران ساڵە تەمبوور دەژەنێ، 
لە رۆژهەڵات و باكووری كوردســتان پەیوەندیی 
كــورد و ئەم ئامێــرە پەیوەندییەكــی تایبەت و 
دێرینە، تەمبوور بووەتە بەشێكی گرنگی مێژووی 
فەرهەنگی كورد. زیاتر لە پێنج هەزار ساڵە ئاوازی 
پێدەچــڕن، دوای ئەو تەمەنــە زۆرەی ئامێرەكە 
قۆناغ بە قۆناغ گۆڕانكاری بەسەردا هاتووە، بەڵام 
ئەوەی ئێستا سەر بەهەمان بەرەبابی ئامێرەكەیە 

و چەند گۆڕانكارییەكی بچووكی تێدا كراوە.
 ئەو پەیكەری ژەنیارانەی لە ئیلامی رۆژهەڵاتی 
كوردستان دۆزراوەتەوە، وای دەردەخەن مێژووی 
ئــەم ئامێــرە دەگەڕێتەوە بۆ 5000 ســاڵ پێش 
ئێستا، هەڵبەت ئەو ئامێرە دیار نییە چ سازێكە، 
بــەڵام رواڵەتــی بەگشــتی لە تەمبــوور دەچێ. 
كاتێك باســی ئەم ئامێرە میوزیكە دەكەین لای 
كورد، دەبێت یەكەم جار باســی تەمبوور بكەین 
لای یارســانەكان، چونكە بەهــۆی تێكەڵبوونی 

ئامێرەكــە لەگــەڵ هێڵە ئاینییەكانی یارســان، 
ساڵەهای ساڵە ئامێرەكە لەناو كوردی یارسان-
دا، ماوەتەوە و پارێزگاری لێكراوە، هەرشتێكیش 

لە ئایندا پیرۆز بێت زیاتر دەمێنێتەوە.
لەناو ئاینی یارســاندا مۆســیقا بــە پیرۆزی 
هێڵدراوەتەوە، لەگەڵ تەمبوور چەندین ئامێری 
دیكــەش لەنــاو كــوردی یارســاندا هەبــووە و 
ماونەتەوە لەوانە: )دایرە، دەف، تەبەڵ، سورنا، 
نــەی، كەمانچە، تار( هەمــوو ئەوانە هاوكاریی 
هێڵی میوزیكیان كردووە، لەناو كوردی یارساندا. 
ماوەیەك لەمەوبەر توركیا دەیەویست لە رێگەی 
پێشەوای تەریقەتی مەولەوییەوە ناوی ئامێرەكە 
لە لیســتی فەرهەنگی و مێژووی یونسكۆ بكات 
بەنــاوی خۆیــەوە. بــەڵام هــەزار تەمبوورژەنی 
كــورد دژی بڕیارەكە گردبوونەوە. بەشــێك لە 
هونەرمەندەكانی توركیــا لە كۆنیا پێیانگوتین 
حكومەت ســەرقاڵی تۆماركردنی ئەو ئامێرەیە 
بەنــاوی توركیاوە، لەكاتێكدا لــە پێش هاتنی 
ئیســامەوە ئەم ئامێرە یــان باوكی ئەم ئامێرە 

لەناوچە كوردییەكاندا هەبووە.

فەرزاد شاسواری، سەرۆكی ئەنجوومەنی میوزیك لە كرماشان بۆ )رووداو(:

ئێستا
گەنجانی 

كرماشان زۆرتر 
گوێ لە پۆپی 
فارسی دەگرن

بەهۆی گۆڕینی 
سیاسەتی 

رادیۆی 
كرماشانەوە وازم 
لەو دەزگایە هێنا

نازری گلەیی 
زۆری لە میدیای 

باشووری 
كوردستان هەیە

كرماشان 
گەنجینەی 

میوزیك و گۆرانیی 
كوردییە

خەونی گەورەی شەهرام نارزی سازكردنی 
كۆنسێرتە لە هەولێر، ئامەد و قامشلۆ

رووداو - ستۆكهۆڵم 

"ئەگەر ئەو رۆژە هات و مردم، گوڵم بۆ نەهێنن، 
پرسەم بۆ دامەنێن، پارەكەی بدەنە رێكخراوەكانی 
بەرەنگاربوونەوەی نەخۆشــیی شێرپەنجە". ئەمە 
بەشــێك لە وەسیەتی هێرۆ بوو كە بەر لە مردنی 

بۆ هاوڕێ و كەسە نزیكەكانی نووسیوە.
ئــەو كچە كوردەی نیشــتەجێی ســوید داوای 
كردبوو پرســەی بۆ دانەنرێت. ئەوەشی دەیەوێت 
گوڵ لەســەر ئارامگاكەی دابنێ، با پارەی چەپكە 
گوڵەكە بداتە ئەو رێكخراوانەی لە پێناو مرۆڤایەتی 
و بۆ بەرەنگاربوونەوەی نەخۆشیی شێرپەنجە كار 

دەكەن. 
هێــرۆ بەقایــی، چیرۆكێكــی سەرنجڕاكێشــی 
كچــە گەنجێكی كــوردی تاراوگەیە. ئەو كە چەند 
ساڵێك بوو بە دەست شێرپەنجەوە دەیناڵاند، ئەو 
نەخۆشییە كردی بە مرۆڤێك، دوای مەرگیشی هەر 

باسی بكرێ.
هێــرۆ عومەر، ناســراو بــە هێــرۆ بەقایی، لە 
خانەوادەیەكــی ناســراوی رۆژهەڵاتی كوردســتان 
بووە، كۆتایی سەددەی رابردوو لەگەڵ خێزانەكەی 
رووی لــە ســوێد كــردووە، ئــەو كــە چالاكڤان و 
نووســەریش بوو، لە شــاری لنشــۆپینگی سوێد 
دەژیا، لە تەمەنی 36 ساڵیدا لە رۆژی 2020/2/8 

بە نەخۆشیی شێرپەنجە مرد.
بەقایی بەر لە مردنی وەسیەتێكی نووسیبوو كە 
دوای مەرگی لەلایەن خانەوادەكەیەوە بڵاوكرایەوە: 
"خۆشبەخت بووم كە تووشی خراپترین نەخۆشی 
بــووم، یــان ئەو تووشــی مــن بوو. خۆشــترین 
ژیانــم لەگــەڵ بردەســەر، بە ئازارەكانییــەوە، بە 
خۆشــی و ســەفەرەكانییەوە، بە دان و وەرگرتنی 

خۆشەویستی".
بەپێی گێڕانەوەی كەسوكار و هاوڕێیانی، هێرۆ 
دوای ئەوەی دەزانێت تووشی نەخۆشییەكە بووە، 
ژیانــی خــۆی دەگۆڕێت. پڕاوپڕ دەبێــت لە كار و 
خەبــات، لــە وەرگرتنی چێژ لە ژیــان. بۆ ماوەی 
6 ســاڵ بەرەنگاری نەخۆشییەكە دەبێتەوە، وەك 
خۆی گوزارشتی لێكردبوو، لەو ماوەیەدا خۆشترین 
كاتی لەگەڵ هاوژین و هاوڕێ و خزم و دۆســتانی 

بەسەر بردووە. 
هێــرۆ لەو ماوەیەدا هەموو كار و چالاكییەكانی 
لــە پێنــاو مرۆڤایەتی چــڕ كردبــووەوە، داهاتی 
كارەكانیشی بە رێكخراوەكانی ئەو بوارە بەخشیوە.
ســاكار ئەمین، چالاكڤانــی مافەكانی مرۆڤ و 
هاوڕێی هێرۆ دەڵێت: "ئەو وەك كەســایەتییەكی 
دیــاری كــورد لــە ســوێد، بــە كارەكانــی و بــە 
رۆیشتنەكەشی ئەزموونێكی پێشكەش كرد كە تا 

هەتایە لە یادی خەڵكدا بمێنێتەوە". 
گوتیشی: "بەرنامەی ئەوەمان هەیە وەسێتەكەی 
بكەینە بنەمای هەڵمەتێك و بەردەوام بێت. هەموو 
شــت لــە پێنــاو بەرەنگاربوونەوەی شــێرپەنجە 

بخەینەگەڕ".
كار و چالاكییەكانــی هێرۆ و وەسیەتەكەشــی 

بووەتە جێی سەرنجی سوێدییەكان.
لیان ئیندرشــۆن كە چالاكڤانێكی بواری مافی 
مرۆڤە دەڵێت: "یەكەم جارە شتێكی لەو شێوەیە 
ببینــم، تێگەیشــتم لەوەی مرۆڤ بــە مەرگ و بە 
رۆیشتنیشــی دەتوانێت ببێتــە هەوێنی خەبات و 
خزمــەت، ئــەم كچە رێك ئەوەی كــرد و جێگەی 

پێزانینی من و هەموو سوێدییەكانە".
كەسوكاری هێرۆ خواستەكەی ئەویان بەجێهێنا. 
پرسەیان بۆ دانەنا. بە بڵاوكردنەوەی نووسینەكەی 
وەســیەتەكەی ئەویــان راگەیاند. عومــەر بەقایی 

باوكی هێرۆ دەڵێت: "بڕیارماندا لە هیچ شوێنێك، 
نە لە ماڵ نە لە دەرەوە پرسەی بۆ دانەنێین".

 لــە پێگــەی خــۆی لــە تــۆڕی كۆمەڵایەتــی 
فەیسبووك، باوكی هێرۆ نووسیویەتی: "داوای كرد 
ئەو كەســانەی بەنیازی گوڵ كرین بوون، خەرجی 
ئەو گوڵانە بدەنە رێكخــراوی بەربەرەكانێ لەگەڵ 
شــێرپەنجە. ئێمەش بە خۆشەویســتی هێرۆ، بە 

رێزەوە وەسیەتەكەی جێبەجێ دەكەین".
هەڵاڵە رافیع، كوردی دێرینی سوێد، چالاكڤان 
و هاوڕێی نزیكی هێرۆ، جێبەجێكردنی وەسێتەكەی 
لەلایــەن خانەوادەكــەی، بە ئازایەتــی دەزانێت و 
دەستخۆشــییان لێ دەكات. ئەو ئیرادە و خواست 
و بڕیــاری هێــرۆ وەك ئەزموونێــك بەرامبەر بەو 
نەخۆشییە وەسف دەكات و دەڵێت "تا لە نزیكەوە 

ئەوانــە نەبینی و نەناســی، نە لــە ئازارەكەیان و 
نــە لــە بەهێــزی و بەخشــندەییان ناگەیــت. كە 
دەیانبینی پێت سەیرە ئەو هەمو هێز و ئەرێنییە 
لــە كوێوە دێتــە دەرەوە، ئایا خۆیان وابوون، یان 
لە تاو خۆشەویســتی و عەشــقیان بۆ ژیان وایان 
لێدێت! كە بتوانن چێژ لە هەموو ساتێكی ژیانیان 
وەرگــرن، هەر لە ئــاو خواردنەوەیەكــەوە تاوەكو 

قاوەیەك و پێكێك شــەراب، پیاسەیەك، بینینی 
گوڵێــك، تا تێكەڵاوبونەوەیان لەگەڵ سروشــت و 
ڕەنگەكانــی. هەر ئەمــەش هەندێكجــار وادەكات 

وادەی مەرگەكەیان دوابكەوێت".
ئۆز نۆژەن كوردی ناسراوی سوێد و ئەستێرەی 
بــواری كۆمیدیا و درامــای ئەوروپی، مەرگی هێرۆ 
بــە رووداوێكــی دڵتەزێن بۆ هەموو كورد وەســف 
دەكات. ئــۆز دەڵێــت: "هێرۆ هــەروەك ناوەكەی 
بە مانــا پاڵەوان. ئەو كاتەی زانی شــتێك ژیانی 
دەڕوخێنێــت و لــە نــاوی دەبات، توانــا و هێز و 
چەكەكەی زینــدوو كردەوە، بۆ زیاتر بەرگریكردن 
و شەڕ لە پێناوی مرۆڤایەتی، كە دواجار وای كرد 

دنیا شانازی پێوە بكات".
نۆژەن، كە لە ئەســتێرە دیارەكانی ســوێدە و 
چەندیــن جار وەك كەســایەتی كاریگەری ســاڵ 
خەڵات كراوە و بەرهەمەكانی دەنگدانەوەی هەیە، 
بەهــەردوو زمانی ســوێدی و كوردی هۆنراوەیەكی 
لــەو بــارەوە بڵاوكــردەوە. تێیدا دەڵێــت "بەوەی 
داتهێنا، جیهــان هەمووی قەرزدارتە و شــانازیت 

پێوە دەكات". 
ماریــا هۆڤلۆند كەســایەتی ســوێدی لەبارەی 
مەرگــی هێرۆوە دەڵێت: "دەبێت سوپاســی هێرۆ 
بكەین كە نەك هەر لە ژیان، بە مردنەكەشی فێری 
شــتێكی نوێی كردین. ئەم كچە یەكەمین كەسی 
ســوێدە كــە خەرجی پرســەكەی بــە هەڵمەتێك 

ببەخشێت بۆ بەرەنگاربوونەوەی شێرپەنجە". 

خەرجیی پرسەكەی دەبەخشێتە تووشبووانی شێرپەنجە

وەسیەتی كچە كوردێك
دەبێتە جێی سەرنجی سوێدییەكان

 هێرۆ شەش ساڵ بوو بە دەست نەخۆشیی شێرپەنجەوە دەیناڵاند

 ساڵی رابردوو حكومەتی فینلاند بڕیاری دەركردنی 1963 كۆچبەری داوە

رووداو – هێلسینكی

محەممەد رائید، زیاتر لە پێنج ساڵە گەیشتووەتە 
فینلاند، بەشــێك لە تەمەنیشــی لــە رێگەی كۆچ 
بەســەربردووە. ئێســتا لە گرتووخانەیەكی نزیك 
شاری )لاهتی( لە ناوەڕاستی فینلاند دەستبەسەرە 

و پێیانگوتووە كە دیپۆرتی دەكەنەوە.
محەممــەد لە شــاری خانەقیــن لەدایكبووە و 
لــە كەركووك گەورە بووە، دەڵێــت ئەگەر بە زۆر 
بینێرنــەوە یان دەكوژرێت یان خۆی دەكوژێ. ئەو 

بە تەنیا نییە لەو زیندانە و دەڵێت ژمارەیەكی زۆر 
كۆچبەر لەو شــوێنە بەندكــراون بەبێ ئەوەی هیچ 
كارێكی نایاســاییان كردبێ، تەنیا ئەوەندەیان پێ 

راگەیەنراوە كە دەنێردرێنەوە عێراق.
حكومەتی فینلاند ماوەیەك بوو بەهۆی كوژرانی 
كۆچبەرێكی دیپۆرتكراوەوە ناردنەوەی كۆچبەرانی 
عێراقیی راگرتبوو، بەڵام ئێســتا دووبارە دەنگۆی 
دیپۆرتكردنەوەی ژمارەیەك كۆچبەر بڵاوبووەتەوە.

ســەیف جاســم، خەڵكی ناســریەی باشووری 
عێراقە، یەكێك لەو كۆچبەرانەیە كە ساڵی 2017 

لە ناوەندی شــاری هێلسینكی بە هاوكاریی چەند 
كوردێــك مانگرتنیــان راگەیانــد لــە دژی بڕیاری 
ناردنەوەیان. ئەو دەڵێت لەو كاتەوە بە كولەمەرگی 
ژیاوە و ئێســتاش دەیانەوێت بەزۆر بینێرنەوە "لە 
ســاڵی 2017 وە دەمانــەوێ ئــەو بــاوەڕە لەلای 
بەرپرســانی فینلاند دروســت بكەین كــە ژیانمان 
لەمەترســیدایە، بەڵام دژایەتــی زۆر كراین، ئیهانە 
كرایــن، لێمــان درا، هەبــوو لەژێــر گوشــاری زۆر 

رۆیشتەوە و دواتر كوژرا".
ئەو مەبەستی لە عەلییە كە ساڵی 2015 رووی 

لە فینلاند كردبوو، لەژێر گوشارێكی زۆردا بڕیاری 
گەڕانــەوەی دا و دوو هەفتــە دوای گەیشــتنەوەی 
بــە بەغدا، لــە 17ی كانوونی یەكەمــی 2017 لە 

شەقامێكی بەغدا تیرۆر كرا.
ســەیف دەڵێت: "دوای ئەو سكانداڵە، شەرمە 

باسی گەڕاندنەوەمان دەكەن".
دۆڕانی فینلاند لە دادگای ئەوروپا لە كەیســی 
ئەو كوڕە عێراقییــە، بووە بابەتی گەرمی مێدیای 
ناوخــۆی ئــەو وڵاتــە و هەمــوو ئەوروپــا، بۆیــە 
وڵاتەكــەی ناچــار كــرد بــۆ ماوەیــەك دەركردنی 
كۆچبەرانی هەڵگری رەگەزنامەی عێراقی رابگرێت، 
بــەڵام ماوەیەكــە دەنگۆیەك هەیە ئــەو عێراقیانە 
ســنوورداش بكرێتەوە كە داوای مافی پەنابەرییان 
رەتكراوەتــەوە. بەپێــی ئەو زانیارییانەی دەســت 
)رووداو( كەوتوون، نزیكەی 50 كەس هاوشێوەی 
رائید و ســەیف لە چاوەڕوانیدان. بەشێكی زۆریان 

كوردن و ئەوانی دی خەڵكی باشووری عێراقن.
هەندێــك لــەو كۆچبەرانــە لــە رێگــەی تۆڕە 
كۆمەڵایەتییەكانەوە دەستیان بە هەڵمەتێك كردووە 
و داوا دەكەن خەڵك و رێكخراوەكان و مێدیا بێنە 

سەرخەت.
نــە لە بەغــدا و نە لە كوردســتان، رەزامەندی 
وەرگرتنــەوەی ئەو كۆچبەرانە بە فینلاند نەدراوە. 
هەریــەك لــە پەرلەمان و دەســتەی مافی مرۆڤی 
عێراقیــش لەوبارەیــەوە راگەیاندنــی فەرمییــان 
بڵاوكردووەتــەوە كــە ئامادەنیــن هیــچ كەســێك 

وەربگرنەوە لەوانەی بەزۆر رەوانە دەكرێنەوە.
ئاننــا لۆســیانا چالاكڤانــی مافەكانــی مرۆڤ، 
تایبەت بە مافی كۆچبــەران دەڵێت: "كۆچبەرانی 
عێراقی، هاوشێوەی كۆچبەرانی ئێرانی و پاكستانی 
و ئەفغانی لە رەوشــێكی خراپدان و گەڕاندنەوەیان 

پێشێلكارییە".
هەوڵەكانی وڵاتەكەشــی بــۆ رێككەوتن لەگەڵ 

بەغــدا و حكومەتــی هەرێمــی كوردســتان بــۆ 
وەرگرتنــەوەی كۆچبەرانیــان تەئكیــد دەكاتەوە 
و دەڵێــت: "لــە میانەی گفتوگۆكانــی حكومەتی 
فینلاند لەگەڵ عێراق و هەرێمی كوردستان، هەوڵی 
رازیكردنیان بە وەرگرتنەوەی ئەو كۆچبەرانە دراوە، 

گفتوگۆكانیش بە نهێنی كراون".
ئارام محێدین پارێزەر و وەرگێڕ كە هاوكات وەك 
چالاكڤانی پارێزەری مافەكانی كۆچبەر كار دەكات، 
بــە)رووداو(ی گــوت: "حكومەت لەژێر گوشــاری 
خەڵــك و چالاكڤانــان بڕیــاری دا گەڕاندنــەوەی 
كۆچبــەران بۆ هەموو بەشــەكانی عێراق رابگرێت، 
بەڵام ئێســتا ژمارەیەكــی زۆر دەســتگیركراون و 
بەشــێكیان لەژێر ناوی تاوانبار و كاری نایاســایی 
و بەشــێكیان بەناوی ئەوەی ناوچەكەیان مەترسی 

نییە، دەیانەوێت بیانگەڕێننەوە".
هەر بە گوتەی ئەو پارێزەرە، ئەو كۆچبەرانەی 
پەنجەمۆری وڵاتێكی دیكەیان هەبێ گەڕێنراونەتەوە. 
لەوانەش ســێ كۆچبــەری كورد كــە پەنجەمۆری 

یۆنانیان هەبوو.
ئــەو پارێــزەرە كــوردە دەڵێــت "حكومەت لە 
ژێر گوشاری بەشــێك لە خەڵك و پارتەكاندا ئەو 
رێوشــوێنانە بەرامبــەر كۆچبــەران دەگرێتەبەر". 
گوتیشی :"ئارامی و سەقامگیری كوردستان بووەتە 
بیانوویــەك و وەك چەكێــك بەرامبەر كۆچبەرانی 

كورد بەكاردەهێنرێت".

ســاڵی رابردوو فینلاندییەكان هاوســۆزییەكی 
زۆریان بۆ عێراقییەكان دەربڕی، بە تایبەتی دوای 
كوژرانی عەلی لە بەغدا، تەنانەت بەشێك لە پارتە 
راســتڕەو و دژە كۆچبەرەكانیــش داوایــان دەكرد 
كۆچبەرانــی عێراقی دیپــۆرت نەكرێنــەوە، بەڵام 

رووداوێك ئەو هاوسۆزییەی نەهێشت.
هامێلێننــا،  شــاری  لــە   2020/1/20 رۆژی 

لە فینلاند كۆچبەرانی كورد لەژێر 
هەڕەشەی دیپۆرتدان

كۆچبەرێكــی عێراقــی تەمەن 27 ســاڵ، كە تازە 
مافی مانەوەی كاتــی وەرگرتبوو، كچە هاوڕێكەی 
خۆی كە فینلاندی بوو، كوشت و پاشان خۆیشی 
كوشت. ئەو رووداوە نەك هاوسۆزییەكەی پێشووی 
نەهێشــت، بگرە كاریگەری زۆریشی هەبوو لەسەر 

بڕیارەكەی حكومەت دژ بە كۆچبەرانی عێراقی.

ئامارەكانی دیپۆرتكردنەوە

ئامارەكانی دامەزراوەی كۆچی فینلاند، نیشانی 
دەدەن بڕیــاری دەركردنی ئەو كۆچبەرانەی داوای 
مافــی مانەوەیــان رەتكراوەتــەوە، بەشــێوەیەكی 
بەرچــاو بەرزبووەتــەوە و لەمــاوەی چوار ســاڵدا 

بووەتە چوار هێندە. 
بە جۆرێك لە ساڵی 2015دا بڕیاری دەركردنی 
تەنیا 281 كۆچبەر درابوو. لە ساڵی 2016 بڕیاری 
دەركردنی 430 كۆچبەر، لە ســاڵی 2017 بڕیاری 
دەركردنی 905 كۆچبەر، لە ســاڵی 2018 بڕیاری 
دەركردنی 1092 كۆچبەر و لە ســاڵی رابردووشدا 

بڕیاری دەركردنی 1963 كۆچبەر دراوە.
بەپێی ئــەو زانیاریانەی لە دامەزراوەی كۆچ بە 
)رووداو( دراوە، یەك لەسەر چواری ئەو كەیسانە، 
لەگــەڵ ئــەوەی داوایــان رەتكراوەتــەوە، هاوكات 
پەیوەندییان بە كاری نایاسایی هەبووە و زۆرینەیان 

تاوانیان كردووە و بەشێكیان ئێستا لە زینداندان.
ســەرچاوەیەك لە دامەزراوەی كۆچ بە)رووداو(
ی گوت: "ئەو كەیســانە تەنیــا ئەوانە نەبووە كە 
داوایان رەتكراوەتەوە، بەڵكو هەیانە مافی مانەوەی 
كاتی هەبووە، لەو كاتە تاوانی كردووە، بەو هۆیەوە 
زیندانــی دەكرێت، تــا ماوەی حوكمەكــەی تەواو 

دەبێت و پاشان دەردەكرێت".
ناڕەزایــی زۆر لەوبارەیــەوە هەیــە، بەتایبــەت 
كەیســی لەو شــێوەیە هەیــە كە منــداڵ نزیكەی 
دوو ســاڵ لە قوتابخانــە خوێندوویەتی و تێكەڵی 
كۆمەڵگەكــە بووە، بــەڵام بەهــۆی رەتكردنەوەی 
مافــی مانەوەی باوك، یــان دایكی دەبێت ئەویش 

دەربكرێت.
لەوبارەیەوە پارێزەرێكی كەیســی كۆچبەران بە 
تەلەڤزیۆنی فینلاند)YLE( ی گوتووە: "ئەمانە دژ 
بە مافەكانی مرۆڤە، لەدوای ســاڵی 2017 بەهۆی 
دەستێوەردانی پۆلیس لە كەیسەكانی كۆچبەران، 
فینلاند لە كەیســی كۆچبەران بەرەو ئاراستەیەكی 

توند رۆیشتووە".

بە داهێنانەكەت، 
جیهان قەرزداری 

تۆیە

هونەرمەندێكی سوێدی بۆ هێرۆ:

وەسێتەكەی 
دەكەینە بنەما 

بۆ هەڵمەتێكی 
فراوان

هاوڕێیەكی هێرۆ: 

لە خەبات ژنێك و پیاوێك كوژرانژنان
رووداو – هەولێر

ژن و پیاوێكی دانیشتووی قەزای خەبات دەكوژرێن و بە گوتەی پۆلیس كوشتنەكەیان لەسەر كێشەیەكی كۆمەڵایەتی بووە.
رۆژی 2020/2/16 لە قەزای خەباتی سەر بە شاری هەولێر، ژن و پیاوێك كە ئامۆزای یەكدین، كوژران. بەپێی زانیارییەكانی پۆلیس بۆ )رووداو( پۆلیس 

لە دوو حاڵەتی كوشــتن لە قەزای خەبات ئاگادار كراونەتەوە. دوای لێكۆڵینەوە دەركەوت ژنەكە بەناوی )ڤ( هاوســەرگیری كردووە و دوو منداڵێكی هەیە. 
پیاوەكەش بە ناوی )ح( خێزاندار بووە و منداڵێكی هەیە. هەردووكیان پێكەوە و لەسەر كێشەیەكی كۆمەڵایەتی كوژراون. پۆلیس دەڵێت دۆسیەی لێكۆڵینەوەی 

بۆ رووداوەكە كردووەتەوە.

رووداو - هەولێر

چەكدارەكەی پێشووی داعش چاوەڕێی نەدەكرد 
لــە دادگاكەی قامیشــلو دادوەرێكــی ژن بیداتە بەر 
پرســیار، كاتێــك چــووە هۆڵــی دادگا، چــاوی بە 
ئافرەتێكــی وردیلــەی قژ زەرد كــەوت كە پێڵاوێكی 
بــەرزی لەپێ بوو. بەندكراوەكە ســەری خۆی شــۆڕ 

كرد.
دادوەر ئامینــە كە لەبەر هــۆكاری ئەمنی داوای 
كــردووە تەنیــا نــاوی یەكەمی ئاشــكرا بكــرێ، بە 
رۆژنامەی )تێلیگراف(ی بەریتانی دەڵێ: "لەو جۆرە 
ئیســامەی كە داعش بڕوای پێیەتی، ســەیركردنی 
چــاوی ئافــرەت حەرامە". پاشــان بــە پێكەنینەوە 
گوتی: "رەنگە ساڵانێكی زۆر بێ چاوی بە ئافرەتێكی 
وەك مــن نەكەوتبێ، چونكــە چەند جارێك فەرمانم 
پێكرد سەیرم بكات، بەڵام رەتیكردەوە و بە درێژایی 

دانیشتنەكە چاوی بڕیبووە زەوی".
ئامینــە یەكێكە لەو چەنــد دادوەرەی لە دادگای 
تایبەتی كەیســەكانی تیرۆر لە قامیشلو كار دەكات. 

ئیدارەی خۆســەریی رۆژاڤای كوردستان دادگایەكی 
لەو جۆرەی لە ســفرەوە دامەزراندووە. نە حكومەتی 
ســووریا و نــە كۆمەڵــگای نێودەوڵەتیــش دان بەو 
دادگایەدا نانێن كە هەتا ئێســتا كاری لەسەر 6000 
دۆســیە كردووە و هەموو ئەوانەشــی دادگایی كراون 

خەڵكی سووریان.
لە رۆژی شەشــی شــوبات، ئیدارەی خۆســەری 
رایگەیاند لەمەودوا 1000 چەكداری بیانی داعشیش 
دادگایی دەكەن كە خەڵكی 50 وڵاتی جیاوازن. مانگی 
رابــردوو، عەبدولكەریــم عومەر، نوێنــەری كاروباری 
دەرەوەی ئیدارەی خۆسەری، سەردانی فینلاندی كرد 
و دوای كۆبوونــەوە لەگەڵ پێكا هاڤیســتۆ، وەزیری 
دەرەوەی فینلانــد، گوتــی: "پلانێكمــان هەیــە بۆ 

دەستپێكردنی دادگاییەكان".
ئیــدارەی  دادگایەكــی  دروســتكردنی  پــڕۆژەی 
خۆسەری لە ئاداری 2019 خرایەڕوو، بەڵام ئیدارەی 
خۆسەری هیچ دانپێدانانێكی نێودەوڵەتی نییە، هەر 
ئــەوەش رێگر بــوو لەوەی چەكــدارە بیانییەكان لە 

رۆژاڤا دادگایی بكرێن. 

لەســێدارەدانی  ســزای  رۆژاڤــا  ئیــدارەی 
هەڵوەشــاندووەتەوە و ئەو ئەندامانەی داعشیش كە 
خۆیــان بەدەســتەوە دەدەن ســزاكەیان بۆ ســووك 
دەكرێ. قورسترین سزا كە ئامینە دەریكردبێ سزای 
بەندكردنی هەتاهەتایی بووە كە لە واقیعدا 20 ساڵ 
بەندكردنــە. وەك دادوەرە ئافرەتەكــە دەڵــێ، ئەم 
سزایە بۆ "جیهادییە گرنگەكان"ـە، واتە ئەمیرەكان، 

سەركردەكان و چەكدارانی بەرەی پێشەوەی شەڕ.
لــە پۆلێنی خوار ئەوانەوە جیهادییە پلەدووەكان 
دێــن كــە لە ئیدارەی ئایینی و ســەربازیی داعشــدا 
كاریان كردووە، ئەوانە ســزای یەك بۆ دوو ســاڵیان 
بــۆ دەردەچــێ. گروپی ســێیەمیش ئەوانەن كە "بە 
ناچــاری )واتــە لە پێناو پــارە( كاریــان بۆ داعش 
كردووە، بێ ئەوەی لــەڕووی ئایدیۆلۆژییەوە بڕوایان 
بــە بانگەوازەكانی داعش هەبــێ، ئەوانە لە زۆربەی 

حاڵەتەكاندا ئازاد دەكرێن".
دادوەر ئامینە رۆژانە چاوی بە پێنج گومانلێكراو 
دەكــەوێ كە ژمارەیەكی كەمیان پارێزەریان لەگەڵە، 
بــەڵام ئامینــە پێیوانییە گرتووخانە چارەســەرێكی 

گونجــاو بێ بۆ ئەوانەی تاوانــی گەورەیان كردووە و 
دەڵێ: "ئەم خەڵكە مەترســین بــۆ هەموو جیهان.. 
گرتووخانە ناتوانێ ئەو خەڵكە بگۆڕێ كە بە ئاسایی 
دەزانێ دەســتدرێژی بكاتە ســەر ئافرەتێكی ئێزدی 
و بیكاتــە كۆیلە و ئەگــەر ئافرەتەكە بەگوێی نەكرد 

بیكوژێ".
ئیــدارەی خۆســەری كە لە ســەردەمی شــەڕی 
نێوخۆی سووریادا دامەزراوە، ئیمكانیاتی پێویستی 
نییە بۆ راگرتنی 2000 چەكداری بیانی و 12 هەزار 
ئافــرەت و منداڵــی بیانیــی هــەواداری داعش، هەر 
بۆیە ناچار بــوون گرتووخانەكان بە بەندكراو بتەنن 
و ئافــرەت و منداڵەكانیش لە شــوێنێكدا رابگرن كە 
لــە بنەڕەتــدا بۆ راگرتنــی ئاوارەكانی شــەڕە، نەك 

هەوادارانی داعش.
ئامینە دەڵێ: "ئەوان )واتە چەكدارەكانی داعش( 
هەموویــان درۆزنی زۆر گەورەن. خۆم بینیومە چۆن 
لەگەڵ تەلەفزیۆنەكانی جیهان قسە دەكەن و دەڵێن 
كە ئەوان چێشتلێنەر و فیتەری داعش بوون، هەموو 
ئەوانــەی لە دادگاییەكانی مندا قســە دەكەن دەڵێن 

چێشتلێنەر و فیتەر بووین. لەوە دەچێ هیچ كەس لە 
داعشدا شەڕی نەكردبێ".

یەكێــك لــەو هۆكارانــەی وڵاتانــی رۆژاوایــی بۆ 
وەرنەگرتنەوەی داعشــەكانیان باسی دەكەن ئەوەیە 
كــە كۆكردنــەوەی بەڵگــەی پێویســت لــەدژی ئەو 
چەكدارانە لە ســووریا و عێراق كارێكی ئاسان نییە، 
هــەر بۆیــە ئەگــەر وەریانبگرنــەوە ناتوانن حوكمی 

قورسیان لەسەر بدەن.
بــەڵام دادوەرە كوردەكە دەڵێــت ژمارەیەكی زۆر 
بەڵگەیان لە دژی گومانلێكراوەكان لەبەردەســتە كە 
زۆربەیان شــایەتحاڵی مەدەنیی ناوچەكانن، هەندێك 
لــە بەڵگەكانیــش لــە تــۆڕی پڕوپاگەنــدی داعش 
خــۆی كۆكراونەتــەوە، وەك وێنە و گرتەی ڤیدیۆیی 
و فایلــی دەنگــی، یەكێــك لــەو بەڵگانــەش كە بۆ 
رۆژنامە بەریتانییەكەی ناردووە، ڤیدیۆیەكە كە تێیدا 
چــوار پیاو كوڕێكــی گەنج دەكوژن، لــە ڤیدیۆكەدا 
چەكدارەكان پێدەكەنن و ئاڵای داعشــیش لە پشــت 

سەریانەوە دیارە.
ئامینە دەڵێت: "یەكێك لەو چوار پیاوەیان هێنایە 
بەردەمم، رووبەڕوو نكۆڵی لە تاوانەكانی خۆی دەكرد، 
بــەڵام كاتێك ڤیدیۆ خاوێن و روونەكەم پیشــان دا، 

یەكسەر قسەی پێنەما و بێدەنگ بوو".
ســاڵی رابــردوو هێزەكانــی توركیا و میلیشــیا 

ســوننەكانی ســەر بەو وڵاتە هێرشــیان كردە سەر 
رۆژاڤــای كوردســتان و دەســتیان بەســەر هەردوو 
ناوچەی گرێ سپی و سەرێكانیدا گرت. هێرشی توركیا 
دوای ئەوە هات كە دۆناڵد ترەمپ، سەرۆكی ئەمریكا 
لە پەیوەندییەكی تەلەفۆنیدا بەڵێنی بە رەجەب تەیب 
ئەردۆغان، ســەرۆكی توركیا دا لە حاڵەتی هێرشــی 
هێزەكانی توركیادا، ئەمریكا نە پشتگیری دەكات و 

نە بەرەنگاری هێزەكەشیان دەبێتەوە. 
هێزەكانی سووریای دیموكرات )هەسەدە( لە پێنج 
ســاڵی رابردوودا رۆڵی هێزی پیادەی هاوپەیمانانیان 
لە شــەڕی دژی داعشدا بینی، بەڵام ئەو هاوبەشییە 
هیچ دەســتكەوتێكی ئەوتۆی بۆ ئیدارەی خۆسەری 

نەبووە.
دادوەر ئامینــە دەڵێ: "ئێمە شــەڕی داعشــمان 
كــرد و ســەركەوتین، بــەڵام )لەو شــەڕەدا( هەموو 
شــتێكمان لەدەســتچوو. ئــەوەی كردمــان بە هیچ 
نەچوو. بمانەوێ و نەمانەوێ، كورد هەتا ئێســتاش 
لە كۆمەڵگای نێودەوڵەتیدا دانی پێدا نەنراوە و هیچ 
پارێزگارییەكمــان نییــە )كە گەرەنتی بێ(. باشــە 
بۆچــی خۆیان دادگایی هاووڵاتییەكانیان ناكەن، یان 
بۆچــی دادوەرەكانیان نایەنە ئێرە و خۆیان دادگایی 

هاووڵاتییەكانی خۆیان بكەن؟".

ژنێكی كورد چەكدارانی داعش دادگایی دەكات

دادگاكەی قامشلۆ تاوەكو ئێستا كاری لەسەر 6000 دۆسیەی چەكدارانی داعش كردووە

بەپێی توێژینەوەیەكی دوو ژنە پەرلەمانتاری هەدەپە لە 11 ساڵی رابردوودا 2720 ژن لە توركیا كوژراون

 رۆژانە پێنج گومانلێكراو دادگایی دەكەم

 گرتووخانە كەسێك ناگۆڕێ كە  پێ ئاسایی 
بێ دەستدرێژی بكاتە سەر ئافرەتێكی ئێزدی

هەموو ئەوانەی دادگاییان دەكەم دەڵێن 
فیتەر و چێشتلێنەری داعش بووین

 سزای ئەمیرەكانی داعش بەندكردنی 
هەتاهەتاییە

دادوەر ئامینە:

رووداو – هەولێر

بەگوێــرەی ئامــاری رێكخراوێكــی تایبــەت بە 
ئافرەتــان، ژنكوشــتن لــە توركیا ســاڵ لــە دوای 
ســاڵ زیاتــر دەبێت و تەنیا ســاڵی رابــردوو 474 
ژن كــوژراون، چالاكڤانــان هۆكارەكەی بۆ نەبوونی 
سیاسەتێكی روونی حكومەت بۆ بەرەنگاربوونەوەی 

توندوتیژیی دژی ژنان دەگێڕنەوە.
بە گوێرەی ئامــاری )پلاتفۆرمی تاوانەكانی دژ 
بــە ژن ئاســتەنگ دەكەین( كــە رێكخراوێكی ژنانە 
و لەسەرتاســەری توركیــا ناوەنــدی چاودێــری و 
بەدواداچوونی هەیە، ئاماری كوشــتنی ژنان ســاڵ 
لەدوای ساڵ هەڵدەكشێ، بە جۆرێك لە ساڵی 2012 
دا 210 ژن، لە 2013 دا 237 ژن، لە 2014 دا 294 
ژن، لە 2015 دا 303 ژن، لە 2016 دا 328 ژن لە 
2017 دا 409 ژن، لە 2018 دا 440 ژن و لە 2019 

شدا 474 ژن كوژراون.
بــەڵام ئامارەكانی حكوومەت لەگەڵ ئاماری ئەم 
پلاتفۆرمە یەكناگرێتەوە. سولەیمان سۆیلو وەزیری 
ناوخــۆی توركیا لــە 27ی مانگی كانوونی یەكەمی 
رابردوو بە رۆژنامەنووسانی گوت: "لە ساڵی 2016 
دا 304 ژن، لە 2017 دا 353 ژن، لە 2018 دا 280 
ژن بوونەتە قوربانی" بۆ ســاڵی 2019 ش ســۆیلۆ 

مەزەندەی كرد 299 ژن كوژرابن.
دەرووننــاس چیغــدەم ئایدن، ســەرۆكی تۆڕی 
هەماهەنگیــی كۆمەڵایەتــی بــە )رووداو(ی گوت: 
"دەوڵەت لە مەسەلەی بەرەنگاربوونەوەی توندوتیژی 
و جێبەجێكردنی یاسا و پەیمانە نێودەوڵەتییەكاندا 
خۆی دەدزێتەوە، لەبەر ئەوەی ئەركەكانی جێبەجێ 

ناكات، هەوڵدەدات ژمارەی تاوانەكان بشارێتەوە".

لە 11 ساڵی رابردوودا
 2720 ژن كوژراون

هەردوو ژنە پەرلەمانتاری هەدەپە، نوران ئیمیر 
و پەرۆ دوندار لە 25ی تشــرینی دووەمی 2019 دا 
كە دەكاتە رۆژی بەرەنگاربوونەوەی توندوتیژیی دژ 
بە ژنان، توێژینەوەیەكیان پێشكەش بە پەرلەمانی 

توركیا كرد. 
بەگوێرەی ئەم توێژینەوەیە، لە ماوەی 11 ساڵی 
رابردوودا 2720 ژن بەدەستی مێرد، خۆشەویست، 

باوك و برا و كەسانی نزیكیان كوژراون.
بــۆ   2011 ئایــاری  11ی  رۆژی  توركیــا 
بەرەنگاربوونــەوەی توندوتیژیــی دژ بــە ژنــان، لە 
ئیستانبوڵ پەیماننامەیەكی لەگەڵ یەكێتیی ئەوروپا 
واژۆ كرد كە جەخت لە هەڵگرتنی ئاســتەنگەكانی 
بــەردەم ژن دەكاتــەوە بۆ بەشــداریكردن لە ژیانی 

سیاسی، ئابووری و كۆمەڵایەتی. 
هەروەهــا پەرلەمانــی توركیــا بــە مەبەســتی 
پاراســتنی ژن یاســای ژمارە 6284 ی دەركرد كە 
جەخت لــە دابینكردنی شــوێن دەكاتــەوە بۆ ئەو 

ژنانەی مەترسی لەسەر ژیانیان هەیە. 
پێیانوایــە  ژنــان  چالاكڤانانــی  لــە  بەشــێك 
پەیماننامەی ئیســتانبوڵ و یاســای ژمــارە 6284 
گرنگــن بۆ كەمكردنەوەی تــاوان دژ بە ژنان، بەڵام 

دەڵێن كێشەكە لە جێبەجێنەكردنیاندایە.
جانان گولو، سەرۆكی فیدراسیۆنی رێكخراوەكانی 
ژنان لــە توركیــا )TKDF( بــە )رووداو(ی گوت: 
"لەتوركیا یاســاكان بۆ پاراستنی ژن زۆر بەهێزن، 
پەیماننامــەی  و   6284 ژمــارە  یاســای  وەكــو 
ئیســتانبوڵ. بەڵام كێشەكانمان بەهۆی گەڕانەوەیە 
بۆ موحافەزەكاری. جەماعەت و گرووپە ئایینیەكان 
هاتنــە نــاو سیاســەت و دەســەڵات لــە شــێوازی 

سەردەمیانە دووركەوتەوە". 
 پارێــزەر عائیشــە ئاجانیكلــی هاوســەرۆكی 
رێكخــراوی مــاف بۆ ئازادییــەكان دەڵێــت: "نەك 

پەیماننامەی ئیســتانبوڵ و یاســای ژمــارە 6284 
جێبەجــێ ناكرێــن، بەڵكو ئێســتا كەمپین دەكرێ 
بۆ ئەوەی ئەم یاســایە و پەیماننامەی ئیســتانبوڵ 
هەڵوەشــێنەوە. ئەوانەی بانگــەواز بۆ ئەمە دەكەن 
توێژێكی سەر بە ئاكەپەن. ژنانی نووسەر كە سەر بە 
باڵی ئاكەپەن بەشداری لەم كەمپینە دەكەن. دەڵێن 

ئەم یاسایانە خێزان لەبەریەك هەڵدەوەشێنن".
ئاجانیكلی پێیوایە یاسای ژمارە 6284 سەرەڕای 
ئەوەی جێبەجێ ناكرێت، چەندین كەموكورتیشــی 
تێدایە. لەمبارەیەوە دەڵێت: "ئەو ژنەی رووبەڕووی 
لێــدان، توندوتیژی و هەڕەشــە دەبێتــەوە، كاتێك 
دەچێت ســكاڵا تۆمار بكات، پۆلیس تاوانەكە وەك 

)برینداركردنی سووك( تۆمار دەكات. ئەم تاوانەش 
بەگوێرەی یاسای توركیا بە تاوان لە قەڵەم نادرێت 

و تاوانبار سزا نادرێت".
بــە بــڕوای ئاجانیكلــی، كارەســاتەكە ئەوكاتە 
دەســتپێدەكات كە ژنی ســكاڵاكار شــوێنێك نەبێ 
تێیدا بحەوێتەوە، بۆیە رووبەڕووی توندوتیژیی زیاتر 
دەبێتەوە "لە توركیا سەنتەری داڵدەدانی ژنان وەكو 
پێویســت نین، بەتایبەتــی دوای راگەیاندنی باری 
نائاســایی. زۆربەی ســەنتەرەكانی داڵدەدانی ژنان 

داخراون". 
)پلاتفۆرمــی تاوانەكانــی دژ بە ژن ئاســتەنگ 
دەكەیــن( لــە راگەیەندراوێكیدا لە 25ی تشــرینی 

دووەمــی 2019 دەڵێــت: لەم ســاڵەدا 185 ژن بە 
چــەك، 101 ژن بە چەقۆ، 29 ژن بە خنكاندن، 6 
ژن بــە ژەهرخوارد كــردن، 27 ژن بە لێدان، 6 ژن 
بە ســووتاندن، 19 ژنیش بە فڕێدانیان لە شــوێنی 
بەرزەوە مردوون. لەم 474 ژنە 155 ژنیان منداڵیان 
هەبــووە. حەوتیــان ســكپڕ بــوون، لــەم ژمارەیە 

كوشتنی 115 ژن بە گوماناوی تۆمار كراون.
دەرووننــاس چیغــدەم ئایدن پێیوایــە هۆكاری 
ئابووری و ئایدیۆلۆژی لە پشــت زۆریی تاوانەكانی 
كوشــتنی ژنانە و دەڵێت: "بێكاری و هەژاری زیاتر 
بــووە. لەســەر ســنووری وڵاتەكەمان شــەڕ هەیە. 
ژمــارەی بێــكار و كۆچبــەر زۆر زیــادی كــردووە. 

هەمــوو ئەمانــە مۆراڵــی مــرۆڤ لاواز دەكــەن. 
لــەڕووی ئایدیۆلۆژیشــەوە بەرزبوونــەوەی ئاســتی 
موحافــەزەكاری، فەرامۆشــكردنی ژن لەناو دەزگا 
گشــتییەكاندا، هەوڵــدان بۆ قەتیســكردنی ژن لە 
ماڵــەوە، تەڵاقــدان و رێگا نــەدان بەكاركردنی ژن، 

هەموو ئەمانە توندوتیژی بەرهەم دێنن".
چیغدەم پێشیوایە كە حیسابی سیاسی و مەیلی 
ئاینیــی ئاكەپــە هۆكارێكی دیكەیە بــۆ زیادبوونی 
توندوتیژیــی دژ بــە ژنان. لــە تیڤییەكانــدا بیری 
دواكەوتووانــە پەخش دەكرێن، لەوانە )ئەگەر پیاو 
لە چەند شــارێك ئیشــی هەبێت، ئاســاییە لە هەر 
شارێك ژنێكی هەبێت. بەشوودانی كچان لە تەمەنی 
12 – 13 ســاڵی ئاســاییە. رێگە بە كچان نادرێ 
لــە تەمەنــی زوودا شــوو بكەن بۆیە خــوا غەزەبی 
لێگرتووین و بوومەلەرزەی بۆ ناردین(، بەڵام ئاكەپە 

ئیدانەی ئەمە ناكات.
چیغدەم دەڵێت: "قســەی بەرپرســێكی ئاكەپە 
كە دەڵێ )نابێ ژنانی ســكپڕ لەســەر شــەقام بن( 
و قســەكانی ئەردۆغــان كــە داوا دەكات ژن ســێ 
منداڵ دروست بكات، ئاماژەن بۆ ئەوەی كە ئاكەپە 

كێشەی لەگەڵ كوشتنی ژناندا نییە".
بەر لە هاتنی ئاكەپە بۆ ســەر دەســەڵات و لە 
ساڵانی یەكەمی هاتنە سەر دەسەڵاتیشیدا، كاتێك 
رووداوێكــی ژنكوشــتن لــە باكــووری كوردســتان 
روویدەدا، نەتەوەپەرســتانی تــورك پروپاگەندەیان 
دژ بــە كورد دەكرد و بە )ژنكــوژ( و )دواكەوتوو( 
ناویان دەبردن، بەڵام ئێســتا كە ژنكوشــتن هەموو 
هەرێمەكانی توركیای گرتووەتەوە ئەم پروپاگەندەیە 

ناكرێت.
ناوەنــدی  كۆردیناســیۆنی  گەنــج،  یوكســەل 
)ئەكۆپۆلۆتیك( بۆ راپرسی و توێژینەوەی ئابووری 
و كۆمەڵایەتی، پێیوایە راگرتنی پروپاگەندە لەلایەن 
نەتەوەپەرســتانی تــورك دژ بــە كورد بــەو واتایە 
نایەت كە ژنكوشتن لە كوردستان نەماوە. گەنج بە 
)رووداو(ی گوت: "هەڵبەتە هێشــتا لە كوردستاندا 
لەژێــر نــاوی پاراســتنی نامــووس ژن دەكوژرێت. 
ناتوانین بڵێین تاوانی دژ بە ژن لەناو كورد كەمترە. 
لــە رۆژئــاوای توركیا تاوانــی ژنكوشــتن زیاتر بە 
بیانووی خۆشەویســتی و ئیرەیی پێ بردن دەكرێ، 
بەڵام لە كوردســتان لەژیر ناوی پاراستنی نامووس 

دەكرێ".

ساڵی رابردوو 474 ژن كوژراون

توركیا خەریكە دەبێتە وڵاتی ژنكوژان
هۆكاری ئابووری 
و ئایدیۆلۆژی لە 

پشت زیادبوونی 
تاوانەكانی 

كوشتنی ژنانە

دەروونناسێكی تورك: 

لە هەولێر تریاككێشێك بە ساڵاچوویەك دەكوژێتکۆمەڵایەتی
رووداو - هەولێر

بەرەبەیانــی رۆژی 2020/2/15 لەكاتــی نوێــژی بەیانیدا لە مزگەوتێكی شــاری هەولێر كەســێك بە چەقۆ پیاوێكی بەســاڵاچوو و پۆلیســێكی بریندار كرد، 
بەســاڵاچووەكە بەهــۆی ســەختی برینەكــەی، رۆژی دواتر مرد.  تۆمەتبار )ع.ل.م( كە لەلایەن پۆلیســەوە دەســتگیركراوە لە كاتی نوێــژی بەیانیدا لە مزگەوتی 

عەبدولكەریــم مودەڕیــس لە هەولێر، داوای لە جەمیل محەممەد ســاڵحی تەمەن 78 ســاڵ كردووە پــارەی بداتێ، دوای رەتكردنەوەی داواكــەی، تۆمەتبارەكە چەند 
چەقۆیەكی لێداوە. پۆلیســێكی فریاكەوتنیش كە لەو كاتەدا بۆ نوێژ لەوێ دەبێت، هەوڵی رزگاركردنی ئەو پیاوەی داوە، بەڵام ئەویشــی بریندار كردووە. بە گوتەی 

پۆلیس تۆمەتبارەكە ئاڵوودەی ماددەی هۆشبەر بووە و پارەكەیشی بۆ كڕینی ماددەكە بووە.

شكار ئەحمەد
رووداو - هەولێر

زیاتــر لە پێنــج مانگ لەمەوبەر بــاوك و كوڕێك 
لەنــاو شــاری هەولێــر كوژران، لەســەر ئــەو تاوانە 
فەرمانی دەســتگیركردن بۆ هەشت كەس دەرچووە، 
بەڵام بەگوتەی كەســوكاری كوژراوەكان، ســەرەڕای 
دوو برووســكە لــە بــارەگای بارزانییــەوە، هێشــتا 
تۆمەتبــارەكان دەســتگیر نەكــراون و بــە ئــازادی 

دەسووڕێنەوە.
لە كۆتایی ساڵی 2012، گەنجێك بەناوی )هێمن 
مەحمــوود( لە قــەزای ســۆران بەهــۆی دەمەقاڵێ 
گەنجێكــی دیكەی بەنــاوی )رێبــاز عەبدولڕەحیم( 
كوشــت، دوای رووداوەكە هێمن خۆی رادەســت كرد 
و دادگا بڕیاری بەندكردنی هەتاهەتایی بۆ دەركرد. 

هێشــوو مەحمــوود كــە خوشــكی هێمنــە، بە 
)رووداو(ی راگەیانــد: "براكــەم نكۆڵــی لە تاوانەكە 
نەكــرد، رادەســتی پۆلیســمان كــرد. دواتــر باوكم 
لەبــەردەم دەزگاكانــی راگەیانــدن گوتــی كوڕەكەم 
تاوانێكــی كردووە و دەبێت ســزای خۆی وەربگرێ، 
حكومەت و كەســوكاری كوژراوەكەشــی لە سزادانی 
براكــەم سەرپشــك كرد، هێمن نزیكەی 8 ســاڵ لە 
زیندان مایەوە، باوكم یەك جاریش سەردانی نەكرد".
هەرچەنــدە هێمــن لــە بەندیخانە ســزای خۆی 
وەردەگرت، بەڵام كەســوكاری كوژراوەكە لە ســاڵی 
2013 مامێكی هێمن دەكوژن. هێشوو گوتی: "مامم 
)محەممەد خدر(، پێشمەرگەی پارتی بوو لە رانیە، 
بەدەستی كەسوكاری رێباز كوژرا، جارێكیش تەقەیان 
لە میوانێكمان كرد، وایان زانیبوو براكەمە و برینداریان 

كرد. لەسەر ئەوە سكاڵامان لەسەر تۆماركردن بەڵام 
بەبێ ئاگاداری ئێمە بە كەفالەت ئازاد كران".

هێمــن لەو ماوەیــەی لە زیندان بــووە، دوو جار 
لێبووردنی گشــتی دەرچووە و بەو هۆیەوە سزاكەی 
كەمكراوەتەوە و پاشــان ئــازاد كراوە. بــەڵام دوای 
ئازادبوونی، رۆژی 2019/8/15 لە نزیك شارۆچكەی 
عەنكاوە لەگەڵ باوكی دەســتڕێژی گوللەیان لێكرا و 

كوژران. 
خوشــكەكەی هێمن لەبارەی رووداوەكە دەڵێ: 
"باوكــم كە تەمەنی 55 ســاڵ بــوو، لەگەڵ براكەم 
بەدەستی 8 چەكداری ئەو بنەماڵەیە لە نزیك پردی 

عەنكاوە دەستڕێژی گوللەیان لێكرا و كوژران".
زیاتر لە 5 مانگە بنەماڵەی كوژراوەكان سكاڵایان 
تۆمــار كــردووە، بــەڵام تۆمەتبارەكان دەســتگیر 
ناكرێن. هێشــوو مەحمــوود گوتی: "هەر شــەوی 
رووداوەكە ســكاڵامان لەدژی 8 تۆمەتبارەكە تۆمار 

كرد، بەڵام زیاتر لە 5 مانگە دەستگیر نەكراون".
دەســتگیرنەكردنیان،  هــۆكاری  لەبــارەی 
كچەكەی مەحموود خدر دەڵێ: "كەســێك بەناوی 
)ش.ش( پشــتیان دەگرێ و رێگە نادات دەستگیر 
بكرێــن، دەزگا ئەمنییەكانیش بەبیانــووی ئەوەی 
تۆمەتبارەكان بەرەو ســنووری دەسەڵاتی پەكەكە 
هەڵاتوون دەســتگیریان ناكــەن، لەكاتێكدا ئەوان 
بەئــازادی لــە چۆمــان دەســووڕێنەوە، یەكێك لە 
تۆمەتبارەكان لە گومرگی حاجــی ئۆمەران رۆژانە 
دەوام دەكات، یەكێكیش هەر لەو خاڵە ســنوورییە 

شوفێری تاكسییە".
هێشــوو گوتیشــی: "لــە 2020/1/21 ســێ 
لەو تۆمەتبارانە هاتوونە دادنووســی كەســنەزان و 

وەكالەتیــان بۆ پارێزەرەكەیــان كردووە، تێناگەین 
ئەگەر فەرمانی دەستگیركردنیان هەبێت و هەڵاتبن، 
لە سۆرانەوە چۆن توانییان بە پێنج بازگەدا تێپەڕن 

و بێنە هەولێر؟".
لەســەر ئــەو دۆســیە، بــارەگای بارزانــی دوو 
دەســتگیركردنی  داوای  و  كــردووە  بروســكەی 
تۆمەتبارەكانی كردووە. هێشــوو گوتی: "بارەگای 
بارزانی لە 2019/8/20 برووسكەی بۆ فەرماندەیی 
كاوە كــردووە كــە دەبێــت ئیجرائــات بكرێــت، 
بــەڵام وەڵامیان نەبــوو، دواتر لــە 2019/12/10 
برووســكەیان كــردەوە. بروســكەكە بۆ ســەرۆكی 
ئەنجوومەنی وەزیران، وەزارەتی ناوخۆ، ئاسایشــی 
هەولێــر، فەرماندەیــی هێزەكانــی 80، هەواڵگریی 

گشتی، ئاسایشی گشتی و لقی 11 چووە".
لەبــارەی كێشــەكە، )ع.ح( كــە یەكێكــە لــە 

تۆمەتبارەكانی دۆسیەكە و فەرمانی دەستگیركردنی 
بــۆ دەرچووە بــە )رووداو(ی راگەیاند: "ئەو كوڕە 
ســاڵی 2012 لــە ســۆران برازاكەی منی كوشــت 
لەبەرئــەوەی پــارە و ئۆتۆمبێلــی هەبــوو، دواتــر 
تەرمەكەشــی شاردبووەوە، دەســتگیر كرا و یاسا 
ئیجرائاتــی لەگەڵ كرد، باوكــی هێمنیش لە ئێمە 
نیگەرانتــر بــوو، بۆیە ئێمە كێشــەمان لەگەڵ ئەو 
بنەماڵەیە نەبــوو، وازمان لێهێنابوون، بەڵام ئەوان 
بەبــێ ئــەوەی بەڵگەیەكیــان لەبەردەســت بێت، 
بەتۆمەتی هەڕەشەلێكردنیان سكاڵایان لەدژی ئێمە 
تۆمــار كرد، برازایەكم بەنــاوی )ز. عەبدولڕەحیم( 
كە برای رێبازی رەحمەتییە، بەمەی زانیبوو، بۆیە 
تەقــەی لەو كــوڕە و باوكی كــرد و هەردووكیانی 

كوشت".
)ع.ح( تۆماركردنــی ســكاڵا لــە دژی هەشــت 
كەسەكەی بنەماڵەكەیان بە ناحەق دەزانێ و دەڵێ: 
"ئەوان كوژرانی مامیان لە ســاڵی 2013 بە ئیشی 
ئێمە دەزانن، لەكاتێكدا ئێمە نەبووین، بۆ كوشتنی 
مەحموود خدر و كوڕەكەشــی تەنیا برازاكەم بووە، 
بۆیــە بێویژدانیە ســكاڵایان لــەدژی ئێمەش تۆمار 

كردووە".
تۆمەتبارەكان بەپێی ماددە 406 لەلایەن دادوەر 
فەرمانــی دەســتگیركردنیان بۆ دەرچــووە، بەڵام 
ئامادە نین خۆیان رادەســت بكەن. )ع.ح( دەڵێ: 
"كــە برازاكەم ئەوانی كوشــت ئێمــە ئامادەییمان 
دەربڕی سوڵحیان لەگەڵ بكەین، بەڵام ئەوان دەڵێن 
دەبێت خۆتان رادەست بكەن، ئێمەش دەمانەوێت 
ســوڵح بكرێ و كێشەكە كۆتایی بێت نەك خۆمان 

رادەست بكەین".

پێشتریش ئەندامێكی ئەو خێزانە كوژراوە

دوای پێنج مانگ لە كوشتنی باوك و
كوڕێك هێشتا بكوژەكانیان نەگیراون

هێمن دوای هەشت ساڵ بەندكردن لە زیندان هاتە دەرەوە و لەگەڵ باوكی كوژرا

رێبوار منداڵێكی نۆ ساڵانی لە دوای خۆی بەجێهێشت

خۆمان رادەست 
ناكەین، دەمانەوێ 

سوڵح بكرێ و 
كێشەكە كۆتایی بێت 

تۆمەتبارێكی هەڵاتوو:

تریسكە شێرزاد
رووداو - هەولێر

 دایكــی و خوشــكەكەی دوای هــەر نوێژێــك 
دەســتیان بەرز دەكردەوە و لە خودا دەپاڕانەوە كە 
بــاری دەروونیی رێبوار باشــتر بێ، بــەڵام دەروونی 
رێبوار نەك ئارام نەبــووەوە، بەڵكو بەرەبەیانییەك 

كۆتایی بە ژیانی خۆی هێنا.
ســەعات چواری بەرەبەیانــی رۆژی 2020/2/9 
پیاوێكــی تەمــەن 38 ســاڵ، دانیشــتووی ناحیەی 
بــە  شــارەزوور،  قــەزای  بــە  ســەر  وارمــاوای 
كڵاشینكۆفەكەی خۆی، كۆتایی بە ژیانی خۆی هێنا. 

رێبوار پێشمەرگە بووە و باوكی منداڵێك بوو.
نەقیب سەركەوت ئەحمەد، بەڕێوەبەری راگەیاندنی 
پۆلیســی ســلێمانی بە )رووداو( ی راگەیاند: "ئەو 
كەســە كە پێشمەرگە بووە، لە نێو ماڵەكەیدا خۆی 
كوشتووە. كەسوكارەكەی بردوویانە بۆ نەخۆشخانە 
و پاشان پۆلیسیان ئاگادار كردووەتەوە. پۆلیسیش 

دەستی بە لێكۆڵینەوە كردووە".

ئــەو  خۆكوشــتنی  هــۆكاری  بــە  ســەبارەت 
پێشــمەرگەیە، نەقیب ســەركەوت گوتــی: "بەهۆی 
پرســەكەیەوە، تا ئێســتا ئیفادەی كەسوكاری ئەو 
پیاوەمــان وەرنەگرتووە، بۆیــە نازانین بۆچی خۆی 

كوشتووە".
 هێمــن مەحمــوود كە خاڵۆزای رێبوارە، باســی 
ژیانــی رێبواری بۆ )رووداو( كــرد و گوتی: "رێبوار 
پێشــمەرگە بوو لە گوێر دەوامی دەكرد، چوار ساڵ 
بــەر لە ئێســتا بەهۆی ئەوەی لەگــەڵ هاوژینەكەی 
كێشەیان هەبوو، نەگونجان و لە یەكدی جیابوونەوە. 
كوڕەكەیان كە ئێستا تەمەنی نۆ ساڵە، لەگەڵ باوكی 

و لای داپیری مایەوە".
رێبــوار دوای جیابوونەوەی لە هاوژینەكەی بیری 
لە پێكهێنانەوەی خێزان نەكردەوە، وەك خاڵۆزاكەی 
باســی دەكات "رێبوار باری دارایی خراپ بوو، بۆیە 
گوتــی تا بــاری داراییم باش نەبێ بیــر لە ژنهێنان 

ناكەمەوە".
رێبــوار ئــەو كاتانــەی لــە دەوام دەگەڕایــەوە، 
زۆربەی كاتەكانــی لە ماڵ لەگەڵ دایك و كوڕەكەی 

بەسەر دەبرد، تاوەكو چوار مانگ لەمەوبەریش هیچ 
كێشەیەكی نەبوو، بەڵام لە ناكاو تووشی نەخۆشیی 

دەروونی دەبێ.
هێمن گوتی: "چوار مانگ بەر لە ئێستا رۆژێكیان 
بــاری دەروونی رێبوار تێكچوو، لەخۆیەوە دڵی توند 
دەبوو، سەرئێشەی دەگرت، هەڵسوكەوتی گۆڕابوو، 

خۆیشی نەیدەزانی بۆچی وای بەسەرهاتووە".
كەســوكاری رێبوار ســەرەتا وایاندەزانی تووشی 
نەخۆشــییەكی ئاسایی بووە و بە سەردانی پزیشك 
و وەرگرتنــی چارەســەری چــاك دەبێتــەوە، بەڵام 
نەیانزانیوە تووشــی نەخۆشــییەك بووە كە دواجار 

بەرەو مەرگی دەبات.
هێمن دەڵێت: "چەند جارێك لێمپرســی چیتە؟ 
گوتی خۆشــم نازانــم چیمە، دڵم توندە و هەســت 

دەكەم شتێك لە دڵمدایە و خەریكە دڵم دەتەقێ".
 ‌هێمن كە چەند رۆژێك پێش خۆكوشتنی قسەی 
لەگەڵ رێبوار كردووە، گوتیشی: "چەند رۆژێك پێش 
ئــەوەی خۆی بكوژێت، قســەم لەگەڵ كــرد، گوتم 
باشــتر نەبــووی؟ گوتی ناوەڵــا زۆر خراپتر بووم، 

نازانــم بۆچی واملێهاتووە، لــە خۆمەوە تێكدەچم و 
هەندێك رەفتار دەكەم زۆر لام سەیرە".

ســەرەڕای ئەوەی چوار مانگ بوو گیرۆدەی ئەو 
كێشەیە بوو، بەڵام كەسوكارەكەی لە جیاتی ئەوەی 
بیبــەن بۆ لای پزیشــكێكی دەروونی، بردبوویان بۆ 
لای شــێخ و مەلا بۆ ئەوەی دوعای بۆ بكەن، بەڵام 
دوعای شێخ و مەلا دادی نەخۆشییەكەی رێبواریان 
نــەدا. هێمن دەڵێت: "خێزانەكەی گوتیان ئەگەر بە 
دوعای شێخ و مەلا چاك نەبێتەوە، دەیبەین بۆ لای 

پزیشكی دەروونی".
هێمــن گوتی "رێبــوار بەهۆی نەخۆشــییەكەوە 
هەندێك هەڵســوكەوتی ســەیری دەكرد، بۆ نموونە 
رۆژی وا هەبــوو بەبێ هیــچ هۆكارێك چەند جارێك 
جلەكانی دەگۆڕی. هەندێك رۆژ پلەی گەرمی لەشی 

زۆر بەرز دەبووەوە و بە هیچ دانەدەبەزی".
هێمن باســی ئەو شــەوەی كرد كە رێبوار خۆی 
كوشــت و گوتی: "هەر لە بەیانی ئەو رۆژەوە باری 
دەروونیی زۆر خراپ بوو، پلەی گەرمیی لەشی بەرز 
بــوو، دایكی بانگی خاڵ و مامی رێبواری كردبوو بۆ 

ئەوەی ئاگایان لێی بێت".
كە شەو دادێت دایكی لە ترسی ئەوەی كوڕەكەی 
شتێك لە خۆی نەكات لەلای دەبێت تا نزیكی چواری 
بەیانی، پاشان دەچێت نوێژ دەكات و دوعا دەكات بۆ 

ئەوەی كوڕەكەی باشتر بێت. هێمن گوتی: "كاتێك 
رێبــوار بە ئاگا دێــت و دەبینێ كەســی لەلا نییە، 
چەكەكەی هەڵدەگری و گوللەیەك لە ژێر چەناگەی 

خۆی دەدات و خۆی دەكوژێ".

پێشمەرگەیەك خۆی دەكوژێت

تریسكە شێرزاد
رووداو – هەولێر

كاتێــك عــادل دەزانێت ژنەكــەی خیانەتی 
لێكــردووە و پەیوەندی لەگــەڵ پیاوێكی دیكە 
هەیە، ژنەكــەی دەنێرێتەوە ماڵی خەزووری و 
دوای 10 رۆژ لەوە بە پەت خۆی هەڵدەواســێ 

و خۆی دەخنێكنێ.
بەیانیــی  11ی  ســەعات  رووداوە  ئــەو 
رۆژی 2020/2/5 لــە كەمپێكــی ئــاوارەكان 
لــە ســنووری قەزای ســێمێل بەنــاوی كەمپی 
كەبەرتــوو روویداوە. )عــادل.ك(، تەمەن 26 

ساڵ لە نێو خێوەتەكەیدا خۆی خنكاندووە.
موقەدەم هێمن سلێمان، گوتەبێژی پۆلیسی 
دهــۆك پشتڕاســتی كــردەوە كــە ئــەو پیاوە 

خــۆی خنكانــدووە و پــەڕاوی لێكۆڵینەوەیان 
بــۆ كردووەتــەوە، بــەڵام بە پاســاوی ئەوەی 
لێكۆڵینەوەكان لە قۆناغی سەرەتاییدان ئامادە 
نەبــوو وردەكاری و هۆكاری خۆخنكاندنی ئەو 

كەسە باس بكات.
عــادل ئاوارەیەكــی كــوردی ئێــزدی بوو، 
پێشــتر لــە كۆمەڵگەی خانەســۆری ســەر بە 
ناحیەی ســنوونێ لە شنگال دادەنیشت، بەڵام 
بەهۆی شــەڕی داعشــەوە ئــاوارەی پارێزگای 
دهــۆك بووبوو. لەگەڵ هاوژین و دوو كچەكەی 

لە كەمپی كەبەرتوو دەژیان.
هــادی هەفەنــد، بەرپرســی كەرتــی دووی 
كەمپــی كەبەرتــوو، دەڵێــت عادل لە ســاڵی 
2014 لەگــەڵ ماڵباتەكــەی ئــاوارەی توركیا 
بــوون، كەســوكارەكەی چوون بــۆ ئەوروپا و 

ئەویش گەڕایەوە و لە ساڵی 2016 لەو كەمپە 
نیشتەجێ بوو. 

عــادل دوای ئــەوەی گەڕایــەوە هەرێمــی 
كوردســتان بوو بە پێشــمەرگە، بەڵام ساڵێك 
لەمەوبــەر وازی لــە پێشــمەرگایەتی هێنــا و 

رۆژانە كرێكاریی دەكرد.
هادی دەڵێت: "لە نزیكەوە عادلم دەناسی، 
لە ساڵی 2016 وە لەم كەمپەیە، كەسێكی بێ 
كێشــە بوو، كەس گلەیی لێــی نەبوو، بەیانی 

دەڕۆیشت بۆ كار و ئێوارە دەگەڕایەوە". 
گوتیشــی: "من و عــادل هاوڕێ بووین، زۆر 
لە نزیكەوە ئاگاداری ژیانی بووم، ژنەكەی زۆر 
خۆشدەویســت، هەمــوو جارێــك دەیگوت من 
تەنیــا ئەوم هەیــە و نامەوێــت رۆژێك ئەو بە 
دڵتەنگی ببینم، قەت باوەڕم نەدەكرد ژنەكەی 

ئەوی خۆشنەوێت".
 وەك هــادی باســی دەكات، رۆژێــك عادل 
لــەكار گەڕاوەتەوە و ژنەكــەی لەگەڵ پیاوێك 
بینیــوە لە نزیكی خێمەكەی خۆیان، زانیبووی 
ئەو پیاوە خزمی هاوژینەكەی نییە، لەو كاتەدا 

پیاوەكە كە ئەوی بینیوە هەڵاتووە.
 عــادل لە ژنەكەی دەپرســێت ئــەو پیاوە 
كێیــە؟ ژنەكــەی دان بــەوەدا دەنێــت كە ئەو 
پیــاوەی خۆشــدەوێت و ماوەیەكــە پەیوەندی 
خۆشەویســتی لە نێوانیان هەیە. كاتێك عادل 
گوێی لەو قسەیە دەبێت تووڕە دەبێت. دەستی 
ژنەكــەی دەگرێت و دەیباتــەوە ماڵی باوكی و 

پێیاندەڵێت كچەكەتان خیانەتی لێكردووم. 
 بــە گوتەی هادی، عادل دوای ئەو رووداوە 
بــاری دەروونــی تێكدەچــێ و 10 رۆژ دوای 

ئــەوەی ژنەكەی دەنێرێتــەوە ماڵی باوكی، لە 
نێو خێوەتەكەیدا بە پەت خۆی دەخنكێنێ.

هادی باسی ئەو رۆژەی كرد كە عادل خۆی 
خنكانــد و گوتــی: "ئەو رۆژە ســەعات 11ی 
پێــش نیــوەڕۆ پەیوەندیــم بە عادلــەوە كرد، 
رێكخراوێك هاتبوون بۆ كەمپەكە جلوبەرگیان 
دابــەش دەكرد، گوتم عادل بەشــی كچەكانی 
تۆم لای خۆم داناوە وەرە بیبە، گوتی باشە، 
بــەڵام دواتــر دووجــار پەیوەندیــم پێوەكــرد 

وەڵامی نەدایەوە".
لــەو كاتــەی هــادی چــاوەڕێ بــوو عادل 
بچێــت جلــەكان ببــات، عــادل دوو كچــەی 
بردبوونە ماڵی پووری خۆی لە نێو كەمپەكە، 
پاشــان بە پەتێك لە نێو خێوەتەكەیدا خۆی 

هەڵواسیبوو.

بەرگەی جیابوونەوەی
ژنەكەی نەگرت و خۆی خنكاند

عادل بەهۆی شەڕی داعشەوە ئاوارەی دهۆك بووبوو

شكار ئەحمەد
رووداو - هەولێر

هەریەك لە پڕۆژەكانی دەشتی بەهەشت، فلۆریا 
ستی، كانی ئەڵمانی، وەرین ستی، كۆیە ستی لە 
سنووری پارێزگای هەولێر و باژێر ستێر لە دهۆك 
كە كێشــەی گەورەیان تێدایە و بە ســەدان ملیۆن 
دۆلاری خەڵكیان تێدا خوراوە، دەستەی وەبەرهێنان 

لە هەوڵی چارەسەركردنی كێشەكانیاندایە.
سامان عارەب، بەڕێوەبەری گشتیی وەبەرهێنان 
لەوبارەوە بــە )رووداو(ی راگەیانــد: "هەریەك لە 
پڕۆژەكانــی كانــی ئەڵمانی، وەرین ســتی، كۆیە 
ســتی وەبەرهێنــەری دیكە ئامادەییــان دەربڕیوە 
تەواویــان بكەن، پڕۆژەكانی وەرین ســتی، كانیی 
ئەڵمانی بڕیاری دەستپێكردنەوەیان بۆ دەرچووە و 
تەنیا واژۆی سەرۆكوەزیرانی ماوە، رەنگە هەفتەی 

داهاتوو دەستبەكار ببنەوە".
ســەبارەت بە پڕۆژەی كۆیە ســتی لە دەوازەی 
رۆژئــاوای شــارۆچكەی كۆیــە، ســامان عــارەب 
گوتی: "پێشــتر خاوەنی پڕۆژەكە خۆی كوشتووە 
و پڕۆژەكەی بە كێشــەیەكی زۆرەوە بەجێهێشت، 
ماوەیەكــی زۆر هەوڵمــان دا تــا چارەســەرمان 
كرد، ئێســتا لەگەڵ وەبەرهێنەرێك رێككەوتووین 
و بڕیــارە پڕۆژەكــە تــەواو بكات، مافــی خەڵكە 

زیانلێكەوتووەكەشی بداتەوە".
یەكــێ لەو پرۆژە گەورانەی كە كێشــەكەی بە 
چارەســەرنەكراوی ماوەتــەوە پــڕۆژەی دەشــتی 
بەهەشــتە لە هەولێر كە لــە 2010/1/7 مۆڵەتی 
پێدراوە، وەبەرهێنەرەكــە پرۆژەكەی تەواو نەكرد 
و لە نیسانی 2014 مۆڵەتەكەی هەڵوەشێنرایەوە، 
نێچیرڤان بارزانی، ســەرۆكی پێشــووی حكومەت 
لە ســاڵی 2015 بڕیــاری دا هــەر وەبەرهێنەرێك 
پڕۆژەكــە تــەواو بــكات، پڕۆژەیەكی هاوشــێوەی 
دەشتی بەهەشتی پێدەدرێت، بەڵام تاوەكو ئێستا 
هیچ وەبەرهێنەرێك نەیتوانیوە خۆی لە قەرەبدات.

ســامان عارەب گوتی: "پڕۆژەكە زۆر گەورەیە، 
لەســەر رووبــەری 200 دۆنم زەوی دروســتكراوە، 

2300 شــوقە و ڤێللا لەخۆدەگرێت، ساڵی 2017 
بڕیــاری دادگا دەرچووە كــە تەواوكردنی پڕۆژەكە 
پێویستی بە 81 ملیۆن دۆلارە، ئێستا لەگەڵ دوو 
وەبەرهێنــەر لــە گفتوگۆداین بۆ ئــەوەی پرۆژەكە 
وەربگرن، ئەو خەڵكەش كە زەرەرمەندی پڕۆژەكەن 

قەرەبوو بكرێنەوە".
هەرچەندە روشدی سەعید، خاوەنی كۆمپانیای 
عادل موتەحیدە چەندین داوای یاســایی لەســەرە 
و بە ماددەكانی 457ـی داگیركردن، ســاختەكاری 
و تەواونەكردنی پڕۆژەكە فەرمانی دەستگیركردنی 
هەیە، بەڵام داوای كردووە رێگەی پێبدرێت پڕۆژەكە 
وەربگرێتــەوە. د.محەممــەد شــوكری، ســەرۆكی 

دەســتەی وەبەرهێنــان پێشــتر بــە )رووداو(ی 
راگەیاندبوو: "ئێمە بلاك لیستمان بۆ هیچ كەسێك 
نییــە، وەبەرهێنەری پێشــووش نامەیەكی درێژی 
بۆ ناردوویــن و داوا دەكات رێگەی پێبدەین خۆی 
پڕۆژەكە تەواو بكات، بەڵام دەبێ خیتاب زەمانێك 
پێشــكەش بكات، بایی ئەوە بێــت پڕۆژەكەی پێ 

تەواو بكات".
بەڵام روشدی ســەعید هەوڵیداوە دووبارە فێڵ 
لە حكومەتی هەرێمی كوردستان بكاتەوە. سامان 
عارەب گوتی: "ئەو وەبەرهێنەرە هەڵاتووە پێشتر 
دوو نوێنەری ناردووە، لە نامەیەكی درێژدا ئامادەیی 
دەربڕیبــوو ئەگــەر رێگــەی پێبــدرێ بگەڕێتەوە 

هەرێمی كوردســتان پڕۆژەكە تەواو بكات، ختیاب 
زەمانێكی 20 ملیار دیناریشی ناردبوو، بەڵام دوای 
ئــەوەی لێمان كۆڵییــەوە دەركەوت ئــەو خیتاب 

زەمانە ساختەیە".
بە گوتەی ســامان عارەب، لە سنووری هەولێر 
شــەش وەبەرهێنــەر فەرمانی دەســتگیركردنیان 
هەیــە و هەڵاتوون، یەكێكیان روشــدی ســەعیدە 
كە ئێســتا لە عێراق پرۆژەی وەرگرتووە. ســامان 
عــارەب دەڵێت "بە نووســراوی فەرمی داوامان لە 
حكومەتی عێراق و دەســتەی وەبەرهێنانی بەغدا 
و لایەنە پەیوەندیدارەكان كردووە روشدی سەعید 
دەســتگیر بكەن، چونكە سكاڵایەكی زۆری لەسەر 

تۆمار كراوە".
دیكەیــە  یەكێكــی  ســتی  فلۆریــا  پــڕۆژەی 
لــە كێشــە گەورەكانــی دەســتەی وەبەرهێنــان. 
پرۆژەكە لە ســاڵی 2010 مۆڵەتی پێدراوە، بەڵام 
وەبەرهێنەرەكــەی پابەنــدی رێككەوتنەكە نەبوو، 
بۆیە لــە 2012 مۆڵەتــەی هەڵوەشــێنرایەوە، لە 
كۆتایی 2015 بەمەرجی ئەوەی لە ماوەی سێ ساڵ 
و نیــو پڕۆژەكە تەواو بــكات، مۆڵەتی پێدرایەوە، 
بــەڵام هەر تــەواوی نەكرد، بۆیە لــە 2018/1/9 
ســەرۆكی ئەنجوومەنی بــاڵای وەبەرهێنان بڕیاری 

هەڵوەشاندنەوەی مۆڵەتەكەی دا.
ســاڵی رابردوو بــۆ تەواوكردنی فلۆریا ســتی، 
پڕۆژەكــە درا بە كۆمپانیای ســاوس كوردســتان، 
بڕیاریــش بــوو لەماوەی 8 مانگــدا پرۆژەكە تەواو 
بكات، بەڵام ئەو كۆمپانیایەش نەیتوانی كێشــەی 
هەموو خاوەن یەكەكان چارەســەر بكات و ئەویش 
لــە پڕۆژەكــە كشــایەوە، بۆیە ئێســتا دەســتەی 
وەبەرهێنــان لەگــەڵ وەبەرهێنەرێكــی دیكــە لە 

گفتوگۆدایە بۆ ئەوەی پڕۆژەكە تەواو بكات.
دەســتەی وەبەرهێنــان مۆڵەتــی بــە زیاتر لە 

هەزار پــڕۆژە داوە، بەڵام بەهۆی پابەندنەبوون بە 
گرێبەســتەكانیان و خواردنی پارەی خەڵك دەیان 
دۆسیەی وەبەرهێنەران لە دادگایە و بەشێكیشیان 
فەرمانی دەستگیركردنیان بۆ دەرچووە و هەڵاتوون، 

بەشێكیشیان مۆڵەتەكانیان هەڵوەشێنراوەتەوە.
سەربەست خدر عەلی، بەڕێوەبەری لێكۆڵینەوە 
و زانیاری لە دەســتەی وەبەرهێنان بــە )رووداو(
ی راگەیانــد: "تــا ئێســتا مۆڵەتمــان بــە 177 
پڕۆژەی نیشــتەجێبوون، 158 پڕۆژەی بازرگانی، 
4 بانــك، 53 پڕۆژەی تەندروســتی، 220 پڕۆژەی 
پیشەســازی، 13 پــڕۆژەی خزمەتگــوزاری، 158 
پڕۆژەی گەشتیاری، 5 پڕۆژەی گەیاندن، 4 پڕۆژەی 
گواســتنەوە، 34 پڕۆژەی فێركــردن، 30 پڕۆژەی 
كشــتوكاڵی، 5 پــڕۆژەی هونــەری و 27 پڕۆژەی 

وەرزشی داوە".
مۆڵەتەكانــی  هەڵوەشــاندنەوەی  لەبــارەی 
وەبەرهێنانیش، سەربەســت خــدر دەڵێ: "بەهۆی 
پابەندنەبوون بە یاسا و رێنماییەكانی دەستە، 122 
مۆڵەتــی وەبەرهێنانمان هەڵوەشــاندووەتەوە كە 

زۆربەیان لە سێكتەری پیشەسازی بوون".

تەواوكردنی پڕۆژەكەی پێویستی بە 81 ملیۆن دۆلارە

روشدی سەعید بۆ وەرگرتنەوەی دەشتی بەهەشت 
فێڵ لە حكومەت دەكات

داوامان لە حكومەتی عێراق كردووە ئەو 
وەبەرهێنەرە دەستگیر بكەن

لەگەڵ دوو وەبەرهێنەر لە گفتوگۆداین 
بۆ ئەوەی پرۆژەی دەشتی بەهەشت 

وەرگرن

بەڕێوەبەری گشتیی وەبەرهێنان:

شكار ئەحمەد
رووداو – هەولێر

رێكخراوێكــی تایبــەت بە بەخشــینی ئەندامانی 
جەســتە نزیكــەی 8 مانگە كاری خــۆی راگرتووە، 
سەرۆكی رێكخراوەكە هۆكارەكەی بۆ دروستنەكردنی 
نەخۆشــخانەی چاندنــەوەی ئەندامانی جەســتە و 

نەبوونی هاوكاریی دارایی دەگێڕێتەوە.
لــە  مۆڵەتــی  جەستەبەخشــان"  "رێكخــراوی 
فەرمانگــەی رێكخراوە ناحكومییــەكان وەرگرتووە، 
بیرۆكەی رێكخراوەكە لە وەســیەتنامەیەكەوە هات. 
فەرهاد قادر، ســەرۆكی رێكخراوەكە دەڵێت: "ساڵی 
2010 وەســیەتنامەیەكم نووســی و پێشكەشــی 
وەزارەتــی تەندروســتیم كرد، داوامكردبــوو لەدوای 
مردنم ئەو ئەندامانەی جەســتەم كە ســوودیان لێ 
دەبینرێ ببەخشــرێن، لاشەكەشــم بدرێتە كۆلێژی 
پزیشــكی بۆ ئــەوەی خوێنــدكاران وانەی لەســەر 

بخوێنن".
فەرهاد هەر لە وەسیەتنامەكەدا داوای كردبوو تا 

زیندووە گورچیلەیەك و پارچەیەك لە جگەر و مۆخی 
ئێسكی ببەخشێ. ساڵی 2013 هەمان وەسیەتنامەی 
بــۆ د.رێكەوت حەمەڕەشــید، وەزیری تەندروســتی 
نارد، ئەویش وەڵامی دایەوە و ســوپاس و پێزانینی 
بۆ نارد، پاشان كە وەزیری تەندروستی بینی، وەزیر 

پێشنیازی بۆ كرد رێكخراوێك دابمەزرێنێ.
لــە 2013/12/1 رێكخراوەكــە دادەمــەزرێ و 
هەمان رۆژیش بەردی بناغەی نەخۆشــخانەیەك بۆ 
چاندنەوەی ئەندامانی جەستە لە سلێمانی دادەنرێت. 
فەرهاد دەڵێ: "وەزیری تەندروســتی بەردی بناغەی 
نەخۆشــخانەكەی دانــا كە نەخۆشــخانەیەكی 100 
قەرەوێڵەیی بوو، بودجەشــی بۆ تەرخان كرا، بەڵام 
نەخۆشــخانەكە دروســت نەكــرا، نزیكەی 6 ســاڵە 
چاوەڕێی درووستكردنین، بەڵام حكومەت و وەزارەتی 

تەندروستی هیچ هاوكارمان نین".
ژمارەی ئەندامانی ئەم رێكخراوە وەك فەرهاد قادر 
دەڵێت، نزیكەی هەزار كەســە. ئەوان زیاتر لە پێنج 
هــەزار و 800 فۆرمیان دابــووە ئەوانەی بۆ كارێكی 
لەوجــۆرە ئامادەن، بــەڵام بەهۆی ئــەوەی یەكێك 

لــە مەرجەكانیان ئەوە بوو كە دەبێت كەســوكاری 
پلە یەكی كەســەكەش رەزامەندی بدەن، زۆر كەس 

فۆرمەكەیان بۆ نەگەڕاندنەوە.
ئەندامــی   500 "نزیكــەی  دەڵێــت:  فەرهــاد 
ئافرەتمان هەن، هەروەها لە هەموو چین و توێژێكی 
تێدایــە، هەریەكــە لــە د.رێكــەوت حەمەڕەشــید، 
وەزیری پێشــووی تەندروســتی. د.رێواس فایەق، 
ســەرۆكی پەرلەمانی كوردســتان، حەیات مەجید، 
زانا عەبدولڕەحمان، پەرلەمانتارانی خولی پێشــوو، 
د.میــران محەممــەد، پەرلەمانتــاری ئــەم خولەی 
پەرلەمانی عێراق. عەتا پێنجوێنی، جێگری سەرۆكی 
یەكێتــی زانایان، هونەرمەند عومەری كەریم ئاغا و 
دەیان بەرپرس و كەســایەتی ئایینی و رۆشنبیر و 
هونەرمەند و پزیشــك و مامۆستای زانكۆ ئەندامی 

رێكخراوەكەن".
لەبــارەی كەســوكاری خۆیشــی، فەرهــاد قادر 
دەڵێت: "یەكەمجار كە وەســیەتم كرد دایكم ماوەی 
مانگێك قسەی لەگەڵ نەكردم، دواتر كە رێكخراوەكەم 
دروســتكرد، ئێستا دایكم، دوو برام، هاوژینەكەم و 

كچە گەورەكەم ئەندامی رێكخراوەكەن".
رێكخراوەكە نزیكەی 8 مانگە كارەكانی راگرتووە، 
دروســتكردنی  بەگوتــەی ســەرۆكەكەی  چونكــە 

نەخۆشخانەكە زۆر دواكەوت.
بەگوێــرەی توێژینــەوە پزیشــكییەكان، مرۆڤ 
لــە پــاش مردنی، دەتوانرێت ســوود لە 7 ئەندامی 
جەستەی وەربگیرێ، لەوانە: دڵ، هەردوو گورچیلە، 
سییەكان و گلێنەی چاو. كە لە ژیانیشدایە دەتوانێت 
4 ئەندامی جەستەی ببەخشێت: )گورچیلە، مۆخی 

ئێسك، خوێن و بەشێك لە جگەر(.
فەرهاد گوتی "لەو ماوەیە سێ ئەنداممان مردن، 
بەهۆی نەبوونی نەخۆشــخانە نەمانتوانی سوود لە 
ئەندامەكانی جەســتەیان وەربگریــن، لەكاتێكدا 7 
ئەندامی جەســتەی مرۆڤ لە ســەرەتای مردندا بە 
كەڵك دێن. دەمانتوانی ژیانی 21 كەسی پێ رزگار 

بكەین".
ئەندامانی رێكخراوەكــە دەتوانن بە زیندووییش 
بەشێك لە ئەندامانی جەستەیان ببەخشن، فەرهاد 
قــادر گوتــی: "تائێســتا 3 ئەنداممــان لەڕێگــەی 

رێكخراوەكــەی ئێمــە گورچیلەیــان بەخشــیوە كە 
یەكێكیــان كەمئەندامێكــە و گورچیلــەی بــە ژنە 
پێشــمەرگەیەك بەخشــی، یەكێكی دیكەیان ژنێك 

بــوو گورچیلەی بە ژنێكی دیكە بەخشــی، ئەوەی 
دیكەش پیاوێك بوو گورچیلەی بە كەسێك بەخشی 

كە نەیدەناسی".
سەرۆكی رێكخراوەكە پێیوایە دروستكردنی ئەو 
نەخۆشخانەیە بازرگانیكردن بە جەستەی مرۆڤ بنبڕ 
دەكات و دەڵــێ: "ئەگەر حكومەت نەخۆشــخانەی 
چاندنەوەی ئەندامانی جەستە تەواو بكات، مانگانە 
ژیانــی چەندین كەس لە مــردن رزگار دەكرێ، ئەو 
بازرگانییەش كە بە جەســتەی مرۆڤەوە لە هەرێمی 

كوردستان دەكرێت، نامێنێ".
ســەبارەت بە گونجاندنی بەخشــینی ئەندامانی 
جەســتە لەڕووی یاســایی، ئایینی و پزیشكییەوە، 
ســەرۆكی رێكخــراوی جەستەبەخشــان گوتی: "لە 
خولــی پێشــووی پەرلەمانــی كوردســتان پــڕۆژە 
یاســایەكی 31 ماددەیی گەڵاڵە كــرا، لە پەرلەمان 
دەنگی پێدرا و بە یاسا بەخشینی ئەندامانی جەستە 
رێكخــرا، لەڕووی ئایینیشــەوە وەزارەتی ئەوقاف و 
یەكێتی زانایان و لیژنەی باڵای فتوا پشــتگیریمان 

دەكەن‌".

6 ساڵە چاوەڕێی دروستكردنی نەخۆشخانەیەكن

رێكخراوێكی بەخشینی ئەندامانی جەستە كارەكانی رادەگرێ

دروستكردنی ئەو 
نەخۆشخانەیە 

دیاردەی بازرگانی 
بە جەستەی مرۆڤ 

بنبڕ دەكات

سەرۆكی كۆمەڵەی جەستەبەخشان:

شكار ئەحمەد
رووداو – هەولێر

خاوەن كارگەكانی پاككەرەوە لە سلێمانی 
دەڵێــن وەزارەتی بازرگانــی جیاوازی لەنێوان 
كارگەكانی درووســتكردنی كاڵای پاككەرەوە 
رێنماییەكانــی  دەكات،  شــارەكان  لەنێــوان 
ئەو وەزارەتەش تەنیا لە ســلێمانی جێبەجێ 
دەكرێــن. بەڕێوەبــەری چاودێــری بازرگانــی 
ســلێمانیش دەڵێ بەدواداچــوون بۆ بابەتەكە 

دەكەن، ئەگەر راست بێت قبوڵی ناكەن.
لە سنووری سلێمانی زیاتر لە 15 كارگەی 
بەرهەمــی پاككەرەوە هەن، بــەڵام نیگەرانن 
لــەوەی وەزارەتی بازرگانی لە جێبەجێكردنی 
رێنماییەكانــی جیــاوازی لەنێــوان ئــەوان و 
كارگەكانــی هەولێــر دەكات. ئــارام كامەران 
خاوەنــی كارگــەی )كــەف( لە ســلێمانی بە 
)رووداو(ی راگەیانــد: "8 جــۆر مــاددە بــۆ 
بەرهەمی پاككــەرەوە لــە دەرەوە دەهێنین، 

بــەڵام هــەر لــە هاوردەكردنــی ماددەكانەوە 
لە ســنوورەكان جیاوازی دەكرێــت، بۆ ئێمە 
ئاستەنگی زۆر درووست دەكرێ و كارگەكانی 
هەولێر و دهۆكیش ئاسانكارییان بۆ دەكرێ".
بە گوێرەی ئــەو رێنماییانەی ئەو كارگانە 
ئەكتیڤــی  نابــێ  كــراون،  پابەنــد  پێــوەی 
ماددەكانی پاككەرەوە لە 18 كەمتر بێ، بەڵام 
خــاوەن كارگەی كەف دەڵێت ئــەو رێنماییە 

تەنیا لەسەر ئەوان جێبەجێ دەكرێ.
ئارام كامــەران دەڵێت: "كێشــە گەورەكە 
لــە جێبەجێكردنــی رێنماییەكانــە كە بەپێی 
رێنماییــەكان دەبێــت كواڵیتــی بەرهەمەكان 
بــەرز بێت و ئەكتیڤی لــە 18 كەمتر نەبێت، 
ئێمــەش لەوە كەمتر دروســتی ناكەین، بەڵام 
لە هەندێك كارگەی هەولێر و دهۆك ئەكتیڤی 
بەرهەمەكانــی پاككــەرەوە دوو یان ســێیە، 
بۆیــە بەرهەمەكانی ئەوان هەرزانترن لەوانەی 

ئێمە".
خاوەن كارگەكانی ســلێمانی وەكو خۆیان 

خــاوەن  لەبەردەســتە.  بەڵگەیــان  دەڵێــن 
كارگەیــەك دەڵــێ: "ســاڵی رابــردوو جۆرە 
زاهییەكمان دروســتكرد كە ئەكتیڤی 14 بوو، 
لێپرســینەوەیەكی زۆریان لەگــەڵ كردین، بە 
كواڵیتی كۆنترۆڵی سلێمانیمان گوت بەرهەمی 
كارگەكانــی هەولێر و دهــۆك ئەكتیڤیان زۆر 
لــەوەی ئێمە كەمتــرە، لەگــەڵ كارمەندێكی 
ئەوان 15 بۆ 20 جۆری زاهیمان كۆكردەوە و 

پشكنینمان بۆ كردن".

ئەو خاوەن كارگەیە گوتیشــی: "بەرزترین 
كارگەیەكــی  هــی  بەرهەمــەكان  كواڵیتــی 
بەناوبانگ بوو كە ئەكتیڤی 14 بوو، بەرهەمی 
لــە  كارگەیەكــی دیكــە كــە زۆر ریكلامــی 
میدیــاكان بۆ دەكــرێ ئەكتیڤەكەی 8.5 بوو، 
بەرهەمیش هەبوو ئەكتیڤی دوو یان سێ بوو، 
زانیارییەكانمان نــارد بۆ وەزارەتی بازرگانی، 
بــەڵام گوتیــان ناتوانین لێپرســینەوە لەگەڵ 

كارگەكانی هەولێر بكەین".

لە سلێمانی دادەخرێن
 لە هەولێر دەكرێنەوە

ئــارام كامەران دەڵــێ: "بەڵگەم لەلایە كە 
لــە ســلێمانی دوو كارگــە داخراون، ئێســتا 
خەریكــی مامەڵەكردنن بۆ ئــەوەی لە هەولێر 
كارگە بكەنەوە و ئاسانكاریشــیان بۆ دەكەن، 
ئێمە نامانەوێ كێشە درووست بكەین و تەنیا 
دەمانەوێــت رێنماییەكانی وەزارەتی بازرگانی 
لــە هەمــوو شــوێنێك وەكــو یــەك بەســەر 
كارگەكانــدا جێبەجێ بكرێ، لێپرســینەوەش 
وەكو یەك بن، چونكە ئەمە كاریگەری لەسەر 
بەرهەمەكانمــان دەبــێ و بەهــۆی گرانییەوە 

نافرۆشرێن".
بــۆ  هانایــان  كارگانــە  خــاوەن  ئــەو 
ئەنجوومەنــی پارێــزگای ســلێمانی بــردووە، 
ئەوانیــش بەڵێنیان داوە بەدواداچوون بكەن. 
كەریم عەلی، ســەرۆكی لیژنەی پیشەسازی و 
بازرگانی لە ئەنجوومەنی پارێزگای سلێمانیش 
بە )رووداو(ی راگەیاند: "سكاڵای ئەو خاوەن 

كارگانە گەیشــتووەتە دەســتمان و لە چەند 
رۆژی داهاتوودا بەدواداچوون بۆ دۆسیەكەیان 
دەكەین، چونكە ناكرێت حكومەت دەسەڵاتی 
بەســەر كارگەكانــدا نەبێــت و بەبەرچــاوی 

ئەوانەوە پێشێلی رێنماییەكانیان بكەن".
بازرگانــی  چاودێریــی  بەڕێوەبەرایەتــی 
ســلێمانیش بەدواداچــوون دەكــەن. ســۆران 
چاودێریــی  بەڕێوەبــەری  عەبدولغەفــوور، 
بازرگانی لە سلێمانی بە )رووداو(ی راگەیاند: 
كۆمپانیایــەك  هیــچ  تائێســتا  "هەرچەنــدە 
ســكاڵای لەلای ئێمە تۆمــار نەكردووە، بەڵام 
بەدواداچــوون دەكەیــن، ئەگــەر بەڵگەیــان 
هەبێت و زانیارییەكان راست بن، لە سلێمانی 
حكومەتێــك و لــە هەولێــر حكومەتێك بێت 

قبوڵی ناكەین".
)رووداو( پەیوەندی بە چەند بەرپرســێكی 
وەزارەتی بازرگانییەوە كرد، بەڵام بە بیانووی 
ئاگادارنەبــوون لە كێشــەكە ئامــادە نەبوون 

قسە بكەن.

دەڵێن جیاوازی لەنێوان ئەوان و كارگەكانی هەولێر دەكات

كارگەكانی كاڵای پاككەرەوە لە سلێمانی وەزارەتی بازرگانی 
تۆمەتبار دەكەن

خاوەن كارگەیەك:

رێنماییەكانی وەزارەت تەنیا لەسەر 
كارگەكانی سلێمانی جێبەجێ دەكرێن

كاتێــك ژن و پیاوێــك بەبــێ گرتنەبەری هیچ 
رێگەیەكــی خۆپارێزی هەوڵبــدەن منداڵیان ببێت 
و ســەركەوتوو نەبن، ئــەوە پێیدەگوترێ نەزۆكی 
كە ئێســتا گرفتێكی گەورەی جیهانییە و نزیكەی 
30%ی حاڵەتەكانیــش پەیوەندی بــە پیاوەكەوە 
هەیــە. هەنــدێ جار پیــاوان دەبێ شــێوازێك لە 
ژیانــی تەندروســت پەیــڕەو بكەن بۆ ئــەوەی لە 
مەترسییەكانی نەزۆكبوونیان كەمبكەنەوە. لێرەدا 
چوار رێگە بۆ بەهێزكردنی توانای وەچەخستنەوەی 

پیاوان دەخەینەڕوو.
        خۆراكی باش بخۆ:

خۆراك رۆڵێكی گرنگی هەیە لەسەر تەندروستی 
بەگشتی و بەهێزكردنی توانای خستنەوەی وەچە 
لە پیاواندا. دەبێت هەوڵبدەن رۆژانە ئەو خۆراكانە 
بخۆن كە رێژەیەكی زۆری دژەئۆكسێنەكانیان تێدایە، 
ئەمەش لەپێناو زیادكردنی ژمارەی سپێرمەكانیان. 
ئــەو خۆراكانەی بۆ پیاوان بەســوودترینن بریتین 
لە پرتەقاڵ، ســەوزە گەڵاپانەكان، ماسی، هەنار، 
چــەرەس، ئــاو. بــە پێچەوانەشــەوە دەبێت لەم 
خۆراكانە بەدووربن: خۆراكە ســوورەوەكراوەكان، 
خۆراكە چەورەكان، خواردنەوەی رێژەیەكی زۆری 

كافایین و كحول.
       وەرزشی بەردەوام:

نەزۆكــی لــە پیاوانــدا كۆمەڵێــك هــۆكاری 
هــەن، رەنگە یەكێــك لەوانە كەمیــی هۆڕۆمۆنی 

تێستۆستیرۆن بێت، بۆیە وەرزش متمانە بەخۆبوون 
زیاد دەكات. توێژینەوەكان دەریانخستووە ئاستی 
هۆرمۆنی تێستۆستیرۆنیش باشتر دەكات و بەمەش 

ژمارە و كواڵیتی سپێرمەكان باشتر دەبێت.
      گوشاری دەروونی كەمبكەوە:

هۆرمۆنەكانی گوشــار جگە لــەوەی ئارەزووی 
بەشــێوەیەكی  كەمدەكەنــەوە،  سێكســی 
درێژخایەنیش دەبنە هۆی كەمبوونەوەی ئاســتی 
تێستۆســتیرۆن، بۆیە پێویستە پیاوان خۆیان لە 
گوشاری دەروونیی درێژخایەن دووربگرن، ئەمەش 
دەكرێــت لــە رێگــەی وەرزش یــان ئەنجامدانــی 

تەكنیكەكانی خاوبوونەوە بێت.
       ڤیتامین D وەربگرە:

ئــەم ڤیتامینــە كاریگــەری ئێجــگار گرنگــی 
هەیە لەســەر بڕی تێستۆستیرۆن، توێژینەوەكان 
دەریانخســتووە ئــەو پیاوانــەی ڤیتامیــن Dیان 
كەمە، ئەگەری زۆرترە گرفتی نەزۆكییان هەبێت، 
چونكە دەركەوتووە كەمیی ڤیتامینەكە هۆكارێكە 
بــۆ كەمبوونــەوەی هۆرمۆنــی تێستۆســتیرۆن. 
رێكخســتنی ئاســتی ڤیتامیــن D لە جەســتەدا 
یارمەتیــدەرە بۆ باشــتركردنی ژمــارە و كواڵیتی 

سپێرم.

چوار رێگە بۆ باشتركردنی 
كواڵیتیی سپێرم رووداو - مێدیكاڵ نیوزتودەی

زۆرن ئەو كەســانەی بەدەســت تامیسكەوە 
دەناڵێنن، هۆكاری ســەرەكی دروستبوونیشی 
بریتییــە لە هەوكردن بە جۆرە ڤایرۆســێك كە 
بــە )Human herpes virus 1( ناســراوە، 
بەگوێرەی ئامــارەكان نزیكەی 90%ی خەڵكی 
تووشــی جۆرێك لە جۆرەكانی ئەم ڤایرۆســە 

دەبن.
لێــو،  تامیســكە دەكرێــت لەســەر رووی 
دەوروبــەری یــان نــاوەوەی دەربكەوێــت كــە 
دەكرێت بەبێ وەرگرتنی هیچ چارەســەرێك لە 
ماوەی حەوت بۆ 10 رۆژ نەمێنێ، تووشــبوون 
بە ڤایرۆســی تووشــكەری تامیســكە دەكرێت 
بــە چەندین رێگە لە كەســی تووشــبووەوە بۆ 

كەسێكی ساخ بگوازرێتەوە.
 )HHV1( هۆكاری تووشــبوون بە ڤایرۆسی
بریتییە لە بەركەوتنی راســتەوخۆ بە كەســی 
تووشبوو یان خودی برینەكە، كاتێك ڤایرۆسەكە 
دەچێتــە نێو جەســتە، بۆ هەمیشــە لەناویدا 
دەمێنێتەوە و هەندێك فاكتــەر دووبارە دەبنە 
هۆی چالاكبوونی ڤایرۆســەكە و ســەرهەڵدانی 

تامیسكە.
زۆربــەی خەڵك كە تووشــی ئەم ڤایرۆســە 
دەبن هیج نیشانەیەكیان نییە، بەڵام ئەو كاتەی 
كە تامیسكەی لێو دەردەكەوێت، دەزانرێت كە 
ئەو كەسە تووشــی ئەم جۆرە ڤایرۆسە بووە، 
زۆرجار جگە لە دەركەوتنی تامیسكەكە هەست 
بە هەندێ نیشــانەی دیكەش دەكەی وەك تا، 
هێڵنج، سەرئێشە، بێهێزی و ئەستوربوونی لێو.

زۆربەی جار هیچ چارەســەرێكی تایبەت بۆ 
تامیسكە وەرناگیرێت چونكە بێ چارەسەریش 
لە ماوەی یــەك بۆ دوو هەفتە نامێنێت، بەڵام 
هەندێــك جــۆری كرێــم و دەرمان بەردەســتن 
كە دەتوانرێت لەلایەن پزیشــكەوە بە كەســی 
تووشبوو بدرێت بۆ نموونە دەرمانی دژەڤایرۆسی 

و دژەئازار.
باشــترین رێگــە خۆپارێزییەكانیش بریتین 
لــە دووركەوتنــەوە لــە كەســی تووشــبوو، 
بەكارنەهێنانی كەلوپەلە تایبەتەكانی كەسێكی 
دیكە، پاكڕاگرتنی دەم و لێو و دەســتلێنەدانی 

تامیسكەكە.

ئایا تامیسكە دەگوازرێتەوە؟

 sciencedaily - رووداو

كەمخەوی لە منداڵاندا مەترسیی تووشبوونیان 
بــە چەندیــن گرفتی تەندروســتی زیــاد دەكات، 
تاوەكو ئێســتاش چەندیــن توێژینــەوە لەبارەی 
كاریگەرییەكانــی كەمخەوی لە منداڵانــدا كراون. 
لــە وڵاتێكی وەك ئەمریكا نیوەی منداڵانی تەمەن 
ســەرووی شەش ســاڵ بەپێی پێویست ناخەون. 
كەمخەویــش یەكێكە لە هۆكارە ســەرەكییەكانی 
قەڵەوبوون و ســەرەنجام تووشــبوون بە چەندین 

نەخۆشیی درێژخایەن.
توێژینەوەیەكــی نــوێ لە زانكــۆی وارویك لە 
كاریگەرییەكانی كەمخەوی لەسەر مێشكی منداڵان 
كۆڵیوەتەوە و دەریخستووە كەمخەوی لە منداڵاندا 

كاردەكاتە سەر لایەنی دەروونییان.
د.ژیانفێنگ ژێن، پرۆفیسۆری دەروونی و یەكێك 
لە ئەنجامدەرانی توێژینەوەكە دەڵێت: "شــێوازی 
ژیانی ناتەندروستی ئێستا بەگشتی و بەكارهێنانی 
زۆری مۆبایل و شاشــە جیاوازەكان بەتایبەتی لە 
هەموو روویەكەوە كاری كردووەتە ســەر منداڵان، 

بەتایبەت كاری كردووەتە سەر كواڵیتی خەویان، 
بە جۆرێك منداڵان ئێستا درەنگتر دەخەون، بۆیە 
تێرخەو نابن و بەوەش رووبەڕووی چەندین گرفتی 

تەندروستی دەبنەوە."
پرۆفیســۆرەكەی دەروونــی روونیدەكاتــەوە، 
ئــەم كاریگەرییە بەتایبەت لــەو منداڵانەدا بەدی 
دەكرێت كە دەچنە قوتابخانە، كەمخەوی دەبێتە 
هۆی ئــەوەی توانــای تەركیزكــردن، فێربوون و 

تێگەیشتنیان لاوازبێت.
پزیشــكانی زانكۆی وارویــك توێژینەوەكەیان 

لەســەر 11 هەزار منداڵ لە تەمەنی 9-11 ســاڵی 
كــردووە. بۆیــان دەركەوتــووە كەمخــەوی جگە 
لەوەی كاردەكاتە سەر توانای فێربوونی منداڵان، 
مەترسیی تووشبوونیشیان بە چەندین نەخۆشیی 
دەروونی زیاد دەكات، لەوانە، دڵەڕاوكێی بەردەوام 

و خەمۆكی.
د. ژیانفێنگ دەڵێت: "منداڵان لە تەمەنی 11-9 
ســاڵی دەبێت لانیكــەم 9-12 ســەعات بخەون، 
كەمتر لەو ماوەیەوە دەبێتە هۆی تووشبوونیان بە 

چەندین گرفتی تەندروستی."

چۆن كەمخەوی كاردەكاتە سەر لایەنی 
دەروونیی منداڵان؟

رووداو - هێڵس لاین

ددانە شــیرییەكان لە نزیك شــەش مانگییەوە دەردەكەون كە لە 20 
ددان پێكدێن، 10 ددان لە شــەویلگەی ســەرەوە و 10 ددانیش لە 

شــەویلگەی خوارەوە، یەكەم جاریش ددانە بڕەرەكانی ناوەڕاست 
- خوارەوە و دواتر ناوەڕاســت - ســەرەوە دەردەكەون. ئەمە 

لە هەموو منداڵێكدا بەم شێوەیە نییە، چونكە لە هەندێك 
منداڵدا ددانە شیرییەكان زووتر دەردەكەون و لە هەندێكی 
دیكەشــدا درەنگتر لــەو تەمەنە دەردەكەون، بەشــێكی 
دایــك و بــاوكان نیگەرانن و بەردەوام پرســیاری ئەوە 
دەكەن كە ئایا كەی ددانە شیرییەكان دەكەون و ددانە 

هەمیشەییەكان جێگەیان دەگرنەوە؟
دەســتەی پزیشــكانی پســپۆڕی ددان لە ئەمریكا 
دەڵێــن هەمــوو منداڵێك پێش تەمەنی یەك ســاڵی 
دەبێ لەلایەن پزیشكی پســپۆڕی ددانەوە ببینرێت 
و پشــكنینی بۆ بكرێت، واتە شــەش مانگ دوای 
دەركەوتنــی ددانە شــیرییەكان دەبێت منداڵەكە 
ببرێتە لای پزیشــكی ددان، تەنانەت ئەگەر هیچ 

كێشەیەكیشی نەبێت.
ددانــە شــیرییەكان 20 ددانــن و دواتــر 
دەكەون و ددانە هەمیشــەییەكان كە ژمارەیان 

32 ددانــە جێیــان دەگرنــەوە، زۆربــەی 
منداڵان لە تەمەنی شەش ساڵییەوە ددانە 
شیرییەكانیان دەكەون، بەڵام ئەم پرۆسەیە 

لە تەمەنی شــەش ســاڵی دەســتپێدەكات و 
تاوەكو تەمەنی 12 ساڵی بەردەوامە، چونكە 

كەوتنــی ددانەكــە بەگوێــرەی جۆرەكەی 
دەگۆڕێت، هەندێكیان لە تەمەنی 7-6 
ســاڵی دەكــەون و هەندێــك ددانی 

دیكەش لە تەمەنی 8-12 ساڵی. 
بەشێوەیەكی گشتی پرۆسەی 

هاتنی ددانی هەمیشــەیی لەو 
منداڵانــەدا دوادەكەوێــت كە 
گرفتی تەندروستییان هەبێت، 
بۆ نموونە كەمیی هۆرمۆنی 
رژێنــی دەرەقــی، هۆڕمۆنی 
ژێرمێشك، تووشبووانی داون 

و ئێسكە نەرمە.

townandcountry - رووداو

رەشــیی ژێــر چــاو یەكێكــە لــە گرفتــە 
بــە گشــتی و  بەربــاوەكان كــە خەڵكــی 
خانمان بەتایبەتی بەدەســتییەوە دەناڵێنن، 
گرفتەكەیــان  ئەوانەشــی  زۆری  بەشــێكی 
هەیە و ســەردانی پزیشــكی پسپۆڕی پێست 
دەكــەن، گلەیی ئەوەیــان هەیە كە بەردەوام 
ماندووێتییــان پێوە دیارە، بۆیە داوای فیلەر 
بۆ ژێر چاویان دەكەن. هۆكاری زۆر هەن كە 
دەبنە هۆی رەشبوونی پێستی ژێر چاوەكان، 
لەوانــەش: بۆماوەیــی، بەركەوتــن بە خۆر، 
هەستیاری، پیربوون، ئەگزیما و كەمخوێنی.

بــۆ  ئێســتا  رێگەیانــەی  لــەو  یەكێــك 

بەردەســتە  گرفتەكــە  چارەســەركردنی 
بەكارهێنانــی فیلــەرە، ئێســتا لــە بــواری 
جوانكاریدا خواســتێكی زۆر لەســەر فیلەرە 
كە بۆ پڕكردنەوەی بەشــە خاڵییەكانی رووی 

جەستە بەكاردەهێنرێ.
پێســتی ژێر چــاو زۆر تەنكە، بە جۆرێك 
بۆیــە  ملیمەتــرە،   0.5 ئەســتوورییەكەی 
ئــەو فیلــەرەی بۆ پڕكردنــەوە و لەنێوبردنی 
رەشــێتی لــەو بەشــەی پێســت بەكاردێــت 
دەبێــت جیــاواز بێــت لــەو فیلــەرەی بــۆ 
بەشــەكانی دیكەی جەستە بەكاردەهێنرێت. 
ئــەو جــۆرە فیلەرانــەی بــۆ رەشــێتی ژێــر 
چــاو بەكاردەهێنرێــت دەكرێــت یەكێك لەو 
 Restylane،( بــن:  فیلــەرە  جــۆرە  دوو 

 .)Juvederm ultra
پرۆســەكە بــە گشــتی چەنــد خولەكێك 
فیلەرەكــەش  كاریگــەری  و  دەخایەنێــت 
4-6 مانــگ دەمێنێتــەوە، بــەڵام مانــەوەی 
كاریگەرییەكەشی لە كەسێكەوە بۆ كەسێكی 
دیكــە دەگۆڕێت. پرۆســەكە دەبێت لەلایەن 
پزیشكی پسپۆڕی پێست و جوانكاری بكرێ، 
چونكــە ئەگــەر پزیشــك نەیــكات لەوانەیە 

چەندین لێكەوتەی نەخوازراوی هەبن.
جگە لــە فیلــەر، كۆمەڵێك چارەســەری 
دیكەش بەردەستن بۆ ئەم گرفتە، بۆ نموونە 
رێكخســتنەوەی سەعاتەكانی خەو، بەردەوام 
بەكارهێنانــی چەنــد  و  ئــاو  خواردنــەوەی 

كرێمێك كە بە ڤیتامین C دەوڵەمەندن.

فیلەر بۆ نەهێشتنی 
رەشیی ژێر چاو

ددانی هەمیشەیی كەی جێی 
ددانی شیری دەگرێتەوە؟

ئەردۆغان و پۆتین لەو قۆناغەدا 
پێویستیان بە یەكدییە، بۆیە خۆیان لە 

گرژیی زیاتر بەدوور دەگرن

شارەزایەكی كاروباری توركیا لە پەیمانگەی واشنتن:

 بەهۆی شەڕی ئەمدواییەی ئیدلبەوە 800 هەزار كەس ئاوارە بوون

كێ لە ئیدلب 
چی بەردەكەوێ؟

 زەرەرمەندی یەكەمی ڤایرۆسی كۆرۆنا كارگەكانی دروستكردنی پارچەكانی ئۆتۆمبێلن

رووداو - هەولێر

كاریگەرییەكانی ڤایرۆسی كۆرۆنا بەرەبەرە بەسەر 
پیشەسازیی جیهانەوە دەردەكەوێ، ژمارەیەكی زۆر 
لە كارگەكانی ئۆتۆمبێلسازیی جیهان تووشی كێشە 
بوون لە گەیشتنی پارچە و كۆمپانیا دیجیتاڵییەكانیش 
چاوەڕێی كێشەی گەورەتر لەوەی ئێستا دەكەن، لە 
كاتێكدا كرێكارە چینییەكان ناوێرن بگەڕێنەوە ئەو 

ناوچانەی مەترسیی ڤایرۆسەكەیان لێدەكرێ.
ناوەندی لێكۆڵینەوەی )كاپیتاڵ ئیكۆنۆمیست(
ی بەریتانی پێشــبینی دەكات ڤایرۆســی كۆرۆنا لە 
چارەكی یەكەمی ئەمساڵدا 270 ملیار دۆلار زیان بە 
ئابووریی جیهان بگەیەنێ، بەو پێیەش بۆ یەكەمجار 
لــە كاتی قەیرانــە داراییە جیهانییەكــەی 2008 و 
2009 وە، ئابووریــی جیهان لەبری هەڵكشــان روو 

لە دابەزین دەكات.
بڕیــار وابــوو كارگەكانــی چین لــە رۆژی 10ی 
شــوبات و دوای تەواوبوونــی 15 رۆژی جەژنەكانی 
ساڵی نوێی چینی بكرێنەوە، بەڵام ماوەی پشووەكە 

بەهۆی بڵاوبوونەوەی كۆرۆناوە درێژكرایەوە.
حاڵــی حــازر ژمارەیەكــی زۆر كرێــكار ناتوانن 
یان نایانەوێ بگەڕێنەوە شــوێنەكانی كاری خۆیان 

كــە سیاســەتی قەرەنتینەی تێدا پەیــڕەو دەكرێ، 
ئــەو كرێكارانەش كە دەیانەوێ بگەڕێنەوە تووشــی 
كێشــەی هێڵەكانی گواستنەوە دەبن، لەبەر ئەوەی 
ژمارەیەكی زۆری ئەو هێڵانە هەتا ئێستا دەستبەكار 
نەبوونەتەوە. ئەوەش وایكردووە كاركردنی ئاســایی 

لە ژمارەیەكی زۆری كارگەكان دوابكەوێ.
لەكاتێكــدا كۆمپانیــای كاتەرپیــاری ئەمریكی 
رایگەیانــدووە زۆربــەی كرێكارەكانــی لــە چیــن 
گەڕاونەتــەوە ســەر كارەكانی خۆیــان، كۆمپانیای 
فاكســكۆن كە بەشێك لە پارچەكانی بەرهەمەكانی 
ئەپڵ دروســت دەكات، دەڵــێ هەتا كۆتایی مانگی 
شوباتیش نیوەی كارگەكانی دەست بە كاری ئاسایی 

خۆیان ناكەنەوە.
گەورەترین زیانباری ڤایرۆسی كۆرۆنا پیشەسازی 
ئۆتۆمبێلە. بەپێی راپۆرتێكی تۆڕی میدیایی )بی بی 
سی(ی بەریتانی، كۆمپانیای نیسان بەهۆی نەبوونی 
پارچــەی چینیــی ئوتۆمبێلەكانییەوە ناچــار بووە 
یەكێك لە كارگەكانی لە ژاپۆن دابخات. كۆمپانیای 
فیات كرایسلەری هۆڵەندیش رایگەیاندووە كە دوور 
نییە یەكێك لە كارگەكانــی لە ئەوروپا دابخات، لە 
كاتێكدا رەنگە هەندێك لە كۆمپانیا ئەمریكییەكانیش 
لــە یــەك یــان دوو هەفتــەی داهاتــوودا تووشــی 

كورتهێنانــی ئەو پارچانە بن كە لە چین دروســت 
دەكرێن.

محەممــەد ئەلعریــان، راوێــژكاری دارایــی لــە 
كۆمپانیــای ئالیانز بــۆ خزمەتگوزاریــی دارایی، لە 
لێدوانێكدا بۆ رۆژنامەی )واشنتن پۆست(ی ئەمریكی 
دەڵێت: "نیگەرانم لەوەی كێشەكە زۆر لەوە گەورەتر 
بێ كــە زۆربــەی ئابووریناســان مامەڵــەی لەگەڵ 
دەكــەن، چونكە كاتــی دەوێ هەتا هەموو مەكینە 

ئابوورییەكان دەكەونەوە كار".
هەتا رۆژی هەینیی رابردوو، زیاتر لە 64 هەزار و 
500 حاڵەتی كۆرۆنا پشتڕاســت كرابوونەوە كە 63 
هەزار و 855 حاڵەتیان لە چین بوون. ژمارەی ئەو 
كەسانەی بەهۆی ئەو ڤایرۆسەوە لە جیهاندا مردوون 
1486 كەســە. لە ئەمریكا 15 حاڵەت پشتڕاســت 
كراونەتــەوە، لە كاتێكــدا هەفتەی رابــردوو ژاپۆن 

یەكەم حاڵەتی مردن بە ڤایرۆسەكەی راگەیاند.
بــۆ  گــەورەی  كێشــەی  كۆرۆنــا  ڤایرۆســی 
هاتوچۆ لەســەر ئاســتی ناوخــۆ و دەرەوەی چین 
دروستكردووە، هەر ئەوەش وایكردووە گواستنەوەی 
كرێكار و كەرەســتەی پیشەســازیش ئەستەم بێ. 
چیــن بەهۆی ژمارەی زۆری هێــزی كارەوە بووە بە 

ناوەندی بەرهەمهێنان بۆ كارگە نێودەوڵەتییەكان.

ئەلعریــان دەڵــێ: "ئێمــە پێشــتریش دوگمەی 
ئــەم  لێدابــوو،  بەجیهانیبوونمــان  وەســتانی 
ڤایرۆســە وایكــردووە كۆمپانیــاكان جارێكی دیكە 
هەڵســەنگاندنەوە بــۆ ئەوە بكەن كــە هەتا چەندە 
دەیانــەوێ كۆمپانیایەكــی نێودەوڵەتی بــن"، واتە 
بنكــەی بەرهەمهێنان و دابەشــكردنیان لە ناوچەی 
جیاوازی جیهان بێ. ئەمریكییەكان هەستیان بەوە 
كــردووە كــە كاریگەرییە ئابوورییەكانی ڤایرۆســی 
كۆرۆنا تەنیا لە چین و رۆژهەڵاتی ئاسیا نامێنێتەوە، 
لە كاتێكدا هەزاران كۆمپانیا و كارگەی چینی پارچە 

بۆ كۆمپانیا ئەمریكییەكان بەرهەم دەهێنن.
چین لە كاتێكدا بەرەنگاری كۆرۆنا دەبێتەوە كە 
تازە لە شــەڕێكی بازرگانیی گەورە لەگەڵ ئەمریكا 
رزگاری ببــوو. ناوەندی لێكۆڵینەوەی )تریڤیۆم(ی 
چینــی لە راپۆرتێكدا ئاماژە بۆ ئەوە دەكات كە بە 
بەراورد لەگەڵ زیانەكانی شــەڕی بازرگانیی چین و 
ئەمریكا، تێكچوونی تۆڕەكانی دابەشــكردن بەهۆی 
كۆرۆنــاوە زیانێكی گەورەتریان بــە ئابووریی چین 

گەیاندووە. 
و  )دان  ناوەنــدی  راپۆرتێكــی  گوێــرەی  بــە 
برادســتریت( ئــەو ناوچانــەی چیــن كــە بەهــۆی 
ڤایرۆســەكەوە كاریگەرییان لەســەر دروســتبووە، 

كۆمپانیــا  لقــی   884 و  هــەزار   49 میوانــداری 
بیانییەكان دەكەن كە 9500 لقیان سەر بە كۆمپانیا 
ئەمریكییەكانــن. ئــەو ناوچەیــەی كە سیســتەمی 
قەرەنتینــە دەیگرێتــەوە 60 ملیــۆن كەســی تێدا 

نیشتەجێیە. 
هاتینــدرا چەتوڤێنــدی، شــارەزای پێشــووی 
تۆڕەكانی دابەشكردن لە كۆمپانیای مایكرۆسۆفت، 
دەڵــێ:  ئەمریكــی  پۆســت(ی  )واشــنتن  بــە 
"ئاســاییبوونەوەی دۆخەكــە قۆنــاغ بــە قۆنــاغ 
روودەدات. شــەش بۆ هەشــت هەفتەی دەوێ هەتا 
هەمــوو شــتەكان بێنەوە ســەر رێچكەی ئاســایی 

خۆیان".
چیــن كــە خــاوەن ئابوورییەكــی 14 ترلیــۆن 
دۆلارییــە، داماوە لە نێوان رێگری لە بڵاوبوونەوەی 
زیاتری ڤایرۆســەكە و پاراستنی گەشەی ئابووریی 
وڵاتەكــەی. لە هەندێــك ناوچــە، حكومەتی چین 
فەرمانــی بــە فەرمانبــەر و كرێــكارەكان كــردووە 
بگەڕێنەوە ســەر كارەكانیان، لــە هەندێك ناوچەی 
دیكەش سەرقاڵی جێبەجێكردنی سیاسەتی رێگری 
لە بڵاوبوونەوەی زیاتری ڤایرۆســەكەن. لە هەندێك 
ناوچــە تەنیا 26%ی كارگەكان دەســتیان بە كارە 

ئاساییەكانی خۆیان كردووەتەوە. 

تەنیا لە چارەكی یەكەمی ئەمساڵدا

كۆرۆنا زیانی 270 مـلیار دۆلار لە ئابووریی جیهان دەدات

ئەمریكا، رووسیا و ئێران.. سێگۆشەی ململانێ لە رۆژهەڵاتی نێوەڕاست

رووداو - هەولێر

ئەمریكا، رووســیا و ئێران سێ شێوازی جیاواز 
لە هاریكاریكردنی ئەمنی لەگەڵ هاوبەشەكانیان لە 

رۆژهەڵاتی نێوەڕاســت پەیــڕەو دەكەن. راپۆرتێكی 
ناوەندی )كارنیگی(ی ئەمریكی باسی ئەوە دەكات 
كــە چۆن ئەو ســێ شــێوازە جیــاوازە كاریگەریی 
بنیاتنانــەوەی  و  ئاســایش  لەســەر  گەورەیــان 

حكومەتەكان لە ناوچەكە دەبێ. 
هاریكارییە ئەمنییەكانی ئێران

كۆمــاری ئیســامیی ئێــران بــەردەوام هەوڵی 

پەلهاویشــتنی لــە رۆژهەڵاتی نێوەڕاســت داوە كە 
ئامانجــی بنەڕەتــی لێــی هەناردەكردنی شۆڕشــی 
ئیسلامی ئێرانە، بۆ ئەوەش لە زۆربەی حاڵەتەكاندا 
پشت بە ئەكتەرەكانی دەرەوەی دەوڵەت دەبەستێ.
راپۆرتەكــەی كارنیگــی ئاماژە بۆ ئــەوە دەكات 
كە تێكدانی سەروەریی وڵاتان ئامانجی ئێران نییە، 
بــەڵام: "هاریكارییە ئەمنییەكانی ئێران بۆ ئەكتەرە 
هاوبیرەكانــی خۆی بــە زەروورەت ئــەو دەوڵەتانە 
بەلاوەدەنــێ كە دژی ئامانجەكانیــن، ئەم روانگەیە 
هاریكارییە ئەمنییەكانی ئێــران بۆ لوبنان، عێراق، 

یەمەن و سووریا دیاری دەكات".
بەگوێرەی راپۆرتەكە، سێ ئامانجی سەرەكی لە 
پشت هاریكارییە سەربازییەكانی ئێران لە رۆژهەڵاتی 
نێوەڕاســت هەن: بەرەوپێشــبردنی ئایدیا ئایینی، 
كۆمەڵایەتی و سیاســییەكانی شۆڕشی ئیسلامی لە 
ناوچەكەدا، كەمكردنەوەی نفووزی ئەو حكومەتانەی 
كــە دژی شۆڕشــی ئیســامین و بەهێزكردنی ئەو 
ئەكتــەرە نادەوڵەتییانەی كە پــەرە بە ئایدیاكانی 
ئێــران دەدەن، لەوانــەش حیزبوڵــا، كەتائیبــی 
حیزبوڵڵا، عەسایبی ئەهلی حەق و رێكخراوی بەدر. 
زۆربــەی هاریكارییــە ئەمنییــەكان لــە رێگەی 
هێزی قودســی سوپای پاســدارانەوە پێشكەش بە 
هاوبەشــەكانی ئێران لــە ناوچەكــە دەكرێن. وەك 
راپۆرتەكە ئاماژەی بۆ دەكات "ســوپای پاســداران 
خــۆی لەســەر بنەمــای دژایەتیكردنــی چاودێریی 
دەوڵەت بەســەر دامەزراوە مۆدێرنەكان دامەزراوە". 
سوپای پاسداران بەرهەمی كۆبوونەوەی ئەو گروپە 
میلیشیاییانەیە كە پێش رووخانی شا بۆ پشتگیری 

لە دەســەڵاتێكی ئایینــی دامەزرابــوون، هەر بۆیە 
وجودی ئەو ســوپایە لە خۆیدا تێكدەری دەسەڵاتی 

دەوڵەتە.
دامەزراندنــی  لــە  جەوهەریــی  رۆڵــی  ئێــران 
حیزبوڵــای لوبنــان لــە 1982دا هەبــووە، هــەر 
بۆیەش بەرژەوەندییەكانی ئــەو رێكخراوە گرێدراوە 
بــە بەرژەوەندییەكانی ئێرانــەوە، ئەوەش نەك هەر 
لــەو حاڵەتەی كــە بەرژەوەندییەكانی ئێران لەگەڵ 
"تموحە نیشــتمانییەكانی لوبنان"دا یەكناگرێتەوە، 
بەڵكــو ئەوە بــۆ "بەرژەوەندییەكانــی حیزبوڵڵا لە 
ناوخۆی لوبنانیش" هەمان شتە، بۆیە جێبەجێكردنی 
دەوردانــەوەی  ئێــران  بەرژەوەندییانــەی  ئــەو 
بەرژەوەندییەكانی حكومەتی بەیروتی لێدەكەوێتەوە.
زۆربــەی میلیشــیا عێراقییەكانــی میحــوەری 
خۆڕاگــری، بــە راســتەوخۆ یــان ناڕاســتەوخۆ لە 
رێكخراوی بەدرەوە دروستبوون كە لە ساڵی 1982 
وەك باڵی ســەربازیی ئەنجوومەنی باڵای ئیسلامیی 
عێــراق بە هــاوكاری ســوپای پاســداران دامەزرا. 
راپۆرتەكــەی )كارنیگــی( ئاماژە بۆ ئــەوە دەكات 
كــە هاوپەیمانێتی ئایدیۆلۆژیی نێــوان ئێران و ئەو 
میلیشــیایانە و هاریكارییە ئەمنییــەكان وایكردووە 
"ئێران نفووزێكی زۆری لە حكومەتی عێراقدا هەبێ، 

لەوێشەوە یەكانگیریی دەوڵەتی عێراق تێكبدات".
هاریكارییە ئەمنییەكانی رووسیا

رووســیا دووەم گەورەترین فرۆشیاری چەكە لە 
جیهاندا، بۆیە هاریكارییە سەربازییەكان یەكێك لەو 
ئامرازانەن كە مۆسكۆ بۆ جێبەجێكردنی تموحەكانی 

خــۆی بەكاری دەهێنێ، بــە تایبەتی لە رۆژهەڵاتی 
نێوەڕاست. 

راپۆرتەكــە دەڵێــت رووســیا چــوار ئامانجــی 
ســەرەكی هەیــە كە بــەو هاوكارییە ســەربازییانە 

وەدییان دەهێنێ:
یەكەم: دەستكەوتی ئابووری لە رێگەی فرۆشتنی 

چەك، راهێنان و هاوكاریی سەربازی.
دووەم: بەهێزكردنــی رژێمە ســەركوتكەرەكانی 
ناوچەكە كە پەیوەندیی دۆستانەیان لەگەڵ رووسیا 

هەیە.
سێیەم: جڵەوكردنی ئیسلامگەرایی.

چوارەم: بەرەوپێشبردنی رۆڵ و پێگەی ناوچەیی 
رووســیا بەوەی كــە هانی وڵاتان دەدات پشــت بە 

سەنگی دیپلۆماسی و ئەمنیی رووسیا ببەستن.
پێنجەم: لاوازكردنی پێگەی ئەمریكا لە ناوچەكە.
ئێســتا رووســیا هێــزی زەمینی و ئاســمانی و 
راهێنەری ســەربازی لە سووریا، لیبیا و رۆژهەڵاتی 
ئۆكراینا هەیە، لەگەڵ وڵاتانی سەقامگیری رۆژهەڵاتی 
نێوەڕاستیش هەوڵی واژۆكردنی گرێبەستی فرۆشتنی 
چەك و پیشەســازیی ســەربازی دەدات، لەوانەش 

توركیا، سعودیە، میسر، لوبنان و عێراق. 
راپۆرتــی ناوەندە ئەمریكییەكــە ئاماژە بۆ ئەوە 
دەكات كە رووسیا بۆ فراوانكردنی سنووری نفووزی 
خۆی لە ئەفریقا و رۆژهەڵاتی نێوەڕاســت پلانێكی 
سێ هەنگاوی جێبەجێ دەكات كە یەكەم هەنگاویان 
فرۆشــتنی چەكــە. هەفتــەی رابــردوو، وەزارەتی 
بەرگریــی عێراق رایگەیاند كە دانوســتاندنەكان بۆ 
قووڵكردنــەوەی هاوكارییە ســەربازییەكانی نێوان 

لە وەڵامی ئەو پرســیارەمدا كە: "ناوچەكە پاش 
كوژرانی ســولەیمانی ســەقامگیرتر دەبێ؟" هەموو 
میوانــەكان كۆك بوون لەســەر ئــەوەی مەرج نییە 
ســەقامگیرتر بێت. هانا نۆیمان، ســەرۆكی شاندی 
هەمیشــەیی پەرلەمانی ئەوروپایە بۆ وڵاتانی كەنداو 
كە دەبێتە بەرزتریــن دامەزراوەی ئەو پەرلەمانە بۆ 
كاروبــاری عێراق و ســعودیە و قەتــەر و ئیمارات و 
وڵاتانــی دیكــە. ئــەو پێیوابــوو: "ناوچەكــە دوای 
ســولەیمانی ســەلامەتتر نییــە. راســتە ئــەو قەت 

ئــەو پاڵەوانە نەبــوو كە ئێران وێنەی دەكێشــێت. 
كەسێكیش بوو فەرمانی كوشتنی زۆر خۆپیشاندەری 
دەركرد، بەڵام ئێران دوو سێ رۆژی پێویست بوو تا 
شوێنگرەوەی بۆ دابنێت". وەك نۆیمان باسیكرد: "لە 
ناوچەكەدا سوپای پاسداران و هێزە پرۆكسییەكانی 
هەن لە فەڵەســتین و لوبنان و ســووریا و یەمەن و 
عێراق. ئەوان وەلائیان بۆ قاســم سولەیمانی نەبوو، 
بەڵكو بۆ كۆماری ئیسلامیی ئێرانیان هەبوو. بۆیەش 
كوشــتنی ســولەیمانی كێشەكە چارەســەر ناكات. 

بەڵكو قۆناخێكی نوێی ململانێ دەستپێدەكات".
 "ئۆكتۆبوس"ەكەی رۆژهەڵاتی 

نێوەڕاست

ســەبارەت بە رۆڵی ســولەیمانی لــە رۆژهەڵاتی 
نێوەڕاســت، ئازیتا كانكــۆ، پەرلەمانتاری یەكێتیی 
ئەوروپــا دەڵێ: "ســولەیمانی وەكو ئۆكتۆبوســێك 
وابوو. دەیان قاچی هەبوو، هەر قاچێكی لە وڵاتێك 
بوو بۆ دروســتكردنی توندوتیــژی و ئاڵۆزی. بەڵام 
پرســیارەكە ئەوەیە دوای ئەو چــی روودەدات؟ زۆر 
كەس پێیوایە نەكوژرابووایە باشــتر بوو". كانكۆ كە 
ئەندامی كۆمیتەكانی كاروباری دەرەوە و ئاســایش 
و بەرگریی پەرلەمانی ئەوروپایە، ســەبارەت بە رای 
خۆی لەبارەی كوشتنەكەوە دەڵێت: "لە پەرلەمانی 
ئەوروپــا رەخنەمان لە رووداوی كوشــتنەكە گرت. 
چونكە راستە ئەو تیرۆریست بوو، بەڵام كوشتنەكەی 
بە پلانێكی ئەخلاقیی ورد نەبوو كە ئەوروپاش تێیدا 
بەشــداربێت". هانا نۆیمانیش لــەوەدا كۆكە لەگەڵ 
ئازیتا كانكا و دەڵێت: "كردەوەكە بەپێچەوانەی یاسا 

نێودەوڵەتییەكان بوو".

گرێدانەوەی قاچەكان

بۆ پشتیوانی لە قسەكانی كانكا، پەرلەمانتارێكی 
دیكەی یەكێتیی ئەوروپا دەڵێت: "ئێستا پرسیارەكە 
ئەوەیــە كە كێ دەتوانێ قاچەكانی ئۆكتۆبوســەكە 
پێكەوە گرێبــدات؟ مێژوو پێماندەڵــێ ئەوەی دێت 
لەوەی رۆیشــتووە خراپترە. منیش لەوە دەترسم". 
كلێمێنس گرۆسێل كە ئەندامی كۆمیتەكانی كاروباری 
دەرەوە و كاروبــاری ناتۆیــە لە پەرلەمانی ئەوروپا، 
دەڵێت: "راســتە ســولەیمانی ناكۆكیــی مەزهەبیی 
بەكاردەهێنــا لەپێنــاو بەرژەوەندییەكانــی ئێــران، 
بەڵام هاوڕام لەگەڵ ئەوەی بە لەنێوبردنی كەســێك 
باوەڕەكە لەنێوناچێت. ئەو لە روانگەی ســەربازی و 
سیاسییەوە مێشكی پشت رووداوەكان بوو. نازانین 
شوێنگرەوەكەشــی وەكو خۆیەتی یــان نا". لەگەڵ 
ئەوەشــدا گرۆشێل گەشــبینە و دەڵێت: "بۆ ئێران 
كوشــتنەكە رووداوێكی گەورە بوو، بەڵام ئێستا بیر 
لە گفتوگۆی ناڕاستەوخۆ دەكاتەوە لەگەڵ ئەمریكا. 
بۆیە هەرچەندە دەكرا لە زۆر شوێن كاردانەوەی زۆر 
توند لە ئێرانەوە هەبووبان، بەڵام دیارە بەرژەوەندیی 

هەردوولا لەوەدایە كە دانوستاندن بكرێ".

 ئەمریكا حیساب بۆ ئەوروپا دەكات؟

ئازیتــا كانكۆ رەخنە لە سیاســەتی ئەمریكا لە 
رۆژهەڵاتــی نێوەڕاســت دەگــرێ و دەڵێت پرس بە 
هاوپەیمانــە ئەوروپییەكانی ناكات: "ئەمریكییەكان 
تەنیا لە تویتەر دەڵێن پێویستە لەگەڵ ئەوروپییەكان 
كاربكەیــن، بەڵام ئەوەی بە كــردار دەیكەن ئەوەیە 
كە بەشــدارمان ناكەن و ئەمەش بێڕێزییەكی زۆرە. 
ئایا ئێمە شــایانی ئەوەین؟ پێموایە بەڵێ شایانین. 
چونكە لاوازین و یەكدەنگ نین". ئەو پەرلەمانتارەی 
یەكێتیــی ئەوروپا روونتر لەســەر ئەو مژارە قســە 
دەكات و دەڵێت: "ئێمە وەك 27 وڵاتەكەی یەكێتیی 
ئەوروپا هاوهەڵوێست نین. فەڕەنسا تاكلایەنە رەفتار 
دەكات. ئەوروپا بەجۆرێك مامەڵە ناكات كە لەسەر 
ئاستی نێودەوڵەتی رێزی لێبگیرێت. پێویستە ئەمە 
چــاك بكەینەوە. چونكــە ئەگــەر وەك ئەوروپا لە 
رۆژهەڵاتی نێوەڕاســت رۆڵمان هەبێ و دەسەڵاتمان 

هەبێ، لە هەموو دنیادا دەسەڵاتمان دەبێ".
ئەوروپای پاش ئەمریكا

هانا نۆیمان بەمدواییانە سەردانی عێراقی كردووە 

و بــەردەوام وەك ســەرۆكی شــاندی هەمیشــەیی 
پەرلەمانی ئەوروپا بۆ كەنداو سەركردەكانی ناوچەكە 
دەبینێ. ئەو دەڵێت پێویســتە ئەوروپا بۆ قۆناخی 
پاش كشــانەوەی ئەمریكا لە ناوچەكە خۆی ئامادە 
بــكات: "چونكە پرســیارەكە چیدی ئــەوە نییە كە 

ئەمریكا دەكشێتەوە یان نا؟ بەڵكو ئەوەیە كە كەی 
دەكشــێتەوە؟" ســەبارەت بە رۆڵی نوێی یەكێتیی 
ئەوروپا نۆیمان دەڵێت: "شــتێك كە دەبێ ئەوروپا 
رۆڵی تێدا هەبێ لە عێراق، مەســەلەی چاكسازییە. 
وەك دەزانن تەنانەت دوای كوژرانی ســولەیمانیش، 

خۆپیشــاندانەكان بۆ چاكســازی هەر بەردەوامن". 
ئــەو پەرلەمانتــارەی یەكێتیــی ئەوروپــا دەڵێت: 
"عێراقییــەكان هەموویان داوای یەكپارچەیی عێراق 
دەكەن. سوننە و شیعە و تەنانەت هەندێك كوردیش 
دەڵێن دەستتێوەردانمان ناوێ. نە لە ئێرانەوە و نە 

لە ئەمریكاوە". 
كوردستان ببێتە دەوڵەت؟

یەكێــك لــەو پرســیارانەی لــە میوانەكانــی 
دیبەیتەكەم كرد، سەبارەت بە ئەگەری سەرلەنوێ 
كێشــانەوەی نەخشــەی ناوچەكە بوو كە رەنگە 
ببێتە هۆی دروستبوونی دەوڵەتی كوردستانیش. 
كلێمێن گرۆشێل بەڕاشكاوی دەڵێ: "من بڕوام بە 
دروستكردنی دەوڵەتی نوێی سەربەخۆ نییە. چونكە 
ئەو دەوڵەتە نوێیانە ناتوانن بژین و بەردەوام بن. 
بەڵام پێویستە خەڵكی عێراق لەخۆیان بپرسن كە 
دەیانەوێ چارەســەرێكی تەوافوقی بدۆزنەوە یان 
هەر لەســەر ئەو قەیرانەی ئێستا بەردەوام بن؟" 
هانا نۆیمانیش دەڵــێ: "هەرچەندە عێراقییەكان 
خۆیان بڕیار دەدەن، بەڵام بڕوا ناكەم دابەشكردنی 
عێراق شتێكی یارمەتیدەر بێت، بەڵكو كێشەكان 
قووڵتــر دەكاتەوە. ئەوە هەڵــەی ئەمریكییەكان 
بوو كە عێراقیان لەســەر بنەمای سێ پێكهاتەی 
جیــاواز دروســتكردەوە. بۆیە باشــترە لەجیاتی 
بیركردنەوە لەو گفتوگۆیانە، كار لەسەر مەسەلەی 

خزمەتگــوزاری و چاكســازی لە بــواری ئەمنی و 
بوارەكانی دیكەی ژیانی خەڵك بكەین".

 نۆیمان دەڵێــت: "دەبێ رێگەیەك بدۆزینەوە 
كە خەڵك پێكەوە بژین و ئەو هەســتەیان هەبێ 
كــە دەتوانن بەشــداربن لە پرۆســەی بڕیارداندا. 
هەروەهــا هەرێمــی كوردســتان لــە باكــووری 
عێــراق نموونەیەكــە بۆ چۆنێتیی پێشخســتنی 
خزمەتگوزارییــەكان". بــەڵام ئازیتــا كانكــۆ كە 
ســەركردەی پارتێكی فلامیی سەربەخۆییخوازە 
و دەیانــەوێ لە بەلجیــكا جیاببنــەوە، دەڵێت: 
"پێویستە خەڵكی رۆژهەڵاتی نێوەڕاست شتێكی 
گەورەتر لە بەرژەوەندیی تاكەكەســیان هەبێ تا 
هەســتبكەن دەبێ پێكەوەبــن. گرنگە مافی ئەو 
كوردانــە لەبەرچاو بگیرێ كە لەســەر ســنووری 
توركیا دەژین. دروست وەكو فلامییەكانی هەرێمی 
فلاندەر لە بەلجیكا". ئەو پێیوایە "نابێ برینەكان 
تەنیا رووپۆش بكەین، ئەگینــا لەژێرەوە بۆگەن 
دەكەن. نەخشــەی جیۆپۆڵەتیكی بۆخۆی خۆی 
دەكێشــێتەوە و ئێمە ناتوانین هیچــی لەبارەوە 

بكەین".

"ئەمریكا عێراق بەجێدەهێڵێ و دەبێ ئەوروپا بێتە پێشەوە"
هانا نۆیمان، بەرپرسی دۆسیەی كەنداو لە پەرلەمانی ئەوروپا:

دابەشكردنی عێراق كێشەكان 
قووڵتر دەكاتەوە

كلێمێن گرۆشێل، ئەندامی پەرلەمانی ئەوروپا:

دەوڵەتی نوێی سەربەخۆ ناتوانن 
لە ناوچەكەدا بژین

سەركردەكانی ئەوروپا بۆ )رووداو( باسی ئایندەی ناوچەكە پاش سولەیمانی دەكەن

رووداو - هەولێر

پێشــڕەویی هێزەكانــی لایەنگری حكومەتی 
سووریا و بۆردومانی هێزی ئاسمانیی رووسیا لە 
پارێزگای ئیدلب بەردەوامە. یەكێ لە لێكەوتەكانی 
ئەم ئۆپەراســیۆنە ئاڵۆزبوونی پەیوەندییەكانی 
مۆسكۆ و ئەنقەرەیە. بەڵام شارەزایان بە دووری 
دەزانن توركیا خۆی تووشی رووبەڕووبوونەوەی 
گەورە بكات، بەوپێیەی پەیوەندییەكانی لەگەڵ 
رووســیا لــەوە هەمەلایەنترە كە تەنیا لەســەر 

ئیدلب تێكیان بدات.
ئامانجی درێژخایەنی رووسیا

رووســیا بە درێژایی شەڕی نێوخۆی سووریا 
لە پشت رژێمی بەشار ئەسەد بووە. لە كۆتایی 
2015 وە هاوكارییەكانــی رووســیا رەهەندێكی 
راستەوخۆتریان وەرگرت، كاتێك رووسیا بڕیاری 
دا هێزە ئاســمانییەكەی لە شــەڕەكەدا بەشدار 
بێ. ئەو بەشدارییەی رووسیا باڵانسی هێزی بە 

قازانجی ئەسەد گۆڕی.
بــە درێژایی چوار ســاڵی رابردوو، رووســیا 
نەخۆشــخانە، بازاڕ و شوێنە مەدەنییەكانی لە 
ناوچەكانی ژێر دەسەڵاتی ئۆپۆزیسیۆن بۆردومان 
كــردووە. ئامانــج لــەو تەكتیكــە چۆڵكردنــی 
ناوچەكان لەلایەن مەدەنییەكان و رێخۆشكردن 

بۆ پێشڕەویی هێزەكانی ئەسەد بووە.
بەڵام پشتگیریی رووسیا لە ئەسەد بەشێكە 
لــە ســتراتیژێكی بەرفــراوان و درێژخایەنتــر. 
رووســیا دوو بنكــەی ســەربازی لــە ســووریا 
هەیە كە یەكێكیان بنكەی ئاســمانیی حمێمیم 
و ئــەوەی دیكەیان بنكەی دەریایی تەرتووســە 
كە دەرگایەكە بۆ ئەوەی رووســیا چاوی بەسەر 

دەریای نێوەڕاستەوە بێ.
كاروبــاری  شــارەزای  فێلگنهــاوەر،  پاڤــڵ 
سەربازیی رووسیا لە دامەزراوەی جەیمستاونی 
ئەمریكی، لە لێدوانێكدا بۆ رۆژنامەی )واشــنتن 
پۆست(ی ئەمریكی دەڵێ: "كرملین روانگەیەكی 
بەرفراوانتری هەیە كە تەنیا لە شەڕی نێوخۆی 
ســووریادا كورت نابێتەوە. لــەو دوو بنكەیەوە 
)حمێمیــم و تەرتــووس(، رووســیا هەژموونی 
خۆی لە ســووریاوە بەرەو دەریای نێوەڕاســت 
درێژ دەكاتەوە، بەڵام لە روانگەی رووسیاوە، ئەو 
دوو بنكەیە دەبێ پارێزراو بن". وجوودی گروپە 
توندڕەوەكان لە ئیدلب هەڕەشەیەكی بەردەوامە 

لەسەر ئەو دوو بنكەیە.
ئامانجی سووریا

رژێمی ئەســەد هیچــكات نەیشــاردووەتەوە 
كە ئامانجیان گەڕاندنــەوەی هەموو ناوچەكانی 
ژێر دەســەڵاتی ئۆپۆزیسیۆن و ســەپاندنەوەی 
دەســەڵاتی مەركەزییــە، بەڵام ئۆپەراســیۆنی 
كۆنترۆڵكردنــەوەی ئیدلب مەترســی ئەوەشــی 
بەدواوەیە كە هێزەكانی رژێم تووشی جەنگێكی 
راستەوخۆ لەگەڵ هێزەكانی توركیا ببن، بەدەر 
لە پرســی گەڕاندنەوەی دەسەڵاتی ناوەندی بۆ 
ئەو ناوچانە، دیمەشــق چاوی لە دەســتكەوتە 

ئابوورییەكانیشە.
ئەیهەم كامیل، سەرۆكی پرۆگرامی رۆژهەڵاتی 
نێوەڕاســت لــە گروپی ئۆراســیا، بە ئاژانســی 
"ئەســەد  دەڵــێ:  ئەمریكــی  )بلومبێــرگ(ی 

دەیەوێ سنووری كۆنترۆڵی جوگرافیی خۆی لە 
ئیدلــب و حەلەب فراوانتر بــكات، ئەوەش هەم 
بــۆ یەكلاكردنەوەی شــەڕی نێوخۆیە و هەم بۆ 
كۆنترۆڵكردنــەوەی رێــگا بازرگانییەكەی نێوان 
حەلەب و بەشەكانی دیكەی وڵاتە. بایەخی ئەمە 
بــە تێپەڕینی كات زیاتر دەبــێ. بە تایبەتیش 
لە كاتێكدا كە كێشــەی لوبنان سەریهەڵداوە و 
كاریگەرییــە ئابوورییەكەی بەســەر ســووریاوە 

دەركەوتووە". 
بەپێی رێككەوتنەكەی 2018ی نێوان توركیا 
و رووسیا، دەبووایە رێگای ستراتیژیی ئێم پێنج 
رادەستی حكومەتی سووریا بكرێت. ئەو رێگایە 
هەردوو پارێزگای دیمەشــق و حەلەب بەیەكەوە 
دەبەســتێ، بۆیە بە رێگایەكی بازرگانیی گرنگ 
دادەنرێ. ئەو مادەیەی رێككەوتنەكە و زۆربەی 

مادەكانی دیكە جێبەجێ نەكران.
تەڵەیەك بۆ توركیا

زیاتــر لــە ســاڵێك بــوو توركیا و رووســیا 
2018ی  رێككەوتنەكــەی  چوارچێــوەی  لــە 
ســۆچی دۆخی ئیدلبیان كۆنتــرۆڵ كردبوو. لە 
چوارچێــوەی رێككەوتنەكــەدا توركیا دەبووایە 
گروپە توندڕەوەكانی ســەر بە قاعیدە لە گروپە 
میانڕەوەكان جیابكاتەوە و یارمەتی دروستكردن 
و پاراســتنی ناوچەی ئارام بدات، بەڵام ئەنقەرە 
هیچــكات نەیتوانی ئەو خاڵە جێبەجێ بكات و 
هێشتا هەیئەی تەحریری شام )بەرەی نوسرەی 
جاران( كە باڵی رێكخراوی قاعیدەیە لە سووریا، 

دەسەڵاتداری سەرەكیی ئەو پارێزگایەیە.
توركیا بەپێی رێككەوتنێكی 2018ی لەگەڵ 
رووسیا 12 بنكەی چاودێری لە پارێزگای ئیدلب 
داناوە. ســەرەتای مانگی شــوبات، حكومەتی 
توركیا هەزاران سەرباز و كەرەستەی سەربازیی 

قورسی رەوانەی پارێزگای ئیدلب كرد.
ئۆپەراســیۆنی ئیدلــب زیاتــر لــە هەمــوو 
كاتێــك ئەگــەری پێكدادانــی بەرفراوانی نێوان 
هێزەكانی رژێمی ئەســەد و هێزەكانی توركیای 
هێناوەتــە ئــاراوە. رۆژی هەینــی هێزەكانــی 
ئۆپۆزیســیۆن دووەم هەلیكۆپتــەری ســوپای 
ســووریایان خســتەخوارەوە، لە كاتێكدا چەند 
رۆژێك پێشــتر هێزەكانی سووریا 14 سەربازی 
توركیایــان لــە ئیدلیــب كوشــتبوو. ململانێی 
نێــوان هێزەكانی ئەســەد و توركیا مەترســی 
لەســەر بەرژەوەندییەكانی رووســیا لە سووریا 
دروســتدەكات و ناكۆكییەكانی نێوان مۆسكۆ و 

ئەنقەرە فراوانتر دەكات.
ســۆنەر چاگاپتــای، شــارەزای توركیــا لە 
پەیمانگەی واشنتن، دەڵێت توركیا لەناو هەموو 
دراوسێكانیدا تەنیا لە رووسیا دەترسێ، چونكە 
"لــە نێوان ســەدەی 15 بۆ 20 ئــەو دوو وڵاتە 

نزیكەی 20 جەنگیان كردووە كە لە هەموویاندا 
رووســیا بــراوەی كۆتایــی بــووە"، هــەر بۆیە 
"سەركردەكانی توركیا سوورن لەسەر ئەوەی لە 
قەیرانی ئێستای ئیدلبدا خۆیان لە گرژكردنەوەی 

دۆخەكە بەدوور بگرن".
بــەڵام چاگاپتــای پێیوایــە نە پوتیــن و نە 
ئەرۆدۆغانیش ناوێرن لەو قۆناغەی ئێســتا زۆر 
بڕۆن، لەبەر ئەوەی توركیا لە لیبیا پێویســتی 
بە هەژموونی رووسیایە بۆ ئەوەی هەنگاوەكانی 
داهاتــووی ژەنەراڵ خەلیفە حەفتەر، ســەرۆكی 
ســوپای نیشــتمانیی لیبیا لــە دژی حكومەتی 

ویفاقی نیشتمانی جڵەو بكات.
دەیــەوێ  رووســیا  دیكــەوە  لەلایەكــی 
پەیوەندییەكانی ئێستای لەگەڵ توركیا بپارێزێ، 
لەبــەر ئەوەی ئــەو پەیوەندییانە هەلی ئەوە بۆ 
مۆســكۆ دەڕەخســێنن كە درزەكانــی ناو ناتۆ 
گەورەتر بكەن، بۆیە "پێدەچێ كرملین پەی بەوە 
بردبێ كە ئامانجە درێژخایەنە ستراتیژییەكانی 
باشتر دەستەبەر دەبن ئەگەر رێككەوتنێكی نوێ 
لەبــارەی ئیدلبەوە بۆ رەجەب تەیب ئەردۆغان، 

سەرۆكی توركیا پێشنیاز بكات".
لــەو سۆنگەیەشــەوە یەكێــك لە بــژارەكان 
ئەوەیــە كــە دوای ئــەوەی هێزەكانی ئەســەد 
دووســایدی ئێم پێنج و ئێم چواریان لە باشوور 
و رۆژهەڵاتــی ئیدلب كۆنترۆڵ كردەوە، رێگە بە 
توركیا و میلیشــیاكانی بدەن دیــوی باكوور و 
رۆژئاوای پارێزگاكەیان لەژێر دەستدا بمێنێتەوە.

قەیرانی كۆچبەران

هیچكام لەم كێشمەكێشــە سیاسییانە دڵی 
ئــەو 800 هــەزار ئاوارەیــە خۆشــناكات كە بە 
گوێــرەی راپۆرتێكی نەتــەوە یەكگرتووەكان لە 
ســەرەتای كانوونی یەكەمەوە و بەهۆی هێرشی 
رژێم بۆ ئیدلب، ماڵ و حاڵی خۆیان جێهێشتووە 
و روویان لە ســنوورەكانی باكــووری پارێزگاكە 

كردووە.
پارێزگای ئیدلب پێش دەســتپێكی شــەڕی 
نێوخۆی سووریا یەك ملیۆن كەس دانیشتووی 
هەبــوو، بــەڵام لە نۆ ســاڵی شــەڕی نێوخۆی 
ســووریادا زیاتــر لە دوو ملیــۆن خەڵكی دیكە 

ئاوارەی ئەو پارێزگایە بوون.
پێــش دەســتپێكردنەوەی شــەڕی ئیدلــب، 
رێكخراوە مرۆییەكان كۆمەڵێك كەمپیان لە نزیك 
سنوورەكانی توركیا بۆ ئاوارەكان دروستكردبوو، 
بەڵام بەهۆی لێشاوی ئاوارەكانەوە، ئێستا لە هەر 
خێوەتێكدا 30 بۆ 35 كەس دەژین، ژمارەیەكی 
زۆر لــەو خێزانانە كە قســەیان بۆ )رۆیتەرز(ی 
بەریتانــی كردووە، ئامادە نیــن بگەڕێنەوە ئەو 

ناوچانەی ئەسەد كۆنترۆڵی كردوونەتەوە. 

ئۆپەراسیۆنی ئیدلب پەیوەندیی مۆسكۆ و ئەنقەرە ئاڵۆز دەكات

ئەمریكا و عێراق بەردەوامن، لە كاتێكدا بە گوتەی 
بەرپرســێكی سەربازیی باڵای عێراقی كە قسەی بۆ 
)ئەسۆشێتید پرێس(ی ئەمریكی كردووە، حكومەتی 
عێراق داوای لە سوپای وڵاتەكەی كردووە لە شەڕی 
داعشــدا داوای هاریكاری لە ئەمریكا و هاوپەیمانان 

نەكەن. 
هەنگاوی دووەم ناردنــی هێزە بەكرێگیراوەكانە 
كە "لەلایەكەوە تێگەیشتنێكی بەرفراوانتر لەبارەی 
واقیعــی وڵاتەكان بــە رووســیا دەدەن، بێ ئەوەی 
رووســیا بە شێوەیەكی راســتەوخۆ لە ململانێكان 
تێوەگلابــێ". نموونەی ئــەو هەنگاوەیان هێزەكانی 
واگنــەرن لە لیبیا، ســووریا و ســوودان كە ئەركی 
ســەركردەكان،  "پاســەوانیكردنی  ســەرەكییان: 

راهێنانی هێزەكان و ناساندنی چەكی رووسییە".
هەنــگاوی ســێیەم ناردنــی هێــزی ســەربازیی 
رووســیایە "كە ئەرك و بەشدارییان لە قەیرانەكاندا 
بەپێی ناوچەكە دەگۆڕێ، وەك ئەوەی لە كەیســی 
ســووریادا دەیبینیــن. ئەركــی بەرایی ئــەو هێزانە 
راهێنــان و فێركردنی هێزە خۆجێییەكانە لەســەر 
بەكارهێنان و چاككردنەوەی سیستەمی چەكەكانی 
رووســیا. هەرچەنــد لــە رۆژهەڵاتی نێوەڕاســت و 
باكووری ئەفریقا كە ئاستی پێكدادانەكان زۆر بەرزە، 
هێزەكانی رووســیا بە راســتەوخۆش لە شەڕەكاندا 

بەشداری دەكەن، وەك ئەوەی لە سووریا هەیە".
 هاوكاریی سەربازیی ئەمریكا

بەشــێوەیەكی نەریتی ئەمریكا ســێ ئامانجی 
ســەرەكی لــە رۆژهەڵاتــی نێوەڕاســتدا هەبووە. 

یەكەمیــان گەرەنتیكردنــی رێڕەوێكــی پارێزراوی 
گواســتنەوەی نەوت و غاز، دووەمیان پاراســتنی 
هاوسەنگیی هێز بە جۆرێك كە بەرژەوەندییەكانی 
ئەمریــكای تێدا پارێزراو بــێ و دوایین ئامانجیش 

پاراستنی سەقامگیری ناوچەكەیە.
راپۆرتەكــە ئاماژە بۆ ئــەوە دەكات كە دوایین 
ئامانجیان )واتە پاراستنی سەقامگیریی ناوچەكە( 
لەگــەڵ ئامانجەكەی ئێراندا یەكناگرێتەوە، كە "بە 
لایەنی كەمەوە لە كورتخایەندا دەیەوێ سەروەری 

لاواز بكات و ناسەقامگیری پەرەپێبدات".
واشــنتن لــە ســاڵی 2001ەوە، دەســتی بــە 
هەڵمەتێكــی بەرفراوانــی شــەڕی دژی تیــرۆر لە 
رۆژهەڵاتــی نێوەڕاســت كــردووە كــە ئامانج لێی 
رێگریكــردن بووە لــە دووبارەبوونەوەی هێرشــی 
هاوشێوەی 11ی سێپتەمبەر، بۆ ئەوەش ئەمریكا 
دەبووایــە ســنووری ئــەو ناوچانــەی رۆژهەڵاتی 
نێوەڕاست بەرتەسك بكاتەوە كە بە ناوچەی "بێ 
حوكمڕانــی" ناســراون و گروپــە جیهادییەكان بۆ 
خۆشاردنەوە و پلاندانان سوودیان لێوەردەگرن. 

ئەمریكا بۆ بەدیهێنانی ئەو ئامانجانە پشت بە 
كۆمەڵێك میكانیزم دەبەستێ، لەوانەش پشتگیری 
ئۆپەراسیۆنەكانی هێزەكانی هاوپەیمانان، راهێنانی 
و مەشق، بەرەنگاربوونەوەی مادە هۆشبەرەكان و 
تاوانــی رێكخراو و چەكە كیمیاییەكان، هاریكاریی 
مرۆیــی، پرۆگرامەكانــی پــەروەردە و ئاڵوگــۆڕی 
خوێندكاری ســەربازی، دروســتكردنی پەیوەندی 
لــە نێــوان هێــزە ســەربازییەكاندا، بنیاتنــان و 
پشــتگیریكردن لــە دامەزراوەكانــی بەرگــری و 

تۆماركردن و گەڕان بە دوای كەسە شوێنبزرەكان. 
یەكێك لەو ئامرازانەی ئەمریكا لە چوارچێوەی 
هاوكاریی سەربازی خۆی بۆ رۆژهەڵاتی نێوەڕاست 
بــەكاری دەهێنــێ ئامرازی "فرۆشــتنی چەك" و 
"تەكنەلۆژیــای ســەربازی"یە. وەك راپۆرتەكــە 
ئامــاژەی بــۆ دەكات، ئەمریــكا جــاران ئامرازە 
ســەربازییەكانی خــۆی بە وڵاتانی ســەقامگیری 
لــە  پەیوەندییــەكان  و  دەفرۆشــت  ناوچەكــە 

چوارچێوەی "دەوڵەت و دەوڵەت"دا بوون.
بــەڵام رووداوەكانی دەیەی رابردوو، ئەمریكای 
ناچــار كردووە بــەو روانگەیەدا بچێتەوە و بەپێی 
ئەو هەڕەشــانەی رووبــەڕووی بەرژەوەندییەكانی 
دەبنــەوە مامەڵــە بكات، وەك چۆن لە ســووریا 
و یەمــەن ناچار بووە پشــت بە هێزە وەكیلەكان 
دیموكــرات  ســووریای  )هێزەكانــی  ببەســتێ 
و هێزەكانــی نزیــك لــە حكومەتــی یەمــەن و 

هاوپەیمانێتی عەرەبی(. 
بەگوێــرەی راپۆرتەكە، لــە 2008 بۆ 2011، 
ئەمریــكا رێگەی بە گواســتنەوەی چەك بە بڕی 
45 ملیــار دۆلار بــۆ ســعودیە داوە، لــە 2011 
بــۆ 2015ش رێگەی بە گواســتنەوەی 17 ملیار 
دۆلار چەكی فرۆشــراو بەو وڵاتە داوە. لە ســاڵی 
2003ەوە، لە چوارچێوەی پرۆگرامی فرۆشــتنی 
چەك بە سوپا بیانییەكان )FMS(، بە بڕی زیاتر 
لــە 23 ملیار دۆلار چەكی بە عێراق فرۆشــتووە، 
ئــەوە جگــە لــەوەی وەزارەتــی بەرگریــش 2.3 
ملیــار دۆلاری بۆ راهێنــان و پڕچەككردنی هێزە 

عێراقییەكان تەرخان كردووە.

)AFP :فۆتۆ( 

)AFP :فۆتۆ( 

لە باڵەخانەی پەرلەمانی ئەوروپا دیبەیتێكم 
هەبوو لەگەڵ سێ كەسی كاریگەر لەسەر ناوەندی 

بڕیاردان لە یەكێتی ئەوروپا. لەو باڵەخانەیەدا كە 
لە شانەیەكی هەنگ دەچێ و بەردەوام ترافیكی 

سەتان سەردانكەری لەسەرە، باسی رۆژهەڵاتی 
نێوەڕاستی پاش كوژرانی قاسم سولەیمانیمان 

كرد. هەموو میوانەكان كۆك بوون لەسەرئەوەی كە 
قۆناخی پاش سولەیمانی مەرج نییە ئاسانتر بێ لە 

پێشتر و چاوەڕوانی ئاڵۆزیی زۆرتریش دەكەن. بەڵام 
لەوەدا كۆك بوون كە یەكێتیی ئەوروپا نابێ رێگە 

بدات عێراق بەتەواوەتی ببێتە دەوڵەتێكی پرۆكسیی 
ئێران، بەتایبەتیش كە وەك ئەوان دەیانگوت: چیدی 

مەسەلەی دەرچوون یان دەرنەچوونی ئەمریكا 
لە عێراق پرسیار نییە، بەڵكو پرسیار ئەوەیە كەی 

دەردەچێت؟

هێمن عەبدوڵڵا
رووداو - برۆكسەل

 )فۆتۆ: رووداو(دیبەیتی هێمن عەبدوڵڵا، پێشکەشکاری بەرنامەی گەڕیدە لەگەڵ سێ پەرلەمانتاری پەرلەمانی یەکێتیی ئەوروپا

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

عەلــی بچكــۆل، یەكێك لە دەســتە 
ســەرەتاییەكانی كۆمەڵە و ئەندامێكی 
گرووپەكەی خاڵە شــیهاب لە ئێران و 
تەسلیمكردنەوەیان بە عێراق و هاوەڵی 
زینــدان، هەروەهــا دوای ئازادبوونــی 
و گەڕانــەوەی بــۆ نــاو شــۆڕش كــە 
بــووە ئەندامی ســەركردایەتی یەكێتی 
نیشــتمانی كوردســتان و بەرپرســی 
هەرێــم و مەڵبەنــد. لــە چركەســاتی 
دوای ئەنفــال و ئاودیوبوونی شــۆڕش 
بۆ ئێــران، بەیاننامەیەكی بڵاوكردەوە 
تیایدا بەشێكی ئۆباڵی ئەنفال دەخاتە 
ئەســتۆی حیزبەكەی، بەوەی رێگەیان 
لــە خەڵك گرت و نەیانهێشــت خۆیان 
رزگار بكــەن تا وەك نێچیرێك كەوتنە 
بەردەســتی ســوپای دڕندەی بەعس. 
بەهــۆی ئــەو بەیاننامەیــەوە لەلایەن 
بەشێك لە ســەركردایەتی یەكێتییەوە 
دەرفەتــی ژیانی لە ئێران بۆ نەمایەوە 

و پەڕاگەندەی پاكستان بوو. 
دوای ساڵانێكی زۆر رێگەی گەڕانەوەی 
درا بێتەوە كوردســتان. ئەوكاتەی بۆ 
یەكەمجــار هاتــەوە، دیدارێكی درێژم 
لەگەڵ كرد و لــە كۆتایی نەوەتەكاندا 

لە گۆڤاری )ئاران( بڵاومكردەوە. دوای 
تەواوبوونــی دیدارەكەمــان، دەســتی 
گرتــم و گوتی ئەمەیــان هەر بۆ خۆت 
و نابــێ بــاوی بكەیتەوە "ئــەوەی لە 
هەردوو شۆڕشەكەدا من بەچاوی خۆم 
بینیومــە، ئەگەر بەوردی و وەك خۆی 
بینووســمەوە و بڵاوبكرێتــەوە، ئیتــر 
كــورد بیر لە شــۆڕش ناكاتــەوە. خۆ 
ئەگەر وەربگێڕدرێتە ســەر زمانەكانی 
تــر و بەجیهاندا بڵاوبكرێتــەوە، ئەوە 
دڵنیابە هیچ میللەتێك بیر لە شــۆڕش 
ناكاتــەوە". ئێســتا كاك عەلی بچكۆل 
بیرەوەرییەكانی خۆی نووســیوەتەوە، 
بەداخەوە هێشــتا دەســتم نەكەوتووە 
و نەمخوێندووەتــەوە و نازانــم خــۆی 
هیچ لەو راســتیانەی تۆمــار كردووە، 
یان لەبــەر نائومێدنەكردنی نەوەكانی 
داهاتــوو هــەر لــە یادەوەریــی خۆیدا 

شاردوونییەوە؟ 
بــەڵام ئەوەی مایەی خۆشــحاڵییە، 
لــە  بەشــێك  ماوەیەكــە  ئەوەیــە 
كارەكتــەرە دیارەكانی ناو شــۆڕش و 
هێزە سیاســییەكان دەســتیان داوەتە 
بیرەوەرییەكانیــان  نووســینەوەی 

و خەریكــە كەلێنێــك لــە پێویســتی 
نووســینەوەی مێــژوو پــڕ دەكەنەوە. 
هەرچەندە سەرنج زۆرن بەهۆی ئاڵۆزیی 
رووداوەكان و هەندێجــار خۆدوورگرتن 
لــە  لــە كێشــە، هەروەهــا جۆرێــك 
بەشــێك  یەكتــری،  موراعاتكردنــی 
لــە راســتییەكان دەشــاردرێنەوە یان 
ئاوەژوو دەكرێن. بەڵام لەگەڵ ئەوەشدا 
لێــرەو لــەوێ كەســانێكیان ئازایانەتر 
پەنجە دەخەنە سەر برینەكان و وردتر 
دیوە پەنهان و شــاراوەكان بۆ خوێنەر 

روون دەكەنەوە. 
)بیرەوەریــی  لــە  پێشــتر 
یاداشــتەكانی  كــە  پێشــمەرگەیەك( 
مەحمــوودە،  حاجــی  محەممــەدی 
پرسێك سەرنجی راكێشــابووم، بەڵام 
لــەم ماوەیەی رابردوو لــە كتێبخانەی 
برادەرێكدا چاوم كەوتە سەر كتێبێكی 
كۆن )بیرەوەرییەكانی ســەید كاكە(، 
كــە لە ســاڵی 1989 لە دیــوی ئێران 
بەهــۆی  هەســتمكرد  نووســیویەتی. 
ئەوەی لە گەرماوگەرمی دوای شكستی 
شــۆڕش و دوای ئەنفال نووسیویەتی، 
دەشــێ رووداوەكانــی باشــتر تۆمــار 
كردبــن. روخســەتم لێخواســت ئــەم 
كتێبە ببەم و گوتم بۆشت ناهێنمەوە. 
ئەوەی  بەخوێندنــەوەی،  دەســتمكرد 
مــن بەدوایــدا دەگــەڕام و مەبەســتم 
رووداوەكانــی ئەنفال بــوو، زۆر كەمتر 
بــوون لەوەی بردمییەوە ســەر هەمان 
ئەو پرسەی لە كتێبەكەی كاكە حەمەدا 
بۆم بووبووە پرسیار. ئەویش كوشتنی 
كورد بوو بە دەســتی كورد، كوشــتی 
پێشمەرگە بە دەستی جاش، كوشتنی 
جاش بە دەستی پێشمەرگە، كوشتنی 
پێشــمەرگە بە دەســتی پێشــمەرگە. 
ســەید كاكــە وەك چــۆن بەدڵێكــی 

ســاف و رۆحێكــی پاكــەوە بــووە بە 
پێشــمەرگە، ئاوهاش بەدڵێكی پاك و 
رۆحیەتێكــی كوردانەی دوور لە رك و 
كینە و ستایشــی كەس و داتاشــینی 
تۆمەت بۆ كەسیتر، ئەوەی بینیویەتی 
و بیستوویەتی و بە عەقڵی ئەوكاتەی 
هەڵســەنگاندنی بــۆی هەبــووە، بەبێ 
رتــووش نووســیویەتییەوە. لەبەر ئەو 
ســادەیی و هەروەها لەبەر ئەوەی لەو 
رۆژگارەدا نووســیویەتی، دەتوانم بڵێم 
لە زۆر لەو یاداشــت و بیرەوەریانە پڕ 
زانیاریتر و بەكەڵكترە كە دوای سی بۆ 
چل ســاڵ رووداوەكانیان گێڕاوەتەوە. 
لە خوێندنەوەی دێڕ و لاپەڕەكانی ئەم 
بیرەوەرییانەوە لە قسەكەی كاك عەلی 
بچكــۆل تێگەیشــتم كە بۆچی ترســی 
ئەوەی هەبوو گێڕانەوەی رووداوەكانی 
نــاو شــۆڕش، لەبــری دروســتكردنی 

ئیرادە، نائومێدی دروستبكەن.
ســەید كاكــە كــوڕە جووتیارێكــی 
دەشــتی هەولێــر لــە دەســتی ئاغا و 
زوڵمی ئاغاكان یاخی دەبێ و چیرۆكی 
ژیانی لە بەرپاكردنی شۆڕشــێكەوە دژ 
بە دەرەبەگایەتی دەســتپێدەكات و تا 
تێكەڵبوونی بە شۆڕشی میللەتەكەی، 
شــۆڕش،  ناوخۆییەكانــی  ململانــێ 
بەریەككەوتنەكانی هێزە سیاسییەكان، 
شەڕی براكوژی، هەموو ئەوەی لە ساڵی 
1961وە تــا ســاڵی 1988 بینیویەتی 
و تیایــدا بەشــدار بــووە، یاداشــتی 
كــردووە. كتێبێكــە دەتوانرێــت وەك 
سەرچاوەیەكی بەكەڵك بۆ زۆر بابەتی 
مێژوویی وەك ســەرچاوە ســوودی لێ 
ببینرێــت. هیــوادارم دەزگایەكی چاپ 
و بڵاوكردنەوە ســەرلەنوێ بە چاپێكی 
جوانتر و بە تیراژێكی زۆر ســەرلەنوێ 
چاپی بكەنەوە، تا خوێنەر بە ئاسانی 

بتوانێ بەردەستی بخات. 
ئــەوەی لەو كتێبە و پێشــتریش لە 
یاداشــتەكانی كاكــە حەمــەی حاجی 
مەحمــوود دەیخوێنیتــەوە، هەروەهــا 
ئەو زانیاریانەی تائێستا لە یادەوەریی 
بەشــێك لەو كارەكتەرانەی تردا ماون 
و بــاس نەكــراون، دەتخاتــە بــەردەم 
پێویســتە  كــە  هەســتیار  پرســێكی 
كــورد دەســتی بــۆ بەرێــت. ئەویش 
سەرلەنوێ پێناســەكردنەوەی شۆڕش 
و شۆڕشــگێڕێتییە. لــە تۆماركردنــی 
رووداوەكانــی نــاو كتێبەكەی ســەید 
كاكــە، لە ژمــارەی ئەو شــەڕانەی لە 
ساڵی 1961 تا ساڵی 1964 لە نێوان 
پێشمەرگە و جاش كراون، هەروەها ئەو 
شەڕانەی لە 64 تا 70 لەنێوان بەرەی 
)جەلالی و مەلایی( كراون لە دەشــتی 
هەولێر، هەروەها ئەو شــەڕانەی دواتر 
لەنێــوان یەكێتــی و پارتی، یەكێتی و 
شــیوعی، یەكێتی و حســك، یەكێتی 
و بزووتنەوەی ئیســامی روویانداوە و 
ژمارەی ئەو قوربانیانەی ســەید كاكە 
لەو شــەڕانە لە هەردوو تەرەفی شــەڕ 
تۆماری كــردوون، دەگەیتە باوەڕێكی 
ترسناك كە زۆرینەی )شۆڕشگێڕەكان( 

بەدەستی یەكتر كوژراون. 
یاداشــتەدا  كتێبــە  لــەم  ئــەوەی 
تۆماركــراوە، بەشــێكی كەمی پانتایی 
رووداو و ململانێكانــی نــاو شۆڕشــە. 
محەممــەدی حاجی مەحموودیش باس 
لە بەشــێكی تــری ناوچەیەكی جیاواز 
دەكات و ئەگــەر ســبەی هەر كاكێكی 
تــر لــەو كارەكتەرانــەی ناو شــۆڕش 
لە ســنوورەكانی خۆیــان بیرەوەری و 
ئەوكات  بڵاوبكەنەوە،  یاداشــتەكانیان 
دیمەنێكی فراوانتر دەبینین. بەڵام هەر 
ئەوەی تا ئێستا ئەمان باسیان كردووە، 

بەســە بۆ ئەوەی دەیان توێژینەوەیان 
مێژوونووســان  و  بكرێــت  لەبــارەوە 
بخاتە بەردەم هەڵوەستەی سەرلەنوێ 
لێرەوە  رابردوومان.  پێناسەكردنەوەی 
بــۆت دەردەكەوێ كــورد بە باش و بە 
جاشــییەوە هەر خەریكی كوردكوشتن 
بوون. جاشــەكان لەلایــەن دەوڵەتەوە 
وەك دەســكەلا و ئامــراز بەكاربــراون 
بۆ كوشتنی پێشمەرگە. بەڵام دەبینی 
بەشــێكی زۆری تەمەنــی شــۆڕش و 
حیزبەكانیش خۆتەرخانكردن بووە بۆ 
كوشــتنی یەكتری. جاش پێشمەرگەی 
و  جــاش  پێشــمەرگە  كوشــتووە، 
تریشــی  حیزبەكانــی  پێشــمەرگەی 
كوشــتووە. هیچ فەوجێكی جاش نییە 
جاشــی فەوجێكــی تری كوشــتبێت، 
ئــەوان وەك جــاش برابــوون و لەناو 
خۆیانــدا جاشــبراكوژییان نەكردووە. 
بەڵام بیرەوەرییەكان ئەوەمان پێدەڵێن 
پێشــمەرگە بــراكان زۆریــان لەیەكتر 
كوشــتووە. ئەگــەر بــەوردی ئامارێك 
ئەوەنــدەی  دەردەكەوێــت  بكرێــت، 
پێشــمەرگە  بەدەســتی  پێشــمەرگە 
كوژراوە، هیچكات ئەوەندە پێشمەرگە 

بەدەستی جاش و سوپا نەكوژراون.
پێویستە كورد ئازایانە دەست بخاتە 
سەر ئەم برینە. پێویستە توێژینەوەی 
جۆراوجۆری لەسەر بكرێت و رەهەندە 
جیاجیاكانــی شــیبكرێنەوە. نەك هەر 
وەك پێویستییەكی تەواوكردنی مێژوو، 
بــۆ  پێویســتییەكیش  وەك  بەڵكــوو 
عیبرەت لێوەرگرتن. بۆ نەفرەت لێكردن 
و بــۆ رێگــری لــە دووبارەبوونەوەی. 
هەروەها بۆ پێناسەكردنەوەی شۆڕش 

و شۆڕشگێڕێتی. 

باســەكانی  دیارتریــن  لــە  یەكێــك   
ئەمساڵی كۆنفرانسی ئاسایش لە میونیخ، 
ســەردەمی "ناڕۆژئاوا"ییە لە سیاســەتی 
جیهانیدا. هەرچەندە باســەكانی تایبەت 
بــە كەمبوونــەوەی كاریگەریــی رۆژئاوا 
لەســەر جیهان تــازە نین، بەڵام چەمكی 
بــۆ  بــوو  دەســتبردن  "ناڕۆژئاوایــی" 
بابەتێكی گەورە كە پۆتانسیێلی گۆڕینی 

سیاسەتی جیهانی لەهەناودایە.
كــورد لەكوێی جیهانــی "ناڕۆژئاوایی" 
دایــە؟ پێویســتە لەم قۆناغەشــدا چۆن 
بجووڵێتــەوە؟ ئەمانە پرســیاری گرنگن، 
چونكــە كاریگەریــی ئــەو گۆڕانــەی كە 
ئێســتا خەریكــە روودەدات، بــۆ هەموو 
رۆژهەڵاتی نێوەڕاســت و كوردســتانیش 

شۆڕدەبێتەوە.
ئەمجــارەی  ســەرەكیی  بابەتــی 
كۆنفرانســی میونیخ كە )14-16(ی ئەم 
"ناڕۆژئاواییبــوون"  بەڕێوەچــوو  مانگــە 
لــە سیاســەتی جیهانیدا بــوو. چەمكی 
"ناڕۆژئاواییبــوون" كــە لــە راپۆرتەكەی 
ســەرۆكی  شــینگەر،  وڵڤگانــگ 
كۆنفرانسەكەدا باسكرا، دواتر لە گوتەی 
بەشــێك لــە بەرپرســانی ئەوروپیشــدا 
رەنگیدایــەوە. بەڵام وەزیــری دەرەوەی 
ئەمریــكا وەك زیادەڕۆیــی ئامــاژەی بۆ 

كرد.
لە راپۆرتەكەی ئەمســاڵی كۆنفرانسی 
میونیخ ئەوە بەڕوونی دیارە كە روانگەی 
دیدێكــی  لــە  نــەك  ناڕۆژئاواییبــوون 
روانگەیەكــی  لــە  بەڵكــوو  جوگرافــی، 
سیاســی- ئەمنــی و بەپێــی هەندێــك 

پێوەری وەك: 
1 - پابەندبوون بە لیبراڵ- دیموكراسی 

و مافەكانی مرۆڤ.. -2 ئابووریی بازاڕ.. 
-3 هاوكاریی نێودەوڵەتی لەڕێی رێكخراوە 

نێودەوڵەتییەكانەوە سەیركراوە. 
جــا ئەگــەر بەپێــی ئــەو پێوەرانەی 
بــۆ خۆیشــیان جێگــەی  رۆژئــاوا كــە 
ئەمــڕۆ  دنیــای  تەماشــای  پرســیارن، 
بكەیــن، ناهــەق نییــە ئەگــەر بڵێیــن 
دنیــا زیاتــر لــە رۆژئاواییبــوون بــەرەو 
ناڕۆژئاواییبوون دەچێت. رژێم و دیدگای 
نەتەوەگــەرا  و  پۆپۆلیســتی  سیاســی، 
و ناســاز لەگــەڵ مافەكانــی مــرۆڤ، لە 
ئەمریــكا، چین و رووســیاوە بگرە هەتا 
نێوەڕاســت،  رۆژهەڵاتــی  و  ئەوروپــا 
مــۆری خۆیــان لــە چارەكــی یەكەمــی 
ســەدەی بیســتویەك داوە. بنەماكانــی 
ئابووریی بــازاڕ و بازرگانیی ئازاد لەڕێی 
كەوتوونەتــە  ئابوورییەكانــەوە  جەنگــە 
ژێــر پرســیار. هاوكاریــی نێودەوڵەتــی 
لەڕێــی دامــەزراوە نێودەوڵەتییەكانــەوە 
توانــای  و  ناكــەن  بــڕ  جــاران  وەك 
دنیایــان  كێشــەكانی  چارەســەركردنی 
نییــە. بەپێــی راپۆرتەكەی كۆنفرانســی 
ئەندامــی  وڵاتــی   193 لــە  میونیــخ، 
نەتەوەیەكگرتــووەكان، تەنیــا 129یــان 
لە وەختی خۆیدا پــارەی ئەندامبوونیان 
دەدەن كــە ئەمــەش خــۆی بایەخی ئەو 
دامەزراوەیــە كەمتــر دەكاتەوە. ئێســتا 
ئیدی لە جیاتی ئەنجوومەنی ئاسایشــی 
نێودەوڵەتی و نەتەوەیەكگرتووەكان، بۆ 
چارەسەكردنی كێشــەكان زیاتر پەنا بۆ 
پەیوەندییە دووقۆڵی و چەند قۆڵییەكان 
و كۆنفرانسەكان دەبردرێت. لە هەمووشی 
گرنگتــر ئەوەیە كە تێگەیشــتنی رۆژئاوا 
لــە پرســە ئەمنییــەكان بــەرەو گــۆڕان 

دەچێــت. ئەمریكا گەشــەی تەكنۆلۆژیی 
چیــن و هۆشــی زیــرەك لەو وڵاتــە، لە 
دەزانێــت.  مەترســیدارتر  بــە  رووســیا 
ئەوروپــا چیــن و رووســیا و ئەمریكا بە 
مەترسی بۆ سەر ئایندەی خۆی دەزانێت 
و لە خەمــی داهاتووی خۆیدایە. ناتۆش 
كێشــەی تێدایە. قەیرانی ســووریا نەك 
لــە نەتەوەیەكگرتــووەكان، بەڵكــوو لە 
ئاستانە و سۆچی، كێشەی لیبیاش نەك 
لە نیویۆرك، بەڵكوو لە بەرلین گفتوگۆی 

لەسەر دەكرێت.
زیاتــرەوە  دڵنیاییەكــی  بــە  ئێســتا 
و  بەهێواشــی  دنیــا  بێژیــن  دەتوانیــن 
لەســەرخۆ بەرەو نەزمێكی تازە دەچێت 
لەوانەیــە پێوەرەكانــی، ئەوانــەی  كــە 

رۆژئاوا نەبن!

رەنگدانەوەی "ناڕۆژئاوایی"
 لە رۆژهەڵاتی نێوەڕاست

ئێســتای  دەوڵەتانــی  لــە  زۆرێــك 
بەرهەمــی  نێوەڕاســت  رۆژهەڵاتــی 
قۆناغێكن كە هێزە رۆژئاواییەكان بەسەر 
سیاســەتی جیهانیدا زاڵبــوون. لە كۆی 
16 وڵاتی دیاری رۆژهەڵاتی نێوەڕاســت 
لــە 11یانــدا جۆرێــك رژێمی سیاســی 
تۆتالیتــەر هەن كە یان پادشــایین یان 
جۆرێــك  پێنجیــان  تەنیــا  كۆماریــن. 
دیموكراســییان تێدایــە كــە ئەوانیــش 
جگــە لــە قوبــرس و ئیســرائیل، لــە 
پاشەكشەدان. زۆربەی وڵاتانی ناوچەكە 
لــە ریزەكانــی هــەرەدواوەی مافەكانــی 
ئازادیــدان.  و  دیموكراســی  و  مــرۆڤ 
لانیكەم تا ئێستا، هەرجۆرە خواستێكی 
گۆڕانكاری لەم ناوچەیە بەبەرچاوی دنیا 
و لەژێــر هەژموونی "نەزمی رۆژئاوایی"دا 
بــە توندتریــن شــێواز ســەركوتكراون، 
دواتریــن نموونەیــان عێراقــە كــە لــە 
ریــزی دیموكراســییە گەنجەكانــی ئــەم 
ناوچەیــە دادەنرێت! خۆی لــە بنەڕەتدا 
ئەكتــەرە ســەرەكییەكانی جیهان زیاتر 
بەپێــی  رۆژئاواییــەكان،  پێــوەرە  لــە 
هاوســەنگیی هێــز و بەرژەوەندی لەگەڵ 
دەوڵەتانی ئەم ناوچەیــە جوڵاونەتەوە. 
بەرهەمی ئەمــەش زۆربوونی پەنابەران، 
كێشــەی تیــرۆر و تاوانــی رێكخراوە كە 
لەســەر رۆژئاواش هەڕەشــەن. ئێستاش 

كــە خــودی رۆژئاواییــەكان بــاس لــە 
ســەردەمی ناڕۆژئاوایی لە دنیا دەكەن، 
لەوانەیە ورەی بەشێك لە سەركردەكانی 
رۆژهەڵاتی نێوەڕاســت بۆ سەركوتكاریی 
زیاتــر بەرزتــر بێتــەوە و داشــی رژێمە 
سیاســییەكانی ئــەم ناوچەیە ســوارتر 

بێت.
لــە بنەڕەتــدا ئــەو پێوەرانــەی كــە 
بــۆ  زیاتــر  دەكات،  باســیان  رۆژئــاوا 
رۆژئاوایــە نــەك هەموو جیهــان. ئەوان 
بــە كــردەوە، زیاتــر لــە بڵاوكردنەوەی 
هەموو پێــوەرە رۆژئاواییــەكان، كاریان 
لەســەر ئەوانە كردووە كە دەســكەوتی 
ئابــووری و سیاســیی خێراتریان هەیە. 
بێگومــان بازرگانیــی ئــازاد لــە جۆری 
مافەكانــی  و  سیاســییەكان  رژێمــە 
مــرۆڤ پڕبایەختــر بــووە بــۆ رۆژئاوا. 
هەڵبــەت دواجــار ئەمانەش لەشــێوەی 
كێشەكانی پەنابەران، تیرۆر و رێكخراوە 
ئەوانــدا  بەســەر  تاوانكارییەكانــەوە 
شــكاونەتەوە. ئــەو دۆخەی كە ئێســتا 
لــە رۆژهەڵاتی نێوەڕاســت هەیــە و ئەو 
كێشانەی كە لەم ناوچەیەوە بەرەو دنیا 
دەچــن، لــە ئەنجامی چاوپۆشــیكردنی 
رۆژئاوایــە لــەو پێوەرانــەی كــە خــۆی 
بانگەشــەی بــۆ كــردوون. ئــەو كاتەی 
كە رۆژئاوا هێزی سیاســی و ســەربازیی 
هەبــوو بــۆ جێگیركردنــی پێوەرەكانی، 
زیاتر رێگای دانوســتاندن و رێككەوتنی 
لەگەڵ رژێمە سیاسییەكانی ئەم ناوچەیە 
كــە هێزەكــەی  ئێســتاش  گرتەبــەر و 
لــە داكشــانداندایە، كارێكــی ئەوتــۆی 
پێناكرێــت مەگەر جارێكــی دیكە خۆی 

كۆبكاتەوە!
ناڕۆژئاواییبوون بە دیوێكی دیكەشــدا 
گوزارشــت لە كەمبوونەوەی باڵادەستیی 
لــە  رۆژئــاوا  سیاســیی  و  ســەربازی 
رۆژهەڵاتــی نیوەڕاســت دەكات. ئەمەش 
جگــە لە جەنگی ناڕاســتەوخۆ، ئەگەری 
پێكدادان و بەریەككەوتنی راســتەوخۆی 
دەوڵەتانیشی زیاتر كردووە. لە دەریاوە 
تا دەریا )كەنداو - دەریای مێدیتەرانە(، 
لە باشــووری رۆژهەڵاتی نێوەڕاست هەتا 
ملی باكووری ئەم ناوچەیە، زنجیرەیەك 
ناكۆكــی و ململانێــی بەهێز لــە ئارادان 
كــە ماتەوزەی جەنگیــان تێدایە. بەپێی 
راپۆرتــی كۆنفرانســەكەی میونیــخ، لە 
ساڵی 2020دا جگە لە سووریا، ئەگەری 

دیكــەی  ناوچــەی   10 لــە  پێكــدادان 
جیهان هەیــە كە پێنجیان لە رۆژهەڵاتی 

نێوەڕاست و ئەفریقان!
و  رۆژئــاوا  سیاســەتی  ناڕوونیــی 
تاڕادەیەكیش گۆڕانــی ئەولەویەتەكانی، 
بووەتــە هــۆی ئــەوەی رووســیا ببێتە 
یاریگۆڕی ســەرەكی لــەم ناوچەیەدا. لە 
كێشــەی لیبیــاوە بگرە هەتا ســووریا، 
ئیسرائیل- فەلەســتین، عێراق و ئێران، 
رووســیا یــان یاریگــۆڕی یەكەمــە یان 
بــەرەو بەهێزبوون دەچێــت. دەوڵەتانی 
بایەخێكــی  نێوەڕاســتیش  رۆژهەڵاتــی 
زیاتریان بە رووســیا داوە و هەوڵیانداوە 
بگەڕێــن.  هاوســەنگییەكدا  بــەدوای 
ئیســرائیل كــە یەكێــك لەبەرچاوتریــن 
هاوپەیمانەكانی رۆژئاوایە لەم ناوچەیە، 
بەبێ هەماهەنگی لەگەڵ رووسیا هەرگیز 
ناتوانــێ لــە ئۆپەراســیۆنەكانی خــۆی 
لەدژی ئێران لە ســووریا بەردەوام بێت. 
كشانەوەی ئەمریكا لە عێراق لە كۆتایی 
2011 و بڕیارەكەی ترەمپ بۆ كشانەوەی 
هێزەكانی لە ســووریا، وای لە ســعودیە 
و وڵاتانــی ناوچەكە كرد بەشــێوەیەكی 
جدیتــر بیر لــە پێوەندییەكانیان لەگەڵ 

رووسیا و چین بكەنەوە.
مامەڵــەی  لەبەرچاوگرتنــی  بــە 
لەگــەڵ  مۆســكۆش  راســتەوخۆی 
دەوڵەتانــی ناوچەكــە و سیاســەتەكەی 
بۆ پاراستنی وەزعی مەوجود، دەتوانین 
بێژین باڵادەستیی رووسیا لە رۆژهەڵاتی 
لەمــاوەی  دەتوانێــت  نێوەڕاســت، 
درێژخایەنــدا بــە زیانــی گەشــەكردنی 
دیموكراسی و پاراستنی مافەكانی مرۆڤ 

لەم ناوچەیە بشكێتەوە.

كورد و سەردەمی ناڕۆژئاوایی 

ســەردەمی ناڕۆژئاوایی پرسی كوردی 
لە رۆژهەڵاتی نێوەڕاست لە دووڕێیانێكدا 
دانــاوە. لەلایــەك دەرفــەت لەلایەكــی 
لەبەردەمدایــە.  مەترســیی  دیكــەش 
پاشەكشــەی ســەختەهێزی رۆژئاوایــی 
لــەم ناوچەیــە، ســەرەتا رێگــەی بــۆ 
گەلەكۆمەیەكــی ناوچەیی خۆشــكرد كە 
بەتەمــای پێچانــەوەی كیانــی هەرێمی 
كوردســتان بوو لــە 2017. دواتر ئەمە 
لــە رۆژئــاوای كوردســتانیش روویــدا و 
بێدەنگییەكــی نێودەوڵەتیــش بەرامبەر 

سیاســەتەكانی توركیــا لەمەڕ كێشــەی 
كــورد بینــرا. بەهەمانشــێوە، ســەری 
كێشــەی كورد، هاوشێوەیەی گەلێك لە 
كێشــەكانی دیكە لــە ئێرانیش هەروا بە 

كپكراوی هێڵرایەوە.
كەمبوونــەوەی باڵادەســتیی رۆژئــاوا 
بــۆ  رێــگا  دەتوانێــت  جیهانــدا  لــە 
پێداویســتی زیاتری ئەوان بــە ئەكتەرە 
نادەوڵەتییەكانــی وەكــوو كــورد لــەم 
ناوچەیــە خــۆش بــكات، بــەڵام ئەمــە 
دیوێكــی دراوەیەكە و دەتوانێت رێگا بۆ 
بەهێزبوون و هاوكاریی زیاتری دەوڵەتانی 
ناوچەكــە خــۆش بكات كە ئــەوەش بە 
زیانی كورد دەشــكێتەوە. ئێســتا كورد 
بەشــێوەیەكی درووست هەوڵی راگرتنی 
لەگــەڵ  پێوەندییەكانــی  لــە  باڵانــس 
ئەمریــكا- رووســیا، ئەوروپــا و وڵاتانی 
ناوچەكــە دەدات، بــەڵام لەوانەیە ئەمە 

هەتا سەر بەكەڵك نەبێت.
پاشەكشــەی پێوەرەكانــی رۆژئاواش 
دەتوانێت رێگا بۆ درێژبوونەوەی تەمەنی 
رژێمــە نادیموكراتییەكانی ئەم ناوچەیە 
بــكات. ئەمــەش بەردەوامیــی  خــۆش 
كــۆچ و پەنابەریــی چینی نێوەڕاســتی 
ئــەم ناوچەیە و درێژەكێشــانی كێشــە 
سیاســی و ئەمنــی و كۆمەڵایەتییەكانی 
لێدەكەوێتــەوە. كاریگەریــی گێژاوەكانی 
ئــەم ناوچەیەش لەســەر پرســی كورد، 
بەردەوامیــی  لەشــێوەی  دەتوانێــت 
ناكۆكییــە نێوخۆیــی و دەرەكییەكانــی 

كورددا بەردەوام بێت.
ئیمانوێل ماكرۆن، ســەرۆكی فەرەنسا 
ناڕۆژئاواییــە  قۆناغــی  ئــەم  لەســەر 
گوتوویەتــی، ئەگــەر مشــووری خۆمان 
نەخۆیــن كەســانێكی دیكــە دێــن و لە 
جیاتی ئێمــە بڕیارمان بۆ دەدەن. ئەمە 
بــۆ كوردیش وایە. دواجار لە پێوەندییە 
نێودەوڵەتییەكانیشــدا بنەمایــەك هەیە 
كــە هیچكەس فریای ئەویتــر نەكەوێت. 
دەبێ هەركەس مشــووری خۆی بخوات. 
بــۆ  ســەربازی  و  سیاســی  ئامادەیــی 
ناڕۆژئاوایــی  قۆناغــی  ناڕوونییەكانــی 
بــە  ئەمــەش  رێگایەكــی  پڕبایەخــە. 
چاكسازییەكی راستەقینە، دەزگامەندیی 

سیاسی و سەربازییدا تێپەڕ دەبێت.

*توێــژەر لە ناوەنــدی لێكۆڵینەوەی 
رووداو

پێناسەكردنەوەی شۆڕش

كورد و جیهانی 
"ناڕۆژئاوایی"

عارف قوربانی
 arifqurbany@yahoo.com

زریان رۆژهەڵاتی*

ziryan.rojhelati@rudaw.net



19 ژمارە ) 592 ( - دووشەممە 2020/2/17

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

رێبوار كەریم وەلی
rebwar2001@yahoo.com 

 hemen@rudaw.net

هێمن عەبدوڵڵا

ناوەندی بڕیار زیندوو دەبێتەوە؟

1

2

3

لە جیاتی كارەبا، غاز و نەوت!

یەكەم مانۆڕی 
هاوسەرۆكەكان

ئەمریکا ناتوانێ 
بکشێتەوە

ئەوروپییەکان گرەویان لەســەر دەرچــوون یان لاوازبوونی ئەمریکا 
لــە ناوچەکەی ئێمە و بەتایبەتیش لە عێراق کردووە. بۆیە دەیانەوێ 
ئەوروپــا ئــەو بۆشــاییە لەڕووی سیاســی و ئەمنییــەوە پڕبکاتەوە. 
ئەمەم لە قســەکانی سەرۆکی دۆسیەی کەنداو لە پەرلەمانی ئەوروپا 
بــۆ دەرکەوت، کــە رۆژانی رابردوو لە دیبەیتێکدا* بــۆ )رووداو(، لە 
باڵەخانەی پەرلەمانی ئەوروپا، قسەی بۆکردم. هەرچەندە پەرلەمانی 
عێــراق بڕیاری دەرکردنــی ئەمریکا و هاوپەیمانەکانــی دا، بەڵام رۆژ 
بــە رۆژ دەنگی ســەرکردە عێراقییەکان بۆ رەتکردنــەوەی ئەو بڕیارە 
بەرزتر دەبێتەوە. یەکەمین کەســیش کە پــاش بڕیارەکەی پەرلەمان 
بەئاشکرا لەسەر پێویستیی مانەوەی ئەمریکا و هێزە هاوپەیمانەکانیان 
لە عێراق بۆ میدیا قسەی کرد، سەرۆکی هەرێمی کوردستان، نێچیرڤان 
بارزانی بوو. بەڵام پرســیارەکە ئەوەیە کە تەنانەت ئەگەر ســەرکردە 
عێراقییەکانیش داوای نەکەن و هەڕەشەی داعشیش نەمێنێ، ئەمریکا 

بەجدییەتی و دەیەوێ لە عێراق دەرچێ؟
دوو شــت هــەن کــە دەبــێ بزانرێــن: یەکەمیــان ئــەو ژمارانەی 
دەریدەخــەن ئەمریــکا لە بیســت ســاڵی رابــردوودا چ خەرجییەکی 
لــە جەنگ لــە رۆژهەڵاتی نێوەڕاســت و شــوێنەکانی دیکەی جیهان 
بەنــاوی “بەرەنگاربوونەوەی تیرۆر”ەوە کــردووە و ناکرێ ئەو هەموو 
خەرجییــەی هەروا بــڕوات، دووەمیش ئەو بەڵێنەی ســەرۆک ترەمپ 
لەبــەر ئاگادارنەبــوون لــەو ژمارانە بە دەنگدەرانی خــۆی داوە و ئەو 
دووڕییانەی لەسەر رێگەی خۆکاندیدکردنەوەی تێیکەوتووە و لە ئێمە 
باشتر دەزانێت کە ناتوانێ، تەنانەت بە پێوەری بازرگانیش بێت، ئاوا 

بەئاسانی سفر هیچ بەدەستەوە لە ناوچەکە دەرچێت.
با بە ژمارەکان دەســتپێبکەین: راپۆرتێکی )ئینستتیوتی واتسن(
ی ئەمریکیــم لەبەردەســتە کــە وێنەیەکی روونمــان دەداتێ. بەپێی 
ئــەو راپۆرتە، تاوەکو ســاڵی 2020 کۆی خەرجییەکانی جەنگەکانی 
ئەمریکا کە لەدوای یازدەی سێپتەمبەرەوە بەناوی دژایەتیی تیرۆرەوە 
کردوویەتی، دەگاتە 6 تریلیۆن و 408 میلیارد دۆلار. ئەو خەرجییانە 
بــەوە وردکراونەتــەوە کــە تریلیۆنێــک و 959 میلیــاردی لەلایــەن 
پێنتاگۆنەوە بۆ بواری ســەربازی خەرجکــراوە، 131 میلیارد دۆلاری 
لەلایــەن وەزارەتــی دەرەوە وەک هاریکاریــی USAID خەرجکراوە و 
437 میلیارد دۆلاری بۆ هاریکاریی تەندروستی و بەتایبەتیش بۆ ئەو 

سەربازانەی بوونەتە خاوەن پێداویستیی تایبەت خەرجکراوە. لەوەش 
گرنگتر ئەوەیە کە بۆ پاراستنی ئاسایشی نێوخۆی ئەمریکا تریلیۆنێک 
و 54 میلیــارد دۆلار خەرجکراوە. جگە لەو خەرجییانەی دیکەش کە 
بەهۆی ســووی راکێشــانی پارە لە خەزێنەی دەوڵەت و شــوێنەکانی 
دیکــەوە بــۆ باربووکردنی جەنــگ کەوتوونەتە سەرشــانی دەوڵەتی 
ئەمریکا، چاوەڕوان دەکرێ ئەگەر هەر ئێستا ئەمریکا لە تەواوی ئەو 
80 دەوڵەتە بکشێتەوە کە شەڕەکانی تێدا بەڕێوەدەچێت، ئەوە یەک 

تریلیۆنی دیکەی بۆ ساڵانی داهاتوو پێویستە، تەنیا بۆئەوەی خزمەتی 
تەندروســتیی بریندار و ســەربازە گەڕاوەکانی جەنگەکانی پێ بکات. 
ئەوەی جیاوازیی نێوان ملیۆن و میلیارد و تریلیۆن بزانێ، دەزانێ ئەو 
ژمارانە خەیاڵین و ناکرێ دەوڵەتێکی وەک ئەمریکا بەبێ ستراتیژێکی 

درێژخایەن و بۆ هیچ دەستکەوتێک خەرجی بکات.
کێشــەکە ئەوەیە ترەمپ کە بووە ســەرۆکی ئەمریکا، بەو بەڵێنە 
دەنگی خەڵکی هێنا کە ســوپای ئەمریکا لەو جەنگانە بکێشــێتەوە 
و بیانهێتــەوە ماڵــەوە. دوای ئەوەی بووە ســەرۆک، ترەمپ دەیزانی 
ئەمــە وا ئاســان نییە، بــەڵام بۆ بوونــەوە بە ســەرۆکی ئەمریکا لە 
خولــی دووەمدا، دەبووایە و هێشــتاش دەنگدەرەکانی قایل بکات کە 
بەڵێنەکەی خــۆی جێبەجێ کردووە. ئەوەی کە هێزەکانی ئەمریکای 
لە رۆژئاوای کوردســتان کشاندەوە و دوایی بەناوی پاراستن و بردنی 
نەوتی سووریاوە دیسان هێشتنیەوە، یەکێک بوو لەو مانۆڕ و شۆیانەی 
ترەمپ بۆ رازیکردنی دەنگدەرەکانی کردی. ئەوەش کە ترەمپ خۆی 
لــە جەنگێکــی نوێ لەگەڵ ئێران لادەدات، تەنیا بەو مەرجە نەبێ کە 
وڵاتانی دیکە لەڕووی داراییەوە سپۆنســەری بکەن، نیشانەی ئەوەیە 
کــە ترەمــپ دەزانێ خەرجییەکانی جەنگێکی دیکــە بۆ ئەمریکا لەو 

ناوچەیەدا چەند قورس دەبن.
رەنگە تاران و پرۆکســییەکانی بیانەوێ ترەمپ بەر لە هەڵبژاردن 
بکەوێتە بەردەم بژارەی شــەڕێکی بچووکی سنووردار. نموونەش ئەو 
قســانەیە کە ســەرکردەی بزووتنەوەی نوجەبای ســەر بە حەشــد و 
پرۆکسیی ئێرانی کردی و گوتی بەمزووانە دەست بە چالاکییەکانیان 
لــەدژی ئەمریکا دەکەن. پێدەچێ ئەوە بۆ ئیســتیفزازکردنی ئەمریکا 
و دنەدانــی بــۆ ئەنجامدانــی کردەوەی ســەربازی بێت، بــەڵام وەک 
دەردەکــەوێ، ترەمــپ تاوەکو دوای هەڵبژاردنەکان ئــەوە ناکات. بۆ 
دوای هەڵبژاردنیــش دەیــەوێ لە ناوچەکەدا بمێنێتــەوە و وردە وردە 
بەئاراســتەی ئارامکردنەوەدا بیبات. تاوەکو بە وەبەرهێنان لە بواری 
ئابووریدا ئەوەی ساڵەهایە دەیچێنێ، بەرهەمەکەی بدوورێتەوە. دەبێ 
ببینین ئەمەی بۆ دەچێتە ســەر یان نا، بەڵام ئەگەر ســەرکەوێ بۆ 

کوردستان شتێکی باشە.

* پوختەیەکی دیبەیتەکە لە لاپەڕە )17(ی ئەم ژمارەیەی رووداودا 
بخوێنەوە.

درووســتكردن، وێنەگرتــن و بڵاوكردنــەوەی 
هەندێــك دیمــەن بــۆ شــكاندنی كەســایەتیی 
سیاســییەكان هەر تایبەت نییە بە كوردستان، 
بگرە لە زۆر وڵاتی دنیا، وەكو چەكێكی كاریگەری 

موخابەراتی بۆ لێدانی نەیارەكان بەكاردێت. ئەو 
كارانە لە توانای شەخسێك و كەسێك بەدەرە و، 
بگرە كارێكی پلان بۆ داڕێژراوی موخابەراتییە و 
ئەو تەكنۆلۆژیایەی ئێستا وایكردووە، بوختانێك 

یان درووستكردنی ڤیدیۆیەك جا ساختەبێت یان 
راست، لە چەند سەعاتێكدا، ئەو كەسە لەبەردەم 

ملیۆنان كەسدا شەرمەزار بكات.
ئەوەی جێگای داخە، ئەوەیە كە لە كوردستان 
ســاڵانە ملیۆنــان دۆلار لــەو ســێكتەرەدا خەرج 
دەكرێــت، هەر لــەو ئافرەتانەوە بگرە كە بۆ ئەو 
كارە پــارە وەردەگــرن، تا ئەو هەموو ســتاف و 
كارمەنــدەی كــە ئەركــی وێنەگرتنــی عەورەتی 
سیاســی و بەرپرســەكانیان پــێ ســپێردراوە. 
جــارێ مەعلــوم نییە لە كوردســتان دەزگاكانی 
موخابەرات تا چ ئەندازەیەك چوونەتە ناو ژیانی 
كەســیی خەڵكــەوە و كــێ فیلمی لــێ گیراوە؟ 

بەڵام ئەگەر بەشــێكی ئــەم كارە بریتی بێت لە 
داوێنپیســیی هەندێــك كەس، ئەوا بەشــەكەی 
دیكــەی بەرنامەیەكــی چڕە بــۆ بەبارمتەگرتنی 
خەڵــك و كۆیلەكردنیان، لە رێگەی هەڕەشــەی 

بڵاوكردنەوەی ئەو گرتانەوە.
خەڵكی كوردستان لە كاتێكدا بە تامەزرۆییەوە 
كرتــە لەســەر ئــەو لینكانــە دەكــەن، كــە لەو 
سەرمایەدا، بێ نەوت، كارەبا، ئاو و غاز بە دیار 
شاشەی كۆمپیوتەرەكانیانەوە دانیشتوون، بەڵام 
ئەوانــە ئەســڵەن موهیم نین، چونكــە تا چەند 
دەقیقەیەكی دیكە بەرپرسەكە بە رووتی دەبینن 

و هەناویان گەرم دەبێتەوە! 

سەرهەڵدانی قەیرانێكی 
نوێ لە عێراق

هێــزە ئەمەریكییەكان كە ســاڵی 2003 بۆ 
رووخاندنی رژێمی بەعس هاتنە ناو عێراق، هەتا 
ســاڵی 2011 ژمارەیان دەگەیشــتە 170 هەزار 
سەرباز، بەڵام پاش رێككەوتنی ئەمنی لە نێوان 
عێراق و ئەمەریكا لە ساڵی 2008، بەشێكی زۆری 
ئەم هێزانە تا كۆتایی ســاڵی 2011 كشــانەوە. 
پاش هێرشــی داعش لە ئابی 2014 سەرلەنوێ 
ئەم هێزانە لە چوارچێوەی هاوپەیمانێتی دژ بە 
داعــش گەڕانــەوە و ژمارەیان لە عێراق لە كاتی 
ئێســتادا دەگاتــە پتر لــە پێنج هــەزار كەس. 
ســەرەتا، ســوننەكانی عێراق كە بەهۆی هاتنی 
هێزەكانــی ئەمەریــكاوە دەســەڵاتی عێراقیــان 
لەدەست دابوو، زۆر بە توندی دژایەتی مانەوەی 
هێزەكانی ئەمەریكایان دەكرد. شیعەكانیش پاش 
ئەوەی كە دەســەڵاتی وڵاتیان بەدەستەوە گرت 
و جێی خۆیــان قایمكرد، بەرەبــەرە خوازیاری 
كشانەوەی هێزەكانی ئەمەریكا بوون لە عێراق، 
چونكــە بە ئاســتەنگیان دەزانی بۆ دەســەڵاتە 
نوێیەكەی خۆیان و، رێككەوتنی ئەمنیی نێوان 

هەردوو وڵاتیش هەر بۆ ئەو مەبەستە بوو.
پــاش جەنگــی داعــش لــە ســاڵی 2014 

و فراوانبوونــی نفــووزی ئێــران لــە عێــراق و 
توندتربوونەوەی ململانێی تاران-واشنتن )بەهۆی 
كشــانەوەی ئەمەریكا لە رێككەوتنی ئەتۆمی( و 
بە وردیی پاش كوشــتنی قاســم سولەیمانی و 
جدیتربوونــی مەترســی مانــەوەی هێزەكانــی 
ئەمەریكا لەســەر دەســەڵاتی شیعە لە عێراق و 
ئێــران، لایەنە شــیعییەكان هەوڵەكانی خۆیان 
بــۆ وەدەرنانی هێزە ئەمەریكییــەكان لە عێراق 
چڕتر كردەوە، هەربۆیە لە 2020/1/5 بڕیارێكی 
نامولزەمیــان لە ئەنجوومەنــی نوێنەرانی عێراق 
دەركرد كە ســێ خاڵی بنەڕەتی لەخۆدەگرێت: 
ناچاركردنی حكومەتی عێراق بۆ هەڵوەشانەوەی 
داوای هــاوكاری لە هاوپەیمانێتیی دژ بە داعش 
و كۆتاییهێنان بــە وجودی هێزە بیانییەكان لە 
عێراق، رێگری لەبەكارهێنانی ئاســمانی عێراق 
بە هەر هۆكارێك بێت و ســكاڵای فەرمی عێراق 
بۆ بەردەم نەتەوە یەكگرتووەكان و ئەنجوومەنی 
ئاسایش دژ بە كرداری سەربازیی ئەمەریكا لەناو 

خاكی عێراق.
ناكۆكییــە ســتراتیژییەكان لەنێــوان كورد، 
شــیعە و ســوننە لــە كاتی دەنگدان بــۆ پرۆژە 

بڕیاری كشــانەوەی هێزە بیانییەكان )كە دیارە 
نووكــی خەنجەرەكــە رووی لــە ئەمەریكایە( لە 
ئەنجوومەنی نوێنەران بە ڕوونی دەركەوت، كورد 
و سوننە نەچوونە ناو دانیشتنەكە و بایكۆتیان 
كرد. ئەمەش دڵی شیعەكانی عێراق و حكومەتی 
ئێرانی لە كورد رەنجاند. نامانەوێ باســی ئەوە 
بكەین كە ئایــا ئەم بڕیارە لەڕووی یاســاییەوە 
چەند بایەخی هەیە، چونكە پێشتر دادگای باڵای 
فیدراڵــی لە عێراق لــە بڕیارەكانی ژمارە )57/ 
اتحادیــە/2019(ی   /89( و  اتحادیــە/2011( 
خۆیدا ئەمەی بڕاندووەتەوە و بڕیاری لەسەر ئەوە 
داوە كە ئەنجوومەنی نوێنەرانی عێراق دەسەڵاتی 
دەركردنــی بڕیاری تەشــریعی نییە بــەدەر لەو 
حاڵەتانەی كە لە دەقی دەستووردا دیاریكراوە.

ئەوەی كە لێرەدا مەبەستمانە باسی بكەین، 
ئەوەیە كە لە عێراقی تەژی لە ناكۆكی و ململانێ 
و قەیرانی جۆراجۆر، بابەتی كشــانەوەی هێزە 
ئەمەریكییەكان لە عێراق بووەتە خاڵێكی نوێی 
ناكۆكی لەنێوان كورد و ســوننە لەگەڵ شیعە. 
هەڵوێستی كورد و ســوننە لەم بارەیەوە، ئەو 
راستییەی سەلماند كە كورد و سوننە دەرچوونی 
هێــزە ئەمەریكییــەكان بە مەترســی لەســەر 
ئاینــدەی خۆیــان و فراوانتربوونــی هەژموونی 
شیعە دەزانن، هەربۆیە مانەوەی ئەمەریكا وەك 
گەرەنتییەك دەبینن بۆ پاراســتنی مافەكانیان 
و راگرتنی هاوســەنگیی هێــز لەنێوان پێكهاتە 
سەرەكییەكانی عێراق. ئەمەش نیشانەی ئەوەیە 
كە هەتا ئێستا حكومەتێكی نیشتمانی لە بەغدا 
دروست نەبووە جێی متمانەی هەموو هاووڵاتیان 
بێــت، بەڵكــوو ئەوەی كــە هەیــە حوكمێكی 
تایفییە، واتە شیعەش بە شوێن هەمان ئادرێسە 
هەڵەكەی سوننەدا چوون لە ماوەی هەشتا ساڵ 

حوكمڕانییان لە عێراق.
ناكۆكیی ئەو سێ پێكهاتەیە لەسەر بابەتی 
كشــانەوەی هێــزە ئەمەریكییەكان نیشــانەی 

ناكۆكــی ســتراتیژیی ئــەو ســێ لایەنەیە و لە 
ئەگەری پێداگریی شــیعە لەســەر ئەم بابەتە، 
پێدەچێ ناكۆكییەكان قووڵتر ببنەوە، ئەمەش 
دەبێتــە هــۆی خولقاندنی قەیرانێكــی نوێ لە 
عێــراق و لە ئەگــەری چارەســەرنەبوونی ئەم 
قەیرانــە لە ڕێگەی گفتوگۆ و رێكاری سیاســی 
و نەگەیشتن بە چارەسەرێكی تەوافوقی، دوور 
نییە هێز و لایەنە عێراقییەكان )كورد، سوننە 
و شیعە( بە هاندانی دەرەكی و ئامادەیی چەك 
لە كایەی سیاســی عێــراق، جارێكیتر بیانەوێ 
ئەم ناكۆكییە لە ڕێگای سەربازییەوە چارەسەر 
بكەن، ئەمــەش وڵات بەرەو ئایندەیەكی نادیار 

دەبات. 
ئەمەریكییــەكان  ســەروبەندەدا،  لــەم 
رایانگەیانــدووە كــە نــەك هــەر بــە نیــازی 
كشــانەوە نیــن لــە عێــراق، بەڵكــوو هەندێ 
دەنگوباسیش هەیە كە بنكەكانیان لە هەرێمی 
كوردســتان زیاتر دەكەن، ئەمەش لە ئەنجامدا 
قووڵتربوونــەوەی ناكۆكی نێوان هەولێر- بەغدا 
و تارانی لێدەكەوێتــەوە. هەربۆیە وا چاوەڕوان 
دەكرێ لە ئەگــەری بەردەوامیی ئەم ناكۆكییە 
گوشــارەكانی تــاران و بەغــدا لەســەر هەولێر 
زیاتر بێت و ناكۆكییە ستراتیژییەكانی نێوانیان 
پتر دەركەوێــت، بەڵام ســەرەڕای بێمتمانەیی 
ستراتیژی پێدەچێت هاوكاریی تاكتیكی نێوانیان 
بەهۆی ئیلزاماتی دراوسێتییەوە بەردەوام بێت. 
هەروا پێدەچێ لە ئەگەری قووڵتربوونەوەی 
ناكۆكی نێوان كورد و ســوننە و شیعە، مانەوە 
و بەردەوامییان لە چوارچێوەی دامودەزگاكانی 
حكومەتــی عێراقدا دژوارتر ببێت، كە لەســەر 
بنەمــای ســازانی نێــوان ئەو ســێ پێكهاتەیە 
دروستبووە. جگە لەمەش، دوور نییە كاریگەری 
نەرێنی لەســەر رەوتــی پێكهێنانی حكومەتی 
نوێــی عێراقی هەبێــت، كە وا بڕیــارە لەلایەن 

محەممەد تۆفیق عەلاوییەوە پێكبێت.  

ســەرباری نامــەی تونــد و تاڕاددەیەكیــش 
هەڕەشــەئامێزی كۆســرەت رەســوڵ، سەرۆكی 
ئەنجوومەنی باڵای سیاسیی یەكێتی بۆ راگرتنی 
كۆبوونەوەكانــی ئەنجوومەنــی ســەركردایەتی، 

ئەنجوومەنەكــە دوو جــاری دیكەش دانیشــت و 
كاری تێپەڕاندنــی پەیــڕەوی ناوخــۆی یەكێتیی 
كۆتایــی پێهێنا. هەمــوو ماددەكانــی پەیڕەوی 
ناوخــۆ هەمــوار كرانــەوە و هەندێ بڕگەشــیان 

هێشــتنەوە بۆ ئەوەی لــە داهاتوویەكی نزیكدا، 
خاڵــی كۆتاییــان لەســەر دابنێــن. هــەر لــە 
ئاســتانەی تەواوبوونی دانیشتنەكان و تەنانەت 
هەڵبژاردنی هاوســەرۆكەكان، دوو هاوسەرۆكەكە 
)لاهــوور جەنگی و بافڵ تاڵەبانی( زۆر زیرەكانە 
ســەردانی كۆســرەت رەســوڵیان كرد بۆ ئەوەی 
وای پێشــانبدەن كە دانیشتنەكانی ئەنجوومەنی 
ســەركردایەتی و بەرپێگرتنیــان لە دەســەڵاتی 
ئەوانــدا نییــە و، داوایــان لێكرد رۆژی شــەممە 
سەرۆكایەتی كۆبوونەوە بكات بۆ هەڵپەساردنی 
دانیشتنەكان تا دەگەنە رێككەوتنێك! كۆسرەت 
دانیشــتنەكان  و  كــرد  بەشــداریی  رەســوڵ 
هەڵپەســێردران، بەڵام جەوهەری كێشەكان هەر 

وەكو خۆیەتی.
هەنــگاوی دووەمی هاوســەرۆكەكان بریتییە 
لەوەی هەوڵی پاراستنی ئەو دەسەڵاتانە بدەن كە 
بەپێی پەیڕەوی ناوخۆی یەكێتی لە ئەنجوومەنی 
ســەركردایەتی بڕیــاری لێــدراوە. رەنگبێ وەكو 
ئەوەی كە خاوەنی زۆرترین دەنگەكانی كۆنگرە و 
زۆرترین ئەندامن لە ئەنجوومەنی سەركردایەتیدا، 

ئامادە نەبن مســاوەمە لەســەر زۆر شت بكەن، 
بــەڵام بــە شــێوەیەكی كاتــی و بــۆ قۆناغێكی 
راگوزەر، ئامادەییان تێدا دەبێت، بەپێی پەیڕەوی 
ناوخــۆ هەندێك میكانیزمی دیكەی بڕیار )وەكو 
مەكتــەب سیاســی و دەســتەی كارگێــڕی( بۆ 
یەكێتی زیاد بكەن. تەنانەت دەسەڵاتێكی زۆریش 
بــدەن بــە ئەنجوومەنی باڵای سیاســی. چونكە 
پلانەكە وایە كە تەمەنی ئەم ئەنجوومەنە لەگەڵ 
تەمەنی كۆسرەت رەسوڵدایە و لەڕاستیدا لەویش 

زیاتر حیساب بۆ هیچ كەسێكی دیكە ناكەن.
ئەزموونی سیاسیی هاوسەرۆكەكانی یەكێتی 
دەریخستووە كە تەنانەت ئەگەر پارتیش پشتی 
نەگرێــت، ســڕینەوەی كۆســرەت رەســوڵ لــە 
هاوكێشە سیاسییەكان و ململانێی هێز لەناوخۆی 
یەكێتی و كوردستان هێندە كارێكی ئاسان نییە 
و دوایین بەربەستی بە بنەماڵەییكردنی موتڵەقی 
یەكێتییە. هەر بۆیەشــە رەنگبێ نەسیحەتكاران 
ئەوەیــان بەگوێــدا چرپاندبن كە تــا ئەو كاتەی 
بارەكەیان لە پردەكە دەپەڕێننەوە، بە كۆسرەت 

رەسوڵ بڵێن )مامە(!

راستییەكەی ئەنجامی دانوستاندنەكان بگاتە 
هەر كوێیەك، چ یەكێتی دوو هاوسەرۆكی هەبێ 
یان زیاتر، یان ئەوەتا دەســتەی ســەركردایەتی 
بێــت یان ترۆیكا )ســێ قۆڵــی(، گرنگ ئەوەیە 
دەســەڵاتی كۆتایــی لای بنەماڵــەی تاڵەبانییە. 
لە كۆتایی 2012 كە تاڵەبانی نەخۆشــكەوت، 

ئێرانییەكان پێشنیازی ترۆیكایان بۆ كردن )هێرۆ 
برایم ئەحمەد، بەرهەم ساڵح و كۆسرەت رەسوڵ( 
بۆ ئیدارەدانی یەكێتی. فەشەلی هێنا چونكە 1ی 
ئەیلولــی 2016 هەردوو جێگرانی ســكرتێری 
گشــتی، ناوەنــدی بڕیاریــان لــە دژی ماڵباتی 
تاڵەبانی پێكهێنا. نووسەری بەیاننامەی ناوەندی 

بڕیار، بێئاگایی زۆرینەی سەركردایەتیی یەكێتی 
و جێگرانی ســكرتێری گشــتیی لە ســەروەت و 
ســامان و ئیدارەدانی یەكێتی راگەیاند. رەنگبێ 
دوای جیابوونــەوەی نەوشــیروان مســتەفا لــە 
یەكێتی، ئەوە گەورەترین تەحەددای ناڕازییەكان 

بووبێت كە عەرشی ماڵباتی تاڵەبانیی هەژاند.
بۆیــە بــۆ بەرتەرەفكردنــی ئــەو هەوڵە، لە 
و  دەســتیانپێكرد  بەیاننامەكــەوە  نووســەری 
رێككەوتنێكیان بــۆ لەباربردنــی ناوەندی بڕیار 
لەگەڵدا ئیمزا كرد، هەر بۆیەش قەڵای ناوەندەكە 
كە ئومێدێكی زۆری لەسەر هەڵچنرابوو، لەناوەوەڕا 
فەتح كــرا. ئەمە كاریگەرترین حەملەی ماڵباتی 
تاڵەبانی بــوو بۆ لاوازكردنی پێگەی كۆســرەت 
رەســوڵ، هەنگاوەكانی دواتری ناڕازییەكان پتر 
پەیوەست بوون بە جێبەجێنەكردنی ئەو وەعد و 
بەڵێنانەی كە لە رێككەوتنە ژێربەژێرەكان دەدران 

و كاردانەوەی كاتی بوون.
پشتیوانیی كۆسرەت رەســوڵ لە ریفراندۆم، 
درووســتكردنی هاوپەیمانــی بۆ دیموكراســی و 
تەنانــەت 16ی ئۆكتۆبەریــش دەرهاوێشــتەی 
ململانێی ناوخۆی یەكێتی بوون بۆ چەسپاندنی 
دەســەڵاتی موتڵەقی بنەماڵــەی تاڵەبانی لەناو 

یەكێتیدا.
ئێســتا كۆنگــرە، دواهەمیــن هەنــگاوی بــۆ 
هێنانــەدی ئەو خەونە لەســەر ســینییەكی زێڕ 
پێشكەشــی بنەماڵــەی تاڵەبانی كــردووە. ئەو 
دوو ئامۆزایــە دەتوانــن لــە داهاتــوودا پێكەوە 
هەڵبكەن، یان پێویســتیان بە ناوەندی گوشــار 
دەبێ بــۆ عەیاردانی یەكتری ئەوە قســەیەك و 
باسێكی دیكەیە، بەڵام ئەوەی روون و ئاشكرایە، 
ئەوەیــە كە ئیتر ناوەندی بڕیار خودی بنەماڵەی 

تاڵەبانین.

ئازاد وەڵەدبەگی
azadwaladbagi@gmail.com



هێژا تورك: چیرۆكی هەڵاتنم 
لە توركیا دەكەمە فیلم

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

رێباز عەلی
رووداو – هەولێر

كورتــە ڤیدیۆیەكی دارا شــێخ حەســەن، 
كاتــی  لــە  )رووداو(  پێشكەشــكاری 
پێشكەشــكردنی بوڵتەنەكانــی كەشــوهەوا 
دەبێتە جێی سەرنجی یەكێك لە بەناوبانگترین 
تــۆڕە هەواڵییەكانی ئەمریــكا و لە تویتەر و 
ئینســتاگرامی خۆیــان بــاوی دەكەنــەوە، 
ڤیدیۆكــەش لە هەردوو تۆڕەكە زیاتر لە 700 

هەزار كەس بینیویانە.
دەركەوتنــی دارا شــێخ حەســەن وەكــو 
پێشكەشــكاری كەشــوهەوا، یەكێكــی دیكە 
بوو لــە هەنگاوە گرنگەكانــی تۆڕی میدیایی 
رووداو. بێژەری كەشناسی لە جیهاندا خاوەنی 
كەسایەتی تایبەتی خۆیانن. خەڵكی هەرێمی 
كوردســتانیش بە كەسایەتی و نوكتە و قسە 
خۆشــەكانی شــێخ دارا ئاشــنان. گرنگیــی 
بوڵتەنەكانــی شــێخ دارا وەكــو كەســێكی 

خاوەن ئەزموون و مێژوویەكی درێژ لە بواری 
كەشناســی لــە هەرێمــی كوردســتان زیاتر 
ســەركەوت كاتێــك شــەپۆلێكی بەفرباریــن 
زۆربەی شــارەكانی كوردســتان و ناوچەكەی 

گرتەوە. 
لەمــاوەی هەفتــەی رابــردوودا بوڵتەنــی 

كەشــوهەوا كە لــە ســتودیۆكانی رووداو لە 
سلێمانی پێشــكەش دەكرێت، چەند جارێك 
شێخ دارا بوڵتەنەكەی بردە دەرەوەی ستۆدیۆ 
و لەنێــو بەفرە زۆرەكەی دەوروبەری شــاری 
سلێمانی بەشێوەیەكی راستەوخۆ پێشكەشی 
كــرد. رۆژی پێجشــەممەی رابــردوو لە كاتی 

كۆتاییهێنــان بــە بوڵتەنەكــەی، شــێخ دارا 
كەوتە بەر هێرشــێكی تونــدی تۆپەڵە بەفر 
لەلایــەن هەنــدێ گەنج كە بۆ شــەڕە تۆپەڵ 
و بەســەربردنی كاتێكــی خــۆش چووبوونە 

دەرەوەی شار. 
دیمەنی هێرشی تۆپەڵە بەفری سەر شێخ 

دارا هەرزوو سەرنجی پرۆدیوسەرەكانی كەناڵی 
ABC NEWSی راكێشــا و لــە پلاتفۆرمــە 
جیاوازەكانــی تەلەفزیۆن و سۆشــیاڵمیدیای 

كەناڵەكە بڵاویانكردەوە. 
تا نووسینی ئەم بابەتە، تەنیا لە تویتەری 
@ABC زیاتر لە 508 هەزار كەس ڤیدیۆكەی 
شــێخ دارایان بینیــوە و 690 جــار ریتویت 
كراوەتەوە. لە ئینســتاگرامیش زیاتر لە 200 
هەزار كەس بینەری هەمان ڤیدیۆ بوون. ئەو 
تێكستەی كە لەگەڵ ڤیدیۆكە دانراوە دەڵێت: 
"بۆمبباران كرا: بێژەری هەواڵی تەلەڤزیۆنێك 
بــووە قوربانیــی هێرشــێكی تۆپەڵــە بەفر 
لەكاتی پێشكەشــكردنی راپۆرتێك دەربارەی 

كەشوهەوای زستان لە عێراق". 
ئەوەی جێی ســەرنجە، ئــەو گفتوگۆیەیە 
كــە لە تویتــەر لــەدوای بڵاوكردنــەوەی ئەو 
ABC NEWS ڤیدیۆیەی شــێخ دارا لەلایەن
ەوە درستبووە. زۆربەی ئەوانەی بەشدارییان 
 ABC لــە گفتوگۆكەدا كــردووە، رەخنــە لە
دەگرن و دەڵێن ئەوە كوردستانە نەك عێراق. 
پیــەر كە پێدەچێ لە ئەڵمانیا بێت، دەڵێت: 
"‌ئــەوە كوردســتانە و عێراق نییــە"‌‌. تۆماس 
دوبیتانتی تویت دەكات و دەڵێت: "ســوپاس 
ABC كــە خەڵكی عێراقتان وەكو خەڵكێكی 

نۆرماڵ پیشاندا".
هەندێــك لەوانــەی كــە بەشــدارییان لــە 
گفتوگۆكاندا كردووە، پێدەچێ پێیان ســەیر 
بێــت كە خەڵك لەم ناوچەیە خەریكی كەیف 
و خۆشــی بــن. جیم داندی لــە كالیفۆرنیای 
ئەمریكا دەڵێت: "‌خۆشحاڵم ببینم عێراقییەكان 
لەخۆشیدان‌"‌. بەشداربوویەكی دیكەش تویت 
دەكات و دەڵێت: "لەكۆتاییدا كەسێك تیشكی 

خســتووەتە ســەر خەڵكێكی دڵخــۆش لەو 
وڵاتە".

‌‌جێــف شــمیتیش لــە ویلایەتــی ئایۆوای 
ئەمریكاوە دەڵێت: "ئەمە پێشڤەچوونێكی زۆر 
باشــە، چونكە 15 ســاڵ پێش ئێستا ئەوانە 

خەریكی شتی دیكە بوون".‌‌
هەندێــك بەكارهێنــەری دیكــە بــاس لە 
ئارامگریی دارا حەسەن دەكەن، بەكارهێنەرێك 
كەســێكی  و  ئارامــە"  "زۆر  نووســیویەتی 
دیكــە نووســیویەتی "بیركردنەوەیەكــی زۆر 

پڕۆفیشناڵانەیە".
دارا شــێخ حەســەن ماوەی 42 ســاڵ لە 
بەڕێوەبەرایەتــی فەرمانگــەی كەشناســی و 
بوومەلەرزەی سلێمانی كاری كردووە، 21 ساڵ 
بەڕێوەبەری ئەو فەرمانگەیە بوو، لە تەمموزی 
2018 خانەنشین كرا. ئەو بە پیاوی بارانەكە 
ناسراوە و پێشبینییەكانی بۆ كەشوهەوا وای 

كردووە بەردەوام خەڵك گوێی بۆ بگرن. 
دارا شــێخ حەســەن وەك پێشكێشكاری 
رووداو، رۆژانــە لــە دوو گەشــتی هــەواڵ لە 
ســلێمانییەوە پێشــبینییەكانی دەخاتەڕوو، 
بەیانیــان كاژێــر 9:45 خولــەك، ئێوارانیش 

16:45 خولەك.
ABC یەكێكــە لە كۆنتریــن و گەورەترین 
تۆڕە هەواڵییەكانی ئەمریكا و جیهان. رۆژانە 
دەیــان ملیــۆن ئەمریكی بینــەری پرۆگرامە 
جیاوازەكانــی كەناڵەكــەن. پەیجی تویتەری 
ABC نزیكەی 15 ملیۆن فۆڵۆوەری هەیە و لە 
ئینستاگرامیش زیاتر لە دوو ملیۆن فۆڵۆوەر.

بینەری بیانی
باسی شێخ دارا دەکەن

"لەكۆتاییدا كەسێك 
تیشكی خستووەتە 

سەر خەڵكێكی دڵخۆش 
لەو وڵاتە"

"بیركردنەوەیەكی زۆر 
پڕۆفیشناڵانەیە"

"ئەمە پێشڤەچوونێكی 
زۆر باشە، چونكە 15 

ساڵ پێش ئێستا
ئەوانە خەریكی شتی 

دیكە بوون"

 دارا حەسەن، رۆژانە لە دوو گەشتی هەواڵ لە سلێمانییەوە پێشبینییەكانی کەشوهەوا دەخاتەڕوو

700 هەزار بینەری هەبووە


